
Aurkezpena

Hastapeneko urtea izan zen 1918a. Behin Lehen Mundu Gerra amaituta, indar aliatuen garaipenarekin eta erdiguneko potentzien
desegitearekin, Europako nazionalitate historikoek beren burujabetza-eskubideak berretsi zituzten nazioarteko ordena berrian.
Errusian, bertsio boltxebikean, proletarioen iraultzaren mamua gorpuzten ari zen, eta zibilizazio berri bat gorpuzten ari zen
industria-iraultzaren arragoan. Gerran eginkizun funtsezkoa izan ostean, emakumeek boto-eskubidea konkistatu zuten Britainia
Handian eta beste herrialde batzuetan. Garai hartako kontzeptuak ziren erlatibitate kuantikoa, zientziaren osotasunik eza, psikearen
barrengo oihartzunak, abangoardia... Eraldaketa handi bat zegoen abian.

Urte horretan bertan, 1918an, Arabako, Bizkaiko, Gipuzkoako eta Nafarroako diputazioek bat egin zuten euskal komunitateen
etorkizunaren hazi garrantzitsu bat landatzeko. Haien helburua zen artikulazio instituzional sendoko herrialde bat sortzea, kultura
aberatsekoa, ikuspegi sozial aurreratukoa, ekonomia garatukoa... Laburbilduz, modernitatearen oinarriak finkatu nahi zituzten Euskal
Herrian. Hazi horrek ernamuindu zuen Eusko Ikaskuntza, bilgune eta jakintzaren zuhaitz. Orduan hasi zen mendea, eta orduan hasi
ziren betetzen itxaropen, egitasmo eta amets kolektiboak. Euskal Mendea abiatu zen.

Liburu hau urteurreneko ekimen bat baino zerbait gehiago da. Izan ere, Euskal Herriko kulturaren, zientziaren eta artearen ehun
urteko ibilbidea kontatzen du. Mende horretan, lurraldeen arteko zubiak eraiki ditu Eusko Ikaskuntzak, hezkuntza-erakundeak abiatu
eta ikerketa-lanak sustatu ditu, euskal ikasketen akuilu izan da, euskara bultzatu du, eta bertakoa indartu eta babestu du, mundura
zabaltzeko.

Orain, 2018an, biziberriturik ekin diogu lanari eta gaur egungo egoerara egokitu dugu gure eginkizuna. Lanean ari gara,
kohesioarena alde, dibertsitatearen integrazioaren alde eta gure herri-bereizgarrien alde. Zeregin hori betetzeko, geure-geurea den
jarduera-esparrua lantzen dugu, hau da, ikaskuntzan aritzen gara, ikerketak bideratzen ditugu, “akademiaren” eta gizarte zibilaren
jakintza partekatzen dugu, eta ezagutza kolektiboa lantzen eta mobilizatzen dugu, elkarrizketa bultzatuta. Ikerketak egiten ditu Eusko
Tkaskuntzak —gertatzen dena deskribatzeko/ulertzeko—, eta gure errealitateei buruzko teoriak eta kontzeptuak sortzen ditu —zentzu
weberiarrean—, baina, era berean, konponbide berritzaileak proposatzen ditu, eta herrialdeko esparru politiko eta administratiboetan
esku hartzen/eragiten du —lan intelektualaren zentzu galtungniarrean—.

Lan handia egin dute gure aurrekoek Eusko ITkaskuntzaren ehun urteko ibilbidean, Euskaldun Mendean. Harro gaude egin duten
lanarekin, eta zinez eskertuta. Gure ondorengoak ere harro eta eskertuta izatea nahi genuke: horixe litzateke gaur egun egiten ari den
lanaren saririk handiena.

Inaki Dorronsoro Plazaola
Eusko lkaskuntzako Lehendakaria




Presentacion

En 1918 fue un aflo liminar. Acabada la Primera Guerra Mundial con el triunfo de las potencias aliadas y la desintegraciéon de los
imperios centrales, las nacionalidades historicas europeas afirmaron sus derechos de soberania en el nuevo orden internacional. El
fantasma de la “revolucién proletaria” tomaba cuerpo en su versién bolchevique en Rusia, y del crisol de la Revolucién industrial
emergia una civilizacién nueva. Tras su fundamental aportacién al esfuerzo bélico, la mujer conquistaba el derecho al voto en Gran
Bretaia y en otros paises. La relatividad, la cudntica, la incompletitud cientifica, las profundidades de la psique, las vanguardias... Se
abria una era de grandes transformaciones.

También en 1918, las Diputaciones de Alava, Bizkaia, Gipuzkoa y Navarra se unieron para sembrar una valiosa semilla para el futuro
de las comunidades vascas. Su objetivo era la construcciéon de un pais institucionalmente vertebrado, culturalmente sélido,
socialmente avanzado, econémicamente desarrollado... En definitiva, sentar las bases de la modernidad en Vasconia. De esa semilla
germind el arbol del conocimiento y del encuentro que es Eusko Ikaskuntza-Sociedad de Estudios Vascos. Se iniciaba entonces una
centuria durante la que irian haciéndose realidad expectativas y esperanzas, aspiraciones y suefios colectivos. Comenzaba El Siglo Vasco.

El presente libro es algo mds que un volumen conmemorativo. Lo que se ofrece a la lectura es una panoramica retrospectiva sobre
cien anos de cultura, ciencia y artes en Euskal Herria. Un siglo en el que Eusko ITkaskuntza ha contribuido al engarce entre los
territorios, a la implementacién de instituciones educativas y a la investigacion; ha sido acicate para los estudios vascos, ha impulsado
el euskera y promovido, amparado e inscrito lo propio en la corriente de lo universal.

En 2018, con espiritu renovado y mision adaptada a las nuevas coordenadas, seguimos trabajando por la cohesién, por la integracion
de la diversidad y por el mantenimiento de cuanto nos define como pueblo.Y lo hacemos desde el ambito que nos es propio: el
estudio, la articulacién de la investigacién y el pensamiento compartido entre la “academia” y la sociedad civil, movilizando el
conocimiento colectivo y haciéndolo fluir, estimulando el didlogo. Eusko Ikaskuntza investiga —para describir/entender— y genera
conceptos o teorias en torno a nuestras realidades —en el sentido weberiano—, pero también propone soluciones innovadoras e
interviene/influencia en los espacios politico-administrativos del Pais —en el sentido galtungiano del trabajo intelectual.

El mejor premio al esfuerzo de hoy seria que las generaciones de maflana sientan por nosotros el mismo orgullo y agradecimiento
que albergamos nosotros hacia quienes nos precedieron durante estos cien anos de Eusko Ikaskuntza-Sociedad de Estudios Vascos.
Durante este Siglo Vasco.

Iiaki Dorronsoro Plazaola
Presidente de Eusko lkaskuntza-Sociedad de Estudios Vascos




Présentation

1918 fut une année liminaire. La Premiére Guerre mondiale terminée par la victoire des puissances alliées et le démantélement des
empires centraux, les nationalités historiques européennes affirmeérent leurs droits de souveraineté dans le nouvel ordre international.
L'esprit de la « révolution prolétairienne » prenait corps dans sa version bolchevique en Russie et une civilisation nouvelle émergeait
deés lors du creuset de la révolution industrielle. Aprés sa contribution essentielle a I'effort de guerre, la femme conquérait le droit de
vote en Grande-Bretagne et dans d’autres pays. La relativité, la quantique, I'incomplétude scientifique, les profondeurs de la psyché,
les avant-gardes... Une ére de grandes transformations s’ouvrait.

En 1918 également, les Diputaciones d’Alava, de Biscaye, de Guipuzcoa et de Navarre s’unirent afin de semer une graine précieuse
pour 'avenir des communautés basques. Leur objectif était la construction d’un pays institutionnellement structuré, culturellement
solide, socialement avancé, développé économiquement... En définitive, poser les fondements de la modernité en Pays Basque. De
cette graine germa l'arbre de la connaissance et de la rencontre qu’est Eusko Tkaskuntza-Société d’Etudes Basques. Débutait alors un
siecle au cours duquel attentes et espoirs, aspirations et réves collectifs deviendraient réalité. Le Siécle Basque commengait.

Le présent livre est un volume commeémoratif mais pas seulement. Il propose a la lecture un regard rétrospectif sur cent ans de
culture, science et arts en Euskal Herria — Pays Basque. Un siécle au cours duquel Eusko Tkaskuntza a contribué a I’enchissement entre
territoires, a la mise en place de structures d’enseignement et a la recherche ; elle a été un véritable aiguillon pour les études basques,
a donné de I'élan a I’euskera et a encouragé, protégé et inscrit le spécifique dans le courant de I'universel.

En 2018, avec un esprit renouvelé et une mission adaptée aux nouvelles coordonnées, nous continuons d’ceuvrer pour la cohésion,
pour l'intégration de la diversité et pour le maintien de tout ce qui nous définit comme peuple. Et nous le faisons dans le domaine
qui est le notre : I'étude, I'articulation de la recherche et la pensée partagée entre '« académie » et la société civile, en mobilisant la
connaissance collective et en la faisant circuler, en stimulant le dialogue. Eusko Ikaskuntza méne des recherches pour
décrire/appréhender en génerant des concepts ou théories a partir de nos réalités — au sens wébérien —, propose également des
solutions innovantes et intervient/influence dans les espaces politiques et administratifs du Pays, au sens galtungien du travail
intellectuel.

La meilleure récompense de 'effort fourni aujourd’hui : que les générations de demain ressentent a notre égard la méme fierté et
gratitude que nous éprouvons a ’égard de nos prédécesseurs durant ces cent ans d Eusko Ikaskuntza-Société d’Etudes Basques. Durant
ce Siecle Basque.

Ifiaki Dorronsoro Plazaola ]
Président d'Eusko lkaskuntza-Société d'Etudes Basques

Sarrera

z da gutxitan adierazi Eusko Ikaskuntzak balio

handiko herentzia hartu duela oinordetzan, eta

nekez sor daitekeela, gaur egun, antzeko egitura

bat, ex novo izaeraz. Egia da, izan ere, elkartearen

egitura genetikoa ez dela bere horretan klonatzeko
modukoa. Egitura horren oinarrian, hain justu, euskal
lurraldeetako erakundeek adostasunez bultzatutako elkarte bat
dago, baina elkarte autogestionatua izan da beti, Euskal Herriko
intelektualek eta adituek autonomiaz zuzendua. Gizarte
zibilaren ordezkari da Eusko Ikaskuntza, gizarte horrek balioa
eman baitio bere kultura propioari eta jakintza eragin eta
baliatu nahi izan baitu, euskal jendarte osoaren aurrerabide
ekonomikoa, soziala eta politikoa suspertzeko. Gure barne-
aniztasunaren adierazle, askotarikoak dira gure kideen
sentsibilitateak, ideologiak, jatorriko lurraldeak eta
pertenentzia-sentimenduak; diziplina eta lanbide ugaritako
jendea da, euskalariak, bertako bizimoduaren eta nortasun-
bereizgarrien maitaleak. Finean, adostasun berriak sortu nahi
ditu Eusko Ikaskuntzak, eta pertsonen arteko harremanak
indartu eta kohesionatu, euskal egoera soziologiko konplexuan.
Zientzia eta kultura dira bere konpromisoak, berrikuntza eta
aurrerabidea; helburu horiek lortzeko, elkarrizketa sustatzen eta
ikerlanak egiten saiatzen da.

Horiek dira, darabilgun metaforaren harian, Eusko
Tkaskuntzaren DNA katearen katebegiak. Esan dugu ezinezkoa
dela, gaur egun, horrela eratutako erakunde bat sortzea, baina
esaldi anbiguoa da hori. Eusko Ikaskuntzaren ezaugarri
bereizgarriak nabarmentzen dira beti, elkarte bakarra dela
esaten da, eta ikusmolde horrek, gure legitimitate historikoaren
oinarri den aldetik, goretsi egiten du orain arte egin dugun
lana, baina, era berean, elkarte bakarra garela nabarmentzeak
agerian uzten du zaila egiten zaigula lurraldeen arteko zubiak
eraikitzea eta pertsonen eta erakundeen arteko lankidetza
bideratzea Euskal Komunitate Globalean. Finean, esan dezakegu
osotasunaren —euskal gizartearen— ahuleziaren harian sortua
dela haren eragile baten —Eusko Ikaskuntzaren— indarra. Beste
ikuspegi batetik irakur daiteke elkartearen sorrerako garaia, eta
nabarmendu daiteke, Euskal Herriak bizi zuen une historiko
jakin bati eta uneko arazo batzuei erantzuteko sortu zen aldetik,
anakronikoa izan daitekeela horrelako egitura bat birsotzeko
egitasmoa. Ikuspegi horrek ez du horrelako elkarte bat sortzea
ezinezkoa denik adierazten; aitzitik, garaiz kanpokoa litzatekeela
nabarmentzen du. Eta bada kontuan izan beharreko beste hari-

mutur bat ere, irudikatutako komunitate baten isla dela, hau da,
ez dagoela komunitate hori biltzen duen mugape
administratiborik (hirutasunean, hiru erregistrotan dago
inskribatuta Eusko Ikaskuntza). Gai mamitsua da hori, luze eta
zabal hausnartzekoa liburu hau irakurri ondoren.

Eusko Ikaskuntzaren ibilbide osoan izan diren konstanteak eta
aldagaiak azaltzea da sarrera honekin abiatzen dugun idatziaren
xede nagusia. Eusko Ikaskuntzaren ehun urteko bizitzaren
kronika da hau, eta, kronikek egiten duten moduan, ibilbide
hori azaltzen eta interpretatzen du, isilarazia izan zen urteen
kontakizuna ahaztu gabe. Pertsonen eta pertsonalitateen elkarte
honek hainbat garai eta gertari bizi izan ditu, denetik egiteko jaio
baitzen, ezertxo ere ez zuen herrian: ez zuen erakunde erkiderik,
unibertsitaterik, ikerketa-zentrorik, hizkuntza-akademiarik,
argitalpen-industriarik edo kultura-ekoizlerik. Bere ibilbidearen
lehen etapan (1918-1936), bektore anitzeko erakundea izan
zen, diziplina askotan interesatua, esparru askotako gabeziak
estali nahi baitzituen: kulturakoak, zientziakoak, hizkuntzakoak,
arazo sozial eta ekonomikoak, iragan historikoa, bizitza
tradizionala, hezkuntza, dibulgazioa eta beste asko. Urte haietan
lelo honi jarraitzen ziotela zirudien: “euskaldunak gara eta
Euskal Herriaren gaineko gai guztiak ditugu aztergai".

Gerra Zibilaren ostean, itzalaldi luze bat izan zuen, eta Eusko
Tkaskuntzen bi Kongresuk baino ez zuten argi-izpiren bat
ekarri. XX. mendearen azken laurdenean, berriro ekin zion
lanari, oso bestelako ingurune batean. Izan ere, administrazio
demokratiko sortu berriek bereganatu zituzten, pixkanaka,
ordura arte gizarte-eragileek betetako eta kudeatutako hainbat
eginkizun. Halaber, eusko ikaskuntzen alorrean,
profesionalizazioaren bideari ekin zion esparru akademikoak.
Diktaduraren garaian, adituen elkarte batzuk sortu ziren gureak
utzitako hutsunea betetzeko, eta ez zioten lan egiteari utzi gure
elkartea berriro lanean hasi zenean. Azkenik, ez da ahaztu behar
Eusko Tkaskuntzak, bere bizitzako lehen urteetan, zenbait
erakunderen sorrera sustatu zuela, baina erakunde horiek beren
ibilbide propioa egin dutela (ez da halakorik gertatu, esaterako,
Institut d"Estudis Catalans institutuarekin, akademien akademia
eta bere zientzia-elkarte afiliatuen erakunde nagusi baita
oraindik, Institut frantziarraren ereduari jarraituta).

Hori horrela, bere jarduera-esparrua murrizturik eta bere
egiturak eta nortasuna ahuldurik zituela, Eusko Ikaskuntzak,

1978. urtetik aurrera, bere lekua bilatu behar izan zuen
ekosistema gero eta saturatuago batean. Egoera zail horri aurre
egiteko erreakzio naturala bere indarguneak erabiltzea izan zen,
hau da, diziplina anitzen lanketa egitea, lurraldeen arteko
elkarrizketa sustatzea, adostasunerako gaitasuna erakustea eta
ikuspegi integratzailea baliatzea, besteak beste. Horrez gainera,
bere katalogoa zabaldu zuen, gizarte-jardueraren maila guztietan
egin zuen lan, eta beren interes-esparru berariazkoetan behar
bezalako lanketarik ez zuten arloak jorratu zituen. Lan horri
ekitean, argi zuen eginkizun subsidiarioa izango zuela euskal
ikerkuntzan, beste erakunde kontsolidatu batzuen aldean.

Agerikoa da, beraz, ez zaiola erraza izan Eusko Ikaskuntzari garai
berrietara egokitzea. Hori izango da, ziur asko, elkarteak izaera
gogoetatsua eta barnerakoia izatearen arrazoia, eta, horrela
adierazi baldin badaiteke bederen, beti “gogo-jardunean”
aritzearen arrazoia. Eusko Ikaskuntza etengabe ari da bere burua
birpentsatzen, eta jarrera existentzial horrek argi erakusten du ez
duela museoko pieza izan nahi. Bere lana funtsezkoa dela
aldarrikatu nahi du, onura publikoko izaera duen aldetik.

Baina bada gehiago. Fusko Ikaskuntzaren eginkizun historikoa
ulertzeko, ezinbestean aztertu behar da errealitatearen beste
plano bat, goragokoa, zibilizatzeko lanaren esparrukoa. Gaur
egun, izan ere, ausentzia ageriko zaigu kulturaren antzinako
kontzeptua, sentikortasuna subjektuen artean komunikatzeko
prozesuen gauzapena nabarmentzen zuena, eta ageriko zaigu,
era berean, sozializazioaren zientzien eta bitartekoen, arteen,
hizkuntzen, tradizioen eta historiaren ahultze-prozesua. Hori
onartuta, kapitalismo berantiarraren bertsio “digitalaren”
gizartea abian jarri den arte indarrean izan diren talde
agregazioko sistema operatiboen fragmentazioaren gainean
hausnartzera garamatza Eusko Ikaskuntzaren biografick. Gizarteak,
egun, “gizaki publikoaren gainbehera” dakar, desegiten ari dira
elkartasun-harremanak, desatxikipena eta nartzisimo
teknologikoa bultzatzen dira, memoriaren balioa hutsaltzen da,
positibismoak atzendu egiten ditu espiritualtasunaren bideak,
eta edukitzearen etikak baztertu egiten du izatearen etika.

Euskal komunitateen aldeko lankidetzan aritzeko konpromisoa
izan da Eusko Ikaskuntzak mende betean osatu duen tapiz

ederra ehuntzeko haria. Euskal Mendearen balantzea positiboa izan
da, ezbairik gabe. Eusko Ikaskuntzak gaitasun agerikoa izan du
Euskal Herriaren egiturazko erronkak identifikatzeko eta horiei

erantzuteko, hau da, egitura administratiboak eta instituzionalak
artikulatzeko, hezkuntza-sistema hobetzeko, hizkuntza eta
sentikortasun artistikoa zabaltzeko eta gizarte-onurako ikerketak
eta azterlanak egiteko. Euskal Herriaren ezagutza sakona
eskuratuta eta plastikotasun intelektuala baliatuta, Eusko
Tkaskuntzak mende bete darama azterlan sozialak eta kulturalak
aurreratzen, hausnarketa eta proposamen berritzaileak egiten,
jakintza zabaltzen, lurraldeko eta tokian tokiko gabeziak
estaltzen, debateak sustatzen eta sormena lantzen. Eusko
Tkaskuntzako emakumeek eta gizonek bide horiek eta beste
asko jorratu dituzte, banaka zein taldean, Euskal Komunitate
Globalaren mesedetan. Eta komunitate horren alde lan egiten
jarraitzen du Eusko Ikaskuntzak, bere sorrerako eginkizunari
hertsiki loturik; izan ere, Euskal Herria eta euskal kultura
aztertzen ditu munduaren egungo koordenatu konplexuetan,
erantzun eraginkorrak emateko haren kezka, arazo eta erronkei.

Aurrera begira, ilusioa berpizteko erronka datorkio, gazteak eta
talentua erakartzeko. Kolektiboak batzeko modu berriak sustatu
behar ditu, eta parte-hartze aktiborako bideak topatu behar
ditu, gizarteak dispertsorako joera duela eta konpromisoari
itzuri egiten diola jakin arren. Nostalgiarik gabe onartu behar
da euskal kulturaren aldeko lanak ez duela aurreko
belaunaldientzat zuen esanahia, garai hartan erresistentzia,
erromantizismoa eta, noizbait, agonia baitziren lan horren
abiaburu. Gaur egun, beraz, beste modu batera ekin behar zaio
XXI. mendeko Euskal Herria eraikitzeko lanari. Gizarte
solidarioa, integratzailea, anitza, femeninoa eraiki behar da,
irekia, kultua eta kritikoa. Jakintzaren esparru zabala arakatu
behar dugu, justizia, ongizatea eta adimen sortzailea
bultzatzeko, eta euskal sistema demokratikoa aberasteko,
herritartasunean oinarrituta. Finean, bizi-proiektu indibidualak
eta kolektiboak gauzatzen laguntzea dagokigu.

*

Sarrera honen egileak eskerrak eman nahi dizkie hura argitaratu
aurretik irakurri, eta, beren ekarpenekin, testua fiabartzen eta
hobetzen lagundu diotenei. Hauek izan dira, ordena
kronologikoan: Josemari Velez de Mendizabal, Xabier Alkorta,
Arantza Cuesta, Juan Jose Etxeberria, Olatz Zumalabe, Jose Angel
Ormazabal, Joseba Agirreazkuenaga eta Inaki Dorronsoro.

Idatzia sinatzen duena da, noski, testuak izan ditzakeen muga
eta datu zehazgabe ororen erantzule bakarra.

Zientzia-arloko ikerketak behaketa-gaitasun berezien beharra
dauka. Horregatik, Europa modernoko zientzia-akademia zaha-
rrenari, 1603an Erroman sortutakoari, Katamotzen Akademia
(Accademia dei Lineei) izena jarri zitzaion. Akademia horre-
tako kide izan zen Galileo Gailei. Isaak Newton, berriz,
Londresko Royal Society-ko presidentea izan zen. Elkarte hori
1660an sortu zen, Horazioren Nullius in verba (hitzari ez fida)
lelotzat hartuta: hartara, egia zientifikoa esperientzia objektibo-
arekin identifikatzen zen, eta ez autoritate-printzipioarekin.
1666an, Frantziako Zientzien Errege Akademia sortu zen
Parisen, “onura nabarmen eta lasterreko” ikerketa zientifikoak
eta teknikoak egiteko.

XVIIL. mendean zehar, jakitunen akademiak eta elkarteak sortu
ziren Europa osoan (Dublin, Londres, Edinburgo, Hannover,
Florentzia, Berna, Metz eta abar). Pefiafloridako kondeak Euska-
lerriaren Adiskideen Elkartea sortu zuen Azkoitian 1764an,
indarrak batzeko lurraldearen garapen ekonomikoaren eta
sozialaren alde. Euskal Herriko Ilustrazioaren adierazpen gorena
izaki, elkartearen jardunak erresistentzia handiak aurkitu zituen
orduko gizarte hartan, tradizioaren eta berrikuntzaren artean
banatuta baitzegoen. Inbasio napoleonikoarekin desagertu zen,
eta mendearen amaieran berriz aldi labur batez jardun ondoren,
1919an eten zuen bere lana. Izan zuen hurrengo aldiaz,
orrialde hauetan hitz egingo da.

Baionako Zientzia, Letra eta Arteen Elkartea (Société des
Sciences, Lettres et Arts de Bayonne) erakunde zientifiko
garrantzitsua izan zen, eta Iparraldeko elite intelektuala bildu
zuen 1873. urtetik aurrera. Hemezortzigarren mendeko
akademien ereduari jarraituta, Baionako elkarteak jakintza
lantzen eta ideiak trukatzen jardun zuen. Ikasketa faktikoek,
orduan nagusi zen positibismoaren arabera, garrantzi
intelektuala eman zioten, eta ez bakarrik kulturala. Guztiarekin
ere, Euskal Herri kontinentalak XIX. mendearen azken
laurdenean euskal kulturaren pizkundeari egindako ekarpen
garrantzitsuena izan zen. Eta hori bereziki garrantzitsua izan
zen lurralde horretan, aldameneko Biarnok ez bezala, ez
zeukalako tradizio akademikorik eta unibertsitariorik'.

1.1. Aro garaikide berria

Historia politikoan, goi-garaikidetasunetik behe-garaikidetasu-
nera arteko aldaketaren adierazgarri izan ziren hamarkada
berean, 1870ekoan, izandako gertaera batzuk: Espainiako

L. Errepublikaren aldarrikapena eta gerra zibil karlista; bai
Italia bai Alemania batzea; Frantziako III. Errepublika; Estatu
Batuetako Reconstruction Era Sezesio Gerraren ondoren; Japonia
modernizatzen eta kanpora irekitzen hasi zen garaia,

Meiji Aroa.

Société des Sciences, Lettres et Arts
de Bayonne, 1892an sortua, “L’étude
fait I'avenir” goiburupean.

Zientzia, teknika eta kapitalismo finantzarioa batzea izan zen
mendearen azken laurdenaren ezaugarria, eta emaitza, berriz,
bigarren Industria Iraultza, zeinaren subjektu historikoa Men-
debaldeko gizarte ekonomikoki aurreratuak izan baitziren.
Altzairua, petrolioa, elektrizitatea... Itsasontziak, trenbideak,
hegazkinak, automobilak, makina berriak, ingeniaritza-lan
handiak... Oso ezagunak dira berebiziko zibilizazio-aldaketa
ahalbidetu zuten osagaiak ("idatzizko dokumentuetan jasotako
munduaren historian, giza bizitzak izandako eraldaketarik fun-
tsezkoena", historialari ospetsu baten ustez’). Garraioen eta
komunikazioen mekanizazioak giza eskalara hurbiltzen du
planeta. Enpresa transnazionalak eta multinazionalak sortzen
dira, eta, familia- eta toki-kapitalismoa gaindituta, oso eginki-
zun garrantzitsua beteko dute nazioarteko harreman
ekonomikoetan. "Lanaren antolaketa zientifikoaren" sorreraren
lekuko gara, taylorismoarena, outputaren estandarizazioa eta
zehaztasuna sustatuko dituzten produkzio-prozesuak bateratze-
arena. Aberastasuna, azken batean, metatu egiten da.

Arrazoi ondo oinarrituak zeuden etorkizunean sinesteko:
aurrerapen zientifikoaren eta teknologikoaren emaitzak ez
ziren bakarrik asmatutako hainbat tresna, makina, hala nola
telegrafoa, telefonoa, idazmakina, jasogailuak, lehen batugai-
luak eta kutxa erregistratzaileak edo makina-erremintak.
Bizi-baldintzetan ere oso eragin onuragarria izango zuten:
osasuna, elikadura, higienea. Europan, biztanle kopurua
bikoiztu egingo da mende batean, eta erruz konpentsatuko
dira Amerikaranzko migrazio-fluxuak. Hiri-kontzentrazioak
izango dira eklosio demografiko horren hartzaile nagusiak.

Ekoizpen-egitura berriek eta aldaketa teknologikoek ekono-
miaren mundializazioa abiarazi zuten. "Politika koloniala politika
industrialaren ondorengoa da", esango du garaiko protagonista
politikoetako batek. Heltze-fase betean zegoen orduko kapita-

lismo industrialeko potentziak lehia eroan abiatu ziren bitarte-
koak eta merkatuak lortu nahian. Inperioen Aroa hasi zen.

‘Belle’ hutsa baino gehiago izandako garaia

Gehiegikeriaz betetako garaia. Gehiegizko produkzioa, 1873ko
krisia sortuko zuena. Beharbada, gehiegizko baikortasuna ere
bai. “Erruki ditut gaztetan Europan izandako azken konfiantza-
urte horiek bizi ez zituztenak”, gogoraraziko zuen bere
oroitzapenetan Stefan Zweig idazleak. “Gure zientziaren eta
gure teknikaren garaipenek eragindako harrotasunak, etengabe
gertatzen baitziren, lehendabizikoz erraztu zuen europar senti-
mendu komuna, europar kontzientzia nazionala”?. Vienar
idazlea bezala, beste asko zeuden guztiz sinetsita zientziaren
eta teknologiaren aurrerapen geldiezinak giza gaitz guztiak
desagerraraziko zituela (pobrezia, eritasuna, ezjakintasuna,
gerrak...). Mugimendu horren buruan zientifistak zeuden,
zientziaren gurtzaileak; bai eta positibistak ere, garaiko ideolo-
gia nagusietako bat sortu zuen korronte filosofikoaren
ordezkariak. Metodologia berrien babesean, gizarte-zientziek
zientzia enpirikoekin homologatzea bilatu zuten.

Baikortasunaren bestaldean zeudenek, berriz, kapitalismo neu-
rrigabearen aurrean, eredua guztiz zuzendu nahi zuten,
desparekotasunen, alienazioaren eta miseriaren sortzailetzat
jotzen baitzuten. Askatasun liberalak garapen ekonomikoa ahal-
bidetzen du, baina, gehienen bizi-baldintzak garatu gabe:
askatasuna azalekoa da. Estatuak, gainbehera-fasea gaindituta,
lehen maila hartu zuen berriz. Ez borrokarik gabe, hazkundea-
ren etekinen zati bat gizarte-eskubideak bermatzeko banatuko
da: lana, hezkuntza, gizarte-sorospena, osasuna, atsedena,
zahartzaroa eta beste hainbat alorreko eskubideak. Baita esku-
bide politikoak ere. Mendearen azken herenetik, joera
demokratizatzaileak trinkotuz joango dira: sufragio erdi-uni-
bertsala, eredu konstituzionala, alderdien sistema... Iritzi

Onatiko Unibertsitatea, Gipuzkoa.

publikoa lehenengoz hasten da neurtzen zer eragin-ahalmen
duen, eta intelektualaren figura agertzen da, haren eledun
izateko®.

Frantziako Errepublikak Eliza eta Estatua bereiztea lortu zuen
mendearen hasieran, baina hori ezinezkoa izango zen Espainia
katoliko hartan, euskal lurraldearen oniritziarekin, txit katoli-
koa baitzen, hura bezainbeste. Askatasunen erregimena
onartuko zuen Eliza amesten zuten katoliko liberalek, baina
Vatikanoko I. Kontzilioak galdu zuen amets hori: integrismoa
eta “liberalismoa bekatu da" printzipioaren ikuspegia gailendu
ziren. Motelaldi ideologiko horretatik, XX. mendean protago-
nista izan ziren nazioek hasitako hegaldi kultural eta
zientifikoaren ikusle pasibo izan ginen.

Frantziako III. Errepublikak hezkuntza nazionalerako lehen
sistema egiazkoa eta eraginkorra sortu zuen, heziketa gizarte-
gatazken, erradikalismo iraultzailearen eta atzerapen
ekonomiko eta sozialaren aurkako antidotoa izateko konfian-
tzarekin. Industriaren beharrek tokian tokiko egitura
ekonomikoaren premia berezietarako langile kualifikatuen
prestakuntza sustatuko zuen. Arte- eta lanbide-eskolak ondo-
rioa izango dira.

Hiri-bizimoduak eta lan-merkatuan bigarren sektorea indartzeak
aisialdia lortzea ekarri zuten. Aisia kontzeptua sortu zen, eta
komunikazioek, zentzu zabalean, aurrera egitearekin batera,
alfabetatzea eta prentsa zabaltzea etorri ziren, kultura gizarte-
klase guztiengana iristeko ikuspegia gailenduta,
aberastasun-iturri den aldetik. Herri-zaletasunen katalogoa
zezenketa tradizionaletatik eta antzerkitik masa-kiroletaraino
eta zinematograforaino zabaldu zen. Are plazer-bidaiek, turis-
moak eta txangozaletasunak ere alde batera utzi zuten
behinolako handikeria aristokratikoa. Hitz batez, argazkigintza

demokratizatu egin zen, eta folletoizko literaturak irakurleen
irudimena liluratu zuen.

Hori zen, oro har, Belle Epoque zeritzon aldiaren irudia. Aldi
hartan ia modu erlijiosoan sinesten zen arrazoiaren ahalme-
nean, mugarik gabeko aurrerapena, aurkikuntza handiak eta
aurrerapen teknologikoak egiteko bitartekoa zela iritzita. Baina
giza esplotazioa ere izan zen, neurrigabeko anbizioak ere bai,
krisia, eta bake armatua, azkenean historiako kontzeptu industria-
leko eta eremu globaleko lehen gerran amaitu zena. Gerra
hartako lubakietan inkubatu ziren totalitarismoak®.

1.2. Euskal Herria, 1876-1936. Gizartea
eraldatzen

187 6ko otsailaren 27an, Karlos VILak, izangai legitimistak,
bere tropen azken zatiak lagun zituela, muga zeharkatu zuen
Luzaiden. Armak isildu eta lau hilabete geroago, Gorteek beste
konstituzio zentralista bat onartu zuten. Arau horren babesean,
eta Espainiako iritzi publikoa alde zegoela, karlismoa eta
foruak nahasten baitzituen, erregimen tradizionalak indargabe-
tuta geratu ziren urte bereko uztailaren 2 1ean Araban,
Gipuzkoan eta Bizkaian. Nafarroak, berriz, 1841eko Lege Itun-
dutik indarrean izandako estatusari eutsi ahal izan zion, aldian
behin bere zerga-autonomiaren aurkako Estatuaren erasoak
jasanda ere (batzuetan herria haserrearaziz; 1893-1894ko
Gamazada izenekoan, adibidez).

Aldi batez arrakastarik gabe negoziatu ondoren, batzar nagu-
siak eta foru-aldundiak desagertu ziren. Hiru lurraldeetako
bakoitzean, gobernadore zibilek izendatutako diputazio pro-
bintzialek beren gain hartu zuten kudeaketa administratiboa;
ez, ordea, politikoa. Zerga jakin batzuk biltzeko eta kudeatzeko

La Uni6én meategia, Lutxana,
XIX. mendearen amaieran.

autonomia fiskala zeukaten, Estatuko Ogasunari honenbesteko
kopuru bat ordaintzeko betebeharrarekin. Oinarri hori zuen
1878an onartu zuten Itun sistemak, eta Berrezarkuntza bor-
boiaren aldi luzean (1876-1931) iraun zuen, II. Errepublikara
arte. Berrezarkuntza-erregimenaren babesle nagusi Canovas del
Castilloren limosna hutsa zela egozten ziotenek gutxietsita,
foruak kendu izana berdintzeko baliorik ez zuelako, eredua,
azken batez, bitarteko onuragarria izango zen Bizkaiko burge-
siarentzat, iparraldetik zetorren Industria Iraultzaren trenera
igo nahi baitzuen.

Industria Iraultza, kontrasteak

“Nork esan du gerra hilkintza besterik ez dela? Ez, gerra erdi-
tzea da”, aldarrikatzen zuen Unamunok, gerrek ere, munduko
gauza guztiek bezala, daukaten alde onari erreparatuta®. Gerrak
berak baino, bigarren karlistaldiaren gerraosteak erditu zuen
Euskal Herrian inoiz izandako eraldaketa sozial, kultural, eko-
nomiko eta demografikorik handiena. Baieztapen horretan,
aldiei eta lurraldeei buruzko kontu batzuk argitu beharko lira-
teke: Euskal Herriaren industrializazioa isurialde
kantauriarrean finkatu zen, baina barrualdeak nagusiki nekaza-
ritzari emana egoten jarraitu zuen hurrengo gerraostera arte;
epe luzean, ordea, industrializazio-prozesuak Euskal Herria
osoan izan zuen eragina, eta sakon aldatu zion fisionomia.

Ondo jakina da Industria Iraultza Bizkaiko Mendebaldeko hara-
netako meategien ustiapenarekin hasi zela, erruz baitzuten
Britainia Handiko siderurgiek eskatzen zuten mineral bat:
burdina ez-fosforikoa. Mineral horren esportazioari esker lor-
tutako etekin handiak berriz inbertitu zituen bertako
kapitalismo berriak ekoizpen siderurgikoan eta metalikoan,
astunean bezala arinean ere, eta ontzigintzaren sektorean. Mea-
tegietara eta itsasadarrean zehar, Nerbioi ibaiaren goi-haranera
arte, nahiz probintziako beste inguru batzuetan barreiatuta

zeuden planta berrietara jende-oste izugarri handiak joan
ziren, langile-eskariak erakarrita. Oso egoera prekarioan finka-
tuta, Euskal Herriko lehen proletalgoa izango dira. Industria-
eta meatze-eremuan demografiak eztanda egitearekin batera,
hilkortasun-tasa handia gertatuko da, XIX. mendeko azken
hamarkadako greben ondoren soilik jaisten hasiko dena, bizi-
baldintzak hobetu ahala. Baina ez da horregatik desagertuko
oligarkiaren eta langile-klasearen arteko polarizazio soziala,
berezkoa baitute soziologia marxistaren adierazpen ospetsua-
ren arabera “metaketa primitiboa” gertatu zen aldi hartako
produkzio-harremanek.

Gipuzkoan, ordea, industrializazioaren historia paraleloa izan
zen, baina berezia, bertan, 1900. urtetik aurrera, ekonomiaren
pixkanakako hazkunde-prozesua gertatu baitzen, eta gizarte-
aldaketa ez zen inola ere izan aldameneko lurraldean bezain
haustailea. Lehengairik ez zegoen inbertsio masiboak egiteko
eta, horiek eraginda, industria-kontzentrazio trinkoak sortzeko,
eta Gipuzkoako kapitalismoak eskala txikiagoko garapenei
heldu zien. Garapen horiek industria dibertsifikatuak ezarrita
gertatu ziren: kontsumo-ondasunak (papera, ehungintza, zapa-
tagintza eta elikadura), eraldatu metalikoak (armak,
makina-erreminta, sarrailagintza eta trenbide-materiala) eta
bitarteko ondasunak (siderurgia, zementu-fabrikak eta pro-
duktu kimikoak). Gizartearen ikuspegitik, eredu horrek
gutxiago bultzatuko zuen deserrotzea, bateragarriak izan bai-
tziren baserriko lana eta lantegikoa, eta, horrenbestez, kanpoko
langile gutxiago erakarri zuen. Horrek begi-bistako ondorio
kulturalak izango zituen.

Trenbide-sarea funtsezkoa izan zen Gipuzkoa XX. mendean
garatzen hasteko. Kontuan hartuta Paris-Baiona lineak 1855etik
funtzionatzen zuela, esan daiteke trena berandu iritsi zela
Hegoaldera. 1845etik Bizkaiko handikien ametsa izanda ere

17



Biarritzeko promozio-kartela (1930).

Madril eta Irun arteko burdinbidea Bilbotik igarotzea, baina
bazekiten lanaren kostu handiak itxaropen horren aurka egiten
zuela. Nafarrek, bestalde, esaten zuten, kostaldeko probintzie-
tako geografia bihurria zela eta, egokiena trenak biderik
erosoena hartzea zela; hau da, uste zutenaren arabera, Irunietik
igarotzea, eta muga Aldunden pasatzea. Baina Gipuzkoako
Diputazioak aukera ona zuen: Arabako Diputazioaren laguntza-
rekin, eta Madrilen eta Parisen negoziatu ondoren,
diru-laguntza handi bat lortuta ere, ibilbidea Miranda eta Irun
artekoa izatea lortu zuen, Lautada zeharkatu eta Etzegarateko
gaina gaindituta. 1864ko abuztuaren 15ean, Iparraldeko Tren-
bideak, Norteko Ferrokarrilak, lehendabizikoz zeharkatu zuen
Gipuzkoa mutur batetik bestera.

Urtebete lehenago, 1863an, Miranda Ebrotik zihoan Tutera eta

Bilbo arteko bide zabaleko trena funtzionatzen hasi zen. Eta XX.

mendearen hasieran, kapital gehiena Bizkaian jarri zutela,
Bilbo eta Donostia lotuko zituen bide estuko linea eraiki zuten,
eta Compania de los Ferrocarriles Vascongados konpainiaren
barruan sartu’.

Euskal Herriko arrantzaren produkzio-oinarriak pixkanaka
aldatu ziren aldi horretan. Ontzigintzan izandako aurrerapenek
eta teknologia arrantzatzeko artisau-sistemetan aplikatzeak,
merkatuak irekitzearekin eta aldaketa instituzionalekin batera,
hurrengo hamarkadetan arrantza-sektorera oparotasuna eka-
rriko zuen arrantza-industriaren oinarriak jarri zituzten.

Aditzera eman da industrializatzeko lehiak, hasieran, alde
batera utzi zituela Araba eta Nafarroa, eta bi lurralde horiek ia
ukitu gabe gorde zituzten nekazaritza-profilak, industria-
eremu jakin batzuetan izan ezik. (Gasteiz-Irufiea ardatzean
burdinaren industria loratu zen 1850-1866 urte-bitartean,
baina etsi egin behar izan zuen, Bizkaiko lantegiak gailendu

baitziren jarduera horretan). Baina sektore horretan ere izan
ziren aurrerapen garrantzitsu batzuk (ongarriak, makinismoa
eta abar). Datu adierazgarria da 1930ean, Nafarroan, biztanle
aktiboen %60 ari zela nekazaritzan, eta Araban, berriz, %50.
Gipuzkoan eta Bizkaian, ordea, hurrenez hurren %25 eta %20
soilik ari zen sektore horretan.

1857tik 1930era bitarte, Espainiako biztanle guztien kopurua
15,5 milioitik 23,5 milioira aldatu zen; hau da, %52 handitu
zen. Tarte berean, Bizkaia %202 eta Gipuzkoa %93 handitu
ziren. Nafarroako lurraldean hazkunde demografikoa %16koa
izan zen, eta %8koa, berriz, Arabakoa®.

Bidasoaren Iparraldean, egoera Hegoaldeko bi errealitateen
nahasketa zen. Iparraldea kontraste-gune moduan sartu zen
XX. mendean. Bertako nekazaritza-egiturek leial jarraitu zioten
familia-ustiategi ertainen eredu zaharkituari, merkataritza-
dinamismo txikia izanik. Hazkunde demografikoa emigrazioak
beretuko du: Frantzian 1890eko hamarkadan atzerriratu
zirenen bi heren Euskal Herriko barnealde landatarreko kanto-
namenduetakoak izan ziren.

Bigarren sektorea Baionan kokatu zen: 1880ko hamarkadan
industria metalurgikoa ezartzeak bertako portu-eremua dinami-
zatu zuen, eta, gero, onugararri izan zuen Aturriko barra
dragatzea. Zuberoako zapatagintzak, Donibane Lohizuneko arran-
tzak eta arrainaren deribatuek, ahaztu gabe Biarritzek Bigarren
Inperioaz geroztik, mendearen erdialdetik burdinbideak jartzeak
lagunduta, nazioarteko jomuga turistiko gisa lortutako sonak,
mendetako lozorrotik atera zuten Frantziako euskal lurraldea’.

Mende berriko politikak
“Egia Pirinioen alde honetan; okerra bestaldean”: gutxitan
aplikatu ahal izan zen hain hitzez hitz Pascalen atsotitza. Izan

Arabako, Bizkaiko eta Gipuzkoako
Foru Aldundiek gobernuari Mezu bat
bidaltzea onartu zuteneko bilera
(1917-VII-17).

ere, I. Mundu Gerrak hondamendia ekarri zuen maila guztietan
Ipar Euskal Herriarentzat, belaunaldi bat galdu baitzuen luba-
kietan, itsasoetan eta guda-zelaietan. Aldi berean, Hegoaldea
euforia ekonomiko betean zegoen murgilduta, Espainiak
gerran zuen neutraltasunak zekarzkion itzelezko irabaziak
baliatuta. Laztura alde batean, oparoaldia bestean. Hala ere,
egia da onaldi hark ez zuela sustatu gizarte-justizia handiagoa
izatea —1917ko udako greba orokor iraultzaileak langileen ego-
nezinaren neurria eman zuen—, eta etorkizunerako oinarri
ekonomikoak finkatzeko ere ez zuen balio izan: metatutako ira-
baziak laster xahutu ziren luxuzko, epe laburrera begirako edo
zalantzako bideragarritasuneko inbertsioen bidez. Bien bitar-
tean, Iparraldean, gerra “erditzea” izan zen beste behin:
armistizioaren ondoren, egitura produktiboak modernizatzeari
ekin zitzaion, eta XX. mendeko goraldi handia abiatu zen.

Hego Euskal Herrian, ordea, arlo politikoan, hemeretzigarren
mendeko karlismo/liberalismo lehia eskuin/ezer dialektika-
rantz aldatu zen mendearen hasieran. Bi arazo nagusiren
ondorio izan zen hori: erlijio-arazoarena eta gizarte-arazoarena.

Industria Iraultzaren harian, indar ideologiko berriak sortu
ziren Bizkaian. Sozialismo-errepublikanismoaren eta sorburu
katoliko-konfesionaleko euskal nazionalismoaren mugimen-
duek hainbat jende biltzen zuten: militanteak, sindikalistak
(UGT, Langileen Batasun Orokorra, 1888an sortu zen; Solidari-
dad de Obreros Vascos, berriz, 191 1n; ondoren, 1933an, SOVri
izena aldatu eta Eusko Langileen Elkartasuna ELA-STV jarri
zioten), eta prentsaren, argitalpenen, ospakizunen eta zirku-
luen bidez (hau da, herriko etxeen, batzokien eta zirkulu
karlisten jardunaren ondorioz) oso sozializatutako gazteak eta
emakumeak Sozialistek eta nazionalistek (zinegotziak zituzten
Bilboko Udalean 1900. urteaz geroztik) hirutan banatu zuten
ordezkagaitasun politikoa, kontserbadurismo espainolistarekin

batera (azken horiek monarkikoak ziren, nagusiki). Histori-
koak izan ziren Eusko Elkarte Abertzalea (Comunion
Nacionalista Vasca) 1917-1918an Bizkaian lortutako emaitzak.
Baina joera horri kostatu egin zitzaion indarra hartzea, Basko-
niako gainerako lurraldeetan karlistak, integristak eta katoliko
independenteak indartsuak eta eragin handikoak baitziren.
Berehala helduko diogu gai horri.

Estatu-nazioa ahultzen ari zela, eta berrosatzen Europako mapa
politikoa lau inperioak (otomandarra, errusiarra, austro-hun-
gariarra eta alemana) amaitu ondoren, nazionalitate iberikoek
—Kataluniak eta Hego Euskal Herriak nagusiki—, ez zuhurtziarik
gabe, urrats bat egin zuten aurrera. Gurean, mugimendu
horren abiapuntua Arabako, Bizkaiko eta Gipuzkoako Diputazioen
Mezua izan zen, 1917ko abendukoa, foruak berrezartzeko
eskatu baitzioten erresumako gobernuari, edo, bestela, esku-
menak birbanatzeko eskubide historikoen barruan.

Garrantzitsua da testuinguru hori gogoan izatea, ondo uler-
tzeko azkenean Eusko Ikaskuntza sortzea ekarri zuen prozesua;
izan ere, sorrera horretarako lehen urratsak Berrezarkuntzaren
krisiarekin eta sektore zabalek bertako hizkuntzari, kulturari
eta autogobernu-erakundeei dagokienez konpondu gabe
zeuden arazoez kontzientzia hartzearekin batera egin ziren.

Erlijio-kontutik estatutu-arazora

Elizak presentzia eta eragin handia izango zituen Euskal
Herrian Berrezarkuntzaren urteetan. Mendearen hasieran,
Gipuzkoa zen erlijio-erakundeen dentsitate handiena zuen
Espainia osoko probintzia. Horretan, zerikusia izan zuen
zenbait frantziar kongregazio bertaratu izanak, 1905¢eko lege
errepublikanoa aplikatzearen ondorioz irakaskuntzatik kanpo
geratu ondoren. Elizaren eta Estatuaren arteko bereizketak eta
ondasunak kultura-elkarteen artean banatzeko elizaren onda-

Wilhem von Humboldt (1767-1835).

Nafarroako Euskal Elkargoaren araudia
eta domina (1870).

rean egindako inbentarioek etsaitasun sorra baino gehiago
sortu zuten Euskal Herri kontinentalean. Horren ondorioz, Ipa-
rraldean eskola laikotzeak Hegoaldeko ikasgeletan
erlijio-elementua neurriz gain ordezkatuta egotea eragin zuen.

Bizitza sozialaren konfesionaltasuna esparru politikora ere
iristen zen alderdien bidez, dotrina eta erlijio-balioak baitzi-
tuzten bide-erakusle ideietan nahiz jardunean. Hogeiko
urteetara arte, behintzat, karlismoak eta integrismoak ondo
eutsi zioten Euskal Herri landatarrean: Nafarroako diputatu
hautetsien %36 eta Irufieko eta Gasteizko zinegotzien %40 kar-
listak ziren; boto-biltegi handiek, Tolosak eta Azpeitiak,
adibidez, Gipuzkoako Foru Aldundiko presidentetza karlisten
eskuetan egotea ziurtatzen zuten.

Izaera katolikoko kofradiek, sindikatuek eta kooperatibek lehen
sektorearen jardun militantea bermatzen zuten, suebakia izan
zedin Elizatik gero eta urrunago zegoen eta, are gehiago, etsai-
tzat hartzen zuen langile-mugimenduaren eraginaren aurka.
Hitz batean, euskal kultura patrimonializatu izanak intelektual
klerikoaren klixea utziko digu, Gasteizko seminarioan ikasita-
koarena (“haztegi separatista” zen zenbaiten ustez, irakasleen
zati bat euskal ikasketetan espezializatuta zegoelako).

Euskal Herriak hogeita hamarreko urteetan izandako berezita-
sun politikoak direla eta, "sistema propioa" aipatu ohi da,
Espainia osotik bereizia, jadanik bosturteko errepublikanoan
zuen osaeragatik eta izandako bilakaerarengatik'’. Bi indar
autoktonoek, karlistek eta nazionalistek, Gorteetarako Euskal
Herriko diputatuen %50 eta %75 bitarte lortu zituzten hogeita
hamarreko urteetan. Nafarroan, eskuinak ia ez du oposiziorik
izango, eta Comunioén Tradicionalistak (Elkarte Tradizionalista:
integristen, tradizionalisten eta karlismoaren barruko zenbait
adarren berrelkarketa) gehiengoa izango du Araban. Industria-

eremuetan izan ezik, non PSOEren (Espainiako Langile Alderdi
Sozialista) aldeko botoa kokatuko baita, Bizkaiko eta Gipuzko-
ako zati handi batean EAJ Euzko Alderdi Jeltzalea izango da
nagusi. Hiri-munduaren eta landa-munduaren arteko banaketa
mapa politikoaren koloreetan agertuko da: alkate errepublika-
noak izango dira lau hiriburuetako buruan, eta eskuinek
(monarkikoek, tradizionalistek, katoliko independenteek eta
nazionalistek), berriz, Euskal Herriko udalerri gehienak kon-
trolatuko dituzte. Hori garrantzitsua izango da
estatutu-arazoaren, hau da, 1931 eta 1936 arteko euskal bizitza
politikoaren giltzarriaren bilakaeran. Izan ere, II. Errepublika
aldarrikatu zenean, “erlijio-arazoa” delakoa (klerikalismoa edo
antiklerikalismoa) alde batera utzi zuen auzi autonomikoak,
eta hori konpontzeko deia egin zitzaion Eusko Ikaskuntzari,
laster ikusiko dugun bezala.

Nabardura gutxiago zituen politikak Frantziako lurraldean. IIL.
Errepublika osoan, eskuinak bere hegemonia ezarri zuen
tokian tokiko handikiei esker, zeinak bonapartismotik edo legi-
timismotik errepublikanismo moderatura eta, hogeita
hamarreko urteetan, nazionalismo autoritariora lerratuz joan
baitziren''. Jean Ibarnegarai izan daiteke bilakaera horren adie-
razgarri: Maulen behin eta berriz hautatu zuten diputatu
(bozen %80tik gora lortuta) 1914tik 1942ra bitartean eta,
okupazioaren ondoren, ministroa izan zen Vichyko Gobernuan.
Frantziako Pilota Federazioa sortu eta zuzendu zuen, eta Eusko
Ikaskuntzako presidenteorde izan zen 1921 eta 1929 artean.

Iparraldeko mundu politikoan eta euskal kleroan, gehien-
gehienak 1936an mugaren bestaldean izandako kolpe
militarraren alde agertu ziren. Kolpea gertatu zenean, ekono-
mia zertxobait suspertzen ari zen, zenbait urtetan euskal
sektore industrialari kalte larria egin zion krisiaren ondoren.
Langabezia-tasak %2 5era iritsi ziren langile-guneetan, eta

Antoine d’Abbadie (1810-1897),
Lore Jokoen edo Euskal Festen
sustatzailea.

gizarte-gatazkak, inoiz ez bezala, Nafarroako landa-eremura
ere heldu ziren (nekazariek greba egin zuten 1934an). Horren
guztiaren ondorioz, hogeita hamarreko urteetako krisi sozioe-
konomikoak eta politikoak eta nazioarteko testuinguruak
eragin handia izan zuten erregimen errepublikanoaren
amaieran.

1.3. Eusko Ikaskuntza sortzeko oinarriak

Karlistaldia amaitu ondoko urteetan (1872-1876), estatu
propioa izateko nahia indarberritu zen kontinentean. Fase
berantiarreko erromantizismo kulturalaren garaia zen, eta
herriek, herri-hizkuntzaren eta herri-funtsaren adierazpideen
bidez, jarrera etniko bat objektibatzen zuten errealitatearen eta
munduaren aurrean; horixe zen Humboldt-ek landutako izaera
nazionalaren muina. Historian leku besterenezin hori berreskura-
tzea premiazkotzat joko da zibilizazio industrialak eragindako
seriazioaren eta gizatasun-galtzearen aurrean. Eta egiteko
horretaz nazionalitateen pizkundea deritzoneko mugimenduak
arduratuko dira Europako zenbait nazionalitatetan: Euskal Piz-
kundea, Renaixenga Katalunian, Rexurdimento Galizian.

Euskal Jaiak funtsezkoak izan ziren XIX. mendearen bigarren
erdialdean bertako izaera berreskuratu eta balioesteko, eta euskara
lantzera eta estimatzera akuilatu zuten, ezaugarri komun handia
izaki, mugen eta desberdintasun politikoen gainetik. Zazpidk bat!
leloak hala laburbiltzen zuen. Hastapenean, Antoine D’Abbadie
intelektual euskaldun irlandarrak sustatu zituen. Haren inguruan
Iparraldeko eta Hegoaldeko euskalari-sare bat osatuz joan zen, eta
euskalariok izango ziren Eusko Ikaskuntzaren I. Kongresua
egiteko deialdiarekin eta, ondoren, Eusko Ikaskuntza sortzearekin
amaitu zen ziklo historiko luzearen protagonistak. Eusko
Ikaskuntzak D’Abbadieren lagun eta laguntzaile bat izendatu

Gizaeta
Gizarte Zientziak

Zientzia "gogorrak” (Natura eta eta Medikuntzako Zientziak, Matematika,
Fisika eta Kimika...) lantzeari utzi gabe, Giza eta Gizarte Zientzietan
ikaskuntzak ikertzeagatik eta sustatzeagatik nabarmendu da Eusko
Ikaskuntza. Mende osoko jardunean, bizkarrezurra izan ditu hizkuntzaren
zientziak, Hezkuntza, Antropologia, Zuzenbidea eta Soziologia; iraganaren
zientziak, hala nola Historia, Historiaurrea eta Arkeologia; eta Arteak
eta ikasketa kulturalak.

Gizarte-zientziek gizartearen jatorria, garapena eta aldaketak azaltzen
dituzte. Mundu modernoaren bilakaera ulertuta soilik proiekta gaitezke
ikuspegi egokiarekin gure esparru berezitik, Euskal Herrikotik.

Giza eta Gizarte Zientziek gizarte-alderdia, gogoeta eta ikuspegi kritikoa
eransten dituzte. Gurutz Jauregi Eusko lkaskuntzako kide eta legelari
adituak esan bezala, “gaur egun hainbatek esaten du teknologian
ikertzen ez duen herrialdea atzeratuta geratuko dela, eta ez duela
aurrera egingo. Erabat ados nago, baina gogoan izan behar da herrialde
gaixoa dela Giza eta Gizarte Zientziei itsu zaiena. Eta gizadi gaixoa
izango du Giza eta Gizarte Zientziak ikertzen ez dituen munduak”'2.

Julio de Urquijo Ibarra (1871-1950),
RIEV aldizkariaren fundatzailea; Thyra
Ekwall de Ullmann-en erretratua.

zuen erakundeko ohorezko lehen presidente, Arturo Campién.
1877an, Nafarroako Euskal Elkargoa (Asociacién Euskara de
Navarra) sortu zen, elkartearen helburua izanik “hizkuntza,
literatura eta historia euskal-nafarrak babestea eta hedatzea,
lurralde haien legeria aztertzea eta herriaren onura moral eta
ongizatea ekarriko dituen ororen alde jokatzea”, eta Campion
izan zen elkargo aitzindari horren sortzaileetako bat. 1878-1883
bosturtekoan zehar, elkartearen Revista Euskara agerkaria munduko
euskalarien komunikazio-plataforma izan zen, baita elkargune
ere tokiko intelligentsiarentzat'*.

Elkartea alderdiz gaindikoa izateak, foruzale liberalak zein
karlistak biltzen baitzituen, eragina izan zuen elkartearen
ereduari jarraituta nabarmenduz joan ziren zenbait
proiektutan, besteak beste, Fermin Herran arabarraren Revista de
las Provincias Fuskaras (1878-1879) agerkarian (Herran bera izan
zen Biblioteca Vascongada eskergaren editorea eta sustatzailea,
1896-1901) eta Jose Manterola eta Antonio Arzak
donostiarren Euskal-Erria aldizkarian (1880-1918). Baionako
Eskualduna (1887-1944), ordea, beligerantea izan zen. Astekaria
Louis Etxeberri politikari tradizionalistak sortu zuen, Le Reveil
Basque argitalpen elebidun, errepublikazale eta antiklerikalari
aurre egiteko.

Mende berria hastean, euskararen eta kulturaren defentsarekin
eta sustapenarekin konprometitutako euskalarien mugaz
haraindiko lehen elkartea eratu zen. Eskualzaleen Biltzarra
elkartearen jarduera-programa eskolan literatura sustatzera eta
batasun ortografikoaz eztabaidatzera bideratu zen.

Hemeretzigarren mendeko beste ekimen batzuk aipatuta osatu
behar da orrialde hauek xede duten erakundearen aurrekarien
zerrenda.

XX. mendeko primiziak

XX. mendeko lehen hamarkadetan, hizkuntza-, antropologia-,
prehistoria-, musika- eta folklore-arloko Europako akademi-
koen eta ikertzaileen arreta berenganatu zuten eusko
ikaskuntzek. Horren erakusgarri agerikoa da euskal edukiak
unibertsitate askotan irakatsi zirela: Alemaniako zazpitan
(Gottingen, Berlin, Erlangen, Tiibingen, Hanburgo, Kolonia eta
Bonn), Frantziako bostetan (Bordele, Tolosa, Estrasburgo,
Sorbona eta College de France), Austriako hirutan (Viena,
Graz, Innsbruck), Italiako bitan (Turin, Bolonia), Suitzako
bitan (Geneva, Zurich), Erresuma Batuko bitan (Londres,
Oxford), bai eta Polonian (Krakovia), Errusia/SESBen (San
Petersburgo) eta Holandan (Leyden) ere. Gainera, Paris, Viena,
Hanburgo eta Varsoviako museoetan euskal objektu etnografi-
koen bildumak erakusten ziren'*.

Adituen arteko trukeak errazteko eta hizkuntzalaritzari, folklore-
ari, historiari, antropologiari, bibliografiari, literaturari,
paremiologiari eta abarri buruzko mota guztietako ikerketak
egitera bultzatzeko, 1907an Revista Internacional de los Estudios Vascos
aldizkaria sortu zen (Eusko Ikaskuntzen Nazioarteko Aldizkaria),
gehiago ezagutzen dena RIEV akronimoaren bidez (ikus RIEV,
88 or.). Julio de Urquijo Ibarra bizkaitar filologo bikaina izan
zen aldizkariaren zuzentzailea eta babeslea, eta oso harreman
onak zituen nazioarteko zientzialarien munduan; horrenbestez,
izen handiko ikertzaileak eta publizistak erakarri zituen aldizka-
riaren orrialdeetara, hizkuntzalaritza-arloan batez ere. 1921
urtearen amaiera aldera, aldizkariaren goiburuaren titulartasuna
Eusko Ikaskuntzari aldatu zitzaion, eta Julio de Urquijo erakunde
horretako lehen presidenteorde izan zen (1918-1930).

Hitzaren adierarik jatorrenean, dibulgazio-balioa izan zuen Eus-
kalerriaren-Alde aldizkariak, 191 1tik euskal ikaskuntzekiko
zaletasuna sustatu baitzuen gazteen artean; horrez gainera, hiz-

XX. mende hasierako bi lan:
Euskalerriaren Alde (1906) eta
Donostiako San Telmo Museoa
(1902).

kuntza gordetzen, zabaltzen eta lantzen lagundu zuen, noski.
Euskalerriaren-Alde aldizkaria, Euskal Esnalea gehigarria (izen bereko
elkartearen agerkaria) bezala, 193 1n desagertu zen, Gregorio
Mujika bultzatzailea, sorreraz geroztik Eusko Ikaskuntzako
idazkariorde izandakoa, hil ondoren.

Baionako Eskualduna astekari herrikoiaren eta Gure Herria (1921-
1939, 1950-1976) aldizkari kulturistagoaren artean, Aintzina
hilabetekariak bidea egin zuen 1930eko eta 1940ko hamarka-
detan, ildo nazionalista leuna izanda (“Trait-d'union mensuel
des régionalistes basques-francais”, zuen izenburua), Piarres
Lafitte kalonjeak zuzenduta.

Museistikan, ordura arte sakabanatuta zegoena biltzen zuten
erakundeak sortu ziren XX. mendean. Bertako kultura-adieraz-
penen gaineko herritar-sentiberatasun berriak bultzatuta,
zenbait museo ireki ziren: Donostiako San Telmo Museoa
(1902), Nafarroako Arkeologia Museoa (1910), Bilboko Euskal
Arkeologia eta Etnografia Museoa (1923) eta Baionako Euskal
Museoa (1924). Itsasoko biologiari eta kulturari buruzko iker-
keten indargarri izan ziren Gipuzkoako Ozeanografia
Elkartearen (1908) eta Miarritzeko Ozeanografia eta Ontzi
Museoaren (1933) sorrerak.

Baionako Leon Bonnat Museoa ireki zenetik (1901) Bilboko
Arte Modernoaren Museoa ireki arteko (1924) aldi horretan,
Euskal Artisten Elkartea sortu zen (1911), eta arte ederrak bul-
tzatzen jardun zuen nagusiki, bai eta talentu plastikoaren
kanpo-sustapenean ere. Mendeko bigarren hamarkada horre-
tan, halaber, Hermes (1917-1922) aldizkari bikaina sortu zen,
non “politikek zatituta, baina beren lurrari zioten maitasunak
elkartuta”'® lan egin zuten jakin-nahi handiko hainbat talentu.
Belaunaldi batek partekatutako modernizatze- eta pluralismo-
irrikak gorpuztu ziren ekimen horretan.

Hezkuntza eta Euskara

1919an, Leoncio Urabaienek, Eusko Tkaskuntza sortu berriko
irakaskuntza-atalaren arduradunak, Euskal Herria, “hertsiki
esanda, ez da herrialde modernoa” salatu zuen artikulu batean,
oso gabezia kultural handiak zituelako: ez dago ama-eskolarik,
haurtzaindegirik, “lehen hezkuntzako eskolak falta dira, kopu-
ruan bezala kalitatean ere”, bigarren mailako hezkuntza bazter
utzita dago “institutu fosilizatuekin eta ia ezertarako balio ez
duten lanbide-eskola gutxi-gutxirekin”; lau maistra-eskola
baino ez dago, eta ez dago unibertsitate-hezkuntzarik'®.

Zehatz dezagun azken baieztapen hori, Deustuan unibertsita-
teko irakaskuntza ematen baitzuen Jesusen Lagundiak,
Zuzenbide eta Filosofiakoa, 1886. urtetik, bai eta merkataritza-
ikasketak ere, 1916. urtetik. Baina, arrazoi osoz, unibertsitate
publiko euskaldunaren falta nabaritzen zen. Gauza bera gerta-
tzen zen lehen mailako ikaskuntzetan, ez baitzituen aintzat
hartzen haurrak eremu euskaldunetan (milioi erdi pertsona
inguru bizi ziren eremu horietan). “Biztanle-masa horrek ez
du inolako heziketarik jasotzen, baina ez Lehen Hezkuntzako
ikastetxerik ez dagoelako, baizik eta, Estatuek oinarrizko irakas-
kuntza-zentro horiek antolatutako eraren ondorioz,
alferrikakoak ez ezik, kaltegarriak ere badirelako”, esan zuen
Luis Eleizaldek Eusko Ikaskuntzaren I. Kongresuan emandako
hitzaldian (“El problema de la ensefianza en el Pais Vasco”).

Euskararen atzerakada-prozesua ez zen hasi berria, baina Berre-
zarkuntzan areagotu egin zen. Aroaren amaiera aldera,
jakintza-tasa %10ekoa zen Araban, %60koa Gipuzkoan eta
%20-30 bitartekoa Nafarroan eta Bizkaian. Euskal hiztun
gehienak ez zeuden alfabetatuta beren hizkuntzan'’. Arrazoi
horiek guztiek Sabino Aranak 1901ean egindako iragarpen
iluna indartzen zuten: “Hau badoa, hasi berri den mendea
amaitu baino lehen joango da”.

Egoerak ez zuen baikor izateko arrazoi handiagorik ematen
Iparraldean. Eremu urriko hizkuntzek (patois izen gutxiesgarria-
ren barruan nahasita) ez zuten lekurik III. Errepublikako eskola
nazionalean. 1881eko eskola-araudiaren arabera, irakasleak
frantsesa irakasten laguntzeko baino ezin zuen erabili euskara
ikasgelan. Legediak erlijio-doktrinamendua zokoratzeko
bulkada berean atera zuen euskara hezkuntza-sistematik: ondo-
rioz, elkartu egin ziren katiximaren, euskararen eta euskal
kulturaren patuak.

Berri onak 1914an iristen hasi ziren, Migel Munoak haur-hez-
kuntzatik lehen hezkuntzara arteko euskarazko lehen ikastetxea
sortu zuelako Donostian (Resurreccién M?* Azkue ikastola,
1896ko Bilbo hartan, elebiduna zen). Munoaren ereduak eskola
sortu zuen, zentzu hertsian, haren eredua imitatua izan baitzen.
Tokian tokiko eta probintzietako erakundeen esku-hartzeak
aurrerapen nabarmena ekarri zuen, hogeiko urteez geroztik,
eremu marjinaletako analfabetismoaren aurkako borrokan; izan
ere, garai horretan sortu ziren landa- eta auzo-eskolak
(hurrengo kapituluan emango dugu horien berri). Mendearen
hirugarren hamarkadan, Espainiako batez bestekoaren oso gai-
netik zegoen alfabetatze-maila euskal probintzietan.

Egoera horren aurrean, ulertzekoa da hezkuntza-autonomia
izatea Eusko Ikaskuntzak 1918. urteaz geroztik aldarrikatu zuen
gai nagusietako bat, hainbat helburu lortzeko helburuarekin:
elebitasun ofizialera iristea, lehen mailetatik unibertsitatera arte
irakastea hizkuntza, irakasleak prestatzea eta ikasgelek eskola-
material egokiak izatea, besteak beste. Askoren ahaleginak bildu
ziren ekintza-programa horretan.

Euskal Pizkundea
Euskal Herriaren historia garaikideko une garrantzitsu bat
gogorarazten ari gara, oso orokorrean bada ere. Herria kanpo-

eraginetara zabaltzen ari zen, eta, aldi berean, presentzia
irabazten ari zen bere mugetatik harago, eta interesa edo,
behintzat, jakin-min intelektuala erakartzen ari zen.
Modernotasuna eta tradizioa plaza berean elkartzen ziren
egunero, bai eta adierazpen euskaldunak, beren barne-
dibertsitate osoarekin, eta adierazpen espainolak edo frantsesak
ere; plazagizonaren eszeptizismoa eta tribunako nahiz pulpituko
dogmatismoak; kostumbrismoa eta abangoardismoa. Hitz
batean, polimorfismo kulturaleko unea zen, Julio Caro Barojak garai
hori izendatzeko asmatutako adierazpen egokiaren arabera'®.

Egoera horretan sortu zen Eusko Ikaskuntza, desberdinak
elkartzeko, panbaskismoa biltzeko eta kultura indartzeko zubi
izateko. Historian Euskal Pizkundea izen generikoarekin sartu den
mugimenduaren ekimen kolektibo handinahitsuena izan zen.

Pizkunde hori ahalbidetu zuen belaunaldia omentzeko testu
batean, Anjel Lertxundi idazleak honela laburtu zuen lortu zutena:

“Euskarari prestigioa eman. Euskararen irakaskuntzaren
oinarriak jarri. Ahozko literatura duindu. Literatura
idatzia bide berrien arrastoan abiarazi eta noranahikoa
egin. Antzerkia dinamizatu. Prentsa sortu eta suspertu.
Dantza berritu, dantza berriarekin joan-etorrian. Garaiko
korronteen araberako musika bultzatu, eta musika tradi-
zionala ikertu, baliatu, ezagutarazi. Arte plastikoak
abangoardiarekin lotu, diziplina artistikoak elkarrekin
harremanetan jarri... Euskarak ordu arte inoiz ezagutu
zuen mugimendu kultural bizi eraginkorrena protagoni-
zatu zuten Pizkundeko gizon-emakume haiek”".

Euskal Pizkundearen lorpenek Eusko Ikaskuntzak 1918an sortu
zenetik lortutakoarekin bat egin zuten. Dena batuko da nortasun
kolektiboa berresteko eta lantzeko korronte historiko handian.

Agintarien dantza Ofatin,
Eusko Ikaskuntzaren I. Kongresuan
(1918-XI-8).

25



1.4.1918

Eusko Ikaskuntzaren I. Kongresuan (ikus Eusko Ikaskuntzaren I. Kon-
gresua, 1918, 29 or.), ondorioak ateratzeko egindako saioan,
1918ko irailaren 7an, deia egin zitzaien “euskal lurra maite
duten guztiei”, bil zitezen “gure kulturaren pizkundearen bate-
ratzaile eta zuzentzaile moduan iraupen luzea” izango duen
erakunde baten inguruan. Ulertu zuten asmo hori instituziona-
lizatzeak emango lukeen indarra oinarri hartuta soilik egin
litekeela Kongresuak jarritako helburuak lortzeko bidea.

Idoia Estornés Zubizarretak Eusko Ikaskuntzaren lehen aldiari
buruz egin zuen erreferentziazko lanean, argi zehaztu zuen zer
ildo intelektual, politiko, sozial eta humano ezarri ziren Elkar-
tearen sorreraren eta garapenaren oinarrian:

“Tolerantziaren aldeko fede-aitormenaren antzeko zerbait
egin ondoren, euskal herritar batzuk bildu ziren, intran-
tsigentziazko iraganari eta borroka ideologikoak
gidatutako orainari itzuri eginda. Nekez ikusiko ditugu
berriro horrelakoak. Eusko Ikaskuntzako kideek pentsatu
zuten ekin ziezaioketela beren lanari, zaila izanda ere. Eta
hori, bat eginda arituz gero, alde batera utzi gabe bakoi-
tzaren kolore politikoa, hartatik abiatuta baizik, helburu
komun baten bilaketan. Helburu hori autonomia besterik
ezin zen izan, eta, iritsi bitartean, kultura-proiektu zabal
eta errespetatu bat osatu zuten: Eusko Tkaskuntza”?°.

Eraikin berriak bi jomuga hauek zituen: unibertsitatea eta
autonomia politikoa; eta, haietara iristeko bitarteko moduan,
euskal ikaskuntzak eta jakintza lantzea, nazioarteko korronte
zientifikoen ildotik.

Fuskal Unibertsitatearen zirriborroa, euskalaritza duintzeko eta
mundu osoko ikertzaile eta aditu guztiak harremanetan jartzeko

plataforma bat, bai eta lau lurraldeetako autogobernuaren zerbi-
tzurako tresna prestigiotsu bat ere. Ezaugarri horiekin aurkeztu
zen Busko Tkaskuntza 1918. urtearen amaiera aldera, euskal
gizarte zibilaren ahots izateko. Ikasketa kulturalak egiteko
elkarte bat, atxikimendu politikorik gabekoa, baina ez horrega-
tik apolitikoa, ez-konfesionala, baina arreta berezia jartzen
zuena gehiengoaren erlijioan, eta konprometitua herriko
gizarte-arazo nagusiekin (hizkuntza, irakaskuntza, administra-
zioa, ekonomia, osasun publikoa...). Lau diputazioek babestua,
baina autokudeatua eta kideek modu autonomoan zuzendua.
Elkarte irekia eta gizarte-oinarri zabalekoa, non akademikoaren
arrazoia abertzalearen bihotzarekin nahasiko den; eta hiru hiz-
kuntza ofizial dituena, euskara, gaztelania eta frantsesa, nahiz
eta lehendabizikoari, euskal herriarena ez beste ezeinena izaki,
eta hizkuntza bizi moduan egoera larrian egonda, oso arreta
berezia eta lehentasunezko zaintzak emango zaizkion.

1918ko abenduaren 22a

“Onatiko Kongresuak herri osoan lortutako atxikimenduen
babesean”, Gipuzkoako Diputazioaren Jauregian 1918ko aben-
duaren 22an, igandearekin, goizeko 10:30ean, Eusko
Ikaskuntza behin betiko eratzeko saiorako deialdia egin zen.
Gipuzkoako diputatu probintzial Julian Elorzak, karlismoari
atxikia bera, Eusko Ikaskuntzaren I. Kongresuko sailek helburu
horretarako izendatutako ordezkariei zuzendu zien hitzordua.

Kongresuak onartutako araudiak agintzen zuen “jarduera
nabarmeneko pertsonek” osatu behar zutela elkarteko Batzorde
Betearazlea. Aho batez onartutakoak hauek izan ziren (biogra-
fiak ikusteko, oharreko erref.*!):

Ohorezko presidentea: Arturo Campion
Presidente eraginkorra: Julian Elorza
Presidenteordeak: Julio de Urquijo eta Pierre Broussain

Bilboko “Sociedad de Estudios
Vascos” erakundearen zigilua;
1919an, Eusko Tkaskuntzarekin
bat egin zuen.

Gipuzkoako Foru Aldundiaren
jauregiko bulegoa.

Idazkari nagusia: Angel de Apraiz
Idazkariordea: Gregorio de Mujika
Diruzaina: Leoncio Urabaien
Diruzainordea: Victor Artola

Batzorde horren ardurak zuzendaritza betearazlea eta elkartea-
ren ordezkaritza ziren. Lau urterako aukeratzen zen, eta
batzordekideek ez zuten ezer kobratzen, idazkariak izan ezik,
betetzen zuen postua mugagabea izateaz gain, ordainsaria jaso-
tzen baitzuen “betetzen zituen eginkizunen garrantzia eta
jarraitutasuna” aintzakotzat hartuta (Apraiz izan zen, 1918 eta
1936 bitartean, kudeatzaile intelektuala eta egitatezkoa).

Batzorde Betearazlearen gainetik, Batzar Nagusia eta Batzorde
Iraunkorra zeuden. Kongresuak egin behar zirenean deitzen
zen Batzar Nagusia, eta kongresuak bi urtez behin egiteko aha-
legina egiten zen. Batzorde Iraunkorrak lau diputazioen
ordezkariak eta zortzi sail zientifikoetako bakoitzak izendatu-
tako bina kide zituen. Sailak, berriz, hauek ziren: Gizarte eta
Politika Zientziak, Arraza (ohiko kontzeptua garai hartan,
Antropologia, Historiaurrea eta Etnografia biltzen zituena;
ikus, behean: 79 or.), Medikuntza, Hizkuntza, Historia, Artea,
Irakaskuntza eta EFuskal Ikaskuntzak. Lau urtez behin, kideen
erdiak berritzen ziren.

Lehen urtean, elkartearen izen ofiziala Euzko-Ikaskuntza izan zen,
Luis Eleizalde matematikari eta irakaskuntza- nahiz euskara-
arloko adituak proposatuta. Harik eta Eleizaldek berak
ohartarazi zuen arte Euskaltzaindiak ortografiaz hartutako era-
bakiak bete behar zirela. Hartara, Euzko-Ikaskuntza zena,
Eusko-Ikaskuntza izatera aldatu zen.

Espainierazko izendapenari dagokionez, antzeko helburuak zituen
Sociedad de EstudiosVascos bat zegoen Bilbon 191 5etik. Luis Gonzalez

Etxabarri kazetaria zen elkarte horretako idazkaria 1919an, elkarte
berrian sartzeko eskatu zutenean, eta “diru guztia, agiri guztiak eta
euskal patronimian, toponimian eta bibliografian egindako lana”
eman zizkioten elkarte sortu berriari.

Beharbada hau da toki egokia azaltzeko zer-nolako zailtasunak
zekarzkion euskarazko komunikazioari hizkuntza batu gabe bat
izateak. Erabakitako irizpidea edozein izanda ere, Batzordeko
kideek uste zuten nekez gogobeteko zituela bazkide guztiak.
Azkenean, onartu zen elkarteak “herri osoarentzat” egindako
lehen zirkularra bizkaieraz, lapurteraz eta frantsesez izatea,
gipuzkeraz egindako jatorrizkoaz gain.

Elkartearen egoitza Donostian jarri zen, euskal hiriburu hori
erdigunean eta ondo komunikatuta dagoelako. Gipuzkoako
Diputazioak “lokala eta bulego moderno baterako altzari
egokiak” laga zizkion bere jauregian, eta lehen diru-laguntza
eman zion, 10.000 pezetakoa (lehen ekitaldirako aurrekontua
36.000 pezetakoa izan zen).

Profilak
1918ko araudiak hiru bazkide mota ezarri zituen: sortzaileak,
osoak eta babesleak.

Onatiko Kongresuan parte hartu zutenak kide sortzaile izan
ziren. Lehen zenbakia Alfonso XIIL.a erregeari eman zitzaion,
lehen kongresu horren buru izan zenari. Lan hori bera egin
zuen Eusko Ikaskuntzaren bigarren (1920) eta hirugarren
(1922) kongresuetan.

Bazkide babesle izan ziren udalak, talde politikoak eta sindika-
lak, kultura-, irakaskuntza- eta erlijio-erakundeak,
profesionalen elkargoak, erakunde ekonomikoak nahiz finan-
tzarioak eta hedabideak. Zerrendako lehenak ziren ugarienak

Onati, Eusko Ikaskuntzaren
I. Kongresuan, 1918an.

eta ekarpen ekonomiko handiena egin zutenak, aurrezki-
kutxen aurretik.

Hauek ziren finantzaketa-iturriak: lau diputazioak, argitalpenen
salmenta, bazkideen kuotak, emaitzak, mezenasgoak eta Ameri-
kako euskal kolonien ekarpenak (Argentinakoak eta
Uruguaikoak batez ere).

Bazkide oso moduan erregistratzen zirenak betiko bazkide
bihurtzen ziren, baldin eta sartzean gutxienez 250 euro
ordaintzen bazituzten.

1922tik aurrera, ikasle gazteak bazkide ikasle gisa sartzea
sustatu zen: kuota txikia ordaintzen zuten, eta ez zuten boto-
eskubiderik. 192 5ean, berriz, merituzko bazkideen kategoria
sortu zen, Euskal Herrikoak ez ziren pertsonak aintzatesteko.

Lehen etapa hartan, Fusko Tkaskuntzak 800 bat alta izan zituen
urte bakoitzeko. Primo Riveraren diktaduran, ordea, altak
gutxiago izan ziren; urtean, batez beste, ehun inguru. Lurral-
deen banaketari begiratuta, Gipuzkoakoak, Bizkaikoak eta
Nafarroakoak ziren gehien-gehienak, hurrenkera horretan.

Eusko Ikaskuntzak, sortu zenetik, ahalegin handia egin zuen
emakumea sartzeko Euskal Herriko bizitza kulturalean eta zien-
tifikoan. Hori izan zen elkarte berriaren beste bereizgarri bat,
antzeko beste elkarte batzuetan ez baitzen halakorik gertatzen.
1919an, hamabi emakumek soilik hartu zuten bazkide-txar-
tela, baina hurrengo urtean 131 emakume sartu ziren,
hezitzaileak gehienak, Gipuzkoako Eskola Arrunteko Emaku-
mezko Tkasleen Elkarteari eman zitzaion Euskal Etnografiako
ikastaroari esker eta II. Kongresuaren bultzadari esker (irakas-
kuntza eta arazo ekonomiko-sozialak landu zituen, hain justu,
kongresu horrek). Lehen aldi osoan, 1918 eta 1936 bitartean,
gizonak soilik izan zitezkeen zuzendaritza-organoetako kide.

Sektore sozialei eta familia politikoei begiratuta, nazionalisten
eta euskaltzale katolikoen ordezkaritza nabarmendu zen, eta
ordezkaritza alderantziz proportzionala izan zuten ezkerreko
militanteek, etorkinek eta burgesia laikoak. Aldi horretan,
Espainiako eta Euskal Herriko politikaren giro nahasian egin
zuen lan Eusko Tkaskuntzak, eta alderdien gaineko ikuspegia
hartu zuen lan hori egiteko. Ikuspegi hori zen bere sinesgarri-
tasunaren oinarria, eta, ondorioz, Herriaren alde lan egiteko
gaitasunaren indargunea. Bi adibide jarriko ditugu.

Eusko Ikaskuntzaren II. Kongresuan, Batzorde Iraunkorrari
ohartarazi zitzaion nazionalisten protestak eragin zitzakeela
Zientzia Politiko eta Sozialen sailean iragarritako hitzaldietako
baten edukiak. Gaia aztertu ondoren, batzordeak hizlariaren
askatasuna ez murriztea erabaki zuen, eta muga bakarra jarri
zion: “... hezierak eta kontzientziak ezartzen ziotena, entzuleei
tolerantzia eskatuz bat”.

Kongresuaren ondoren, prentsa kontserbadoreak kritika ugari
egin zituen. Erakundeari leporatu zioten Euskal Herrirako hez-
kuntza-autonomia eskatzean erakusten zuen jarrera irmoa ez
zuela erakusten maila guztietako irakaskuntzan erlijio-printzi-
pioak eta Elizaren autoritatea aldeztean. Batzorde Iraunkorra
polemikatik kanpo egoten ahalegindu zen, baina behartuta
egon zen 1921eko otsailaren 6an adieraztera ezen, Vatikanoa-
ren eta Estatuaren arteko konkordatuari men eginda, Eusko
Tkaskuntzaren lanaren xedea zela “Euskal Herriko irakaskuntza
bideratzea, alde teknikoetan bezala etnikoetan ere, gure herria-
ren ezaugarrien arabera, eta herriko organo propioen bidez”.

Ez da harritzekoa, beraz, honako hau iraurtzea:

“Eusko Ikaskuntzak denetarik entzun du bere historian.
‘Bizkaitarra’ eta ‘jesuitikoa zela zioten monarkikoek eta

Asociacion de Artistas Vascos
elkarteak hartu zuen Eusko
Tkaskuntzaren Bilboko lehen
ordezkaritza.

errepublikanoek 1923an; ‘laizista’ eta ‘neutralista’, berriz,
integristek 1920-1921ean; ‘anbiguoa’, zenbait aranistak
1919an; ‘monarkikoa, 1930eko errepublikanoek (...)"%2.

Ordezkaritzak. Kanpo-presentzia

Batzorde Iraunkorreko kide bakoitzak ordezkaritza —edo
batzorde delegatu— bat era zezakeen bizi zen lekuan, egoki iri-
tzitako pertsonak bilduta. Egoitzak eta finantzaketa lortzeko
zailtasunak izan zituen, eta horrek atzeratu egin zuen elkartea-
ren lurralde-finkapena.

Araban sortu zen lehen ordezkaritza, 192 5eko urtarrilaren 7an.
Bultzatzaileak Jose M? Diaz de Mendibil, Jose Gabriel Guinea,
Enrique Eguren eta Angel de Apraiz arabarrak izan ziren; lau
arabar horiei gipuzkoar bat gehitu zitzaien, Jose Miguel de
Barandiaran. Gasteizko Arte eta Lanbide Eskolan zuen bulegoa.

Bizkaiko egoitza Diputazioaren mendeko Kultura Batzordean
antolatu zen behin-behinean, eta, geroago, Euskal Artisten Elkar-
tean. Tentsio politikoek eragin kaltegarria izan zuten
lurralde-ordezkaritza horren ibilbidean. Arrazoi berarengatik
itxaron behar izan zen 1935era arte Nafarroakoa eratzeko, baina,
bitartean, ordezkaritzak ireki ziren Bartzelonan, Gipuzkoan
(1925), Madrilen (1926), Gernikan (1930) eta Amerikako
zenbait lekutan, besteak beste Argentinan (1931) eta Mexikon
(1934). Manilan, gauza bera egiten saiatu zen Manuel de
Ynchausti (ikus. Zinema etnografikoaren aitzindaria, 66 or.).

Euskal Herriko kultura eta zientzia Europako ingurune akade-
mikoetan zabaltzeko lana ez zen inola ere antzua izan, eta
horren adierazgarri da Eusko Tkaskuntzak 1936an euskal herri-
tarrak ez ziren bazkideak eta laguntzaileak izatea Alemanian,
Belgikan, Txekoslovakian, Frantzian, Britainia Handian, Holan-
dan, Italian, Polonian, Suitzan eta Sobietar Batasunean.

Eusko Ikaskuntzaren
I. Kongresua, 1918

Hego Euskal Herriko diputazioek bat egin zuten 1918an, Eusko lkaskuntzen
Kongresu handi baterako deia egiteko. Lehen kongresu horren helburua
euskal kultura zabaltzea zen, eta Hego Euskal Herrian une horretan
zeuden muineko arazoak aztertzea eta arazo horietarako konponbideak
proposatzea.

Bederatziehun pertsona baino gehiago bildu ziren ORatin irailaren 1etik
8ra bitarte, eta zazpi sailetan banatu ziren: Gizarte eta Politika Zientziak,
Hizkuntza, Historia, Artea, Irakaskuntza, Eusko Ikaskuntzak eta Antropologia,
Historiaurrea eta Etnografia. Arlo horietako bakoitzean eusko ikaskuntzak
zer egoeratan zeuden aztertu zen, etorkizuneko ikerketetarako oinarriak
jartzeko. Horretarako, esparru-txostenak egiteko eskatu zitzaien hainbat
adituri.

Kongresuak ilusio handia piztu zuen, eta lau aldundiek beren gain hartu
zuten erakunde bat sortzeko konpromisoa. Erakunde horrek kongresuko
lan-sailak izan behar zituen, eta bere gain hartuko zuen erabakiak
gauzatzeko eta ematen ziren aholkuak betetzeko ardura: “Euskal lurra
maite duten guztiek eratuta, Kongresuaren lanari jarraipena emango
dion erakundea, eta, gure kulturaren pizkundearen bateratzaile eta
zuzentzaile, iraupen luzea izango duena”.

Saio akademikoen itxiera-ekitaldian, irailaren 7an, larunbatarekin, Eusko
lkaskuntza berriaren araudia onartu zen, eta sailek hamalau ordezkari
izendatu zituzten lehen batzorde iraunkorrerako. Bi urtez behin antzeko
kongresu bat egitea erabaki zen.

Lehen aldia: 1918-1936.
Julian Elorzaren
lehendakaritza







Hego Euskal Herriak 1918tik 193 6rako hemezortzi urteetan
—Eusko Ikaskuntza sortu zenetik Espainiako Gerra Zibilaren
ondorioz behartuta desegin zen arte— bizi izandako egoera
historikoa dela eta, erakundearen lehen bizialdia hiru zatitan
banatu izan da, oro har: bosturteko eratzailea (1918-1923),
Primo de Riveraren diktadura (1924-1930) eta Errepublika-
garaiko fasea (1931-1936). Hemen ere kronologia horri
jarraituko diogu.

2.1. Bosturteko eratzailea, 1918-1923

1918an sortu zenetik, interes-sorta zabala izan da, batez ere,
Eusko Ikaskuntzaren bereizgarri, bai eta ikerketaren, prestakun-
tzaren eta sustapen zientifikoaren eta kulturalaren zerbitzura
jarritako askotariko baliabideak ere. Sortu zenean, oinarrizko
helburuak zehaztu behar izan zituen bere jarduera-esparru
bakoitzean, Onatiko Kongresuko lan-sailetan eman ziren ildoak
erreferentziatzat hartuta. Betiere goian aipatutako lehentasunei
erreparatuz: Euskal Unibertsitatea eta lurraldeentzako esparru
autonomiko bateratua lortzea.

Liburu honetan (ikus Alkorta, 128 or.), irakurleak Euskal Uni-
bertsitatearen historiaren laburpen zabala eta dokumentatua
aurkituko du, eta xehetasunez azalduko zaio lehen aldiko Eusko

Tkaskuntzaren lidergoa unibertsitatearen aldeko ekintzan. Horren
adierazgarri da hirugarren ohiko batzarra (1919ko ekaina).
Bertan, Batzorde Iraunkorrak "dagoeneko izaera orokorra eta
gero eta premiazkoagoa hartzen ari den Euskal Unibertsitate bat
izateko gogo biziaren" berri eman zuen. Asmo hori “legezko
prozedura eta baliabide guztien bitartez" lortzeko, Batzordeak
hau adostu zuen: "lau diputazioen arteko adostasuna era akti-
boan kudeatzea, loraldia eta ospea lortuko duen unibertsitate bat
ezartzeko Euskal Herrian". Aldi berean, unibertsitate-estatutua
idazten hasi zen, ministerioko agintariei aurkezteko.

Unibertsitatearen aldeko aldarrikapena gogotsua, errepikatua eta
tematia ere izan zen, bai Berrezarkuntzako gobernuen aurrean,
bai Errepublikakoen aurrean. Baina ametsa behin betiko egia
egiteko zain egon gabe, Eusko Ikaskuntza hutsune hori betetzen
ahalegindu zen. Alde batetik, kanpoan zeuden euskal ikasle uni-
bertsitarioen errolda bat egin zuen: Espainiako (Bartzelona,
Madril, Zaragoza, Valladolid) eta Europako gainerako herrialdee-
tako (Tolosa —Okzitania—, Paris, Oxford...) 16 unibertsitatetan
matrikulatutako 30 emakume eta 467 gizon. Ikasleen % 70
baino gehiago Bizkaikoak eta Nafarroakoak ziren; irakasgaiei
dagokienez, Medikuntza eta Zuzenbidea eskatzen ziren gehien.

Beste alde batetik, ekintza zientifikoa eta kulturala bultzatzeko
programa zabal bat garatu zuen. Lehen bi kongresuen (Eusko

Alfonso XIIIa eta agintariak
Irufieko Gazteluko plazan,
Eusko Ikaskuntzaren

1I. Kongresuan (1920-VII-25)

Herriaren mapa

Zazpi probintzien mapa zientifiko bat editatzea izan zen Eusko lkaskuntzak
jaso zuen lehen enkarguetako bat. Aurrekari askorik gabe, lan zaila eta
nekeza izan zen. Garai hartan ez zegoen datu geodesiko eta topografikorik,
eta maparen lantaldeak 1921ean Eusko lkaskuntzari adierazi zion ezin
zutela lan tekniko zehatzik egin. Arazo kartografiko horiez gain, erabaki
gabe zeuden toponimiaren hainbat alderdi, eta Euskaltzaindiak ekin
zion lan horri. Goitik behera berraztertu behar izan zen proiektua.
Azkenik, Eusko Ikaskuntzen Ill. Kongresuak, 1923. urtean, ale originala
aurkeztu zuen, 1:200.000 eskalan. Federico Montaner Canet militar
eta kartografoa izan zen zuzendaria, eta Manuel Ronchel-ek marraztu
zuen mapa. Maparen 5.000 ale jarri ziren salmentan. Lau orritan
egin zen, ukiturik gabeko fotograbatuan eta kolore okre argi bakarrean.
Mapak 1,19 x 1,04 metro zituen. Jesus Maria Leizaolak bazkideak,
gerora Eusko Jaurlaritzako lehendakari izango zenak, 5.000 toponimo
baino gehiagoko fitxategi bat egin zuen maparako, laukitxoen
sistema erabilita.

Ikaskuntzak antolatutako lehenak, noski) edukian, asmo hori
adierazten da.

1920ko eta 1922ko kongresuak

Nafarroako Diputazioak eta Irufieko Udalak sustatu zuten
Eusko Ikaskuntzaren II. Kongresua; Iruiiean egin zen uztailaren
18tik 23ra, eta gai zehatz hauek izan zituen: Irakaskuntza eta
arazo ekonomiko-sozialak. Azken gai hori bost esparrutan
banatu zen: Estatistika, Lehorreko eta itsasoko arazoak,
Biztantzea, Aseguruak, eta Kapitala eta Banka. II. Kongresuan
parte hartu zutenen maila oso altua izan zen (haien artean
zeuden, besteak beste, Maria Maeztu, Ricardo Bastida, Juan
Zaragueta, Domingo Miral, Arturo Campion...). Alfonso XIILa
erregeak —EIren ohorezko presidentea 1918tik aurrera— itxi
zuen kongresua. Amaiera-hitzaldian, kongresua definitzeko,
“lau probintzietako gizarte-bizitzaren bereizgarrienaren”
laburpen bat zela esan zuen, eta hau adierazi zuen: “nire
sinpatia eta nire goraipamena meritu handiko lan honetan
Euskal Herriaren alderdi morala eta materiala handitzeagatik”.

Eliza, aldiz, Eusko Ikaskuntzaren aurka agertu zen. Zerbait
aurreratu da dagoeneko. Mateo Mugicak, garai hartan Burgo de
Osmako gotzainak, Juan Zaraguetari (Batzorde Iraunkorreko
kidea) bidalitako gutun pertsonalean hau salatu zuen: “batzar
gogoangarrian”, zenbait “hizlari oso heterodoxok” parte hartu
zutela, eta haietako batek “heregien (sic) eta akatsen
publizitatea zabaltzea beste meriturik ez duena goraipatu”
zuela (ez da zaila asmatzea Maria Maeztuk bere txostenean
Rousseauri buruz egindako aipamenaz ari dela). Irufieko eta
Gasteizko gotzain izango zenaren esanetan, Kongresuan, eta
Irakaskuntzaren sailean bereziki, “adierazpen katoliko handiak,
kategorikoak eta biribilak” aldarrikatzearen falta nabaritu zen?’.

Elizak ezarritako zaintza intelektualak ez zuen, inola ere,
gauzak bideratzen lagundu, eta giro politikoak ere ez. Aitzitik,

33



bandera baten eta bestearen aldeko nazionalisten arteko
ezinikusia Eusko Ikaskuntzaren jardun-esparrua estutzen joan
zen. Horrela, Bizkaiko Ekintza Monarkikoaren Ligaren
boikotak eragindako tentsioak Eusko Ikaskuntzaren III.
Kongresuko giroa asaldatu zuen. Gernikan egin zen, 1922ko
irailaren 10etik 17ra, eta Hizkuntzari eta Irakaskuntzari
buruzko gaiak jorratu ziren. Hizlarien bikaintasuna izan zen
berriro ere ezaugarri nagusia, foro horretan munduko
euskalari aipagarrienak bildu baitziren. Lurralde eleanitzetako
zenbait hezkuntza-esperientzia ezagutzera eman ziren, hala
nola Flandriakoa edo Galeskoa, eta Alemaniako unibertsitateen
ordezkaritza garrantzitsua ere izan zen.

Amaiera-ekitaldian, prestatuta zekarren hitzaldia irakurri
ondoren, Alfonso XIILa erregeak garaiko giroa islatzen duten
hitz batzuk inprobisatu zituen:

“Nik beti gomendatu dizuet zuen ama-hizkuntza lan-
tzeko, baina espainiarra eta euskal herritarren maitalea
naizen aldetik, gehiegikeria guztiek dituzten arriskuak
adierazi behar dizkizuet. Horrek esan nahi du ez
duzuela euskara soilik ikasi behar; izan ere, onartu
beharko duzue Espainia ezin dela Euskal Herria gabe
bizi, ezta Euskal Herria Espainiarik gabe ere. Hori esan
nahi nizuen, Bizkaiko tradizioak gogoratuz; zuek guzti-
guztiok gaztelania jakiteko beharra duzuela; euskara
ikas dezakezue eta ikasi behar duzue, baina gaztelania
ikasteko beharra ere baduzue”.

Euskara: ikaskuntza, irakaskuntza eta sustapena

Gobernuari euskara ikaskuntza-planetan sartzeko eskatzeaz
gain, Batzorde Iraunkorrak goi-mailako prestakuntza-progra-
mak diseinatu zituen. Ramén Menéndez Pidal filologo
baliotsuaren laguntzarekin, Madrilgo Ateneoan “euskal hizkun-

tzalaritzarentzat interes praktikoa eta gaurkotasun handiena
duten gaiei buruz" ikastaroak eman zituzten Menéndezek
berak eta Centro de Estudios Historicos de Madrid eta Institut
d’Estudis Catalans erakundeetako irakasleek. Aurrerapauso gisa,
192 1ean Ateneoan bertan Euskararen katedra bat sortu zen.
Juan Allende Salazar bazkidea izan zuen babesle. Bibliografo
nabarmena eta Gernikako artearen historialaria zen Allende
Salazar jauna, eta geroago Eusko Ikaskuntzako Madrilgo ordez-
karitzaren sortzaile eta presidente izan zen. Ardura akademikoa
Juan de la Escalera Maidagan irakasleak hartu zuen. Udako
Ikastaroetako irakasle-lanetan aritu zen gero, bai eta EIk hiz-
kuntza sustatzeko egindako jarduera guztietan ere.

Gasteizko Euskararen katedra ere 192 1ean ireki zen, Manuel
Lekuonaren agindupean: bi sexuetako eta gizarte-maila guztie-
tako ikasleak izan zituen. Hurrengo urteetan, beste bi katedra
sortu ziren Irufiean, eta beste bana Zurichen (1922), Bartzelo-
nan (1923), Bartzelonako Unibertsitatean (1930) eta Lizarran
(1933). Eusko Ikaskuntzen Nazioarteko Aldizkariak (RIEV) material
interesgarriak eskaini zituen ikasleen lanerako.

Eusko Ikaskuntzak lehen hezkuntzaren egoerari ematen zion
garrantzia, haren gabeziei buruz bi kongresuetan azaldutakoa-
gatik, batez ere. Diagnostikoa hobeto zehazteko, galdetegi bat
bidali zen Bizkaiko herri guztietara, haietako eskolen egoerari
buruz galdetzeko. Jasotako erantzunei esker, arazoak konpon-
tzeko lanean jarri ahal izan ziren.

Ordurako martxan zeuden auzoetako lehen eskolak: eremu
marjinatuetan analfabetismoari aurre egiteko sortu ziren Biz-
kaian, Eusko Ikaskuntzako bazkide batzuek proposatuta (Juan
Gallano Bengoetxea, Luis Eleizalde, Praxedes Aransolo, Eduardo
Landeta). Haietan egin zen euskara hezkuntza-sisteman sar-
tzeko eta normalizatzeko lehen saiakera. Ahalegin horretan

laguntzeko, irakaskuntza-sailean lan-talde bat osatu zen,
lurralde bakoitzeko euskalkian irakurketa-liburuak eta eskola-
eskuliburuak prestatzeko zereginarekin.

Kultura tradizionala eta kultura modernoa

Banakoekin nahiz nazioarteko kolektiboekin egindako harre-
man-sarearen, ikerketaren eta prestakuntzaren bitartez, Eusko
Tkaskuntza kultura tradizionala berreskuratzen eta gaurkotzen
saiatu zen eta, aldi berean, euskal ikasketak zientziaren eta
kulturaren paradigma nagusien mailan jartzen ere bai. Bere-
hala, 1919an, Metodologiari eta Goi Kulturari buruzko
programak diseinatu zituen. Ikertzaile eta irakasle garrantzi-
tsuek irakatsi zituzten programok, hala nola Ettore Pais
italiarrak (Historia), Eugeniusz Frankowskik (Antropologia),
Wilhelm Meyer-Liibkek, Antonio Grierak edo Menéndez
Pidalek (Hizkuntzalaritza), Ramiro Maeztuk (Filosofia),
Pedro Bosch Gimperak (Arkeologia) edo Bonifacio de
Echegarayk (Zuzenbidea).

Horri esker, Historiaurreari buruzko ikasketak sendotu ziren
gure artean, eta Telesforo Aranzadi, Enrique Eguren eta Jose
Miguel de Barandiaran arkeologoek egindako indusketak
ordaindu ziren. Gainera, “Eguren jaunak zenbait eskualdetako
hezurtegietan garezurrak jasotzeko egindako proposamena”
onartu zuen Eusko Ikaskuntzak, “aurretik gotzainari banakako
eskaria egin eta gero”. Horren guztiaren berri eman zuten hiru
troglodita tristeck Batzorde Iraunkorrean aurkeztutako zenbait
txostenetan.

Jose Miguel de Barandiaran arkeologoaren lana aipatzeak bere
lan etnografikora garamatza: Anuario de Eusko Folklore eta Eusko Fol-
klore: materiales y cuestionarios lanen zuzendaria izan zen, eta Eusko
Ikaskuntzak 1921ean argitaratu zituen. Horrez gain, ez da
ahaztu behar 1919. urtearen hasieran sortutako Herri Ohituren

Antzerkia
Eusko Ikaskuntzan

Eusko lkaskuntzako bazkide fundatzaileetako bat izan zen Toribio
Altzaga Anabitarte donostiarra. Euskaraz egindako antzerkia sustatu
zuen, modalitate guztietan: antzerkilarien errepertorioak osatzeko obra-
biltegi bat sortu zuen, testu originalak idazteko lehiaketak deitu zituen,
eta antzerki-taldeen eta txotxongiloen sariketak antolatu zituen. Eusko
Ikaskuntzaren kongresuek eta udako ikastaroek beti izan zuten, 1918.
urteaz geroztik, euskaraz egindako emanaldiren bat.

Antzerki-obra asko eta oso dibertigarriak egin zituen Altzagak, eta
arrakasta handia izan zuten garai hartan. Hark itzuli zuen lehen aldiz
Shakespeareren obra bat, euskaraz antzezteko: Irritza izena jarri zion
Macbeth obraren egokitzapenari. Sarrera eta hiru ekitaldi zituen
egokitzapenak. Donostian estreinatu zen, 1925eko Euskal Jaietan, eta
Toribio Altzagak berak zuzentzen zuen Deklamazio Eskolak antzeztu
zuen. Hilabete batzuk geroago, antzelanaren testua argitaratu zuen
Eusko Ikaskuntzak.

Eusko Ikaskuntzaren logoaren
hasierako zirriborroak.

Batzordean (Junta de Costumbres Populares) izan zuen eginki-
zuna. Batzorde hori bazkideak datu etnologiko-etnografikoak
jasotzera animatzeko sortu zen, eta, horretarako, Eusko Tkaskun-
tzaren Deia hiruhileko buletinean argitaratzen ziren galdetegiei
jarraitzen zieten bazkideek.

Atzerrian ikertzeari laguntzeko lehen beka-deialdiak eskaera
asko eta maila onekoak jaso zituen. Baina baliabideak muga-
tuak zirela eta, hiru beka eman ziren soilik. Gaien eta
bekadunen hautaketak garaiko kezkak adierazten ditu: Fran-
cisco Diaz de Arcaya Estatuko abokatuari Frantziako eta
Suitzako autonomia-antolaketa —Ogasunari zegokiona bere-
ziki— aztertzeko eman zitzaion diru-laguntza; Vicente Martinez
de Ubago —Municheko Unibertsitatean ikasi zuen Filosofia—
Danimarkara joan zen, sistema kooperatibistan sakontzera; eta
Eladio Garciak, Nafarroako irakaskuntza-inspektoreak, Suitzara
eta Belgikara joateko eskaera egin zuen, euskal eremuan apli-
katu zitezkeen joera pedagogikoak aztertzeko.

Eusko Ikaskuntzak, besteak beste, lan hauek finantzatu zituen:
Leoncio Urabayen nafarraren geografiari buruzko lanak (1924-
1927), Luis Eleizalderen ikasketa toponimikoak

(1921-1925), lehen aipatutako Bonifacio de Echegarayren
zuzenbide foral pribatuari eta Historiari buruzkoak
(1923-1936), edo Alvaro Arciniega doktorearen ganaduaren
txertaketari buruzkoak (1929).

Carmelo de Echegarayk euskal historiari buruzko dokumen-
tuen hustuketa egin zuen Belgikako Brujas hiriko artxiboetan.
Haien edukia ezagutu ondoren, Batzordeak aurkibidea inpri-
matzea erabaki zuen. Euskal artxiboen (pribatuak, publikoak
eta udaletakoak) egoerari buruzko txostenak ere eginarazi
zituen EIk. Horri partikularren zenbait donazio gehituta, histo-
rialarien eskura jarri zen datu-base bat eratu zen.

Ikerketarako eta azterketarako diru-laguntzen eta laguntzen
atalera, 1922-1924 aldian guztizko aurrekontuaren % 22,08
bideratu zen. Hogeita hamarreko hamarkadan ehuneko hori
erdira murriztu zen.

Gai sozioekonomikoak

Onatiko Kongresuaren ondoren, Eusko Ikaskuntzaren historian
gizarte-proiekzioa izandako lehen ekitaldi handia Donostian
egin zen, 1919ko irailaren 17tik 21era. Udalen Biltzarrak
(Asamblea de Administraciéon Municipal Vasca) Euskal Herri
osoko udal askotako ordezkariak eta funtzionarioak bildu
zituen, udal-administrazioaren arazoez arduratutako beste per-
tsona batzuekin batera. Helburua arazo horiei
"ikerketa-ikuspegi batetik" konponbide egokia aurkitzen saia-
tzea zen. Biltzarrak euskal udal-idazkarien lehen araudia
babestu zuen?*.

Eusko Ikaskuntzak bere lehen urteetan antolatutako ekitaldi
garrantzitsuenetako bat, Nekazaritza eta Abeltzaintzako Arabako
Astea (Semana Alavesa Agropecuaria), 192 leko irailean egin zen
Gasteizen. Landako, eta nekazaritza eta abeltzaintzako sektoreko
egoera aztertzeko, programa oso zabala garatu zuen. Programa
horretan, lehen sektoreko profesionalen kezka nagusiei begiratu
zitzaien: ustiategiak, teknikak, higienea, ekonomia, abeltzaintza,
basozaintza eta abar. Azalpenak, berriz, nekazaritza-zerbitzu ofi-
zialetako teknikariek, abeltzain-batzordeek, kooperatibistek eta
mediku-elkargoen ordezkariek eman zituzten.

Angel de Apraiz idazkariak "langile-klaseen bizi-baldintzak
hobetzeko Elren interesa" nabarmendu zuen. Argudio horixe
hartu zuen oinarritzat Batzorde Iraunkorrak euskarazko hitzal-
diak babesteko. Gaiak hauek izan ziren, besteak beste:
basoberritzea eta itsasoko jendea prestatzea. Itsasoan lan
egiten zutenentzat izan zen, halaber, Itsas Arrantzari buruzko

Itsas Arrantzari buruzko Biltzarraren
kartela eta zigilua (1925).

Euskal Udalen Biltzarrerako
sinestamendua (1919).

Biltzarra (Asamblea de Pesca Maritima Vasca). Nekazaritza eta
abeltzaintzako biltzarrean egin zen bezala, sektorearen egoera
eta arazoak aztertu ziren biltzar horretan ere. Hasieran,
1923rako aurreikusita zegoen, baina atzeratu egin zen

192 5eko irailera arte®.

Lan-munduari emandako beste laguntza bat —oso garrantzitsua
hori ere— finantza-arlokoa izan zen. Gregorio Mujikak —Aurrei-
kuspen Institutu Nazionalaren kudeatzailea Gipuzkoako Aurrezki
Kutxa Probintzialean— adierazi zuenez, esparru sozioekonomi-
koan "hartu behar den neurririk premiazkoena eta egokiena
Nafarroako Diputazioak bere Aurrezki Kutxa nola ezarri kudea-
tzea da, eta Arabako Diputazioak berean egiten duena
areagotzea”. Hilabete batzuk geroago, 1921ean, Elren gestioek
emaitza izan zuten, Nafarroako Aurrezki Kutxa sortu baitzen.
Julian Elorzak, ondoren, lau probintzietako aurrezki-kutxak,
Ameriketako euskaldunekin batera, kreditu-partzuergo bateratu
batean elkartzea proposatu zuen, baina ideia ez zen gauzatu.

Eusko Ikaskuntzaren zerbitzatzeko bokazioa erakusten dute
zuzendaritza-organoen mahaietara normalean iristen ziren
gaiek. Osasun publikoarekin lotutako gaiek, esate baterako.
192 1eko udan, Batzorde Iraunkorrak Claudio Armendariz eta
Jose Madinabeitia doktoreei —Medikuntza saileko
batzordekideak ziren biak— alkoholismoaren kontrako kanpaina
bat inplementatzeko agindu zien. Aldi berean, Policarpo
Larranaga doktoreak tuberkulosiaren aurkako borrokarako
herri-hitzaldien bira hasi zuen. Eusko Ikaskuntzak
“proiekzioetarako materialak” emanda lagundu zion (ez
dakigu zer izango zen hori orain dela mende bat).

Bosturteko baten laburpena
Laburbilduz, esan dezagun Eusko Ikaskuntzak eman ziola
behin betiko azken bultzada hain luzaroan amestutako era-

kunde baten, Euskaltzaindiaren, sorrerari (ikus Euskaltzaindia,
1919, 46 or.)**. 1918tik 1923ra bi Kongresu antolatu zituen,
bata Irakaskuntzari eta gai ekonomiko-sozialei buruzkoa eta
bestea Hizkuntzari eta Irakaskuntzari buruzkoa. Horrez gain,
udal-administrazioari eta nekazaritza eta abeltzaintzako
kontuei buruzko biltzar bana ere antolatu zuen. Metodolo-
giari eta Goi Kulturari buruzko ikastaroak eman zituen,
ekonomikoki babestu zituen indusketa arkeologikoak, eta
bekak eman zizkien ikasle nahiz ikertzaileei. Historian iker-
tzeko, artxiboen egoeraz eta dokumentazio-gabezia nagusiez
arduratu zen.

Bestalde, erakundearen izen ona baliatuz, gizarteari eta erakun-
deei nabarmen utzi zien oso premiazkoa zela ondare artistikoa,
monumentala eta kulturala babestea. Alde batetik, joera intere-
saturik eta aurreiritzirik gabe, landa-ikerketa egitea bultzatu
zuen adin, sexu, heziketa eta maila guztietako pertsonen
artean, herri-ohiturei buruzko galdetegi etnografikoen bitar-
tez; bestetik, euskal arteari eta artistei buruzko aurkibideak
egitea sustatu zuen.

Horrekin guztiarekin, Eusko Ikaskuntzak unibertsitate-kultura
hedatzen, euskal ikasketen maila igotzen eta gizartea nortasun
kolektiboa osatzen duten zeinuetan eta balioetan sentsibiliza-

tzen lagundu zuen.

2.2. Diktadurako interludioa, 1923-1930

1923ko estatu-kolpearekin eta hari jarraitu zion monarkiak
babestutako direktorio militarra ezartzearekin, Berrezarkun-
tzako sistemaren krisiari irtenbide bat aurkitzen ahalegindu
zen armada, egoera larrian baitzegoen sistema hura, Afrikako
gerrako porrota eta barneko gizarte-arazoak zirela eta.

Mutrikuko Arrantza Eskolako
irakaslea eta ikasleak.

Carmelo Echegarayren erretratua,
Manuel Losadak egina (1927).

Julian Elorzaren omenezko
sinaduren albumaren azala (1924).

Sistema parlamentarioa “immorala eta ustela” zelako bertan
behera utzi eta gero, Miguel Primo de Rivera jeneralak dekretu
bat sinatu zuen “aberriaren segurtasunaren eta batasunaren
kontrako delituen eta aberria sakabanatzeko, hari indarra ken-
tzeko eta haren kontzeptua beheratzeko joera duen guztiaren”
aurka. “Separatismoaren errepresioa” izenekoak debekatu egiten
zuen ekitaldietan bi koloretakoa ez zen beste bandera bat altxa-
tzea edo erakustea, eta erregistro ofizialetan gaztelania ez zen
beste hizkuntza bat erabiltzea’®. Hala ere, “erregionalismo sano”
baten aldeko diktadorearen lehen adierazpenen ondoren, foruak
berrezartzea eskatzen zuen txosten bat aurkeztera animatu zen
Gipuzkoako Diputazioa 1923ko azken egunetan. Diputazioaren
buru Julian Elorza zen, Eusko Ikaskuntzako presidentea.

Elorza “autonomista konbentzitua zen, eta ohiz kanpoko diplo-
mazia eta egokitzeko gaitasuna zituen”?, baina Bizkaiko
Diputazioak ez zuen onartu haren proposamena. Bizkaiko
Diputazioa Ekintza Monarkikoaren Ligak (Liga de Accién
Monarquica) kontrolatzen zuen, eta, hedaduraz, Eusko Ikas-
kuntzaren aurkako jarrera nabaria agertu zuen, “herrialdearen
sentimendu espainolistaren aurkako joera nabarmena” zuela
egozten baitzion. Une horretatik aurrera, diru-laguntzak eten
egin ziren eta euskarazko testuak argitaratzea debekatu zen Biz-
kaiko aldizkari eta egunkari guztietan. Aldi berean, Gasteizko
eta Madrilgo ateneoetan, lehen aipatu ditugun Euskararen kate-
drak itxi egin ziren.

Eusko Ikaskuntzaren aurkako kanpainak hainbat protesta eragin
zituen barneko, Espainiako eta diasporako euskal komunita-
tean. Baita familia politiko autonomistenekin aurrez aurre
zeuden familia politikoenak ere. Horrela, LaVoz de Guiptizcoa
egunkariaren orrialdeetan, errepublikanoek Eusko Ikaskuntza-
ren alde egin zuten. Entitate hori, adierazi zuten, "filiazio eta
sinesmen guztietako” pertsonek osatzen dute.

“Afiliatuen artean ez daude liberalak soilik, baita
sozialistak (...)[eta] errepublikano sutsuak ere.
Errepublikano horiek ez lirateke izango separatisten
interesen aldeko iruzur baten partaide, eta baja eskatuko
lukete EIk bere eremu apolitikoa eta akonfesionala
gainditu duelako susmoa izandako egun berean”?’.

Elizaren presioa gehitu behar zaie alfonsotarren jazarpen poli-
tikoari eta hurrengo urteetan Eusko Ikaskuntzaren bizitza
estutuko zuten muga ekonomikoei. Bazkide erlijiosoei edozein
parte-hartze bertan behera uzteko agindu zitzaien. Gasteizko
seminarioak ateak itxi zizkion Eusko Folkloreren Laborategia-
ren jarduerei eta Jose Miguel de Barandiaran buru zuen
arkeologia-taldeari. Hiri bereko Arte eta Lanbide Eskolan hartu
zituzten. Bertan, 192 5eko otsailean, Eusko Ikaskuntzaren Iker-
keta Prehistorikoen Zentroa eratu zen. Haren programaren
helburuak hauek ziren: “Historiaurrearen ikerketa sustatzea
gazte ikertzaileen artean, eta, zentroaren eraginez, artea, histo-
ria eta herrien jatorria —erlikia gurtu horiek— ezagutaraztea
herriari”. Bere areto-museoan Arabako aztarnategietako
objektu-bilduma ugaria erakusten zen®'.

Errealismoagatik, beldurragatik edo, besterik gabe, proiektu
batzuk diktaduraren testuinguruan gauzaezinak zirelako, jardu-
keta-plan asko berraztertu egin behar izan ziren. Teorikoki hain
arriskutsuak ez ziren jarduerak aukeratu ziren, hala nola indus-
keta arkeologikoak, geografiari buruzko ikerketak, artxiboen
antolaketa edota obra klasikoen argitalpena. Gasteizen 1924an
egitekoa zen gai autonomikoei buruzko kongresua atzeratu
egin zen, garai hobeak iritsi arte.

Omenaldietarako eta oroitzapenetarako garai egokia zenez,
besteak beste, ondorengo hauek egin ziren: iraina ordaintzeko
Julian Elorzari (berriro ere presidente hautatu zuten 1924ko

Eusko Folkloreren Laborategiak,
Tkerketa Prehistorikoen Zentroak
bezala, Gasteizko Arte eta Lanbide
Eskolan zuen egoitza.

Asmoz ta Jakitez

1919ko ekainaren 27an, Eusko lkaskuntzaren Batzorde Iraunkorrak
“"Asmoz ta Jakitez” leloa hartu zuen, eta sinbolotzat, haritz bat.
Proposamena Juan Carlos Guerra genealogista eta heraldistak egin
zuen, eta, horretarako, Aulestiko (Bizkaia) Bengoetxea oinetxearen
entseinan oinarritu zen:

"Bekoak goikoa
ezkondu leidi
Ta txikiak handia
benzi leidi
Asmoz ta Jakitez”

Pedro Miguel Etxenike fisikariak azaldu zuen bezala, “Asmoz ta jakitez
leloak trebetasuna eta abilezia esan nahi zezakeen Aulestia familiaren
armarriaren gerra-testuinguruan, baina euskal ikertzaileen erreferentziazko
arma bihurtzean, esanahi orokorragoa eta jatorrizkoagoa hartu zuen:
alde batetik, asmoa, desioa, gogoa, erabakitasuna edo konpromisoa;
bestetik, jakinduria, ezagutza, zientzia edo trebezia".

"Ez dago determinismorik leloan, baina bai determinazioa —erantsi
zuen ikertzaileak—, gizakien hasierako desabantailei asmoz eta jakitez
(hau da, alderdi subjektiboenen indarraz eta talentuaz) helduz gero,
zailtasunak gainditu egin daitezkeela aldarrikatzean. Izan ere, horien
eragina erabakiorra da arrakastan eta porrotean, gaur historiako beste
edozein garaitan baino askoz gehiago"?.

Horrela, bada, Asmoz ta Jakitez leloa llustrazioko Sapere aude leloaren
bertsio propiotzat har daiteke.

abenduan), frai Diego de Estellari, bere mendeurrenean,
Axularri... Hamarkaden arteko mugan, publikoki goraipatu
zen Manuel Larramendiren, Juan Ignazio Iztuetaren, Luis Elei-
zalderen edo Carmelo de Echegarayren oroitzapena; bizirik
zeuden zenbait pertsona ospetsu ere laudatu zituzten, hala nola
Teofilo Guiard eta Arturo Campién.

Gizarte-balioko ekarpenak

Erregimenaren politika protekzionistak mesede egin zion Hego
Euskal Herriari, oro har, eta Bizkaiari batik bat, diktadura-
garaian siderurgia- eta ontzigintza-sektoreak garatu baitzituen
azken horrek; gainera, azpiegiturak eta komunikazioak hobetu
ziren, urtegiak eraiki ziren (hala nola Gorbeiakoa Araban)...
Baina erregimenaren porrot politikoa 1926ko plebiszituaren
ondoren burutu zen, Primo de Riveraren kolpearen hirugarren
urteurrenean. Plebiszitutik biltzar konstituziogile bat atera
behar zen, Estatu korporatiboa ordenatzeko prozesuari amaiera
emateko ardura izango zuena®’.

Handik aurrera errepresioa leuntzen joan zen, eta Eusko Ikas-
kuntzaren bizitza bere onera etortzen hasi zen poliki-poliki.
Bizkaiko Diputazioko presidentzia eskuratu zuen Esteban
Bilbao Eguia agintari karlista ospetsuak. Eusko Ikaskuntzako
bazkide zen, eta haren Batzorde Iraunkorreko kide, ikaskuntza
sozialen sailaren ordezkari zen aldetik. Hark hartu zuen bere
gain, 1919an, Euskal estatutuaren tramitazioa Espainiako
Parlamentuan.

1926 urte horretan bertan, uztailaren 2 5etik abuztuaren 1lera,
Gasteizko Arte eta Lanbide Eskolak Eusko Ikaskuntzaren IV.
Kongresua, Lanbide-orientazioari eta Irakaskuntzari buruzkoa,
hartu zuen (gai horrek, goian aipatu dugun bezala, hasieran
aurreikusita zegoena ordezkatu zuen; gai autonomikoena,
alegia). Oraingoan ez zen erregea joan, baina bai irakaskuntzan

Eusko Ikaskuntzaren
IV. Kongresua (Gasteiz, 1926).

Txistuaren sustapena

"Herri txikietan baserritar gazte askok gustura ikasiko lukete txistua,
baldin eta bat erosteko aukerarik izango baldin balute, eta ikusita herri
edo bailara batzuetan gazte horien esku izan daitezkeela dantzak edo
horien aldaerak bizirauteko giltzak, Kongresuak arren eskatzen die
diputazioei txistu batzuk oparitziko adituen ustez aurrerabide artistikoa
izan dezaketenei”.

Eskaera horri erantzuteko, Eusko lkaskuntzaren I. Kongresuko Arte
sailak txistuak egiteko enkargua eman zien, besteak beste, Juan Miguel
Biaurrarena, Teodoro Larralde eta Isidro Ansorena txistugileei. Eskaera
asko iritsi zitzaizkion Eusko lkaskuntzari, bai Euskal Herri osotik, bai
munduan zabaldutako diasporatik, eta eskaerek nabarmen gainditu
zuten eskaintza. Garai hartako dokumentazioak adierazten du 300
txistu baino gehiago banatu zirela 1921. urtetik aurrera. Ezpel-egurrekoak
ziren gehienak eta horietako batzuek esaldi hau zeramaten idatzita:
"Eusko lkaskuntza’k Emandakoa”.

aritzen ziren organizazio eta erakunde garrantzitsu batzuetako
ordezkariak: Madrilgo eta Bartzelonako Lanbide Orientazioko
institutuak, Madrilgo Laneko Baliaezinak Berriro Hezteko Insti-
tutua, Irakasle Goi Ikasketen Eskola eta Euskal Herriko
lanbide-irakaskuntzako entitate nagusiak.

Handik gutxira, Eusko Ikaskuntzak egitura unibertsitarioko
udako ikastaroak sustatu behar lituzkeela proposatu zuen Angel
de Apraiz idazkari orokorrak. Saiakera hori 1927ko uztaileko
lehen hamar egunetan egin zen. Donostiako egoitzan, Gramati-
kari, Antropologiari, Historiari, Arteari, Folkloreari, Zuzenbide
tradizionalari eta Bibliografiari buruzko ikasketak eman ziren.
Hitzaldi publikoak eta dibulgazio-solasaldiak ere izan ziren
euskaraz eta gaztelaniaz. Txangoek, zentroetara eta museoetara
egindako bisitek eta antzezpenek lasaitzeko uneak eman zizkie-
ten ikasleei. Zaragozako Unibertsitateak Jacan egiten zituen
udako ikastaroak zaharrenak izan zirela esaten da, eta garai
berekoak izan ziren Eusko Ikaskuntzarenak. Lehen Udako Ikas-
taroen arrakastak haien jarraitutasuna ziurtatu zuen, bai eta
hurrengo urteetan irakaskuntza-programa zabaltzea ere. Aurre-
rago hitz egingo dugu berriz haietaz.

Herritarrentzako euskarazko hitzaldiak diktadura baino lehe-
nago hasi ziren, eta berriro ekin zitzaien, lehen sektoreko
prestakuntza teknikora eta oinarrizko hezkuntzako eta bizi-
higieneko gabeziei erantzutera bideratuta. Bi urte geroago,
1929an, batzorde iraunkor bat sortu zen, nekazari-exodoaren
arazo larriari heltzeko. Batzordeko kideen gaitasuna ukaezina
zen (Jose Maria Diaz de Mendibil, Estatuko Nekazaritza Ikerke-
ten Institutuaren presidentea Araban; Telesforo Aranzadi,
antropologoa eta Natur Zientzietan doktorea; Bonifacio de
Echegaray, zuzenbide foralean aditua; Jose Orueta, industria-,
politika- eta kultura-sustatzailea; Esteban Bilbao, Bizkaiko
Diputazioko presidentea; eta Alejandro Gaytan de Ayala, Biz-

1932ko Udako Ikastaroetako
parte-hartzaileak, Irufiean.

kaiko Nekazaritza Federazio Katolikoko presidentea), baina,
hala ere, batzordea ez zen gai izan adostasunak lortzeko euskal
landa-eremuaren despopulatzeak kaltetutako sektoreen artean.

Olatu euskaltzale bat
Euskararen Egunera Zumarragara 1928an joan ondoren, Julian
Elorzak hau idatzi zuen:

“Argi dago hizkuntzarekin zerikusia duen guztiak
interes handia sortzen duela; herria konturatu da hori
dela Euskal Herriko arazorik larriena; izan ere, gazte
batzuek egindako deiari, euskaltzale masa handi batek
erantzun dio, Zumarragan ikusi zen bezala”??.

Elorza presidenteak aipatu zituen gazte horiek, hain zuzen,
ekarri zioten arnas berria Eusko Ikaskuntzari. Bi sexuetako
belaunaldi berri bat zen, eta euskararen aldeko olatuaren
gainean, Elren biziberritzearen protagonista izan ziren diktadu-
rako azken urteetan eta Errepublikako bosturtekoan.

Euskararen aldeko jardueraren froga-harri gisa, 1928an Barai-
bar saila sortu zen. Haren eponimoa, Federico Baraibar
Zumarraga (1851-1918), publizista, itzultzailea eta irakasle
aipagarria izan zen, eta “Arabarekin lotutako zeregin kultural
guztien arima azken mende erdian”3*. Jose M? Diaz de Mendi-
bil zen sailaren presidentea, eta Juan Untzalu eta Francisco
Javier de Landaburu zituen presidenteorde eta idazkari, hurre-
nez hurren. Baraibarrek kultura- eta jai-jarduerak animatzen
zituen Araban, euskaldunen presentzia ahula zen lurralde
batean. Jarduera kulturalen artean, 1935ean Arabako Diputa-
zioan egindako euskal liburuei buruzko erakusketa bat
(ekimen aitzindaria esparru horretan) aipa daiteke; jai giroko
jardueren adibide gisa, berriz, Gasteizko Santa Agedako koruak
1930etik aurrera suspertzea.

Mendearen hirugarren hamarkada amaitzen ari zela, Eusko

Tkaskuntzaren beste filial bat sortu zen: Euskeltzaleak, Fuskal
Herri Ekintza (Accién Popular Vasca). Honela aurkeztu zuen
bere burua: “Politika gairik ikutu gabe, Euskalefi osoan eri-

Euskeltzaleak elkartearen oinarri
programatikoak (1930).

Euskal liburuen erakusketa
Arabako Foru Aldundiaren
jauregian (1935).

jakintza zabaldu nai luteken lagun taldeak”. Euskara zuen era-
bateko lehentasuna, eta hura sustatzeko, prentsa, irakaskuntza,
dibulgazioa, antzerkia (ikus Antzerkia Eusko Ikaskuntzan, 36 or.),
jai-giroko uneak eta abar baliatu zituen.

Oso eraginkorrak izan ziren talde horren Egunak: Euskararen
egunak edo Euskal-Equnak, Haur Euskaldunarenak, Euskal Oler-
kiaren, Antzerkiaren edo Eleberriarenak (azken hori 1936ko
udazkenerako zegoen aurreikusita). Horrekin batera, historia-
ren, legediaren, literaturaren, folklorearen era abarren ezagutza
sustatu zuen. Hori guztia kristau-moralaren arauen barnean
oso zorrotz kokatuta eta ortodoxia katolikoari leialtasun osoa
gordeta®. Apolitizismoaren eta katolizismo zintzoaren aitorpen
horrek “Eusko Ikaskuntzaren inguruan beti egon ziren ‘susmo
jainkotiar eta gizatiarretatik babestuta’ mantendu zuen Euskel-
tzaleak elkartea”?*.

Hori horrela izanda ere, egia da, halaber, kideetako batzuen
joera ideologikoek zalantza guztiak uxatzen zituztela: Aitzol,
Lizardi, Lauaxeta, Orixe, Enbeita eta abar. Gazte horien litera-
tura-talentua nazio-sentimendu garbi batean sustraituta
zegoen. Idatzita geratu ziren Xabier Lizardiren bi proposamen
gogora ditzakegu hemen. Lehena, Eusko Ikaskuntza bi arlotan
banatzea: bata akademikoa, Goi-Lan; bestea, herrikoia, Erri-Lan.
Proposatu zuen bigarren ideia euskara hutsezko lehen egunka-
ria argitaratzea izan zen, eta gai horretaz hitzaldi bat eman
zuen Elren egoitzan 1929an®’.

Nolabaiteko koordinazioa izateko, 1928ko Udako Ikastaroetan
elkartu ziren elkarteak, filialak eta sailak. Elkarrizketa horietatik
sortu zen FAPE (Federacion de Accién Popular Euskerista) edo
Herri Ekintza Euskaltzalearen Federazioa (Euskal Elkarte Bazpa-
tza 1934ra arte, eta data horretatik aurrera Euskel Bazkunen
Alkartasuna). Bertan elkartzen ziren Euskalzaleen Biltzarra,

Jaungoiko-Zale, Euskal-Esnalea, Nafarroako Euskeraren Adiski-
deak, Euskeltzaleak eta Arabako Baraibar Taldea. Euskaltzaindia
hilabete batzuk geroago batu zitzaien.

FAPE Eusko Ikaskuntzaren barnean subsumituta geratu zen. Elk
bere egiten zuen haren finantzaketa, eta bulegoak uzten
zizkion, entitate bakoitzaren nortasuna eta autonomia gutxitu
gabe. Urte bakoitzeko biltzarrak izaten zuen Udako Ikastaroen
programa urtero irekitzeko ohorea.

Euskararen aldeko jarduera-katalogo dinamiko eta irudimen-
tsu baten laguntzarekin (lehiaketak, mota askotako babesak,
jaiak, Equnak, sariak, bekak, hizkuntza-gaitasun agiriak, kudea-
ketak, propaganda, etab.), FAPEk gizartean nahikoa hedatzea
lortu zuen hogeita hamarreko hamarkadan?®®. Eusko Ikaskun-
tzaren V. Kongresuak (Bergara, 1930) bultzada bat gehiago
eman zion mugimenduari. Haur Euskaldunaren Eguna, Ema-
kumeak Euskarari egindako Omenaldia eta Euskararen Eguna
berritasunak izan ziren kongresuaren programan, jarraian
azalduko dugun bezala.

Sailak eta liburuak bai, baina diru gutxi

1922an egindako lehen berrantolaketaren ondorioz eta 1928an
euskararen aldeko Arabako saila sartu ondoren, hamarkada
amaitzean Eusko Ikaskuntzak hogeita hiru sail zituen: Antropo-
logia, Etnografia eta Historiaurrea; Medikuntza; Hizkuntza;
Geografia eta Natur Zientziak; Historia; Lehen Hezkuntza; Ira-
kaskuntza Bereziak; Euskal Unibertsitatea; Arkitektura; Pintura
eta Eskultura; Musika eta Dantzak; Literatura; Zientzia Matemati-
koak, Fisikoak eta Kimikoak; Zientzia Filosofikoak, Moralak eta
Erlijiozkoak; Euskal Zuzenbidea; Udal Administrazioa; Tkerketa
Ekonomikoak; Gizarte Ikerketak; Nekazaritza Arazoak; Itsas
Arazoak; Meatzaritza eta Industria Arazoak; Kirolak eta Baraibar.
1932an sail bat sortu zen ad hoc, Batzorde Iraunkorrean Manuel

Ohorezko aurreskua
Eusko Ikaskuntzaren

V. Kongresuaren
inaugurazioan

(Bergara, 1930-VIII-31).

de Irujo Ollo diputatua batzordekide gisa sartzeko. Irujo Elren
ekintzen bozeramaile nekaezina zen Madrilgo instantzia politi-
koen eta judizialen aurrean: hogeita laugarren sailaren izena
Administrazio Orokorra izan zen.

Eusko Ikaskuntzak Gipuzkoako Diputazioan bulego, artxibategi
eta areto-liburutegi izateko zuen gelan egiten ziren sail horren
jarduera gehienak. Gobernu-organoen (Batzar Nagusia, Batzorde
Iraunkorra eta abar) ohiko bilerez gain, han biltzen ziren,
besteak beste, batzordeak, Euskeltzaleak eta FAPE elkarteen deial-
diak, Udako Ikastaroak, omenaldiak, etab. areto-liburutegian
(ikus Euskal Liburutegia, 55 or.), 1918tik pilatzen joandako material
dokumentala artxibatzen zen: euskal toponimiari buruzko
paper-bildumak, euskal artisten zerrendak eta euskal artelanen
katalogoa, eta gai horiei buruzko bi mila argazki baino gehiago
ere bai. 1929an, liburuen eta eskuizkribuen erakusketa bat egin
zen han®. Urte berean, Sevillako Erakusketa Iberoamerikarrera
joan zen Eusko Ikaskuntza, eta leku bat izan zuen Gipuzkoako
Diputazioaren pabiloiaren barnean*.

Paradoxikoki, liburutegi bikainaren apalak mundu osoko
aleekin betetzen ari ziren bitartean, bertako argitalpen-produk-
zioa murriztu egin zen. Izan ere, gizarte-jarduerak ugaritzea
eta haien kostua igotzea ekarri zuen Eusko Ikaskuntzaren ingu-
ruan euskararen aldeko indarrak pilatzeak, baina kostu horiek
ez ziren berdindu sarreren ataleko diru-laguntzekin eta kotiza-
zioekin. Aurrekontuaren murrizketa areagotu egin zen hogeita
hamarreko krisi ekonomikoarekin.

Autonomia eta Arte Herrikoia: V. Kongresua

1930eko urtarrilean, Damaso Berenguer jenerala Gobernuko
presidente egin zen, normaltasun konstituzionalera itzultzeko
aginduarekin. Jeneral horren izena dictablanda izeneko garaiare-
kin lotzen da.

Erregioen gaia mahai gainean jartzeko aukera zegoela-eta, ordu-
rako behin baino gehiagotan atzeratutako kongresu autonomikoa
antolatzearen egokitasunaz eztabaidatu zen Eusko Ikaskuntzan. Ez
zen onartu. Haren ordez, gai askoz aseptikoagoa aukeratu zuten:
Euskal Arte Herrikoia. Edorta Kortadik liburu honen orrialdeetan
azaltzen duen bezala (ikus Kortadi, 270 or.), Eusko Ikaskuntzaren
V. Kongresuaren edukia eta Nazioarteko Arte Herrikoiaren lehen
Kongresua —Nazioen Elkarteak Pragan 1928ko amaieran antola-
tua— lotuta zeuden. Bigarren horretan, Eusko Tkaskuntzako gizon
eta emakume batzuek parte hartu zuten, eta herriaren errealitate-
tik gertuen zeuden sormen-adierazpenetan sakontzearen eta
haiek duin egitearen aldeko aldarriaren bozeramaile bihurtu
ziren. Hori izan zen 1930eko abuztuaren 3 1tik irailaren 8ra arte
egindako kongresuaren zentzua.

Kongresua abiatu baino hamabost egun lehenago, abuztuaren
17an, monarkiaren aurkako indarrek Errepublika ezartzeko
itun bat sinatu zuten Donostian. Sinatzaileen artean zeuden
alderdi errepublikanoak, alderdi katalanista eta galegista nagu-
siak eta zenbait pertsona norberaren izenean (Indalecio Prieto,
esaterako). Euskal abertzaletasunaren sektore guztietako bat
bera ere ez zen joan, birmoldatzen ari baitziren (Eusko Alderdi
Jeltzale —EAJ-PNV— berria sortu zen, alde batetik; bestetik,
Eusko Abertzale Ekintza —EAE-ANV-). Abertzaleek ez sinatzea
Elizaren esku-hartzeari egotzi zaio; izan ere, Eliza beldur zen
“erregimen laikoa, akatolikoa eta ateoa ezartzeko, ezkerreko
alderdien konpromisoa” —Manuel de Irujoren hitzak*'— izango
zela manifestu hura, eta haren aurka zegoen. Eta baliteke Erre-
publika-garaian Hego Euskal Herriak autogobernua
eskuratzeko izandako atzerapena izatea sinatze-ekitaldi hartan
ez egotearen ondorio nagusietako bat.

Espainiako II. Errepublikaren aurreko egunetan, euskal gizarte-
aren egoera eta garaiko inguruko gizarteen bilakaera ez

Arte herrikoiari eskainitako
Eusko Ikaskuntzaren
Kongresuaren akten
edizioko bifietak.

zetozen bat: ondorio horretara heldu zen Idoia Estornés histo-
rialaria, kongresuaren arrandi zibiko-erlijiozkoa eta programa
zeharo kulturalista ikusita*”. Dena dela, 193 1ko ziaboga histo-
rikoak Eusko Ikaskuntza guztiz jokoz kanpo ez zuela harrapatu
ere esan daiteke. Egia da ausardia falta izan zitzaiola Autono-
miari buruzko kongresu monografiko bat egiteko —gogoratu
behar da diktadurak eragotzi zuela, sei urte lehenago, kongresu
hori egitea—, eta kongresu horrek hausnarketa eta masa kriti-
koa gehituko zizkiola etorkizuneko Hego Euskal Herriko
Estatutuaren proiektuari; hala ere, Eusko Ikaskuntzak irteerako
marran kokatzen jakin zuen, herriak handik gutxira agindu
zion zereginari aurre egiteko.

Aurrekoa defendatzen da Adierazpen publikoan, non EIk autogober-
nuaren interesaren alde lan egiten jarraitzeko konpromisoa
hartu zuen. Adierazpen hori V. Kongresuaren azken egunean
aurkeztu zen, eta iritzi desberdineko berrehun pertsona ospe-
tsuri egindako inkesta baten emaitzetan oinarrituta osatu zen.
Haren aurka, baziren egoki irizten ez ziotenak Eusko Ikaskun-
tza gai horretan sartzeari. Haiei erantzuteko zirudien, aipatu
ere egin gabe, Adierazpenaren lehen puntuak:

“Foruak Berrezartzearen arazoa edo gaur egungo auto-
nomia baino handiagoaren arazoa aztertzea Elri bere
Estatutuek ematen dizkioten eskumenen artean dagoela,
elkartearen zeregin kulturalean sartzen diren askotariko
alderdien barnean, eta ulertu behar da bide horretatik
hasten duen lan guztia Euskal Herriko arazo bat ikertzea
izango dela, baina sekula ez mugimendu politiko bat
gidatzeko ekintza bat”*.

Eibarren 193 1ko apirilaren 14an hiru koloreko bandera altxatu
eta gero, autonomia izan zen uneko zeregin nagusia Eusko
Ikaskuntzarentzat.

Euskaltzaindia, 1919

1886ko Durangoko Euskal Jaietan hasi zen taxutzen euskara zaintzearren
erakunde bat sortzeko antzinako asmoa, haietan aurkeztu baitzuen
Aristides Artifiano historialariak bere Proyecto de Academia Vascongada
txostena.

Hogeita hamar urte baino gehiago igaro ondoren, Ofatiko Eusko
Ikaskuntzaren Kongresuak “euskara zaintzeko eta ikertzeko erakunde
bat” eratzeko deia egin zuen. 1919ko martxoaren 2an, Eusko lkaskuntzako
Batzorde Iraunkorrak “Hizkuntzaren Akademia edo entitate" bat sortzea
onartu zuen: autonomia eman zitzaion alderdi zientifikoan, baina Elren
filiala izaten jarraitu zuen. “Hizkuntzaren batasun lexikoa, fonetikoa eta
grafikoa ezartzera bideratuko dira haren lanak, hori ezinbesteko oinarria
baita literatura indartsua sortzeko, bai eta, horren ondoren, literatura-
dialektoaren behin betiko batasuna lortzeko ezinbesteko aurrekaria
ere, euskaldun guztien nahia den aldetik” adierazi zen erabakian.
Akademiaren osaera Eusko lkaskuntzako bazkide batzuek erabaki zuten,
eta fundatzaile izatearen meritua eman zitzaien: Resurreccion M? Azkue,
Arturo Campidn, Luis Eleizalde eta Julio de Urquijo, gehi zortzi konpromisario,
proiektua lantzeko izendatu ziren aldizkariak eta elkarteak ordezkatzeko.
Fase eratzailean, Eusko lkaskuntzak mantendu zuen ekonomikoki
Euskaltzaindia, eta toponimiari eta patronimiari buruzko zenbait fitxategi
jarri zituen haren eskura.

2.3. Errepublikako urteak, 1931-1936

193 1rako, Eusko Ikaskuntza nabarmen zen ospe handienekoa
euskal panorama soziokulturaleko entitateen artean. Madrilgo
Junta de Ampliacién de Estudios eta Bartzelonako Institut
d'Estudis Catalans parekideak baino gazteagoa zen (biak
1907koak ziren), eta ezinbesteko erreferentetzat hartu behar
zen euskal munduaren ezagutzarekin eta hedapenarekin lotu-
tako guztian. Unibertsitaterik gabeko herri batean, ez zegoen
hark adinako ospea zuenik kontsulta- eta laguntza-lanetarako,
dokumentaziorako eta trukerako, Elren inguruan ehundu zen
Estatuko eta nazioarteko ikertzaileen eta erakunde akademi-
koen sareari esker.

Horrela, bada, Eusko Ikaskuntzari Euskal Herriko bazter guztie-
tako eskaerak iristen zitzaizkion, era askotako gaiei buruzko
iritzia eman zezan. Aipa dezagun, anekdota gisa, 193 1n egin-
dako txostena, euskal komunitate guztiak “kolore politikorik
gabe benetan ordezkatzen dituen” enblemari buruzkoa. Bere
erantzunean onartu zuen bi gurutzekoa edo ikurrina zela
“euskal herritarren batasun espiritualaren adierazpena, mesfi-
dantza guztien gainetik egon behar duena”**. Elren lan onean
konfiantza zutenez, kolektibo askok harengana jotzen zuten
gizarte zibilaren eta erakundeen artean bitarteko lanak egin
zitzan. Esate baterako, 1934an, Donostiako Euskal Dantzen
Akademiak eskatu zion kudea zitzala diputazioekin Londreseko
International Folk Dance Festival jaialdian parte hartzeko behar ziren
diru-laguntzak.

Euskal Pizkundearen urte nagusietan, Lourdes Otaegi espezia-
listak dioenez, Eusko Ikaskuntza izan zen “nortasun osoena
izan zuen erakundea, esparru zientifiko guztietako euskal pro-
dukzio identitarioa ahalegintzen baitzen ikertzen, hala nola

Historiakoa, Soziologiakoa, Irakaskuntzakoa eta abar”*°.

Zientziak eta arteak; haitzuloen sakontasuna eta mendien gai-
lurra; ingurune naturalaren eta gorputzaren nahiz adimenaren
osasuna; kultura eta nekazaritza; ekonomia eta musika; poesia
eta dantza; zuzenbidea eta publikoaren administrazioa; giza
zientziak eta zientzia zehatzak; iragana eta etorkizuna, bizitako
eta irudikatutako orainaldia; gauzen eta lekuen izenak; libu-
ruak, zinema eta jasotako oroitzapena eta herentzia
gordetzeko euskarri erabilgarri guztiak; euskara eta irakaskun-
tza; euskara eta irakaskuntza, batez ere... Eusko Ikaskuntzako
bazkideek esan zezaketen, klasikoak esandakoa erabiliz,
“euskal herritarrak gara, eta ez zaigu arrotza Euskal Herriare-
kin zerikusia duen ezer”.

Hego Euskal Herriko Estatutua
Egoki azpimarratu du gaur egungo lehendakariak, Inaki
Dorronsorok, hasierako Eusko Ikaskuntzaren kemen utopikoa:

“Inperio, Estatu eta herrien arteko lau mendetako
guden ondoren suntsitutako Europa. Transformazio
ekonomiko, sozial eta ideologiko bete-betean zen
Euskal Herria, borroka ugarik ahulduta: karlista eta
liberalak, eskuin eta ezker, euskaldun, espainiar eta
frantziar, elizkoi eta laizista... utopikoa zirudien gizarte
zibila biltzeak herriaren maitasunetik abiatuta, etorkizu-

neko aukerak aztertzeko”#°.

Kemen utopikoa bai, baina pragmatismo-dosi handiak ere
elkartu ziren Estatutuaren testua idazteko. Nahiz eta porrot
egindako ahalegin bat izan zen, Eusko Ikaskuntzaren Estatutua
gure historia modernoaren mugarrien artean geratu da. Hego-
aldeko euskal herritar guztiak elkartzeko eta borondateak
batzeko lehen ahalegin handia izan zen, eta Eusko Ikaskuntzak
egoki lortu zuen joera oso desberdinetako intelektualek eta
politikoek Euskal Herriaren iraganaren eta etorkizunaren ikus-

Eusko Tkaskuntzari 1931n
igorritako telefonema,
Autonomia Estatutuaren
proiektuan inplikatzeko
eskatzeko.

Estatutuaren kanpainaren
zigilua.

pegi desberdinen arteko izendatzaile komunaren bilaketa
egitea. Horren ondorioa “negoziazioaren eta ulermenaren
paradigma bat izan zen, prestatu eta idatzi zutenen kalitatearen
eta neurri moralaren adierazle”*.

Liburuki honen bigarren zatian, Gregorio Monreal irakasleak
prozesuaren kontakizun osoa egiten du (ikus Monreal, 154 or.);
beraz, hemen funtsezko datuak baino ez ditugu gogoratuko.

1930eko iraileko Bergarako Adierazpen publikoaren ondoren,
Autonomiaren Batzordea bost kide izatetik hogeita bi izatera
igaro zen. Lurraldeen arteko proportzionaltasuna gordeta,
Hego Euskal Herriko familia ideologiko nagusietako abokatuek
eta politikariek osatzen zuten, independente gutxi batzuekin
batera; zerrenda horretan nabarmen geratzen da ezker ez-aber-
tzalea, bizkaitarra bereziki, ez zela agertu*®. Estatutu-proiektua-
ren inguruko masa kritikoa hazi egin zen azpibatzorde
probintzialak izendatu zirenean, haien lanetara pertsona gai-
tuak erakartzeko ahalmena izan baitzuten.

Errepublika 193 1ko apirilean aldarrikatu zenean, erakunde ba-
karra zen gai estatutu-aurreproiektu bat aurkezteko; Eusko
Ikaskuntza, alegia. Argi utzi zuen hori udaletatik eta entitateeta-
tik Elren inplikazioa eskatuz bidalitako telefonema- eta tele-
grama-uholdeak. Halaber, prentsa ere iritzi berekoa zen:
“Eusko Tkaskuntzaren mementua da, apolitikoa, inpartzialago
eta, batez ere, eraginkorragoa den aldetik, oro har ospe onaren
jabe delako eta alderdi guztien gainetik dagoelako”, irakur zite-
keen Fl Dia egunkari donostiarrean*’.

Euskal Estatuaren Estatutu Orokorraren arkitekturak lau probin-
tziako euskal naziotasuna marraztu zuen, autonomoa,
konfederala, plurala, laikoa eta modernoa, distantziakide erre-
gionalismoaren eta independentismoaren poloen artean*’.

Egoki egindako beste gauza batzuez gain, aurreproiektuak
foru-tradizioa eta federalismo modernoa uztartzen jakin zuen,
eta, alde askotatik, arazoak aurreikusi zituen, bai eta aurretik
ibilbide historikoa zuten konponbideak aurreratu ere’’.

Testua iritzi publikoari aurkeztean, Julian Elorza presidenteak
batzorde idazlearen adostasun-bokazioa azpimarratu zuen:
“Eusko Ikaskuntzak ez du inolako ikurrin politikorik jasotzen,
bere lanen emaitza Herriari eskaini besterik ez du egiten, eta
Herriak egoki iritziko dion moduan jasoko du hori”.

1931ko maiatzaren 3 1n izan zen; lau aste falta ziren Errepubli-
kako Gorte konstituziogileen hauteskundeetarako.
Hauteskunde aurreko giro horretan, elkarrekin lehian ari ziren
indar politikoek Eusko Ikaskuntzaren Estatutu hura baliatu zuten,
moldaketa batzuk egin eta beren bertsioak idazteko. Azkenean,
hiru bertsio izan ziren: Lizarrako Estatutua, abertzalea (ekainak
14), Eusko Ikaskuntzak egindako jatorrizkoari izaera liberala
eta laikoa kendu ziona; Nafarroako Diputazioko batzorde erre-
publikanoarena (ekainak 15), hauteskundeen ondoren
Nafarroako udalen % 85ek berretsi zuena; eta lau lurralde his-
torikoetako batzorde kudetzaileena (ekainak 21), jatorrizko
bertsiotik gertuen zegoena®’.

Azken batean, polarizazio eta erradikalizazio politikoko bal-
dintzek erabilezin bihurtu zuten aurreproiektua, eta Hego
Euskal Herriko Estatutuaren prozesua geratu egin zuten, alde
batera utzi baitzen gerrara arte. Eusko Ikaskuntzak politikan
egindako sarrera utopikoaren eta, aldi berean, pragmatikoaren
porrota ez zen gertatu testuaren beraren izaeragatik, baizik eta,
batez ere, ehun politikoan homogeneotasunik ez egoteagatik;
izan ere, zatituta zegoen zenbait gaitan, hala nola erlijioa,
indarren arteko botere-erlazioa edo immigranteak hautesleen
artean sartzea’’.

Euskal Unibertsitatearen
(Eusko Ikastola Nagusi Alde)
aldeko kanpaina zigiluen
jaulkipen baten bidez
finantzatu zen
(1932-1933).

Tkasketa Zientifikoen Zentroa

Estatutuaren aurreproiektuak bere laugarren tituluan zioen
Euskal Estatuak eskumena izango zuela legeak egiteko, admi-
nistratzeko eta epaitzeko "irakaskuntzako maila eta espezialitate
guztietan, hizkuntzan eta kulturan. Arte Ederretan”. Eta hitz bat
gehiago ez hezkuntzari buruz.

Kontuan izanda Euskal Unibertsitatera iristeko helburua zuen
plataforma gisa sortu zela Eusko Tkaskuntza 1918an, nola uler
daiteke aipatu ere ez egitea aldarrikapen hori hain
garrantzitsua zen dokumentu batean? Erantzuna Itziar Alkorta
Idiakezek ematen digu Euskal Unibertsitatea bere testuan (ikus
Alkorta, 128 or.): estatutu-proiektua oztopo hipotetiko batetik
aske utzi nahi zen. Beldur hori hilabete batzuk geroago
adierazi zen hitzez, Batzorde Iraunkorrak etorkizuneko
unibertsitateari buruz 1923an onartutako oinarriak berretsi
zituenean. Hain zuzen, Batzordeak arrisku honetaz ohartarazi
zuen: “baliteke une hauetan presaka ibiltzeak zailtasunak
sortzea Autonomia Estatutuari irakaskuntza publikoaren

3%, Horrenbestez, gaia alde batera utzi zen,

gaian
autogobernua onartu ondoren berme handiagoarekin berriro

helduko zitzaiolakoan.

Baina horrek ez du esan nahi gaiak geldialdia izan zuenik.
Eusko Ikaskuntzak unibertsitatekoen antzeko egiturak eraikitze-
aren alde egin zuen de facto, jarduera zientifiko-teknikoak eta
kulturalak sustatzeko eta garatzeko. Eta, aldi berean, Euskal
Unibertsitatearen aldeko batzorde bat arduratu zen mota
horretako unibertsitate bat ezartzeko bideak aztertzeaz.

Zientzien fakultatearen entsegu orokor interesgarria Donos-
tiako Tkasketa Zientifikoen Zentroa izan zen. Julio Rey
Pastorrek, Argentinan bizi zen matematikari espainiar bikainak,
FEusko Ikaskuntzari idatzi zion, Euskal Herriko ikertzaileen

lanerako goi-mailako kultura zientifikoaren zentro bat babes-
tera animatzeko. Gure entitateko bi bazkide —Rey Pastorren
ikasle ere baziren—, Carlos Santamaria Ansa eta Jose Onate
Guillen, egin ziren proiektuaren buru, Batzorde Iraunkorrak,
1932ko martxoan, ekimen berriaren eskura bere baliabideak
jarri eta gero.

Areto-liburutegian egin zen Ikasketa Zientifikoen Zentroaren
eratze-ekitaldi ofiziala. Helburu hauek zituen zentro berriak:

“Tkasketa zientifikoak lantzea eta zabaltzea, ikerketaren
eta azterketaren bidez eta mota horretako ezagutzetako
ideiak eta lanak beste pertsona edo antzeko zentro
batzuekin trukatzearen bidez; bai eta printzipio eta arau
zientifikoak herrialdeko jarduerei nola aplikatu aztertzea
ere, hala nola nekazaritzari, meatzaritzari, industriei,
garraioei, medikuntzari, farmaziari, arteei eta aurrerapen
zientifikoarekin lotuta dauden jarduera guztiei".

Erronka horiek honela mailakatu ziren: epe laburrean, zientzia
hutsaren eta industriari aplikatutakoaren ikasketak bultzatzea;
epe ertainean, benetako ikerketa-institutu bat lantzea; eta etor-
kizunean, zientzia-fakultate bat sortzea. Izan ere, Ikasketa
Zientifikoen Zentroan, Euskal Unibertsitatearen Batzorde bat
eratu zen, eta Zientzien Fakultatearen eta Irakaskuntza Tekni-
koko Eskola Berezien aurreproiektua idazteko zeregina eman
zitzaion. Aldi berean, Jose Onate, zentroko presidentea, Eusko
Tkaskuntzako Euskal Unibertsitatearen aldeko Batzordea osatzen
zutenen taldekoa zen.

1932-1933 ikasturtearen eta Espainiako gerraoste zibilaren
artean, Donostiako Ikasketa Zientifikoen Zentroak liburutegi
zientifiko-tekniko bat eta azterketa eta entsegu industrialen
laborategi bat sortu zituen; ia hirurehun bazkide erakarri

zituen zentroan emandako hainbat ikastaro eta hitzalditara; eta
zentroaren aldizkarian dozenaka artikulu eta ehunka problema
argitaratu ziren. José Llombart Paletek erreferentziazko liburu
batean berritu zuen esperientzia hori®*. Lan horrek azaltzen
duen pasartea laburra da, baina aipagarria Euskal Unibertsitatea
ezartzeko borroka luzean. Eta, aldi berean, orrialde esangura-
tsua da XX. mendeko Espainiako zientziaren historian, liburu
horri buruzko aipamen batean Mariano Hormigén historiala-
riak nabarmendu zuen bezala*®.

Udako Ikastaroak, 1927-1935

Eusko Ikaskuntzaren Udako Ikastaroek ere unibertsitatekoen pa-
rekoak izateko bokazioa zuten, eta herritarrak opor-garaian
“beren herriari berezkoak zitzaizkion ikasketak lantzera” anima-
tzen zituzten. Giza Zientzietako ikerketa-metodoetan hasi nahi
zutenentzat ziren, batez ere, bai eta euskal errealitatean interesa
zutenentzat ere. Ikastaro horien bidez, beraz, EIk “gure herria
ezagutzera eman zion Estatuko eta atzerriko jendeari, Euskal He-
rriari berari ere interesatzen baitzitzaion haiek ezagut zezaten”.

Bi sexuetako ikasle-irakasleek, intelektualek eta jakin-mina
zuten espirituek osatu zuten, batik bat, udako ikastaroen bede-
ratzi edizioetan (1927tik 1935era) matrikulatutako taldea.
Haien programetan behin eta berriz agertzen ziren gai hauek:
Gramatika eta Euskara; Antropologia, Etnografia eta Folklorea;
Historia eta Historiaurrea; Artea eta Arkitektura; Zuzenbidea.
Noizbehinkako ikastaroen gaiak, berriz, era askotakoak ziren:
Matematika eta Zientzia Fisiko-Naturalak nahiz Osasunari eta
Higieneari buruzko gaiak, edo Psikologia, kultura zientifikoa,
Genealogia eta Heraldika. Tkuspegiei dagokienez, edukiari edo
metodologiari buruzkoak izan zitezkeen.

Euskarako azterketak eta gaitasun-egiaztagiriak ikastaroen era-
kargarritasun gehigarri bat ziren. Deialdia irekia eta doakoa

izaten zen, beti larunbatetan, eta egiaztagiriak irakaskuntza-
rako, funtzionario izateko edota beste sektore batzuetarako
prestatzen edo gaitzen zuen.

Bosgarren ediziotik aurrera, Donostiako ikastaro orokorrak
beste hiriburu batzuetan luzatu ziren, irailean egindako gaikako
programekin. 193 1n, Bilbon, gai medikoei eta soziosanitarioei
buruzko hitzaldiak eta ikastaroak eman ziren. Hurrengo urtean,
zuzenbide tradizionala landu zuten ikasleek Irufean. 1933ko
iraileko ikastaroak Gasteizko Eusko-Folkloreren Laborategian
egin ziren, eta laborategia bera izan zuten aztergai.

1934ko Udako Ikastaroa eta Eusko Ikaskuntzaren VI. Kongresua
batera egin ziren. Idoia Estornés historialariak “ezohiko kon-
gresua” izan zela dio bi arrazoirengatik. Lehenik, bi diziplina
heterogeneo jorratu zituelako; Medikuntza eta Natur Zientziak,
hain zuzen (Basurtuko ospitalaren eta Eusko Ikaskuntzaren
artean banatu zuten antolaketa) Bigarrenik, inolako agintaririk
ez zegoelako, iraultza zibileko giroak eraginda neurri handi
batean: kongresuko saioak Bilbon egin ziren irailaren 10etik
15era, Zumarragan tentsio-giroan egindako udal-biltzarra
baino egun batzuk geroago eta 1934ko urriko greba-mugi-
mendu odoltsua baino hilabete eskas lehenago. Jaien egitaraua
bertan behera geratu zen, Gobernuak hala aginduta

Eusko Ikaskuntzaren historiako azken Udako Ikastaroak
1935ekoak izan ziren. Estatu-kolpeak bertan behera utzi zuen
193 6ko uztailaren 15ean hasi berria zen ikastaroa. Uda tragiko
horren une horretan, osatuta eta egiteko prest zegoen Historiari
buruzko Kongresua. Ia beste berrogeita hamar urte itxaron
beharko zen, Iberiar penintsulako lurretan Eusko Ikaskuntzaren
beste kongresu bat ikusteko. Baina merezi du geldialdi bat
egitea huts egin zuen kongresu hartan; Lizarran egin behar zen
Tkasketa Historikoei buruzko Kongresuan, alegia.

Historia historiak zapaldua

Gaueko aukeretatik eguneko errealitatera igarotzea. Erronka
hori izan zuen mahai gainean Eusko Ikaskuntzak, bere bataioko
aktak I. Kongresuan adierazitako asmoak baitzituen erantsita.
Eta zerrenda ez zen laburra. Euskal Herriak behar izugarriak
zituen, eta itxaropen handiak Eusko Ikaskuntzarengan, era-
kunde gazte, kementsu eta adoretsu horri esker premia haiek
aseko zituelakoan. Esate baterako, haren lanetan oinarrituta,
Euskal Herriko Historia bat egingo zen itxaropena zegoen,
ezinbesteko tresna Euskal Herria artikulatzeko, alderdi institu-
zionalean nahiz hezkuntzakoan eta kulturalean. Eta harago
joanda, espiritualean ere bai.

De los vascos sin historia a los vascos con historia: Joseba Agirreazkue-
naga’’ irakaslearen liburuaren izenburuak balio dezake 1918tik
1936ra ahalegin asko behar izan zituen helburu bat defini-
tzeko. Kapitulu bereiz batean (ikus Agirreazkuenaga, 202 or.),
historialari horrek Eusko Ikaskuntzak gaur egungo historiogra-
fiari egindako ekarpenak xehatzen ditu. Hiru arlo nagusitan
esku hartu zuen EIk: argitalpen-produkzioa; dokumentazioa eta
ikerketarako azpiegitura; eta erakusketak eta kongresuak.

Has gaitezen azkenetik. Pentsatu zen XIX. mendeko gerra zibi-
lei buruzko sakoneko gogoeta batek herrialdea kohesionatzen
lagunduko zuela; hain zuzen, partekatutako sufrimenduaren
memoriari buruz gogoeta egiteak. Hori guztiz gizarteratzeko,
onena erakusketa didaktiko bat egitea zela uste zen, 1814tik
(okupazio napoleonikoa) 1876ra (azken karlistaldia) euskal lu-
rraldeetan izan ziren gerrei buruzko dokumentazioarekin eta
objektuekin. Eta, gainera, erakusketa etorkizuneko Historiaren
Museo baten hazia izatea nahi zen.

Nafarroa izanik euskal historiaren bizkarrezurra, joera naturala
zirudien erakusketaren egoitza Irufiean egotea. Gainera, urte

batzuk lehenago, 1921ean, Arturo Campioének dei bat zabaldu
zuen: Iruflean egoitza izango zuen Euskal Herriko ITkasketa His-
torikoen Institutu batean, “Arabako, Gipuzkoako, Nafarroako
eta Bizkaiko historia lantzeko eta dibulgatzeko™ interesa
zutenak biltzeko eskatu zuen, “bai lurralde bakoitzaren histo-
ria, bai bata besteekiko harremanenak, batasun goren bateko
partaide gisa”. Meritu handiko zentro hori Eusko Ikaskuntzak
—Campién zuen ohorezko presidente— filialtzat onartu zuen,
eta etenik gabe sortu eta desagertu zen barne-liskarren artean®®.

Ez zuen aurrerago egin 1928ko udarako aurreikusitako heme-
retzigarren mendeko gerrei buruzko erakusketak: barne- eta
kanpo-arazoek eragotzi zuten. Erakusketako piezak eta elemen-
tuak jasotzeko izendatutako batzorde probintzialetan
karlismoak ordezkari gehiegi izateak ekarri zuen barne-
ondoeza. Pio Baroja idazleak eta batzorde antolatzaileko beste
kide batzuek dimisioa aurkeztu zuten. Azken arnasa Primo de
Riverak berak kendu zion 1928ko urtarrilaren 14an:

“Gobernuburuari gerra zibiletako garaikurren, biblio-
grafien eta oroitzapenen erakusketa bat Iparraldeko
probintzia batzuetan egiteko asmoaren berri eman zaio,
eta hark probintzia horietako gobernadore zibilei
agindu die ekintza horiei dagozkien baimenak ez
emateko; izan ere, ez lukete izango ez eraginkortasunik,
ez egokitasunik, eta goratu behar ez diren grinak area-
gotzea besterik ez lukete eragingo”*’.

Tkuspegi zientifikoa zuen entitate babesleak, baina ez zuen lortu
herrialdeko errealitate soziopolitiko tragikoa indargabetzea: antzi-
nako irrika kainitek bizirik jarraitzen zuten, eta borrokarako prest.

Ideia berriro azaleratu zen Errepublika-garaian. Gizartearen
egoera, hasiera batean, egokiagoa zenez, bazkideek gogor ekin

Txikiren azalekin, Eusko
Tkaskuntzak ikastoletarako
silabarioak eta bestelako
liburuak argitaratu edota
banatu zituen.

zioten materialak biltzeari, Historiari buruzko kongresu mono-
grafiko bat eta gerra zibilei buruzko erakusketa bat prestatzeko.
Baina oraingo honetan batzorde antolatzailea bitan zatitu zen:
alde batetik, mediebalistei deitu eta, gai oso zehatzei buruz,
maila akademiko altuko bilkura bat antolatzearen aldekoak
zeuden, herriaren iraganaren ezagutzan aurrerapen positiboa
lortzeko; eta, bestetik, maila jaitsi eta gai orokorrei buruzko hi-
tzaldi dibulgatiboz osatutako programa ireki baten alde egiten
zutenak®®. Azken horiek nagusitu ziren.

Ikaskuntza historikoei buruzkoa zen VII. Kongresua, eta izenda-
tuak zituen lekua eta datak: Lizarra, irailaren 6tik 13ra. Edukiak,
berriz, hamaika lan-sailetan banatu ziren: Jatorriari buruzko
gaiak Euskal Historian; Euskal Herriko eta hango elizbarrutietako
Elizaren Historia; Euskal Herriko monastegi handiak; euskararen
bizitzaren prozesu historikoa; Nafarroa eta hark beste euskal he-
rriekin dituen harremanak; euskal nabigatzaileak eta arrantza-
leak; Araba eta Nafarroa euskal batasunaren historian; gizarte- eta
lan-bizitza nahiz bizitza ekonomikoa Euskal Historian; Euskal
Herritik kanpo dauden euskal herritarrak; Euskal Herriko era-
kundeak; XIX. mendeko borroka zibilen bibliografia.

“Programaren irakurketa arretatsu batek pentsarazten du profe-
sionalizatzeko eta bizitza akademikoarekin bat egiteko bidean au-
rrera zihoala euskal historiografia”, adierazi zuen Joseba
Agirreazkuenagak, eta hau erantsi zion: “Historiaurrea eta Eliza-
ren historia lantzeak erakargarri izaten jarraitzen zuen, baina na-
zioarteko historiografia berritzen ari zen, eta, horrekin batera,
euskal historiografian ere beste gai batzuk nagusitzen ari ziren”¢'.
Baina historiaren praxiak Historiari buruzko gogoeta ito zuen.
Eusko Ikaskuntzaren Diputazioko jauregiko egoitzaren ateak
irailaren Sean, larunbatean, itxi ziren azken aldiz. Eta Nafarroa-
tik zetozen erreketeen zutabeak irailaren 13an, igandean, sartu

ziren Donostian: hain zuzen, bertan behera utzitako Kongresua
ixtea aurreikusten zen datan.

Amaitu gabeko liburu bat

Onatin Euskal Herriko Historia bat osatzeko egindako eskaerara
itzuliko gara. Carmelo de Echegarayk, zegokion sailaren batzorde-
kideak, nabarmendu zuen garrantzi horretako asmo batek garai
hartan ez zeuden tresna dokumentalak behar zituela. Horrenbes-
tez, ezer baino lehen, ikerketarako azpiegitura bat eraiki behar zen,
Euskal Probintzietako Kronistaren ustez. Artxiboen ordenazioa eta
katalogazioa bultzatu behar zen, aurkibide bibliografikoak bildu
behar ziren, iturri dokumentalak argitaratu behar ziren, eta entita-
tearen beraren artxibategi bat sortu behar zen, erakundeko
ikertzaileek sortutako edo mezenasek emandako materialekin.

Hori guztia oso kontuan hartu zuen Eusko Ikaskuntzak, era-
kundeari Euskal Herriaren Historia desiratu hura egiteko eska-
erak iristen zitzaizkion bitartean. Baina zer motatako historia
itxaroten zen? Ofatiko Kongresuko ondorioetan “Euskal He-
rriko historia-eskuliburu bat idazteaz” hitz egin zen, “ikaste-
txeetan testu-liburu gisa erabiltzeko”. Baina itxaropenak asko
igo ziren lana egiteko beka-deialdia egin zenean: lan hori ezin
zen mugatu daten eta gertakarien zerrenda bat izatera. Aitzitik,
honako hau jorratu behar zuen:

“batez ere, gure arbasoak nola bizi izan ziren, nola joan
ziren eraldatzen denboraren, ingurunearen eraginaren
edo beste arrazoi batzuen ondorioz, nolako izaera zuten
eta nola pentsatzen zuten euskal lurraldean, gu baino
lehenago, bizi izan ziren belaunaldiek”.

Ahalegin ikaragarria eskatzen zuen Euskal Herriaren historia
globala, bizia eta organikoa egiteak, eta ez zen erakargarri
gertatu hurrengo beka-deialdietan, esleitu gabe geratu baitziren.

Atrila
Angel de Apraizentzat

1996. urtean, Angel de Apraizen oinordekoek dohaintzan eman zioten
bere dokumentu-funtsa Eusko lkaskuntzari. Egurrezko atril eder bat
nabarmentzen da funts horretan, eta esaldi hau darama idatzita: “Evsko
Ikaskvntzaren Batzar Iravnkorak bere Idazlari (sic) Nagvsiari”. Ez da
jakina noiz egin zen, baina Teodoro Aguirre ebanistak egin zuela uste
da. Gasteizko Aiztogile kalean zuen tailerra (gaur egun, Bibat. Fournier
Karta Museoa dago leku horretan). Atrila Zalduondo herri arabarreko
etxe partikular batean izan zen urte askoan.

Bestalde, Euskal Herriaren iraganari buruzko materialak eska-
tzen zituzten irakasleek premiatuta, Lehen Hezkuntzako Batzor-
deak Bonifacio de Echegarayri zuzenean liburu bat eskatzeko
gomendatu zuen, Vasconia hitz goraipatuaren egilea baitzen Es-
pasa entziklopedian. 1932. urtearen amaieran, lana hasi eta sei
hilabetera, liburuaren plana diseinatuta zuela eta mahai gai-
nean mila informazio-paper inguru zituela, Echegarayk jakina-
razi zion Batzorde Iraunkorrari handik ateratzen zen historia
“ez zela eta ezin izango zela lan didaktiko bat”, baina kapitulu
bakoitzetik edo atal bakoitzetik abiatuta, laburpen motzak egin
zitzakeela geroago irakaskuntzarako. Espainiako Gerra Zibilak
lana amaitu gabe harrapatu zuen.

Azken batean, Eusko Ikaskuntzako historialariak ez ziren gai
izan “garaiko eskakizun teorikoekin eta metodologikoekin bat
zetorren Euskal Herriaren historia orokor bat”¢” egiteko. Baina
Batzordeak ikuspegi pragmatikoa izan zuen, eta Bernardo Es-
tornés eta Fausto Arocena bazkideei liburu bana eskatu zien
euskaraz eta gaztelaniaz eskoletarako. Eta hori aipatzeak Erre-
publika-garaiko hezkuntza-jardunean sartzen gaitu.

Irakaskuntza eta elebitasuna

Gogora dezagun Euskararen lehen katedrak Madrilen eta
Gasteizen (1921), Irufiean eta Zurichen (1922) eta
Bartzelonan (1923) sortu zirela. Hurrengo hamarkadan,
1930ean, Bartzelonako Unibertsitatea gehitu zitzaien bi
ikastarorekin (hizkuntzari buruzkoa eta euskararen eta
erromantzearen harremanei buruzkoa); eta Lizarra, Ekimen eta
Turismo Sindikatuak babestuta eta Eusko Ikaskuntzak zati bat
finantzatuta (1933).

Juan Zaragueta filosofoaren lan onari esker, katedra bat sortu
zen Madrilgo Filosofia eta Letren fakultatean, eta han Odon
Apraiz sartu zen. Paragrafo hau amaitzeko, esan dezagun garai

Eusko Ikaskuntzaren
Batzorde Iraunkorra (1932).

hartan Euskal Herritik kanpo zeuden bazkideen erdiak baino
gehiago hiri horretan bizi zirela, ikasleak gehienak.

1930eko udaberrian Eusko Ikasbatza, Madrilgo Euskal Kultura-
ren Taldea, sortu zen, euskal ikasketak sustatzeko. Eusko Ikasba-
tza hitzaldiak eta euskara-eskolak antolatzeagatik nabarmendu
zen, eta, batez ere, 1932an Euskal Unibertsitateari buruz egin-
dako inkesta publikoagatik. Azken horretan, garai hartako inte-
lektual nagusietako batzuen iritziak jaso ziren (Ortega y Gasset,
Domingo Miral, Unamuno, Carlos Jiménez Diaz, Fernando de
los Rios...) (Ikus Alkorta, 142 or.).

Bai goi-mailako ikasketetan, bai lehen hezkuntzakoetan eta
ertainetan, Eusko Ikaskuntzaren pizgarri-lana nabarmendu zen.
“Irakaskuntza izan zen, ziur asko, Elren jarduerako gai errepi-
katuena, ordu gehien eskatu zituena eta itxaropen handienak
—alferrikakoak— piztu zituena”, idatzi zuen Idoia Estornések®.
Zerbaitegatik zen euskal eskola Euskal Pizkundea mugimendua
egituratzen zuen ardatzetako bat. Ikastolak antolaketarik, mate-
rialik, irakasle gaiturik eta erakundeen babesik ez zuenez
—sarritan gizartearena ere ez—, Eusko Ikaskuntzak bere balia-
bide guztiak martxan jarri zituen haiek aholkatzeko eta diruz
laguntzeko; testu-liburuen kopuru handi bat landu, argitaratu
eta banatu zuen; maila guztietako administrazioei zuzendu
zien bere ahots errespetatua, eta Gorteak eskola-elebitasunaren
aldeko dekretu bat, Kataluniakoaren antzekoa, onartzera pre-
miatu zituen; kleroa euskararen aldeko lanean laguntzera
bultzatu zuen; irakasleak prestatu zituen eta, azken batean, iriz-
pide pedagogikoak ezarri zituen, zorroztasuna eta ordena
jartzeko ordura arte boluntarismoa eta ahalegina soilik zegoen
lekuan.

Horri guztiari buruzko xehetasunak ematen dira argitalpen
honen bigarren zatiko berariazko kapitulu batean (ikus Pagola,

176 or.). Baina ezin dugu amaitu Lehen Hezkuntzako Batzordea
bigarren aldiz aipatu gabe, ikastola finkatzen eta hedatzen lan era-
ginkorra egin baitzuen 193 1tik 1936ra. Xabier Lizardi buru zuen
batzorde horren ekimen gogoangarriena 193 1ko udan egindako
Elebitasunaren Kongresua izan zen, irakaskuntza publikoko eta
pribatuko bi sexuetako ehunka irakasle bildu baitzituen.

Prestatutako edo prestatzear zeuden zenbait ekimenekin harra-
patu zuen 1936ko eten historikoak Batzordea: Eskolako
Hizkuntza Mapa; gaztelania-euskarazko lexiko pedagogikoaren
argitalpena, Euskaltzaindiarekin batera egina; irakaskuntzako
euskal testuen azterketa eta kritika; eta irakaskuntzarako fun-
tsezko zereginetan sakontzen zuten lan batzuk.

Horrez gain, 1936ko Udako Ikastaroko programan, elebitasu-
nak leku nabarmena izan behar zuen. Lehen mailako
espezialisten parte-hartzeak interesa piztu zuen: Alexandre Gali,
pedagogoa eta historialaria, Kataluniako Generalitateko Kultura
Kontseiluko idazkaria; Pierre Bovet, Suitzako psikologoa eta
pedagogoa, 1928an Luxenburgon egin zen lehen Elebitasuna-
ren Nazioarteko Biltzarrerako izendatutako batzordeko kidea;
eta Aniceto Olano (Miguel de Alzo aita), Batzorde Iraunkorreko
kidea, Lehen Hezkuntzako Batzordeko ordezkari gisa.

Giza alderdia

193 6ko Eusko Ikaskuntza, arlo askotan, hemezortzi urte lehe-
nago abiatu zenaren antzekoa zen. Asmo eta nahi berberek
mugiarazten zuten (unibertsitatea, egituratze politikoa, hiz-
kuntza, modernizazioa, ezagutza zientifikoa, ondarearekin
lotutako balioak eta balio historikoak berreskuratzea...). Baina
beste alderdi batzuetan aldatuta zegoen. Giza alderdian, nabar-
men. Gerren bitarteko urteetan gizarte-eraldaketa handiak izan,
eta Eusko Ikaskuntzak berak hazkunde kualitatibo eta kuantita-
tibo bat izan zuen, gizarte zibil kultuago eta gero eta

Eusko Tkaskuntzaren Euskal
Liburutegian, Onatiko
Unibertsitatetik iritsitako
bi eguzki zeuden ikusgai.

sentikorrago baten isla. Horren ondorioz, urteek aurrera egin
ahala, elkartea biziberritu egin zen, zahartu beharrean.

1930etik aurrera bazkideak ia etengabe ugaritu ziren. 1936an
3.835 bazkide zituen, modalitate guztien batura eginez gero
(Osoak, Babesleak eta Ikasleak)®*. Bazkide berriek, beren bul-
tzadaren eta gaztetasunaren bitartez, barne-funtzionamenduko
gardentasunean eta parte-hartze demokratikoan aurrera egiteko
presioa egin zuten.

Arturo Campion, ohorezko presidentea, Julian Elorza, presi-
dente eragilea, eta Angel de Apraiz, idazkaria, zuzendaritzan
egon ziren 1918tik 1936ra arte. Azken taldean, honako hauek
lagundu zieten: Serapio Mujica eta Michel Lérémboure, presi-
denteordeak; Pedro Garmendia, idazkari kudeatzailea; Aingeru
Irigaray, idazkariordea; Claudio Armendariz doktorea, diru-
zaina; eta Jose de Aguirre, diruzainordea.

“Azken” Eusko Ikaskuntza haren giza profila argitzeko,
Batzorde Iraunkorraren osaera aztertu behar da: bertan, exeku-
tiboekin eta erakundearen sortzaileekin batera, sailetako
batzordekideak esertzen ziren. Idoia Estornések kideen erretratu
robota marraztu zuen: Errepublikaren urteetan hautatutako
batzordekidea 45en bat urteko unibertsitateko gizonezko bat
zen, familia onekoa, profesionala —abokatua, batez ere— eta sin-
patia abertzaleak edo euskal kulturaren aldekoak zituena.
Gipuzkoarren presentzia bizkaitarrena eta nafarrena baino han-
diagoa zen, ordena horretan®.

Batzorde Iraunkor horretakoak ziren Eusko Ikaskuntzaren suari
eustera eta haren berpiztea katalizatzera deituta zeuden sei
gizonak: Jose Miguel de Barandiaran, Justo Garate; Aingeru Iri-
garay, Joaquin Irizar, Manuel de Irujo eta Manuel Lekuona. Lau
hamarkada igaro beharko ziren.

Euskal Liburutegia

1918an sortu zenean entitateak jaso zituen aginduen artean, Euskal
Liburutegia antolatzekoa zegoen: Euskal Herriaren alderdi guztiei
buruzko produkzio bibliografiko nagusia bildu behar zuen hizkuntza
guztietan. Kataluniako Liburutegia, 1914an Institut d'Estudis Catalans
erakundeak antolatua, hartu zuen Eusko lkaskuntzak eredutzat proiektu
hori gauzatzeko.

Liburutegi berriaren inaugurazioa Gipuzkoako Diputazioaren jauregian
izan zen 1927ko ekainaren 11n. Hasieran, 5.000 liburu inguru zituen,
baina ugaritzen joan ziren erosketen, emakiden eta gordailutzeen
bitartez. Gainera, bi funts garrantzitsu zaintzen zituen: Jose Francisco
Aizkibelena eta Louis-Lucien Bonaparterena. Estatuko eta nazioarteko
ikertzaileek bisitatzen zuten, eta nolabaiteko izena lortu zuen akademikoen
eta kulturako jendearen artean. Elren jarduera gehienak areto-liburutegi
dotorean egiten ziren.

Espainiako Gerra Zibilaren ondorioz, Eusko lkaskuntzaren Euskal
Liburutegia liburutegi probintzialeko funts orokorrarekin nahastu zen.
1993an, Gipuzkoako Foru Aldundiak ofizialki aitortu zuen gerraostean,
euskal kulturarentzat egoera kaltegarria zenean, egindako jabetze hori.
Koldo Mitxelena Kulturuneko (hau da, Gipuzkoako foru-liburutegiko
gaur egungo egoitza) plaka batek aitorpen hori bistaratzen du: "Koldo
Mitxelena Kulturune honetan Eusko lkaskuntzaren liburutegia (1918-
1936) gordetzen da"®.

Gerra Zibilaren amaieran, Espainian, kulturako jendartea
honako hiru multzo hauetan banatuta zegoen: izutuak, deserri-
tuak eta lurperatuak. Jose Ricardo Morales idazle erbesteratuak
egindako hiruko banaketa hori Eusko Ikaskuntzako gizon-ema-
kumeei ere aplika dakieke 1936tik aurrera.

Bihotzean beruna zeramatela izan ziren lurperatuak, besteak
beste, Estepan Urkiaga Lauaxeta poeta eta frankista-karlistek fusi-
latutako hamasei apaizetatik bost (Martin de Lekuona, Jose
Ariztimuno, Aitzol, Jose de Markiegi, Leonardo de Guridi eta
Jose Sagarna). Errepublikarrek fusilatuta hil ziren Joaquin
Beunza, Jose Maria de Urquijo Ibarra eta Ramiro de Maeztu.
Eusko Ikaskuntzako kide ziren guztiak.

Izututa, gehiengo isil batek ahalik eta duintasun handienarekin
bizitzen saiatu behar izan zuen, itxurak gordeta, bere kulturari,
bere hizkuntzari, eta bere sineste sendoei uko egin gabe.
Izututa bizi izan zen Manuel Lekuona. Bere bi anai nola afusila-
tzen zituzten ikusi ondoren, zenbait urte eman zituen
Lasarteko komentu batean izkutatuta.

Eta deserrituak izan ziren, 36ko uztailaz geroztik, beren herria
utzi behar izan zuten hamar milaka euskal-herritarrak. Eusko
Tkaskuntzako kide ziren ehunka batzuk. Hauek izan ziren horie-
tako batzuk: Justo Garate doktorea, Santiago Cunchillos abokatu

nafarra, Javier Gortazar industriagizona, Sebero Altube musikari
eta euskalzalea, itsasoko arazoetan aditua zen Francisco Baste-
rretxea, Agustin Zumalabe merkataritza-irakaslea, Estornés Lasa
anaiak, biak ere editoreak, Eduardo Landeta eskola-sustatzailea,
eta Jose Miguel de Barandiaran antropologoa.

Izutuak, deserriratuak eta lurperatuak izan ziren asko, eta beste
asko erregimen berrian integratu ziren, hala nola Julio Urquijo
(haren anaia eta gertuko bost senitarteko indarkeriaren ondorioz
hil ziren gerran), Resurrecciéon Maria de Azkue, Enrique Eguren,
Pedro Garmendia, Joaquin Zuazagoitia, Ignacio Baleztena.

Urte horretatik aurrera, eta 197 6éra arte, eten egin zen gure
historiaren haria. Ezin da esan Eusko Ikaskuntza berezko fun-
tzionamendu-egiturez hornitutako subjektu korporatibo bat
zenik. Baina erakundea bizirik zegoela adierazten duten arras-
toak aurki daitezke hogeita hamarreko eta berrogeiko
hamarkadetako gerren ondorioz sakabanatuak izan ziren per-
tsonen eta kolektiboen zereginetan. Hala ere, arrasto ahulak
dira, erakundea lozorroan egon baitzen berrogei urtez.

Momentum catastrophicum

XIX. mendearen amaieran, modernitaterantz abiatzen hasi zen
Euskal Herria, eta eraldaketa horren adierazle argienetako bat
izan zen Eusko Ikaskuntza, baina hura errotik eten zen Gerra

Tkasketa Zientifikoen
Zentroa Donostian.

Zibilaren ostean. Erregimen berriak euskalgintza zanpatu zuen,
hain justu ere, hura berpizten ari zen unean. Ez ziren haren
debekua agintzera iritsi zuzenbidez, baina, izatez, euskaraz adieraz-
pen publikoak egitea eragotzi zuten (irakaskuntzan,
komunikabideetan, izenen erregistroan, mintzaldietan, etab.).
Euskal kulturaren gaztelerazko adierazpenek ere erregimen
nazionalkatolikoaren kontrol itogarria jasan behar izan zuten.
Erregimenaren garro zapaltzaileak gizarte-bizitzaren azken txo-
koetaraino iritsi ziren.

Gizartearen militarizazioaren ondorioz, elkartzeko eta biltzeko
eskubideak eta askatasun publikoak bertan behera geratu ziren
1936ko estatu-kolpea nagusitu zen tokitan Gerra amaitzean,
1941eko dekretuaren bidez, Mugimenduaren Oinarrizko Prin-
tzipioen kontrako helburuak zituzten elkarte guztien jarduera
debekatu zen, eta ezin zen elkarte berririk sortu Gobernazio
Ministerioaren onespenik gabe. Horrek esan nahi du Eusko
Ikaskuntza ez zela espresuki debekatu, isilbidez baizik

Zuzen-zuzenean erakunde ofizialen (hau da, Mugimendu
Nazionalaren) eta Elizaren mende ez zegoen jarduera ororen
gaineko kontrola oso estua izan zen, eta horrek errotik ito zuen
elkarte-bizitza Gerra Zibilaren osteko urteetan®. Besteak beste,
funtzionarioak, irakasleak eta enplegatuak depuratzen hasi
ziren, bai eta apaizak ere. Garai batean ikerketa aurreratuak
egiteko zentro eta intelektualen harrobi izandako Gasteizko
apaizgaitegia atzitu zuten, hartan ortodoxia neointegrista ezar-
tzeko. Berrogeiko hamarkadan euskaraz idatzitako liburu
guztiak —hogei izenburu gutxi gorabehera, guztira— gai erlijio-
soei buruzkoak edo elizgizonek idatzitakoak ziren®.

Lanari berrekin zion Euskaltzaindiak. Resurreccion M* Azkue
euskaltzainburua harremanak lantzen hasi zen Nazario Oleaga
karlistaren laguntzarekin eta Eusko Ikaskuntzako kide izandako

beste pertsona batzuekin®®. Hiru baldintza ezarri zitzaizkion
Euskaltzaindiari bere lanari berrekiteko: ez zituen Frantzian
zeuden kideak deituko, beste pertsona batzuk jarri behar
zituen erbesteratuen ordez, eta nazionalismo espainiarretik
ekarri behar zituen kide berriak’®.

Nafarroan, Diputazioko Kultura Kontseiluak, 1940an, Vianako
Printzea Erakundea sortu zuen ondarea babestu eta
berreskuratzeko. Bizkaian, berriz, Kultura Hispanikoaren Euskal
Institutua eratu zen 1942an, eta lehen presidente izendatu
zuten Ignacio Urquijo Olano, hau da, Urquijoko Konde eta
Julioren hiloba. 1945ean, Euskalerriaren Adiskideen
Elkartearen berrezartzean ere esku hartu zuen Urquijok,
Zientzia Ikerketen Kontseilu Nagusiaren (Centro Superior de
Investigaciones Cientificas) eskuordeko erakunde gisa. Hala,
posizio pribilegiatu hori baliatuta, beste modu batera
erregistroan onartuko ez lituzketen elkarte batzuen babesle edo
amabitxi izan zen Euskalerriaren Adiskideen Elkartea; besteak
beste, honako hauena: Aranzadi Zientzia Elkartearena,
Gipuzkoako Argazkilari Elkartearena, historia- eta arte-ondarea
kontserbatzeko Francisco de Ibero Institutuarena, eta,
hirurogeita hamarreko hamarkadan jadanik, Donostiako
Historiaren Doctor Camino Taldearena. Egan, hots, gerraosteko
lehenengo literatura-aldizkari elebiduna ere zalduntxoen
erakundearen barnean sortu zen 1948an. Proiektu horien
guztien sorkuntzan bizirik iraun zuen behin-behinean
desagertutako Eusko Ikaskuntzaren oroimenaren taupadak,
erreferentzia inspiratzaile gisa’'.

Gerra aurretik Eusko Ikaskuntzaren antolakuntzan murgilduta
ikusi genuen Carlos Santamaria Ansa bazkideak babestu zituen
Donostiako Nazioarteko Elkarrizketa Katolikoak (1947-1959),
eta hori izan zen gerraosteko Espainia hartan tolerantziari ireki
zitzaion lehen zirrikitua. Elkarrizketa haietan, Vaticanoko II.

Eusko Ikaskuntzaren VII.
Kongresua (Biarritz, 1948).
—

kontzilioaren erlijio-berrikuntza iragarri zen zenbait zentzu-
tan’?. Eta gerraosteko lehen hamarkada hartan, beste bazkide
batek, Julio Caro Barojak, alegia, Los vascos. Etnologia liburua argi-
taratu zuen. XX. mendeko lan horrek berebiziko garrantzia
izan zuen euskal historia sozialaren eraketan’?.

Erbesteko kultura

Suak euskal herritar guztien etxea alde batetik irensten zuen
bitartean, herritarrak bestaldera igaro eta onik ateratzen saiatu
ziren. Beren geletatik irten ziren, baina ez beren etxetik. Hamar
urte geroaro egiaztatu zen Primo de Riveraren diktadurako
urteetan Hendaian egon zenean Miguel de Unamunok egin-
dako metafora zuzen hura.

Hala ere, sua Iparraldera ere hedatu zen, eta 1940ko ekainean
tropa alemaniarrak hara sartu zirenean, ezinezko bihurtu zen
alde batetik bestera igarotzea. Agintari okupatzaileek nahiz
espainiarrek muga itxi zuten. Iparraldera iritsitako erbesteratu-
talde hura Europako eta Amerikako hainbat herrialdetan
sakabanatzen joan zen 1936. urteaz geroztik.

Tropa inbaditzaileek 1944ko abuztuan Euskal Herri kontinen-
tala abandonatu zuten arte itxaron behar izan zen, berriro ere
elkartu ahal izateko eta lan kulturalari berrekiteko Lapurdin,
Zuberoan eta Nafarroa Beherean. Handik hilabete gutxira sortu
zen Institut d’Extension Culturelle Gernika delakoa, besteak
beste, letrak, historia, etnologia, eta gizarte- eta politika-zien-
tziak sustatu eta zabaldu asmoz. Jose Ramon Zabalaren
hitzetan, institutu horren komunikazio-organoa, Gernika aldiz-
karia, alegia, “euskal erbestearen kultura-esperientzia
interesgarrienetako bat izan zen, mota honetako aldizkari
gehienek kontuan hartzen ez zituzten pluraltasun- eta uniber-
tsaltasun-planteamenduak kontuan hartuta egindako argitalpen
bakanetako bat”’%.

Saran bizi zela, Jose Miguel de Barandiaranek Eusko Ikaskuntza
eta haren Ikuska argitalpena (1946) suspertu zituen, baita
euskal ikasketetan haren homonimoa zen Eusko Jakintza (1947)
ere, eta Eusko Folklore: matériels et questionnaires delakoaren serie berri
bat egin zuen. Ataun jaioterrira itzuli zenean, Anuario de Eusko
Folklore (1955) argitaratu zuen. Ekimen horiek guztiek maila
handiko eduki intelektuala zuten.

Eta Eusko Ikaskuntza? Lehen Mundu Gerraren amaieran, ezi-
nezkotzat jotzen zen “probintzia traidoreetan” erakundea
berreraikitzea, nahiz eta buruan ideia hori zebilkien 1947an
Aranzadi Zientzia Elkartea martxan jarri zutenei (hori jakina-
razi zion Jesus Elosegik Jose Miguel de Barandiarani 1948an)”".
Espero zitekeen gauza bakarra zen potentzia aliatuen presioak
erregimen frankista hondoratzea.

1948ko otsailean, Eusko Ikaskuntzen Lagunartea eratu zen,
Eusko Ikaskuntzaren hatsari eusteko eta haren kongresu-tradi-
zioa bizirauteko. Ekimen horrek laguntza eskuratu zuen.
Erbesteko Eusko Jaurlaritzaren eta, besteak beste, Manuel de
Ynchausti (ikus Zinema etnografikoaren aitzindari, 66 or.) eta Manuel
de la Sota mezenasen laguntza ekonomikoa eta giza laguntza
jaso zituen (horren aurretik, azken horren aitak, sir Ramon de
la Sota Llanok, alegia, erakundea diruz lagundu zuen Primo de
Riveraren diktadurako urte zailetan)”.

Eusko Ikaskuntzaren VII. Kongresua 1948ko irailean egin zen,
Biarritzen. Elkartzeko topaleku gisa planteatu zen, bai eta
hamalau urte lehenagoko azken kongresutik orduraino eginda-
koa berraurkezteko eta haren balantzea egiteko ere. Gerra
Zibilaren ostean eta Lehen Mundu Gerraren erdian, Fuskal
Herrian kultura, hizkuntza, ekonomia, industria eta zientziak
zer egoeratan zeuden aztertu zen. 263 komunikazio egin ziren,
horietako bost euskaraz, eta egileen artean aurki ditzakegu,

besteak beste, zientzietako, arteetako, erlijioko edo politikako
pertsonen izenak, hala nola Jose Antonio Aguirre, Ramiro
Arrue, Resurrecion M* de Azkue, Jose Miguel de Barandiaran,
Jon Bilbao, Julio Caro Baroja, Mariano Estornés Lasa, Jesus
Galindez, Eugene Goyheneche, Antonio Irala, Manuel de Irujo,
Ceferino de Jemein, Mixel Labeguerie, Javier de Landaburu,
Manuel Lekuona, Marc Légasse, Ixaka Lopez-Mendizabal edo
Philippe Veyrin.

Frantzia bide diplomatikotik presionatu zuen Francoren
Gobernuak, kongresurik izan ez zedin. Biarritzeko konklabearen
aurrean bi gobernu horiek oso urduri jarri zirela agerian
geratzen da Espainiako Kanpo Arazoetako Ministerioaren ahozko
protestak ikusita, bai eta Espainian Frantziako legazioaren
arazoetarako arduradun Bernard de Chalvron-ek Quai d'Orsay-ra
bidalitako txostenak ikusita ere’”. Iparraldeko prentsan, Tolosan,
Parisen eta Frantziako beste eskualde batzuetan oihartzuna izan
zuen kongresuak, eta haren oihartzuna handia izan zen euskal
herritar erbesteratuak hartu zituzten herrialde guztietan.
Bidasoaren hegoaldean isilarazia izan zen erabat.

Kongresu hartan erabaki zen, batetik, Euskararen eta Euskal
Literaturaren katedra sortzea Bordeleko Unibertsitatean, eta,
bestetik, urtero, abenduaren 3an, Euskararen Nazioarteko
Eguna ospatzeko deialdia egitea, “ez soilik Euskal Herriko hiri-
buruetan, hirietan eta herrietan, baizik eta euskal
kolektibitateak dauden beste toki guztietan ere, jaioterritik ger-
tukoetan zein urrutikoetan”. Harez geroztik, euskaltzale
guztien egutegian finkatuta geratu zen egun hori.

1936tik 1948ra arteko hamabi urte tragikoen ostean, itxaro-
pena piztu zen euskal kulturarentzat. Baina, horretarako,
Kongresuaren amaieran hark airean utzitako lemaren mehatxua
menderatu beharko zuen: “Ez dadila hil euskal arima!”’?.

VII. Kongresutik VIII. Kongresura

1948an, Lehen Mundu Gerran garaitua izan zen Ardatzeko
indarrekin lerrokatu izana pairatzen ari zela, ez zirudien
denbora asko beharko zenik diktadura frankista erortzeko.
Baina ez zen halakorik gertatu. Egoerak okerrera egin zuen Ipa-
rraldeko bi kongresu horien artean igaro ziren sei urteetan.

Frantziaren posizioa irauli egin zen, eta hegoaldeko bizilaguna-
rekin elkarlanean hasi zen, merkataritza huts-hutseko
harremanetatik harago. Frantziak erabaki mingarriak hartu
zituen, eta 1946az geroztik Iparraldetik euskal erbesteari
ahotsa eman zion Radio Euzkadi ixteko erabakia izan zen horie-
tako bat. 1950eko azaroan, lau urte lehenago onetsitako
erregimenaren kondena baliogabetu zuen Nazio Batuen Era-
kundeak, eta 1953an sinatu ziren, alde batetik, Konkordatua
Vatikanoarekin, eta, bestetik, Estatu Batuekin hitzarmenak. Dik-
tadurari onuragarri izan zitzaion Gerra Hotza, eta
isolamendutik irteteko aukera izan zuen, 1955ean Nazio
Batuen Erakundean (ONU) sartu ondoren.

Hori horrela izanik ere, bete egin zen Oliver Harvey estatu-idaz-
kariorde inglesak 1945eko uztailean egindako iragarpen latza:
“Zorionez, Espainia ez da mehatxu bat bakearentzat edo haren
ondokoentzat. Bere buruarentzat baino ez da arrisku eta zori-
gaitz””. Arrisku eta zorigaitz. Atzerriko Eusko Ikaskuntzako
kideek ongi baino hobeto zekiten hori, bai eta barneko askok ere.

Euskararen Nazioarteko Eguna antolatzeko batzordea osatu
zuten Eusko Tkaskuntzako, Eskualzaleen Biltzarreko eta Gure
Herria aldizkariko arduradunek, eta, haiekin batera, Herria aste-
kariaren zuzendari Pierre Lafittek. Talde horretan sartu ziren
gero William Boissel, Baionako Euskal Museoaren zuzendaria,
eta Georges Hahn, Ustaritzeko Udako Nazioarteko Unibertsita-
tearen bultzatzailea. Talde horrek eman zion lehen bultzada

Euskal Tkasketen Institutu
Amerikarra Eusko Tkaskuntzaren
oinordeko gisa aurkeztu zen.

Eusko Ikaskuntzaren VIII. Kongresuari, eta hura gauzatzeaz
arduratu ziren, batez ere, Manuel de Ynchausti, Manu de la
Sota, Telesforo de Monzon, aurretik aipatutako Lafitte eta Louis
Dassance, besteak beste.

“Euskal hizkuntza eta kultura: nola mantendu eta garatu” leloa
aukeratu zuten 1954ko udako kongresurako. Guztira, 181 lan
aurkeztu ziren VIII. Kongresu hartan, horietatik lau euskaraz,
hamalau sail desberdinetan, eta Baionako Euskal Museoan eta
Ustaritzeko Udako Nazioarteko Unibertsitatean egin ziren
saioak (azken horretan Euskal Unibertsitatea izan zitekeenaten
zirriborro bat ikusi zuen Ynchaustik)®°.

1954ko udako giro geldoak zerikusi gutxi zuen 1948ko gogo-
berotasunarekin alderatuta. Eusko Jaurlaritza krisi politiko
handi batean zegoen murgilduta, eta aurreko kongresuan ez
bezala, oraingoan ezin izan zuen laguntzarik eman. Hala,
misio-teknikak erabili behar izan zituzten: dendetan diru-
laguntzak banan-banan jaso zituzten Baionan, Biarritzen...;
parte-hartzaileek beren poltsikotik ordaindu behar izan zuten
bidaia; eta ez zen inprimatu kartelik, programarik, ez eta pros-
pekturik ere. Aktak idazteaz arduratu zen Jean-Claude
Larrondek esan bezala, “gabeziaren kongresua” izan zen.

Jardunaldi haietan bizi izan zuten giroa kongresuaren amaieran
egin zuten dei dramatiko honetan laburbildu daiteke: “Erne
euskaldunak: euskara hilzorian dago”®'.

Amerikako argiak

XX. mendeko diasporak euskal etxeen konstelazio bat sortu
zuen kontinente amerikar osoan zehar. Euskal etxe haietan,
elkartasuna eta babesa izaten zuten beren jaioterritik urrun bizi
zirenek, aisia-jarduerak eginda eta kultura propioa landuta:
euskara-ikastaroak, jai tradizionalak, literatura, antzerkia eta

irratia, bai eta aldizkariak ere, askotan kolektibitate oso sakaba-
natua batzeko nahitaezkoak izan baitziren. Euskal etxe bakoitza
informazio-txosten edo -organo bat sortzen saiatu zen.

Euskal erbesteak berrogeiko urteetatik aurrera osatu zuen
hemeroteka begiratuta, Euzko Deya idazpuruarekin inprimatu-
tako paper asko aurkituko genituzke Londresen, Parisen,
Buenos Airesen eta Mexikon, eta Euzkadi izenburuarekin Caraca-
sen eta Txileko Santiagon. Era berean, euskal aldizkariak
argitaratu ziren, esate baterako Euzko Gogoa, Guatemalan, edo
Basques, New Yorken. Asmo handiagoak ziren Buenos Airesko
Euskal Tkasketen Institutu Amerikarrak (Instituto Americano de
Estudios Vascos) argitaratutakoak. Institutu horren zuzendari
izan zen Gabino Garrika hamabost urtez, eta haren txostenean
inprimatzen hasi zen Inventario BibliogrficoVasco (1892-1950)%".
Eta egile-aldizkariak ere izan ziren, nolabait esatearren: Isidoro
de Fagoagarena (aurretik aipatutako Gernika, Baionatik Buenos
Airesera igaro zena), Jokin Zaitegirena (Euzko Gogoa), eta Jon
Onatibiarena (Argia).

Zerrenda zehatz bat osatzeko helbururik gabe, hauek izan
ziren irakaskuntzan, sormenean edo kulturaren sustapenean
lan egin zuten beste erreferentziazko pertsona batzuk: Andima
Ibinagabeitia, Salbatore Mitxelena, Telesforo de Monzon
(Eusko Ikaskuntza eredu gisa hartuta, Mexikoko Euskal Kultu-
raren Batzordeko zuzendari izan zen berrogeiko hamarkada-
ren lehen urteetan) eta Orixe eta Ixaka ikaskuntza zale oihak.
Azken horrek, hots, Ixaka Lopez Mendizabalek, Andres Irujo-
rekin eta Sebastian Amorrortu inprimatzaile buenosairestarra-
rekin batera, Ekin argitaletxea sortu zuen, hau da, “euskal
erbestearen lorpen kultural handia”. Hasierako helburuak
gainditu zituela ikusita, horrelaxe definitu zuen Jose Ramon
Zabala®® adituak barneko eta erbesteko euskal herritarren eta
emigrazioaren artean zubi-lanak egin zituen egitasmo hori.

Arturo Campion, Eusko
Tkaskuntzako ohorezko
presidentea, 1918-1936. Horren
liburu bat, El genio de Nabarra, izan
zen Ekinek Buenos Airesen
argitaratutako lehena.

1942an, lehen liburua argitaratu zuen argitaletxeak: El genio de
Navarra, Arturo Campiének idatzia.

Ezin dugu aurrera egin euskal erbeste errepublikar joria aipatu
gabe. Idazle eta saiakeragileak: Juan Larrea, Cecilia G. Guilarte,
Ernestina Champourcin; kritikariak eta filologoak: Carlos
Blanco Aguinaga, Juan Bautista Avalle Arce, Amado Alonso;
kultura-kazetariak: Enrique Loubet, Juan de la Encina; filoso-
foak: Juan David Garcia Bacca, Eugenio Imaz; antropologoak:
Pedro Armillas. Izen horiek ekarri ditugu hona XX. mendearen
erdialdeko hamarkadetan Amerika hispanoaren bizitza kultu-
ralean eta zientifikoan nabarmendu ziren beste askoren
ordezkari gisa®*.

Barneko kultura

Berrogeita hamargarreko hamarkadaren amaieran eta hiruro-
geikoaren hasieran, euskal esparruaren jostura sozialak asko
tenkatu ziren. Nazioz haraindiko aldaketa soziologikoen eta
demografikoen ondorioz, belaunaldi-hausturak zalantzan
jarri zituen mendearen erdialdera arte indarrean ziren balo-
reak eta ikuskerak.

Xabier Apaolaza irakasleak ondo sintetizatu du Euskal Herrian ger-
tatutako belaunaldi-aldaketa. Gerra bizi eta jasan behar izan ez zuen —ez
behintzat beren aurrekoen neurri berean— belaunaldi batek premia
handia zuen, eta aldaketa handiak bultzatzen hasi zen.

“Gerra aurretik ospea hartutako pertsonek egindako
lanarekin batera, kultura-ekoizle izaten hasi ziren, gero
eta indar handiagoz, gazteez osatutako talde aktiboak,
prestakuntza, balore eta heldutasun-maila askotakoak,
baina beste gizarte baten lekuko zirenak. Gerra osteko
euskal belaunaldi horrek bestelako gustu eta sentsibili-
tate estetiko, kultural eta soziopolitikoak zituen,

mendearen amaierako kultura-mugimendutik Bigarren

Errepublikaren urteetara garatutakoekin alderatuta"®.

Horren ondorioz, askatasun guneak zabaltzen hasi ziren. Urra-
tsez urrats, kulturaren alorrean galdutakoa berreskuratzen hasi
ziren, baina ez maila politikoan. Izan ere, erregimenak luba-
kian jarraitu zuen, diktadorea hil zen arte.

Ibon Sarasolak adierazi duen moduan, euskarazko literaturgin-
tzaren berrikuntzarik garrantzitsuena gertatu zen 1954tik
1964ra. Baieztapen hori zehaztu zuen gero Joan Mari Torreal-
daik, eta hark adierazi zuen 1956. urte hori “ardatz bat” izan
zela, eta “gerra osteko literaturaren historia haren inguruan
biratzen zela, simetrikoki” (zenbait egile klasikoren lanak
berrargitaratu ziren lehenengo aldiz 1936tik, itzulpen garran-
tzitsuak agertu ziren, gerra osteko lehen kongresua egin zuen
Euskaltzaindiak...)®¢.

Horren aurretik, 1952an, Antonio Tovar filologoak, Salaman-
cako Unibertsitateko errektoreak, euskal ikasketak Espainian
normalizatzeko beharra ikusi, eta gure hizkuntza eta kultura
ikastera bideratutako katedra bat sustatu zuen (bigarrena izan
zen, aurretik aipatutako Bordelekoaren ondoren). Katedra
horretan irakasle izatera gonbidatu zituzten Jose Miguel de
Barandiaran eta Koldo Mitxelena, eta horri esker, lehena Euskal
Herrira itzuli ahal izan zen, eta, mundu akademikoan onartua
izan zen bigarrena, nahiz eta antifrankista sutsua izan. Biek ala
biek, Mitxelenak eta Tovarrek, alegia, bai eta Manuel Agud
Querolek ere, beren gain hartu zuten Gipuzkoako Diputazioak
babestutako Julio de Urquijo Euskal Filologia Mintegia kudea-
tzeko ardura, 1953an. Euskara batua finkatzeko kontzeptu eta
metodologiak hamarkada horretan eta hurrengoan garatzen
joan ziren, eta prozesu hura 1968an amaitu zen Arantzazuko
frantzikostarren santutegiko kongresuan.

Arantzazu, kultura-
erreferentzia garrantzitsua
diktaduraren urteetan.

Urte horretan bertan, eta 1969an ospetsu bihurtu baino lehen,
Onatiko basilikara itzuli zen Jorge Oteiza eskultorea, aurreko
hamarkadan eliza-hierarkiaren aginduz etendako frisoa amai-
tzera. Arantzazuk erakutsi zigun batasunak indarra emateaz
gain, abangoardiako erlijio-artearen adierazle ere badela
batzuetan (Saenz de Oiza, Chillida, Basterretxea, Lucio Mufioz,
Alvarez de Eulate, Oteiza). Santutegi bat baino gehiago da Aran-
tzazu: herria eraldatzen ari ziren korronte intelektual, estetiko
eta kultural berrien ageriko irudia da*.

Eta Onatiko gune sakratuaz hitz egiten hasita, ezin dugu Jakin
kultura-taldea aipatu gabe utzi. 1956an jaio zen gune horretan
bertan, haren aldizkaria euskal kulturaren historiaren lekuko
nagusia izan zen, eta, berebiziko garrantzia izan zuen XX. mende-
aren bigarren zatiko gizarte-sekularizazioaren prozesua ulertzeko.

Immigrazioa, sekularizazioa eta hezkuntza

Sekularizazioa eta immigrazioa garrantzia itzeleko bi mugi-
mendu soziologiko eta demografiko izan ziren, eta eragin
handia izan dute denbora luzean. 1951tik 197 5era arte, ia-ia
600.000 pertsonak hartu zuen bizilekua Euskal Herri penintsu-
larrean. Azken urte horretarako, jada, hiru herritarretik bat
Euskal Herritik kanpo jaioa zen. Industrializazio azkarraren
ondorioz, eremu berde asko fabrikagune bihurtu ziren, eta
hirigintzan kaosa eta kutsadura nagusitu ziren. Horrek guztiak
ingurumena kaltetu zuen, eta, aldi berean, mundu tradiziona-
leko adierazpen immaterialak desagertuz joan ziren. Gizarte
hartan, lana zen gizarte-motibazioen alfa eta omega, eta gehie-
gikeria asko egin ziren, etekin ekonomikoak lortzeko.

Euskal Elizak, Juan XXIII.aren eta Montini Aita Santuaren
aldietan, gizartearekiko konpromisoa indartu zuen. Erromatik
bultzatutako bidea izan zen hura, eta Vatikano II. kontzilioak
(1962-1965) trinkotu egin zuen doktrina-joera hori. Nazional-

katolizismoan ez bezala, euskal elizaren ebangelio-mezuak
lehenetsi egin zituen, besteak beste, langileak, emakumeak,
gizatalde baztertuak eta herrialde esplotatuak. Tentsio handiak
izan ziren apaizgaitegietan, eta sekularizazioek gora egin zuten.
Urte horietan, gure elizbarrutietan ordenak hartzen zituen
pertsona bakoitzeko lauk erabakitzen zuten eliz bizitza uztea.

Hezkuntza-sistemaren zatirik handiena Elizaren estalduraren
pean geratu zen: ikastetxe pribatuak eta unibertsitateak, baita
euskarazko hezkuntza ere. Izan ere, hasieran legez kanpokoak
izan arren, ikastolek elizaren babesa izan zuten. Donostian,
berrogeita hamargarreko hamarkadatik aurrera, Elbira Zipitriak
ikasgela pribatuetara eraman zuen euskara. Haurrei bere etxean
irakasten zien, euskaraz, Mufioa Ikastolan anderefo eta gerra
aurretik Eusko Tkaskuntzan bazkide aktiboa izandakoak. Kultura
herrikoiaren nahiz Orixeren eta Lizardiren literatur-lanetako
abesti, olerki eta ipuinen bidez lantzen zuten hizkuntza.
Zipitriak garrantzia handia eman zion erlijioa irakasteari.

Bilbon, Zipitriaren ikasle izandako Maria Angeles Garai anderefio-
lanetan hasi zen San Nikolas parrokian, 1957tk aurrera. Elizaren
eta Buskaltzaindiaren babesarekin, tituluak emateko baimen
ofiziala jaso zuen Bilboko Azkue Tkastolak 1966an. Baimen hori
lortzen lehena izan zen Bizkaian. Euskal eskolak ireki ziren gerora
Irunean, 1963an, eta Gasteizen, 1966an.

1964/65 ikasturtean 600 ikasle baino zertxobait gutxiagok
ikasi zuten ikastoletan; hamar urte geroago, 27.000 haur
matrikulatu ziren. Matrikula horien guztien lurraldekako bana-
keta honako hau izan zen: % 0,8 Iparraldean, % 3,8 Araban,

% 7,02 Nafarroan, % 21,6 Bizkaian eta % 66,7 Gipuzkoan®.

Diktaduraren amaierako urteetan, euskaldunen tasa % 27koa
zen Buskadin, eta % 11koa Nafarroan.

Durangoko lehenengo azokan,
Aufiamendi eta Itxaropena
argitaletxeek hartu zuten parte,
Eusko Ikaskuntzak utzitako
eragina erakusten zuten
liburuekin.

Hamarkada horren amaierara arte, unibertsitate-sarean gai-
lendu ziren Deustuko Unibertsitatea (Jesusen Lagundiaren
unibertsitate horrek 1940an ireki zituen ateak berriro
Bilbon) eta Opus Deiren Nafarroako Unibertsitatea, Irufiean.
Biak azkar zabaldu ziren Donostiara. Gipuzkoako Ikasketa
Unibertsitarioen eta Teknikoen Institutua (EUTG) sortu zuen
lehenak, eta Industria Ingeniarien Goi Mailako Eskola Tekni-
koa, bigarrenak.

Bilboko Unibertsitatea 1968. urtean sortu zen. Publikoa zen,
eta zuzenbide-fakultatea zuen Donostian. 197 0ean Baionako
Tkasketa Juridikoen eta Ekonomikoen Institutua sortu zen
Baionan, eta Paueko eta Aturrialdeko Unibertsitatearen mende
zegoen. Euskal Herrian, Irufiean inauguratu zen Urrutiko Hez-
kuntzarako Unibertsitate Nazionalaren (UNED) lehen ikastegi
elkartua, 197 In; haren ondoren sortu ziren beste bi Tuteran eta
Gasteizen. Azken hiri horretan, Valladolideko Unibertsitatearen
mende zegoen Arabako Unibertsitate Ikastetxea klaseak ematen
hasi zen 1971n (ikus Alkorta, 145 or.).

Modernitatea eta haren etsaiak

Errepresio frankistaren sugarrak askatasunean bizitza duina
izateko oxigenoa kontsumitzen ari zirela ikusita, etxearen beste
aldera joan ziren hegoaldeko gazteak, beren aurrekoek egin
zuten bezala. Iparraldea ez zen asilorako toki bat izan soilik;
gure kultura-adierazpenaren gordeleku ere izan zen. Han egin
ziren, besteak beste, kantaldiak, pastoralak, literatura-jaialdiak
eta arte-erakusketak. Han bizi, konposatu eta abesten zuen
Mixel Labeguerie. Abesti fresko eta itsaskorrak sortu zituen
Ustaritzeko sendagileak, Gerra Zibilari, erbesteari eta errepre-
sioari buruzko aipamen hunkituak tartekatuz. Beste sendagile
batek, Mikel Laboak, Kataluniatik ekarritako eraginekin onga-
rritu zuen hazi hura, eta, hala, hazi hartatik ernamuindu zen Ez
dok amairu taldea. Mugimendu horren partaide izan ziren,

besteak beste, Lete, Lertxundi, Iriondo, Artze eta Laboa bera.
Tradizioan errotutako euskal musika modernoaren bataioko
akta sinatu zuen talde hark.

Sormenaren sustapenari dagokionean, hogeita hamar urte
lehenago Eusko ITkaskuntzako Baraibar taldeak euskal liburuei
buruzko erakusketan egindako zirriborroa eguneratu eta
zabaldu zuen Durangoko Liburuaren eta Diskoaren Azokak®.
Lehen urte hartan, 1965ean, Uribarriko Santa Maria elizaren
atarian jarri ziren hemezortzi erakusketarien artean izan ziren
garai hartako erreferentziazko bi argitaletxeak. Batetik, Itxaro-
pena argitaletxea, Zarauzkoa. Berritasun gisa, gerra aurreko
argitaletxe beterano horrek euskarazko literaturaren klasikoen
artean sartu zuen olerki-liburu bat, Gabriel Arestiren Harri eta
Herri. Bestetik, azokan izan zen Estornés sendiaren Aufiamendi
argitaletxea, eta bere katalogoan eraman zuen Oteizaren
Quousque tandem. ..!, bai eta abian zuen asmo handiko proiektu
bat ere: Euskal Herriko Entziklopedia Iustratua. Haren atzetik
etorri zen Jon Bilbaoren Eusko Bibliographia ikaragarria.
Hurrengo urteetan, argitaletxe eta disketxe berriak sortu
ziren merkatuan, eta handitu egin zen liburuen eta diskoen
eskaintza. Euskal argitalpenaren urrezko aroan sartu ginen
horrela®.

Muga eta kontraesan ugari izan arren, modernitatearen pultsua
berreskuratzen ari zen gizartea. Gertaera horrek adierazpen ezin
adierazgarriagoa izan zuen Irufiean, 1972ko udan, hiria eszena-
toki bihurtu baitzen Estatuan XX. mende osoan egindako
abangoardia nazionalaren eta nazioartekoaren arte publikoko
jaialdi garrantzitsuenean: Iruiieako Topaketetan®!. Tentsio politi-
koak eta zentsuraren esku-hartzeak asaldatu egin zuten ekitaldi
kulturala. Hori bera gertatu zen bi urte lehenago Donostiako
Nazioarteko Antzerki Jaialdian. Festival Cero izenez ezagutzen da;
izan ere, bertan behera geratu zen, jaialdiko egitaraua bete gabe.

Antzerki independentea eta
Euskal Kanta Berria; adierazpen
kultural eta aldarrikatzaileak
hedatzen ari ziren 1960ko eta
1970eko hamarkadetan.

Gizarteko sektore dinamikoenen kontrakotasunak jazarrita, eta
hura sustengatu zuten balore-sistemaren deskonposaketaren
aurrean, diktadura frankistak indarkeria baliatu zuen. 1967tik
1975era bitarteko epean, zazpi salbuespen-egoera abiarazi
ziren Euskal Herrian. Hirurogeiko hamarkada amaitzen ari
zela, Parisko kaleetan iraultza utopiko bat, Pragan askatasuna-
ren udaberria, eta mundu osoan Vietnameko gerraren kontrako
manifestaldiak gertatzen ari zirela ikusita, erregimen autokrati-
koaren aurkako borrokan erroldatu ziren ehundaka euskal
gazte, bide baketsuak nahiz indarkeriazkoak erabilita.

1966an eta 1967an, ETAren V. Asanbladak honako lau frente
hauetan bere ekintzak biderkatzea erabaki zuen: fronte milita-
rrean, fronte politikoan, langileen frontean eta kulturaren
frontean. Azken horretan, euskararen, unibertsitatearen, artea-
ren eta gizarte-eskolen alorrean kontrabotere bat sortzea erabaki
zuen. Baina hamarkada horren amaieran, fronte militarra eta
langileen frontea ziren berezko dinamika bat izaten jarraitzen
zuten bakarrak. Bi fronte horien arteko kontrakotasunaren
ondorioz, barne-krisi ugari izan ziren. Burgosko Prozesuan
hamasei militante auzipetu zituzten, eta, horren ondoren,
nazionalismo berriaren izaera erradikalak eta utopikoak kutsa-
tuta geratu zen ETA militarra. 197 3ko VI. Asanbladaren
ondorioz, militante batzuek erakundea utzi zuten, eta horie-
tako batzuk kulturaren alorrean eta alor intelektualean
nabarmendu ziren gerora. Hurrengo urtean, langileen frontea
zatitu, eta alderdi eta sindikatu-indar bihurtu zen®?.

197 5eko udaz geroztik, tentsioa asko handitu zen kalean, eta
tentsio horrek guztiak eztanda egin zuen irailean, diktadurak
1936ko udan hasitako odolezko zirkulua itxi eta azken afusila-
menduak egin zituenean, hain justu ere. Franco azaroan hil
zen, eta, orduan bai, irekiera-prozesu geldo bat hasi zen, zalan-
tza handikoa, baina atzera-bueltarik ez zuena.

Zinema
etnografikoaren
aitzindari

Manuel de Ynchausti (1900-1961) Manilan jaio zen euskal emigranteen
familia batean, eta itsasoaz haraindiko merkataritzako negozio arrakastatsu
bat hartu zuen herentzian. Eusko lkaskuntzako kide izan zen 1923.
urteaz geroztik.

Eusko lkaskuntzaren |. Kongresuan “zinta zinematografikoak grabatzeko”
deia egin zen, eta, dei horri erantzuteko, euskal dantzei, jokoei, kirolei
eta tipoei buruzko pelikula-kopuru zehaztugabea grabatu zuen 35 mm-
tan. Eusko lkusgayak izenburupean, gaur egun kontserbatzen diren
zortzi dokumentalak dokumentalismo etnografikoaren pieza aitzindariak
dira?.

Gerra ostean, Frantzian euskal errefuxiatuak hartzeko lan egin zuen,
eta Estatu Batuetako Aguirre lehendakariaren erbestea kudeatu zuen.
Eusko lkaskuntzaren 1948ko eta 1954ko Kongresuak antolatzeko lanetan
arduradun ere izan zen’.

Biarritzko Lizeoa, Eusko Ikaskuntzaren
VIIL. Kongresuaren egoitza (1948).

67



Bigarren aldia: 19762018







4.1. Anabiositik suspertzera

Krisia eta itxaropenak

Trantsizio politikoa atzeraldi ekonomikoko eta XIX. mendetik
herrialdeko oparotasuna finkatu zuen industria-ereduaren
krisi larriko aldi batekin batera gertatu zen. Prozesu
traumatikoa izan zen, eta 80ko hamarkadako birmoldaketak
industrialde zabalen eraisketa ekarri zuen, batez ere Bilbon eta
Nerbioiko siderurgia-gerrikoan. Bizkaia, 197 In Espainiako per
capita errenta handieneko probintzia zena, hamalaugarren
postura jaitsi zen 1985ean; denbora-tarte berean, Gipuzkoa
aberastasunean bigarrena izatetik hamaikagarrena izatera
pasatu zen; eta Nafarroa, zortzigarrenetik hamargarren
postura. Ekoizpena beheraka zihoan eta langabezia goraka: %
22,7koa zen Euskadin eta % 17,7koa Nafarroan. Urte batzuk
lehenago Espainiako beste lurralde batzuetatik etorritako
langile asko jaioterrira itzuli ziren, edo beste leku batzuetara
joan ziren, lan bila.

Gainera, arazo ekonomikoari krisi politikoa gehitu zitzaion.
1977ko lehen hauteskundeek hauteskunde-mapa heterogeneoa
ekarri zuten. Euskal lurretan, Partido Socialista Obrero Espaiiol,
Eusko Alderdi Jeltzalea eta Unién del Centro Democratico
(UCD) alderdiak lortu zituzten eserleku gehien. Euskadin boto
ez-nazionalistak batu zuen gehiengoa, bozkatuena EAJ izan

bazen ere. Araban eta Nafarroan UCDren inguruan bildutako
eskuinak lortu zuen garaipena, PSOE atzetik zuela.

1978ko urtarrilaren 4an, Araban, Bizkaian eta Gipuzkoan erre-
gimen aurreautonomikoa ezarri zen, Nafarroatik bereizita;
azken horrek foru-erregimena eguneratzeko bidea jarraitu
zuen (Foru Hobekuntza). Gernikako Estatutuak zirrikitu bat
utzi zuen bi erkidegoen arteko instituzio-etena lehengoratzeko
aukera araututa, bi erkidegoek demokratikoki hala erabakiz
gero. Ezker abertzaleak 1979ko hauteskundeetan parte hartu
zuen (1977an ez zuen parte hartu), baina konpetentzia-marko
berria onartu gabe. Orduan, boto nazionalistak ez-nazionalis-
tena gainditu zuen hiru lurralde historikoetan, baina oso
atzean geratu zen Nafarroan; azken horretan UCD izan zen
berriro ere zerrenda bozkatuena®®.

Etapa berrian jarraitu zuen frankismoaren azken etapan asko
nabarmendutako armen kulturak, eta horrek amildegi ertzera
eraman zuen gizartea. Amnistiek, erbesteratuen itzulerak eta
alderdiek hauteskundeetan lehiatzeko askatasunak ez zuten
odoljarioa eten. ETAren zati batek, politikoenak, zuzeneko
ekintza utzi zuen, baina korronte militaristak jarraitu egin
zuen, euskal hiritarren gehiengoaren mandatu demokratikoari
entzungor eginez; deskontrol polizialak eta eskuin muturrak
estatuko aparatuekin zituen konexioen bidez eragiten zuen bel-

José Miguel de Barandiaran parte-hartzaileak
agurtzen, 1978ko batzar historikoan.

Julio Caro Baroja izan zen
gerraosteko lehenengo Batzar
Nagusiko ekitaldi akademikoan
parte hartu zutenetako bat.

durrak sektore batzuek ETA justifikatzea eragin zuten. Heriotza,
estortsioa eta era guztietako indarkeria izan zen"berunezko
urte" haietan.

1979ko abenduaren 18an, Euskal Autonomia Erkidegoko Esta-
tutua onartu zen, eta kultura-biziaren loraldi nabarmena
gertatu zen hurrengo urteetan. Euskal kulturaren sustapena eta
zabalkundea indartzeko, Fuskal Irrati Telebista, EITB, eratu zen
1982an. Irrati- eta telebista-egitura publiko hori “euskararen
sustapena eta garapena oso gogoan izanik” abiatu zen.

Ikastola publiko, itundu eta pribatuak sortu ziren lurralde
osoan, eta hizkuntzaren transmisioa eta erabilera indartu ziren,
galdutako eremu zabala ahalik eta azkarren berreskuratzeko.
Euskal zinema berria (Segoviako ihesa, Tasio, Mikelen heriotza...) eta
euskal literatura (Ramon Saizarbitoria, Bernardo Atxaga, Anjel
Lertxundi...) indartuz eta aurreratuz zihoazen eraikuntza
demokratikoan zegoen gizarte baten erritmora. Sormen
handiko urteak izan ziren.

Gipuzkoako Batzar Nagusiak osatzean, Benigno Bascaranek,

frankismoaren aurka borrokatutakoak eta 193 1ko apirileko

Eibarko aldarri errepublikanoko protagonistetako bat zenak,
desio hau azaldu zuen:

“Estatutuak Euskadin bakea eta konkordia bilatuko
dituen funtsezko pieza izan behar du. Estatutuak askata-
sunerako, demokraziarako eta justiziarako bidea ireki
behar digu, lana gurtuz eta egia gurtuz, horiek baitira
gizadiaren egiazko balio espiritualak”.

Gizarte-berreraikuntzarako aldarria zen, eta Fusko Ikaskuntzari
ez zitzaion batere arrotza egiten aldarri hori, bere garaiarekin
hain estuki lotutako erakundea izanik.

Garai berriak, bizi berria

Eusko Ikaskuntzaren jarduerak berrekin aurretik, gertakari
bitxiak izan ziren. Bizkaiko argitaletxe batek, 1969. urtean,
Eusko Ikaskuntzen Nazioarteko Aldizkariaren (RIEV) bilduma osoaren
edizio faksimile bat jarri zuen salgai (1907-1936 arteko 27
liburuki). Ageriko interes kulturala zuen ekimen horrek,
enpresak iruzur egin nahi izan ziola erreprodukzio-eskubideen
ordainketari, goiburuaren jabetza zuen elkarteak nortasun juri-
dikorik ez zuela baliatuta. Dirudienez, Koldo Mitxelenak
bakarrik ohartarazi zuen “besteren ondasunak, horien artean
Julio jaunaren eta Eusko Ikaskuntzaren obra (artean amaitu
gabeko bizi legala zuena), alferrikako eta jabegabe gisa trata-

tzeko arriskua”?°.

Bost urte geroago, 1974ko abenduaren 10ean, Gipuzkoako
Aldundiak RIEVen goiburua erregistratu zuen, eta bere gain
hartu zuen, isilbidez, Eusko Ikaskuntzaren lau sortzaileen
ordezkaritza. Hala, babesa lortu zuen Eusko Tkaskuntzaren
ondarezko ondasun baliotsuenak.

Imanol Olaizola bazkideak, 1918an Onatin eta hogeita hamar
urte geroago VII. Kongresuan biltzarkide izandako Jose Olaizola
Gabarainen semeak, esku-hartze zuzena izan zuen operazio
horretan eta 1976ko martxoaren 29ko akordioan (diktadorea
hil eta lau hilabetera egin zen azken hori). Azken eragiketa
horretan, Gipuzkoako Aldundiak, osoko bilkuran, Eusko Ikas-
kuntzaren berrezarpena eskatzea erabaki zuen, eta elkartearen
funtzionamenduan eta helburuen konplimenduan laguntzeko
konpromisoa hartu zuen. Antzeko erabakiak hartu zituzten Biz-
kaiko Foru Aldundiak (martxoaren 25ean), Arabakoak
(martxoaren 30ean) eta Nafarroakoak (apirilaren 23an)®’.

1934an azkenengoz hautatutako Batzorde Iraunkorreko sei
kideek Adierazpen bat sinatu zuten 1977ko irailaren 20an,

1936tik 1978ra arteko protagonistak:
José Miguel de Barandiaran, Justo Garate,
Aingeru Irigaray, Joaquin Irizar,

Manuel de Irujo, Manuen Lekuona eta
Agustin Zumalabe.

honako hau jakinarazteko: “iritxi dala Eusko Ikaskuntzak bere
lan etenak bir-asteko ordua, eta erriaren serbitzurako eta
Euskal-Kulturaren onerako bere burua bir-eskeintzeko une
egokia”. Horretarako, Batzar Nagusi baterako deia egin zuten,
berreguneratzearen eta biziberritzearen aldez aurreko urratsa izan
zedin (ikus Eranskinak: Hiru idatzi mende baterako, 2. testua, 112 or.)®8.

Berreratzeko unea

Sancti Spiritus Unibertsitatea XVI. mendearen lehen erdian
eraiki zen Ofiatin, bertako herritarra zen Rodrigo Mercado de
Zuazola apezpikuaren borondatez. Jakina denez, udalerri
horretan egin zen, hain zuzen, Eusko Ikaskuntzaren lehen
Kongresua, 1918. urtean. Eraikin errenazentista hori egokia
zen Eusko ITkaskuntzaren jarduerari berrekiteko biltzarra
ospatzeko. Edo José Maria Busca Isusi zientzialariak ordu
hartan erabilitako esamoldea beste behin baliatuz: 193 6tik bizi
zuen “anabiosi-egoera” amaitzeko, bizi-konstanteak minimora
murriztuta izan baitzituen.

Laurehun pertsona inguruk jaso zuten deialdia, gerraurreko
azken Batzorde Iraunkorretik bizirik iraundakoek sinatutakoa:
Jose Miguel de Barandiaranek, Etnografia eta Historiaurrea
saileko batzordekideak; Justo Garatek, Medikuntza saileko
batzordekideak; Aingeru Irigarayk, 1933tik Lehen Mailako
Irakaskuntza saileko ordezkariak eta 1935etik erakundeko
idazkariordeak; Joaquin Irizarrek, Arkitektura saileko
batzordekideak; Manuel de Irujok, hori ere 1936an
batzordekidea Administrazio orokorraren arloan; eta Manuel
Lekuonak, Literatura sailekoak. Sei horiez gain, Agustin
Zumalabek sinatu zuen deialdia. 1934tik bulegoetan lan egin
zuen, eta idazkari-kudeatzaile funtzioak bete zituen une
horretan: antolaketa-ikuspegi handiko gizona; bere ekarpena
erabakigarria izan zen 1978ko irailaren 17an, igandearekin,
biltzarra egin zedin.

Biltzarraren aurretik, ekitaldi akademiko bat egin zen, berro-
geita bi urteko debekuaren ondoren. Hamahiru espezialistak
eusko ikasketetako hainbat diziplinen egoeraren balantzea egin
zuten: Julio Caro Barojak (Antropologia eta Etnografia), Edorta
Kortadik (Arte Ederrak), Juan Jose Etxeberriak (Gizarte eta Eko-
nomia Zientziak), Carlos Santamariak (Fisika eta Kimika eta
Matematika Zientziak), Ifiaki Barriolak (Medikuntza Zientziak),
Jesus Elosegik (Natur Zientziak), Adrian Celayak (Zuzenbidea),
Francisco Salinasek (Nafarroako ikasketa eta lan juridiko-
foralak), Ander Manterolak (Hezkuntza), Andres Mafaricuak
(Historia-Geografia), Manuel Lekuonak (Hizkuntza eta Litera-
tura), Jorge Riezuk (Musika eta Folklorea), eta Jesus Altunak
(Historiaurrea eta Arkeologia).

Barandiaranek elkartearen historia laburbildu zuen, eta etorki-
zuneko aukera batzuen berri eman zuen.

“Bainan oroi bear degu, oraingo mundu au ez dala
guda-aurrekoa bezala. Orain teknikak, erainkinak, nagu-
sialdeak, lantegiak eta milla eratako estugarriak edo
erasoak darabillela gizaki bakoitza aizeak orbela bezala;
bainan geldiur gabeko igitze ontan ere zenbait gauza
beti dirauten dutenak ba-dirala eta berak oifiarritzat
artu bearra ezagutu. Oifiarri edo egikuntza ortatik
aurrera jo bear, bada. Eta Gure Eusko-ITkaskuntzak ala bear
du izan: Ikerketa oifarritzat darabillen elkartea”®.

Iraultza tekniko agerikoa alde batera utzita, eten handia gertatu
zen iraganeko egoerarekiko. Gerraurreko Eusko Ikaskuntzaren
jomugak, nagusiki, hezkuntza-sistema publikoa eta autogober-
nua ziren. Bere jardunarekin, zer falta zen ikusaraztea lortu
zuen. Baina ikaskuntza zaleek 1918tik eta gogoz saiatuta lortu nahi
zituzten helburuetako asko lortze-bidean ziren, egitura institu-
zionalen eta gobernuaren ezarpenarekin.

Hala, unibertsitate-barrutia sortu zen 1977an, eta hiru urte
geroago, Bilboko Unibertsitatea. Haren mende zeuden hiru
probintzietako ikastegi publikoak, eta, aurrerago, Universidad
del Pais Vasco/Euskal Herriko Unibertsitatea (UPV/EHU) bila-
katu zen. 1987an, Foru Komunitateko parlamentuak
Nafarroako Unibertsitate Publikoa sortzeko baimena eman
zuen. Horrenbestez, eten luze baten ostean, zer bide hartu
pentsatu behar izan zuen Eusko ITkaskuntzak, gizartearen alde
lanean jarraitzeko. Hausnartzekoak zituen, era berean, bidera-
garritasun formala, babesak, ekintza-bideak eta egokitasun
historikoa. Zalantza horien aurrean, Koldo Mitxelenak honako
hau erantzun zuen: “Gure herrialdeak dituen premiei erantzu-
ten asmatzea izango da gakoa”. Bere sinesgarritasunari eusteko,
gizartearen premia horiek hauteman behar zituen, eta testuin-
guru eta bide egokiak landu eta baliatu behar zituen.

Onatiko biltzar historikoan, Jose Miguel de Barandiaranek
helburu komun honekin lan egiteko bultzada eman nahi izan
zuen: “gure Elkartea, guztion lanari esker, euskal ikerkuntza eta
ikaskuntzarako gunea izan dadin, hemengo eta mundu osoko
euskalarien bilgunea edo elkargunea”. Hilabete batzuen
buruan, Batzorde Iraunkorrak helburuen eta programaren
lehen zehaztapena onartu zuen:

“Eusko ITkaskuntza, Arabako, Gipuzkoako, Nafarroako
eta Bizkaiko aldundiek sortua, euskal kulturaren
munduan interesgarriak diren gai guztien ikerketa eta
ikaskuntza helburu duen erakundea da.

Zeregin horretan lan egin nahi duen edozein pertsona
sartu ahal izango da elkartean, kredoak eta ideologiak
alde batera utzirik. Elkartean zientzia-korronte guztiek
izango dute lekua, antagonikoak izanda ere, eta bakar-
bakarrik objektibotasuna, esfortzuaren argitasuna eta
beharrezko zorroztasun zientifikoa duten lan-metodoen
erabilera eskatuko dira.

Aipatutako helburuarekin eta ideologia-irekieraren
printzipioekin bat etorriz, euskal ondare kulturala
osatzen duen edo osa dezakeen guztira zabalduko da
Eusko Tkaskuntzaren jarduera-esparrua, geografia- eta
administrazio-mugarik gabe; eta horretarako, jarduketa
zehatz hauek lehenetsiko dira:

— Bazkideen artean euskal kulturaren ikaskuntza, iker-
keta eta dibulgazioa areagotzea dakarten jarduerak
sustatzea, eta horretarako behar den babesa ematea.

— Euskal Herriko kultura-arloko helburuen elkargunea
sustatzea, kultura-mugimenduak koordinatuz eta sus-
tatuz.

— Euskal kulturan aintzat hartu gabe dauden edo arreta
gutxiegi jarri zaien kultura-esparruak sustatzea.

— Bere esparruan, kultura unibertsalaren ezagutza han-
diagoa sustatzea™ '’

Horrenbestez, lan handia zegoen egiteko. Lan hori, ordea,
behar bezala bideratu eta koordinatu behar zen. Horri ekin
zioten zuzendari berriek, erreleboa ziurtatu zuten kide histori-
koak agur esaten zihoazen bitartean. Joaquin Irizar 1979an hil
zen, Manuel de Irujo 1981ean, bi urte geroago Aingeru Iriga-
ray, eta 1987an Manuel Lekuona. Justo Garate eta Jose Miguel
de Barandiaran izan ziren gerraurreko Batzorde Iraunkorretik
laurogeita hamargarren hamarkadara iritsi ziren bakarrak.

4.2. Jose Miguel de Barandiaranen lehendakaritza,
1978-1991

Etapa errepublikanoko egituren eta dinamiken jarraipena izan
zen Jose Migel Barandiaranen agintaldiaren ezaugarri nagusia.
Aldaketa gutxi batzuk egin ziren elkartearen estatutuetan,
zenbait alderdi aldatzeko. Zuzendaritza-organoetako kide

izateko aukera eman zitzaien emakumeei eta 23 urtetik behera-
koei —ordura arte ez zuten horretarako aukerarik—, eta
lurraldekako lehendakariordetzak sortzeko aukera arautu zen.

1976-1977 urteetan osatutako taldearen behin-behinekotasu-
nari amaiera emanez, 1979ko maiatzaren 26an Gasteizen egin
zen bigarren Batzar Nagusian, lehen Batzorde Eragilea aukeratu
zen demokratikoki:

Lehendakaria: Jose Miguel de Barandiaran

Arabako lehendakariordea: Armando Llanos

Bizkaiko lehendakariordea: Ander Manterola
Gipuzkoako lehendakariordea: Imanol Olaizola
Nafarroako lehendakariordea: Jose Maria Jimeno Jurio
Idazkari nagusia: Agustin Zumalabe

Idazkariordea: Gurutzi Arregi

Diruzaina: Juan Jose Etxeberria

Diruzainordea: Jose Antonio Loidi

Batzarren arteko organo erabakitzaile gorenean, Batzorde
Iraunkorrean, 1936tik bizirik iraundako sei kideak sartu ziren,
biziarteko kide gisa; aitorpen hori egin zitzaion Fausto Aroce-
nari ere (bulegoko buru izan zen 1919-1928 aldian, eta,
Gipuzkoako Aldundiko artxibozain-postutik, elkarteko doku-
mentu-artxiboaren aingeru guardakoa izan zen, elkartea debekatuta
egondako berrogei urteetan). Batzordean lau foru-erakunde
sortzaileetako ordezkariek parte hartu zuten, hamabost zien-
tzia-alorretako ordezkariekin eta Juan Garmendia Larrafaga eta
Gurutzi Arregi idazkari kudeatzaileekin batera. Unibertsitateek
eta herrialdeko ikasketa-erakunde nagusiek ere hitza eta botoa
zuten.

Gipuzkoako Aldundiaren jauregian (eta Hondarribiako Ramery
jauregian) bitarteko aldi bat igaro ostean, Eusko Ikaskuntzak bi

egoitza izan zituen Donostiako Zabalgunean: 1982tik aurrera
Txurruka kalean, eta 1987tik aurrera Legazpi kalean. 1994an,
Miramar jauregira aldatu zen egoitza. 1982an, lurralde-bule-
goak ireki ziren Gasteizen (Vicente Goicoechea kalean) eta
Bilbon (Arbieto kalean), aldundien laguntzarekin. Beste bat
ireki zen Irufiean (Garcia Castanoén kalean).

Bazkideen lehen zerrenda ofizialak 1.304 izen biltzen zituen.
Tkasle gazteak eta kategoria profesionalak ugari ziren. Emaku-
meak ziren ia herenak. Bazkide birfundatzaileen zerrendak bikaintasun
ukaezineko eta aniztasun handiko talde intelektuala osatu zuen'°'.

Bazkide babesle gisa hainbat erakundek parte hartu zuten:
udalak, ikastetxeak, liburutegi eta museoak, argitaletxeak eta
artxiboak, enpresa txiki eta ertainak, banku eta finantza-era-
kundeak, elkargo ofizialak, erlijio-kongregazioak...

Lurraldeka, Gipuzkoak eta Bizkaiak egin zuten, berriz ere,
ekarpen handiena; Iparraldeko ordezkariak geroago sartu ziren.

Panoptika garaikidea

1981ean, Agustin Zumalabe hil zenean, Edorta Kortadi Olanok
bete zuen Idazkari Nagusiaren postua (Arte Plastiko eta Monu-
mentalen saileko lehendakari izan zen ordura arte). Hamar
urte baino gehiagoan, Kortadi izan zuen kudeaketaren ardura-
duna, eta elkartearen ordezkaria ere izan zen, lehendakariaren
adin handia aintzat hartuta. Olatz Zumalabe (idazkari tekni-
koa), Itziar Rekarte eta Alfredo Gonzalo (bulego-lanetan) aritu
ziren, lehen urteetan, egoitza nagusian. Geroago, Jose Angel
Ormazabal sartu zen (idazkari teknikoa izan zen lehenik, eta
argitalpenen idazkaria geroago).

Edorta Kortadik liburu honetan (ikus Kortadi, 276 or.) labur-
biltzen du erakundearen lehen urteetako espiritua:

Euskalerriko Historia
Kontenporaneoko
Dokumentazio Zentroa,
Hondarribian 1980an
egokitua.

“Eusko Ikaskuntzak bizi berri bati ekin zion 1978an.
Urte horretarako, aldatuak ziren gauza asko, eta ez
guztiak kalterako, alderdi dezentek hobera egin baitzu-
ten. Hala ere, politika kultural kaskarrek eta
eraginkortasunik gabeko zentralismoak ondorio minga-
rri ugari izan zituzten.

Gerra ondoren jaiotako belaunaldi gazteen ekarriaz
elikatu zen Eusko Ikaskuntza. Gogotsu bizitako urteak
izan ziren, ilusio handikoak, lan konpartituaren ingu-
ruan. Erakunde demokratikoen zerbitzura jarri ginen,
laguntza eman genien eta, aldi berean, haien gabeziak
estaltzen saiatzen ginen, egitura oraindik prekarioak
iristen ez ziren lekuetara iristeko. Lan handia egin zen;
izan ere, urte askotan ehunka lagunek esparru guztietan
egin dute lan. Mota askotako jendeak egin du lan hori,
adin, jatorri, sentikortasun eta bizi-ikuskera askotari-
koak uztartu baitira lan hori guztia egiteko.

Presarik, baina etenik gabe, trantsizio politikoan eratu
ziren foru-aldundi berriek, Eusko Jaurlaritzak eta Nafa-
rroako Gobernuak hartu eta egituratu dituzte Eusko
Tkaskuntzak bere bigarren etapa horren hasieran abiatu
zituen ekintza eta egin zituen eskakizun horietako asko”.

Hori zen egoera. Alde batetik, premiazko iritzitako beharrak,
artean erakunde ofizial hasiberriek beren gain hartzen ez zituz-
tenak, asetzen saiatzen zen; eta beste alde batetik, ikerketa
sustatzen zen lan-sailen bidez. Ezagutzaren zabalkundea eta
gizarteratzea zen hastapenetako hirugarren oinarrizko zutabea:
argitalpenak, jardunaldiak, mintegiak, hitzaldiak, foroak, etab.
Eta, nola ez, Eusko Ikaskuntzaren Kongresuak.

Eusko Ikaskuntza berreraiki ondorengo lehen kongresua XVIIL.
mendetik aurrerako euskal garaikidetasunaren gaineko begi-
rada panoptiko gisa antolatu zen. Historia hurbileko gertaerak

aztertzeaz gain, euskal gizartearen gaineko analisia sustatzea
zen hitzordu haren helburua, haren alderdi guztiak eta denbo-
ran zehar izan duen eraketa kontuan izanda: “Gure herria
azken bi mendeetan nolakoa izan den, nola konpondu dituen
bizitzak ekarri dizkion arazoak eta nolako portaera izan duen
bere ibilerako hainbat alderditan”. Euskal Herrian hasten ari
zen etapa berriari laguntzeko modu egokia zen, bai eta elkarte-
aren eginkizunari buruz hausnartzen laguntzekoa ere.

“Gaurko euskal gizartearen sorburu hurbilak, XVIII-XIX.
mendeak” epigrafearekin, Eusko Tkaskuntzaren IX. Kongresuan
(Bilbo, 1983ko urria) ezagutza-arlo askotako espezialistak
elkartu ziren, eta alderdi hauen analisia egin zuten: marko his-
torikoa (Miguel Artola), alderdi ideologikoak (Vicente
Manterola), industria-ekonomia (Luis Maria Bilbao), lehen sek-
toreko ekonomia (Emiliano Fernandez de Pinedo), ekonomia
eta iraultza burgesa (Javier M. Donezar), gizartea (Ignacio Ola-
barri), historia erlijiosoa (Isidoro Pinedo, Francisco Rodriguez
de Coro), euskara (Koldo Mitxelena), euskal literatura (Jesus M.
Lasagabaster), medikuntza (Luis Sanchez Granjel), hezkuntza
(Carmelo Saenz de Santamaria), arkitektura (Carlos Sambricio),
musika (Jose Luis Ansorena) eta Euskalerriaren Adiskideen
Elkarteari buruzko azterketa (Jose Ignacio Tellechea Idigoras).

Dokumentazioa eta artxiboak

IX. Kongresuaren programan, ikerketa-lanaren oinarrizko
lehengai-euskarriei buruzko txosten bat aurkeztu zuen Histo-
ria-Geografia sailak: artxiboei buruzkoa, alegia. Txostenean,
arazo premiazkoenak zerrendatu ziren, eta aurre egiteko irado-
kizunak proposatu. Lehentasunen artean, tresna deskriptiboak
sortzea adierazi zen: inbentarioak, katalogoak, gidak...

Testuinguru horretan, 1979ko martxoan, garai hartako euskal
historiari buruzko materialak biltzeko zentro bat sortzea pro-

Irufieak hiru erakusketa hartu
zituen Eusko Tkaskuntzaren
X. Kongresuan, artxibategiei,
liburutegiei eta museoei
buruzkoak (1987).

posatu zuen Juan Carlos Jiménez de Aberasturik'®”. Espainiako
Historia Garaikideari buruzko Dokumentazio Zentroa, Fran-
tziako Zientzia Ikerketarako Guneak (CNRS) babestutakoa, zen
eredua. Orduko zuzendaria zen Manuel Tuién de Lara irakasle-
ari biziki interesatu zitzaion sortzen ari zen proiektu hori.
Zentroaren helburua Gerra Zibilaz geroztik sakabanatuta
zegoen dokumentazio nagusia biltzea zen. Garai hartan aktibo
zeuden ikertzaileak hartu ziren kontuan, baina baita etorkizu-
nean garai horretako historia idatzi beharko zutenak ere:
Trantsizioko urte bizien historia biltzea zen xedea. Liburuak,
egunkariak, aldizkariak, liburuxkak, esku-paperak, kartelak eta
garai hori aztertzeko interesekoa izan zitekeen dokumentazio
politiko eta sozial oro bilduko zen. Anbizio handiko ekintza
zen, eta denboraren poderioz, aukera errealen arabera birdi-
mentsionatuz joan zen. Horrekin batera, 1984an Cuadernos del
Centro de Documentacion de Historia Contempordnea del PaisVasco izeneko
lana osatzeari ekin zitzaion, eta haren zortzi liburuki argitaratu
ziren hurrengo hamar urteetan.

Gaur eguneko Historiaren agiri-dokumentuen bil-tokia Euska-
diko Artxibo Historikoan dago 2018tik, ikerketarako funtsezko
erreferentzia da, eta lehen mailako iturriak biltzen ditu, bai
Euskal Herriko XX. mendeari buruzkoak, bai, bereziki, frankis-
moari eta trantsizioari buruzkoak.

1982an, beste argitalpen bat sortu zen: Fuentes Documentales Medie-
vales del PaisVasco. Bilduma hori elkarteak sortutakoen artean
oparoena da, RIEVen atzetik; 153 zenbaki ditu 2017. urtera
arte, eta aurrera darrai bere sorrera eragin zuten ideiei jarrai-
tuz: Erdi Aroko euskal dokumentazioa, gure geografian zein
kanpoko artxiboetan dagoena, transkribatu eta argitaratzea.
Paleografoak prestatzeko, ikastaroak antolatu ziren eta trans-
kripzio-beken deialdiak egin ziren'®® (Ikus Erdi Aroko
dokumentu-iturriak, 80 or.).

Horrez gain, 1986an Eusko Ikaskuntzak Arabako, Bizkaiko eta
Gipuzkoako artxiboen errolda argitaratzeari ekin zion; ondoren
liburutegiena egin zuen, eta azkenik, garai hartan irekita
zeuden euskal museo guztien zerrendaren liburuki bat atera
zuen.

Jardunbide hori guztia Eusko Ikaskuntzaren X. Kongresuaren
ospakizunean (Iruiea, 1987ko apirila) bildu zen, kongresua
artxiboet, liburutegiei eta museoei eskainia baitzen osorik.
Alde batetik, profesionalak, teknikariak, erakundeetako ordez-
kariak eta adituak gonbidatu ziren, egoeraren eta hutsune
nagusien diagnostikoa egiteko. Beste alde batetik, beste inguru
batzuetan entseatutako esperientziei, martxan zeuden proiek-
tuei eta informatikaren eta teknologia berrien atarian zeuden
aplikazio teknikoei buruzko informazioa eman zen.

X. Kongresuaren ondotik iritsi ziren artxiboetako ikerketa-
metodologiari buruzko jardunaldiak eta ikastaroak;
bibliotekologiako, artxibategietako, paleografia eta diploma-
ziako ikastaroak; eta dokumentazio-zentroen planifikazioa,
antolaketa eta kudeaketa. Artxiboen, funtsen eta liburutegien
katalogazioak, inbentarioak eta antolamenduak egiten hasi
ziren. Horrekin guztiarekin, ikerketa historikoak egiteko oina-
rrizko lanketa egin zuen Eusko Ikaskuntzak.

Lan-sailak

Azaldu dugu Eusko Ikaskuntzak hogeita hiru sail zituela
1936an, baina hamabost osatu zituela 1978an. Zehazki, hauek
osatu zituen: Antropologia-Etnografia; Hizkuntza eta Literatura;
Historiaurrea-Arkeologia; Gizarte eta Ekonomia Zientziak;
Musika eta Folklorea (antzina bananduak); Medikuntza Zien-
tziak; Zuzenbidea; Natur Zientziak; Arte Plastiko eta
Monumentalak; Zinematografia; Fisika, Kimika eta Matematika
Zientziak; Hezkuntza; Komunikabideak; Historia-Geografia.

Historiak ez zuen lanketa handirik izan Eusko Ikaskuntzaren
lehenengo aldian (ikusi goian Historia historiak zapaldua, 51 or.),
baina indar handia hartu zuen bigarren etapan. Horretan
eragin handia izan zuen, zalantzarik gabe, espezialista betera-
noen eta gazte lizentziatuen elkarketak. Gai historikoak
kongresu, jardunaldi eta zikloen mamia izan ziren: El Fuero de
San Sebastidn y su época (1981), Vizcaya en la Edad Media (1984), 150
afios de los primeros sitios de Bilbao (1986), 475 Aniversario de la Con-
quista de Navarra (1987), Estudios de Historia Local (1988-2006),
Inquisicion y Sociedad en el PaisVasco (1991)... Historiak hartutako
pisu handiaren eraginez, geografia bazterrean geratu zen.
Sailak 1979an jada agerian utzi zuen aurreikusteko modukoa
zen arrisku hura, eta erdibitze posible bat proposatu zen (ikusi
Agirreazkuenaga, 214 or.).

Zituen parte-hartzaileen eta jarduera-bolumenaren eraginez,
puntako beste sail bat Antropologia-Etnografia izan zen, hasie-
ran “arrazarena deitua. Baina ideologia arrazistek eragindako
kalteek Mundu Gerraren ostean biologizismoaren paradigmak
berriz ebaluatzea ekarri zuen. Horren ondorioz, lehen antro-
pologia haren amaiera historikoa gertatu zen, eta horrek, Jean
Jamin etnologo eta antropologo frantsesaren esanetan, “debate
teoriko bat aurreztea ekarri zuen”'*. Sailean, batzuek Antropo-
logia fisikoa, ikuskera zientifiko berrietan oinarritua, landu
zuten (sailak 1987an omendu zuen Jose Maria Basabe, espezia-
litate horretako erreferentzia gurean). Haiekin batera lan egin
zuten Barandiaranen eskolako etnografoek, eta aurrerago,
gizarte- eta kultura-antropologoek (ikus Homobono, 235 or.).

Kideen artean ikerketa sustatzeko, urtero diru-laguntza txikiak
ematen ziren, bai eta elkartearen historiako pertsona ospetsuen
izena zeramaten bi beka ere: Lehena Angel de Apraiz beka zen,
esparru hauetako ikerketara zuzendua: Arte Plastiko eta
Monumentalak, Zinematografia, Folklorea, Hizkuntza eta

Literatura, Musika, Gizarte Zientziak, Zuzenbidea, Hezkuntza,
Historia eta Geografia eta Komunikabideak. Bigarrena, Agustin
Zumalabe beka, Ekonomia Zientzien, Fisika, Kimika eta
Matematika Zientzien, Medikuntza Zientzien eta Natur
Zientzien arloetako proiektuak babestera zuzendua. Biak
hogeita hamar urtez ireki ziren, espezialitateen mugaketan
aldaketa batzuk eginda.

1988an, Jose Miguel de Barandiaran Fundazioaren
sorrerarekin, Eusko Ikaskuntzak 1981etik bazkideei eta bazkide
ez zirenei etnologiako eta arkeologiako lanetarako ematen zien
izen bereko bekaren lagapena egin zuen. Anuario de Eusko Folklore
agerkariarekin batera, horiek izan ziren erakunde berriari egin
zitzaizkion bi ekarpenak.

Argitalpenak

1982an Cuadernos de Seccion aurkeztu ziren, eta 1996tik aurrera,
hamabost bildumetako bakoitzak izenburu partikular bat
izango zuen izen generiko horrekin batera. Guztira 295
liburuki inprimatu dira (1983-2017), sail zientifikoetako
kideek egindako ikerketak, jardunaldiak, omenaldiak, laguntzak
eta bekak ezagutarazteko; liburuki batzuk monografikoak dira:

Mediatika. Cuadernos de Medios de Comunicacion
(argitaratutako zenbakiak, guztira: 15)

Atkoaga. Cuadernos de Ciencias Sociales y Econémicas (16)

Azpilcueta. Cuadernos de Derecho (21)

Tkastaria. Cuadernos de Educacion (19)

Zainak. Cuadernos de Antropologia-Etnografia (36)

Jentilbaratz. Cuadernos de Folklore (15)

Formula. Cuadernos de Ciencias Fisico-Quimicas y
Matematicas (5)

Naturzale. Cuadernos de Ciencias Naturales (19)

Osasunaz. Cuadernos de Ciencias de la Salud (12)

Ondare. Cuadernos de Artes Plasticas y Monumentales (28)
Musiker. Cuadernos de Mtsica (20)

Tkusgaiak. Cuadernos de Cinematografia (8)

Oihenart. Cuadernos de Lengua y Literatura (28)

Isturitz. Cuadernos de Prehistoria-Arqueologia (12)
Vasconia. Cuadernos de Historia-Geografia (41)

Zailagoa zirudien Eusko Ikaskuntzen Nazioarteko Aldizkaria (RIEV)
berrabiaraztea: “Tradizioarekiko errespetua zegoen, baina
orainaldiko erronkei egoki erantzuteko ardurak pisua eragiten
zuen”, azaldu zuen Gregorio Monrealek RIEVeko historiari
buruz idatzitako lanean. Aldizkariaren zuzendaritzan Julio Caro
Baroja, prestigio handiko figura, jartzeak (aitortu zuen Jose
Miguel de Barandiaranekiko obedientzia-sentimendu
batengatik onartu zuela kargua) dudakeria haiek gainditzen
lagundu zuen'?.

Etnohistorialariaren arabera, aldizkariaren asmoa “herrialdeko
kontzientzia-maila gorena eta herritarren hoberena erakustea
izan behar zen. Eta kanpoan, jakiteko eta ulertzeko grina behar
duten arloetan, herrialdeaz pentsatzen dena erakustea ere bai".
Lan monografikoak edo zehatzak argitaratzen dituen Cuadernos
de Seccion bildumarekin alderatuz, RIEVek testu sintetiko eta
orokorragoei tokia egin nahi zien, hala nola ekonomia,
soziologia eta psikiatria lantzeko, baina bestelako gaiak, besteak
beste, hizkuntzalaritza, antropologia eta historiaurrea, alde
batera utzi gabe. Horrez gain, gai berriak eztabaidatzeko aukera
eman nahi zen, egungo errealitateko alderdi kritikoak barne,
eztabaidak eta erantzunak eragiteko aukera zabalduta'*® (ikus
RIEV, 88 or.).

Pertsona ospetsuak eta erakundeak omentzeko modu bat izan
dira Eusko Ikaskuntzaren argitalpenak. Omenaldi horietako bat
Manuel Lekuonari egin zitzaion 1983an, eta haren omenez,

Erdi Aroko
dokumentu-iturriak

Eusko lkaskuntzak 1978an bere jarduerari berrekin zionean, hutsune
handiak eta premia larriak zituen euskal kultura- eta zientzia-sareak.
Orduan, lehentasuntzat hartu zen dokumentu-artxiboetako edukiak
berreskuratzea, transkribatzea eta argitaratzea, hori ezinbestekoa bai-
tzen historiaren ikerketa-lanerako. Asmo horrekin, 1982an Fuentes Do-
cumentales Medievales del Pais Vasco bilduma sortu zen.
Aldundietatik (Bizkaiko eta Gipuzkoako aldundietatik bereziki), Kultura
Ministeriotik, Eusko Jaurlaritzatik, Akitania-Nafarroa Kooperazioko
Funtsetik, eta gerora, udalekin eginiko hitzarmenetatik —udal artxiboak
lantzeko- jasotako babesari esker, proiektua garrantzi handiko bilakatu
zen.

Hasieran, espezialistek uste zuten Nafarroatik kanpo lan gutxi izango
zutela. Inork ez zuen aurreikusten bildumak liburuki-dozena gutxi ba-
tzuen langa gaindi zezakeenik. Gaur egun, 150 liburuki ditu argitara-
tuta, Eusko lkaskuntzak argitaratzen dituenetatik oparoena da. 2011.
urtetik formatu digitalean ere argitaratzen da.

Gogo biziz baina irabazi gutxirekin transkripzioak egin dituztenen ai-
tortza ere egin beharra dago hemen.

Bilduma Jose Luis Orellak (1982-1994), Aingeru Zabalak (1994-2006)
eta M® Rosa Ayerbek (azken urte horretatik) zuzendu dute.

José Miguel de Barandiaranek bere
hilarria diseinatu zuen. Eusko
Tkaskuntzaren XI. Kongresua egin
eta aste gutxira hil zen (1991).

hain zuzen, izen bereko sari bat sortu zen, Remigio
Mendiburu artistak eginiko brontzezko eskulturaz gain,
biobibliografia baten argitalpena ere barne hartzen duena. Sari
horren filosofia egindako obra guztietan (opera omnia)
nabarmendu diren pertsonen aitortza egitea da, eta bereziki,
beren ibilbidea euskal kulturarentzat hain zaila izan zen XX.
mendean egin dutenena. Horregatik dute sarituek hain adin
handia (78 urte, batez beste, 1983-2017 aldian).

XX. mende ‘laburra’

80ko hamarkadako Zeitgeista europazaletasunak tindatuta
zegoen. 1986an Europako Ekonomia Erkidegoan sartu aurretik,
bitartean eta ondoren, kontinenteko errealitate politiko,
ekonomiko, kultural eta sozialaren eztabaida, analisia eta
dibulgazio-ekoizpena ugaritu ziren. Gure elkarteak ere
mugimendu horretan parte hartu zuen, egiten dakien moduan:
foroak antolatuz, adituak bilduz, arazo teknikoei aurrea hartuz
(adibidez, lurreko garraioa, ekonomia, berrikuntza edo
kalitatea, integrazioaren erronkaren aurrean). Eta, betiere,
mugaz haraindikotasunean arreta jarriz, historikoki euskal
munduaren harmoniadun garapena oztopatu duten mugak
gainditze aldera.

Europan sartu eta bost urtera, Eusko Ikaskuntzak kulturaz
hausnartzera gonbidatu zituen mundu intelektual eta
akademikoko pertsona ospetsuak, erakunde publiko zein
pribatuak eta gizarte-sektore eta -taldeak, estatuez gaindiko
koordenatu berriak aintzat hartuta. Bi ikuspegi hauek baliatu
ziren: batetik, kontinenteko potentzia handien artean tokia
bilatzeko desafioari aurre egin behar dioten herri eta
komunitate minoritarioen adierazpen den aldetik aztertu zen
kultura; eta bestetik, kultura ekoizpen- eta kontsumo-industria
den aldetik; izan ere, norbanakoak, eredu multinazional
batzuen eraginpean, "subjektu sortzaile bilakatzen dira, eta era

berean, norbere habitatean eta ekosisteman gero eta arrozagoak
diren kulturen hartzaile”.

Eusko Ikaskuntzaren XI. Kongresuko (Donostia, 1991ko urria)
programaren oinarriak hiru gai-sail handitan ardaztuta zeuden:
Zibilizazioa, hizkuntza eta kultura-elkargunea; Euskal Herriak
XVIII. mendetik kulturari eta zibilizazioari eginiko ekarpen eta
mailegu kulturalak; Egungo Europako estatu eta herriak
kultura-esparruan: kultura-ereduak. Hiru esparruak lema
bakarrean laburbilduta: “Kultur antolabide berriak: Euskal
Herria eta Europa”.

Gure kongresuen artean europarrena izandakoa igaro eta bi
hilabetera, kontinenteko mapa politikoa aldatu egin zen,
Sobietar Errepublika Sozialisten Batasuna desegitean eta
blokeen zatiketa amaitzean. Hala, “XX. mende laburra” amaitu
zen (horrela izendatu zuen Eric Hobsbawm historialari
britainiarrak I. Mundu Gerraren eta Gerra Hotzaren amaieraren
arteko aldia).

1991ko abenduaren 21ean, 102 urte betetzeko hamar egun
falta zituela, José Miguel de Barandiaran hil zen Ataunen.
Lehendakari hautatua eta beste hiru aldiz ere berrautatua,
lehendakari bat baino askoz gehiago zen: ikurra eta
erreferentea izan zen. Elkartea sortu zen unetik, Eusko
Tkaskuntzari lotua ageri da bere ibilbide pertsonala eta
zientifikoa, maisutza intelektual handia eta bizi-jarrera irmoak
zituen, eta Gerra Zibilaren aurreko eta osteko belaunaldien
arteko zubi-lanak egin zituen; hark irudikatzen zuen, beste
inork baino hobeto, elkartearen legitimotasun historikoa'"’.

Eusko Tkaskuntza 1918an sortu zen, I. Mundu Gerran, eta bere
ibilbideko atal luze bat itxi zuen 199 1ko azken egunetan.
Elkartearentzat ere “XX. mende laburra” izan zen hura.

Gregorio Monreal
lehendakariordeekin eta sailetako
ordezkariekin (1993).

Ezagutzaren
zerbitzura

Eusko Ikaskuntzaren sorrerako egitasmoak izan dira ikerketa antolatzea
eta sustatzea, ezagutzak eskuratzeko prestakuntza ematea eta ezagutza
zabaltzea.

Eusko lkaskuntzak lan handia egin du iturriak eta baliabideak biltzen,
eta oro har, ikaskuntzarako azpiegiturak abiarazten: datu-bankuak,
bilduma bibliografikoak, ahozko zein idatzizko iturriak, zentsuak eta
dokumentu-transkripzioak sortzen, teknologia berriak aprobetxatzen...
Horrez gain, zeregin horretan sartzen dira metodologiaren prestakuntza
eta ikerketa-praktikak. Modu horretan, ezinbesteko zimendu batzuk
finkatu ditu sistema akademiko eta administratiboak aintzat hartzen
ez dituen arloetan.

Ezagutzaren mobilizazioak beste deribatu garrantzitsu bat du espezialisten
arteko topaketetan eta kontrastean. Eusko lkaskuntzaren kongresuak
ikerketa- eta kultura-lana babesten duten bektoreak izateaz gain, euskal
komunitateen etorkizuneko behar eta desafio sozialei buruz laguntza
ematen dute. Eta kongresuekin batera, foroak, mintegiak eta mahai
sozialak ere hausnarketa partekaturako eta elkarrizketarako pizgarriak
dira.

Ekoizpen intelektuala finkatzeko argitalpenek eta elkartearen zabalkunde-
bideek, bai eta elkartearekin elkarlanean aritzen direnek ere, bazkideen
lan horren guztiaren gizarteratzea bermatzen dute.

4.3. Gregorio Monrealen lehendakaritza,
1992-1996

Trantsizio-garaia lurraldekako lehendakariordeek osatutako
lehendakaritzarekin igarota, 1992ko ekainaren 6an hautespena
egin zen Ofatiko Unibertsitatean. Ordura arte lehen aldiz, hiru
hautagai zeuden: Gregorio Monreal, Imanol Olaizola eta Juan
Plazaola. Gregorio Monreal izan zen Jose Miguel de Barandia-
ranen ondorengoa Eusko Ikaskuntzaren lehendakaritzan.

1942an Nafarroako Etaiu herrian jaioa, Gregorio Monrealek
Zuzenbideko doktoretza egin zuen Madrilgo Unibertsitate
Konplutentsean. Zuzenbidearen historia irakatsi du Espainiako
eta nazioarteko hainbat unibertsitatetan —nazioartean irakasle
gonbidatu gisa— 1981-1985 urteen artean Euskal Herriko
Unibertsitateko errektorea izan zen. Legegintzaldi eratzailean
Gipuzkoako senataria izan zen eta Euskal Autonomia Erkide-
goko Estatutuaren idazketan parte hartu zuen. 1987-1991
artean foru-parlamentaria izan zen, eta ondoren Eusko Jaurlari-
tzako Unibertsitate eta Ikerketa sailburuorde.

1992-1996 laurtekoan, egiturak eta prozedurak moderniza-
tzeko erreformak sustatu zituen Monrealek, eta Eusko
Ikaskuntzak XX. mende amaierako testuinguru historikoan
zuen estrategia-orientazioko arazoari heldu zion. Horrek
1918tik funtzionamenduan zeuden inertzia asko etetea ekarri
zuen. Eta gainera, bazkideen ugaritzea eta maila guztietako
berrikuntza eragin zuen.

Memorandum sobre Eusko Ikaskuntza'®® argitalpena elkartearen hiru-
rogeita hamabosgarren urteurrenean (1993) aurkeztu zen, eta
barne-hausnarketarako abiapuntu eta erakunde sortzaile zein
babesleekin eta komunitate zientifiko osoarekin elkarrizketa-
rako erreferentzia-puntu izan zen. Eusko Ikaskuntzak lurralde

Eusko Ikaskuntzaren sorreraren
75. urteurrena (Ofati, 1993-IX-17).

osoan zehar sakabanatuta zeuden erakunde, elkarte eta iker-
keta-zentroen sarean zer posizio zuen argitzeko egindako lehen
ahalegin nabarmena izan zen. Eta, bide batez, hona hemen
Eusko Ikaskuntzaren bereizgarri bat, dokumentu horretako
hitzaurrean adierazten den moduan: Euskaltzaindiarekin
batera, Euskal Herriko lurralde osoan finkatuta dagoen era-
kunde zientifiko-kultural bakarra da, eta posizio hori
oinarrizkoa da bere jardunean, erakundeen arteko harremana-
ren eta herrialdearen kohesioaren alde egiteko. Horri sinesmen
eta ideologia guztietako pertsonak —Euskal Herriarekiko maita-
sunak eta balio kultural jakin batzuk babesteko beharrak
bultzatuta— erakartzeko duen gaitasuna gehitu behar zaio.

Bestalde, Eusko Tkaskuntzak Euskal Herriko intelektual eta
adituek autogestionatutako enpresa kultural publiko gisa defi-
nitu zuen bere burua; eta zehaztu zuen Euskal Herriko
talde-identitatea osatzen duten egitura fisiko, kultural, ekono-
miko eta politikoei, iraganeko zein etorkizunekoei, buruzko
ezagutzen ikerketara, azterketara eta zabalkundera bideratuta

dagoela. Helburu horiei fidel eutsiz, hirurogeita hamabost urte
lehenagokoaren oso bestelakoa zen garai eta herrialderako jar-
duketa-eremu zehatza mugatzea zen xedea.

Labur esanda, 1993ko Memorandumak hurrengo urteetan lan-
tzeko lau bektore proposatu zituen: Euskal ikasketen maila goratzea;
Komunitate zientifikoaren artikulazioa; Zientziaren eta kulturaren zabalkundeq;
eta Euskal kulturaren nazioartekotzea.

Euskal ikasketen maila goratzea

Euskal ikasketen sorkuntza oparoko hainbat urte igarota, bazi-
rudien hutsune nagusiak zein ziren zehazteko ordua zela, bai
eta lehenetsi beharreko helburuak hautatzekoa ere, batez ere
giza zientzietako ikerketetan. Horrela jokatuta, ikasketa horiek
goratzea sustatuko zen, herrialdean kultura unibertsala jasotze-
arekin batera.

Beste alde batetik, euskal ikasketak haur-hezkuntzako, lehen
hezkuntzako eta bigarren hezkuntzako zegokien jakintza-

Erakusketa bat

Eusko Ikaskuntzaren 75. urteurrena ospatu zen 1993an, eta ospakizun
horren egitarauaren barruan “Eusko lkaskuntza: iragana, oraina eta
geroa” izeneko erakusketa prestatu zen. Liburuak, kartelak, argazkiak,
eskuizkribuak, eskulturak eta, unean-unean, aurkezpen multimediak
erabili ziren erakusketa ikusgarria eta erakargarria bat osatzeko. Eusko
Ikaskuntzaren historia eta jarduerak erakutsi zituen, Eusko lkaskuntzaren
|. Kongresutik hasi eta 90ko hamarkadaren lehen urte haien bitartekoak.
Euskal Herriak, urte horietan, aro berri bati ekin zion, Europar Erkidegoan
sartu ondoren. Jose Angel Ormazabal idazkari teknikoak pentsatu eta
prestatu zuen erakusketa.

Oniatiko Unibertsitatearen klaustroan inauguratu zen “Eusko lkaskuntza:
iragana, oraina eta geroa” erakusketa, eta Euskal Autonomia Erkidegoko
hogei herritara eraman zen, Vital kutxak, Gipuzkoa Kutxa fundazioak
eta Bilbao Bizkaia kutxak babestuta. Horrez gainera, Nafarroako udalerri
batzuetan aurkeztu zen, Nafarroako Gobernuaren Hizkuntza Politikarako
Zuzendaritzaren laguntzaz.

arloan txertatu behar zirela azpimarratu zen, betiere Euskal
Autonomia Erkidegoko eta Nafarroako Foru Komunitateko
oinarrizko curriculumen ildoekin bat etorriz. Gai horiek
aztertu zituen, 1993ko udazkenean, Gasteizen egin zen Eusko
Tkaskuntzen XII. Kongresuak. Kongresua komunitate zientifikoa
eta hezkuntza-komunitatea bildu eta haien arteko elkarrizketa
eragiteko foro gisa diseinatu zen, zazpi sailekin: natura-zien-
tziak; gizarte-zientziak; hizkuntza eta literatura; gorputz-,
musika- eta plastika-adierazpena; teknologia; unibertsitatea; eta
zeharkako lerroak. Erreforma—plana ikusita, hezkuntza-auziak,
esperientzia pedagogiko berrienek eta euskal ikasketekin zuten
loturak hainbat hitzaldi komunikazio eta eztabaida piztu zituz-
ten. Amaierako ondorioek, hamasei ataletan banatuta, gizartea
inplikatzen zuten bere osotasunean, eta bereziki, hezkuntza-
sistema, unibertsitateak eta ikerketa-zentroak, zientzia- eta
teknologia-sistema, erakundeak eta eduki-sortzaileak.

Ondorio horiek kontuan izanda, Jakitez graduondokoa abiatu
zen, unibertsitateko ikasleak euskal ikasketetan espezializatzeko.
1996 eta 2002 artean, programak Eusko Ikaskuntzak eta Euskal
Herriko Unibertsitateak ofizialki akreditatutako ikertzaile
berriak sartu ahal izan zituen komunitate zientifikoan. Azken
horrekin, Paueko eta Aturrialdeko Unibertsitatearekin (Univer-
sité de Pau et des Pays de I’Adour) eta Reno-Nevadako
Unibertsitatearekin beste hainbat hitzarmen sinatu ziren.

Oxfordeko Unibertsitatearekin eginiko hitzarmen baten bidez,
1997-2007 aldian euskal ikasketetan espezializatutako irakas-
leek klaseak eman zituzten BasqueVisiting Fellow programaren
barruan. Prestigio handiko erakunde akademiko ingelesaren
baliabide teknikoak eta giza baliabideak izanda, irakasle gonbi-
datuak urtero ikerketa bat egiten eta workshop bat antolatzen zuen
(horietako batzuk RIEV. Cuadernos bilduman argitaratu dira).

"Zientzia, teknologia eta gizarte
aldaketa” erakusketa Zamudion,
Eusko Ikaskuntzaren XIII.
Kongresua zela eta.

1996an Institut d’Estudis Catalans-ekin sinatutako hitzarmena-
ren ondoriozko elkarrekiko bekak bestelakoak ziren, euskal
kulturako edo kultura katalaneko alderdiren bat aztertu nahi
zuten bi komunitateetako ikertzaile gazteei zuzendurikoak,
hain zuzen.

Euskal komunitate zientifikoaren artikulazioa

Euskal ikasketen ekoizpena handitu zela esan dugu, eta beste
hainbeste esan dezakegu euskal komunitate zientifikoaren
gainean. Kalkuluen arabera, 90eko hamarkadaren hasieran bost
mila pertsona baino gehiagok betetzen zuten egitekoren bat
Euskal Herriko unibertsitateetako, babespeko teknologia-zen-
troetako eta ikerketa-taldeetako goi-mailako irakaskuntzan edo
ikerketan. Hala ere, komunikazioa eta koordinazioa falta
zitzaien; ez zuten plan harmonizaturik eta politika komunik.
Eusko Ikaskuntzaren lurralde-aniztasunak Ebrotik Aturrirainoko
komunitate zientifikoaren artikulazioan eragiteko aukera
ematen zion, gutxienez paperean.

Komunitatea hori artikulatzeko xedea hartuta, zientzia- eta tek-
nologia-sistemari buruzko bi azterketa egin ziren Euskal
Autonomia Erkidegoan eta Nafarroako Foru Komunitatean:
lehena, ikerketa zientifikoko eta garapen teknologikoko jardue-
retara bideratzen ziren baliabide edo input ekonomikoak zein
ziren zerrendatzeko; eta bigarrena, outputen erradiografia
egiteko, hau da zientzia- eta teknologia-ekoizpenaren eta
horren zabalkundearen emaitzena.

Bi azterlan horietatik abiatuta, 1995ean euskal zientzia- eta
teknologia-sistemaren egoera aztertu zen, emaitzei erreparatuz
eraginkortasuna handitzeko gomendioak formulatzeko asmoz.
Horixe izan zen Eusko Ikaskuntzaren XIII. Kongresuaren aur-
kezpen-gutuna (Zamudio, 1995eko azaroa-abendua),
"Zientzia, teknologia eta gizarte aldaketa Euskal Herrian" lema

zuena. Programa hiru atal handitan egituratu zen: Teknologia-
berrikuntzaren sorkuntza eta ondorioak;
Teknologia-berrikuntza eta I+G jarduerak Euskal Herrian; eta
Zientzia- eta teknologia-politika, hezkuntza-sistema eta aldake-
tarekiko jarrerak.

Kongresua igarotakoan, eta ateratako ondorioak eta gomen-
dioak aplikatzeko, Eusko Ikaskuntzak auzi horiei buruzko
topaketak eta azterketak sustatzen jarraitu zuen, hezkuntza- eta
zientzia-sistemen hobekuntzan, artikulazioan eta interrelazioan
laguntzeko.

Zabalkundea eta nazioartekotzea

Eusko Ikaskuntza hasieratik nabarmendu duen beste alderdi bat
kulturako elementu aipagarriak maila guztietan ikertzeko,
zabaltzeko eta dibulgatzeko duen bokazioa da: ondarea,
historia, zuzenbidea, ahozko eta idatzizko literatura, musika,
dantza, etnografia... Elkarteko jendearen hedadurari eta
gaitasunei esker, euskal geografia osoan zehar kalean bertan lan
egitera atera zen tokiko erakundeekin harremanetan jarrita.
Horretarako, 1994an udal batekin hitzarmena sinatu zuen
lehen aldiz (Arrasaten izan zen), kultura- eta zientzia-jarduerak
dinamizatzeko. Eredu hori beste ehun udalerri baino
gehiagotan errepikatu zen, eta horri esker hainbat ikerketa-
proiektu, etorkizuneko foro, prestakuntza-ikastaro, argitalpen,
arte-adierazpen eta tokiko ondarea gizarteratzeko lanak aurrera
eraman ahal izan dira, pertsona asko eta askoren
inplikazioarekin.

Azkenik, Memorandumeko azken puntua euskal kultura nazioar-
tean hedatzeari buruzkoa da. Diaspora akademikoko
erakunde edo pertsonekin harreman estuagoak egitea (Neva-
dako Unibertsitateko Basque Studies Program eta Society of
Basque Studies in America) eta kultura minoritarioen foroe-

Onatiko Unibertsitatearen eusko
ikaskuntzen programa W.von
Humboldt: Hezkuntza, Hizkuntza, Euskal
Herria nazioarteko ikastaroarekin
inauguratu zen (1995).

tan parte-hartze aktiboa izatea aplikatu beharreko bi neurri
argi zirela jotzen zen. Baina maila goreneko nazioarteko
zabalkunderako tresna onena Revista Internacional de Estudios Vascos
RIEV, aldizkaria zen. Produktu zientifiko gisa indarrtzeko
neurri batzuk proposatu ziren: euskaraz eta gaztelaniaz gain,
lanak ingelesez argitaratzea; euskal unibertsitateetan egin-
dako doktore-tesiei buruzko informazioa ematea; eta Eusko
Tkaskuntzaren argitalpen guztien laburpenak egitea. Hori
praktikara eramateaz Gregorio Monreal bera arduratuko zen,
aldizkariaren zuzendari egin baitzen 1995ean Julio Caro
Baroja hil eta bi urtera.

Hilabete batzuk lehenago LosVascos lanaren egileari Eusko Ikas-
kuntza-Laboral Kutxaren Humanitate, Kultura, Arte eta Gizarte
Zientzia Saria eman zioten, sariaren lehen edizioan. Bikainta-
sun zientifikoaren urteroko sari horren epaimahai
ebaluatzailean Euskal Herriko zazpi unibertsitateetako ordez-
kariak daude, erakunde sari-emaileetako presidenteekin
batera.

Azken ohar bat argitalpenen harira. RIEVekin egindako
moduan, Cuadernos de Seccion argitalpenak eraberritzeari ekin
zitzaion, nazioarteko paper-en indarreko arauekin homologa-
tzeko. Ideia hori begi onez ikusi zuten unibertsitateetako
profesionalek, eta hamarkada horren erdialdean jende ugari
hasi zen sailetan lanean. Zalantzarik gabe, horrek eztabaiden
eta zientzia-ekoizpenaren maila goratu zuen hamabost sailetan
eta haien Cuadernos argitalpenetan; baina ordain gisa, historikoki
Eusko Ikaskuntzaren harrera eta ikertzaile-lanetarako babesa
jaso zuten bazkide ez-profesionalak pixkanaka aldentzen hasi
ziren. “Eusko Tkaskuntza unibertsitateko irakasleck beren
lumaje intelektuala erakusteko baliatzen duten klub sozial
modukoa bilakatuko al da?”, galdetu zuten bazkide batzuek
une hartan.

Mudantza-garaiak

1992. urtearen amaieran, Europar Batasun barruko mugak
ezabatu eta egun gutxira, Iparraldeko Eusko Ikaskuntza-Société
d’Frudes Basques osatu zen (1993ko urtarrilaren 8an
inskribatu zen Baionako suprefeturan, elkarteei buruzko 1901
lege frantziarrak araututako moduan). Isabelle de
Ajuriaguerrak, ordu hartan lurralde-lehendakariorde
izendatuak, gertakariari harrera egin zion, “Hegoaldearen eta
Iparraldearen arteko muga mentalak eraisteko aurrerapauso bat

izango zela desiratuz”'%.

Data berdinetan, Bidasoaren hegoaldean Eusko Jaurlaritzak
Eusko Ikaskuntza Onura Publikoko erakunde izendatu zuen
“Fuskadiren interes orokorra sustatzen zuelako, kulturaren eta
jakintzaren garapenaren eta zabalkundearen alde eginiko
lanaren bidez”. Aurrerapen handia zen azken hamar urteetan
sozietate anonimo gisa aritutako elkartearentzat, legezko aterki
hori baitzen bere jarduerak modu ordenatuan garatzea ahalbi-
detzen zion modalitate bakarra.

Barne-araudiko irregulartasunek eta hutsuneek oso bestelako
izaera zuten. Dakigunez, araudiaren jatorria 1936 aurrekoa da,
eta, esaterako, ez ditu adierazten Eusko Ikaskuntzako lehenda-
kariaren eskumenak eta funtzioak, ezta kide bakarreko beste
organoenak ere. Gregorio Monrealen agintaldian aldaketak izan
zituen, eta lehendakariaren arduratzat ezarri ziren Eusko Ikas-
kuntzaren eta haren organo kolegiatuen eta kide bakarreko
organoen zuzendaritza nagusia, aurrekontuen osaketa eta
ordezkaritza legal eta instituzionala. Hala, gaur egun arte man-
tendu den lehendakaritza-eredua de facto finkatuta geratu zen.

Eusko Tkaskuntzako Ospe Batzordea, maila goreneko organo
aholku-emailea, 1995ean sortu zen. Hasieran, ekonomiaren,
enpresaren, kudeaketa publikoaren, zientzien, arteen eta zuzen-

William A. Douglass eta
Gregorio Monreal Basque
Studies Program egitasmoaren
omenaldian (1992).

bidearen alorretako pertsonek osatu zuten. Ohorezko bazkidea-
ren modalitatea sortu zen, eta, hogeita hiru urte hauetan,
ohorezko bazkide hauek izendatu dira: Eli Galdos, Juan Gar-
mendia Larrafiaga, Imanol Olaizola, Gregorio Monreal, Jesus
M. Alkain, Leopoldo Zugaza, Joxe Joan Gonzalez de Txabarri,
Benito Lertxundi, Xabier Retegi, Jose Antonio Gonzalez de
Salazar eta Onatiko Udala.

Eusko Ikaskuntzak bi mila bazkideko muga gainditu zuen. Ia
herena emakumezkoa zen; orotara, % 41 gipuzkoarra, % 28
bizkaitarra, % 14 nafarra eta % 11 arabarra. Elkartearen haz-
kundeak egunerokotasunean kudeaketa profesionalizatuago
baten beharra ekarri zuen. 1994an, zuzendari gerente bat
kontratatu zen, ordura arte idazkariak betetzen zituen fun-
tzioak eta beste ardura exekutibo batzuk bere gain hartzeko.
Josemari Velez de Mendizabalek postu hartarako egoki bihur-
tzen zuten hiru alderdi zituen curriculumean:
enpresa-zientzietan eta ekonomia-zientzietan prestakuntza
zuen, hogei urteko esperientziarekin enpresa pribatuan, sor-
tzaile euskaldun ezaguna zen (idazlea eta Euskal Idazleen
Elkarteko sortzailea), eta kultura-politikan esperientzia zuen
(Eusko Jaurlaritzako sailburuordea izan zen 1983-1985
aldian). Hiru bosturtekotan eta lau lehendakari desberdinekin,
Velez de Mendizabal Eusko Ikaskuntzaren aginte exekutiboaz
arduratu zen.

1993ko Memorandumak elkartearen hauskortasun ekonomikoa ere
azaltzen zuen. Ezinegon batzuk 199 5ean Eusko Ikaskuntza Esta-
tuko Aurrekontu Orokorretan izenez sartzean argitu ahal izan
ziren (Joxe Joan Gonzalez de Txabarrik —bazkidea eta Gortee-
tako diputatua Gipuzkoatik— parte-hartze nabarmena izan zuen
Gustavo Suarez Pertierra sozialistak zuzentzen zuen Hezkuntza
eta Zientzia Ministerioarekin egindako negoziazioan)''.

‘Asmoz’

Asmoz ta Jakitez izena du, 1993. urteaz geroztik, Eusko Ikaskuntzaren
informazio-aldizkariak. Eusko lkaskuntzaren Deia—Boletin de la Sociedad
de Estudios Vascos aldizkariaren ondorengoa da. Asmoz ta Jakitez
aldizkaria hilero kaleratzen da hiru hizkuntzatan, eta bazkideei, erakundeei,
kultura-elkarteei eta pertsona partikularrei banatzen zaie. Sare telematikoen
bidez argitaratzen da 2012. urteaz geroztik.

Lan askotarikoak eta Eusko lkaskuntzaren Kongresuei buruzko ale
monografikoak kaleratzen ditu, eta 2008ko irailaren eta 2011ko
abenduaren bitartean, gehigarri kultural bat izan zuen: Atejoka.

Eusko Ikaskuntzako kideak
Atapuercako aztarnategia
bisitatzen (1999).

RIEV

Julio de Urquijok 1907an sortu zuen Revista Internacional de los Estudios
Vascos aldizkaria —zientzia- eta kultura-arloko argitalpen zaharrena da
gurean—, eta geroztik “eusko ikasketak fantasia guztien edo eromenen
aterpe eta portu seguru izateari uztea” lortu du, Koldo Mitxelenaren
hitzetan.

1983an, Julio Caro Baroja orduko zuzendariak adierazi zuen bere nahia
"aldizkariak herrialdeko kontzientzia-maila gorena eta herritarren
hoberena erakustea” zela. Eta kanpoan, “jakiteko eta ulertzeko grina
behar duten arloetan, herrialdeaz pentsatzen dena erakustea".
1995ean, Gregorio Monrealekin, aldizkariak beste norabide bat hartu
zuen, beste toki batean zehazten diren berrikuntzekin. 2006-2015
artean, Aingeru Zabalak gidatu zuen eta RIEV. Cuadernos bilduma
sortu zen'"'. Gaur egun, Nicanor Ursua Lezaun filosofiako doktoreak
zuzentzen du.

RIEVek gure garaiko gai handiei buruzko hausnarketak biltzen ditu.
Bokazio horrekin, RIEVen orrialdeetan XX|. mendeko Euskal Herria
eraikitzera zuzenduriko kalitatezko ekarpenak aurki ditzakegu. Aldizkaria
iraganarekiko fidela da eta ikerketak egiteko balio intelektualeko edukiak
ere eskaintzen ditu. Hori guztia gero eta gizarte landuago, irekiago
eta kritikoago baterantz aurrerapausoak emateko helburuarekin.

Laurteko hartatik aurrera, euskararen presentzia handitu zen
eta alor berriak konkistatu zituen zientzia-ekoizpenean, dibul-
gazioan eta komunikazioan. Eginkizun horretan, Asmoz ta Jakitez
aldizkariaren sorrerak laguntza eman zuen; Eusko Tkaskuntzaren
Deia—Boletin de la Sociedad de Estudios Vascos aldizkariaren ordezkoa
zen (121 zenbaki 1919-1993 aldian) (ikus Asmoz, 87 or.). Eta
kanpo-proiekzioari begira, zientziari, kulturari eta gizarteari
buruzko saioak programatzeari ekin zion euskal irratietan.

Bulegoen ohiko fisionomia aldatu egin zen. Miramar jauregiko
egoitza nagusian, Kontxako badiara begira, idazmakinek
bulegotika-tresna berriei lekua utzi zieten pixkanaka. Euskarri
digitaleko edukiak sortu eta sustatzearen aldeko apustu irmoa
egitea erabaki zen. Erabaki estrategikoa zen, modernotasunaren
ikuspegitik herrialdea eraikitzeko beharrezkoa zelako jada
martxan zegoen informazioaren gizartean katigatzea. 1996an
egokitutako Eusko Ikaskuntzaren lehen webguneak jaso zituen
sarrerak milaka gutxi batzuk izan ziren. Hogeita bat urte
geroago, 2017an, Eusko Ikaskuntzaren webguneak 8 milioi
kontsulta baino gehiago izan ditu.

4.4. Juan Jose Goiriena de Gandariasen
lehendakaritza, 1997-2002

Lau urte eta erdiko kudeaketaren ostean, 1996ko abenduaren
21ean Juan José Goiriena de Gandariasen (Vitoria-Gasteiz,
1948) esku utzi zuen Gregorio Monrealek Eusko Ikaskuntzaren
lehendakaritza. Medikuntzan doktorea eta Fisiologian katedra-
duna, Euskal Herriko Unibertsitatearen buru izan zen
(1991-1996), bere aurrekoaren antzera. Horren aurretik, Eusko
Jaurlaritzako Osasun eta Kontsumoko sailburuordea izan zen.

Goiriena de Gandariasek 2.500 bazkidetik gorako Elkartea
hartu zuen oinordetzan, kulturaren nahiz zientziaren sarean

erreferentziazko erakunde izaten jarraitu nahi zuena. Hura
lehendakaritzara iritsi zenekoak dira zenbait gertaera garrantzi-
tsu, hala nola Saretek — Zientzia, Teknologia eta Berrikuntzaren
Euskal Sarearen eta Mondragon Unibertsitatearen sorrera.
Nazioartekotzea gero eta errealitate zehatzagoa zen, eta jada
finkatzen hasia zen lehiakortasuna lortzeko ikerkuntzan eta eza-
gutza aplikatuaren ekoizpenean aurrera egin behar zelako
ideia. Mendea amaitu baino lehen, Europar Batasunak “hama-
bosten” helburu komun gisa onartu zuen ezagutzaren
ekonomia, horrek hazkunde etengabea, enplegua eta gizarte
kohesioa ekarriko zituelakoan. Lisboako Estrategia (2000) apli-
katuz, berrikuntzan eta enpresan inbertitzea sustatuko zen,
baita hezkuntza sistemak informazioaren gizartearen eskakizu-
netara moldatzea ere. Oinarri horien gainean gauzatu zuen
bere ekintza Eusko Tkaskuntzak XXI. mendearen bihurgunean.

1998ko udan gogoeta estrategiko bat egin ostean, gidaritza
berriak erakundearen eginkizuna definitu zuen, eta ahalegin
nagusiak oinarrizko zer prozesutara bideratu ezarri zuen.
Eginkizunaren adierazpenak zehazten zuen Eusko Ikaskuntza
Euskal Herria osoan finkatutako sozietate bat dela,
Herrialdearen integrazioari mesede egiten diona eduki
zientifikoak eta kulturalak ikertuz, prestatuz eta hedatuz
bazkideen lan nagusiki boluntarioaren bidez.

Funtsezko estrategia eta prozesuei dagokienez, zazpi hauek
ageri ziren aipatuta:

Autogobernua. Kontzertu eta Hitzarmen ekonomikoak
Europaren eraikuntza

Lurraldeko politikak

Zientzia eta teknologia

Berrikuntza eta lehiakortasuna

Ezagutzaren gizartea

Eta sail zientifikoentzako alderdi interesgarriak

Proiektuak zehazteko garaian, Sozietateak aintzat hartu behar
zituen euskal ikerkuntzaren arloan antzemandako hutsuneak:
hutsune horiek betetzea izango zen bere ekintzaren zentzuaren
oinarria.

Aldaketa teknologikoa

Laurogeita hamarreko hamarkadako laugarren Kongresuak
(horren ondoren lau urtez behingo aldizkakotasunari heldu
zitzaion berriro) teknologien iraultzak euskal gizartean izan
zezakeen eragina eta eman ziezazkiokeen aukerak aztertu
zituen. Ondorioetan, Eusko Ikaskuntzaren XIV. Kongresuak
(1997ko azaroaren 25etik 27ra egin zen, egoitza anitzen
arteko konexioa erabiliz bost euskal hiriburuen artean eta
Madrilekin) dei egin zuen telekomunikazioen arloan are ahale-
gin handiagoa egiteko, beste nazio batzuekiko atzerapena
gainditze aldera. “Gure herrialdearen berezko edukiak sortu eta
Internet sarean sartu ondoren" (garai hartan oso urriak ziren),
gure kulturak, enpresak eta gizarteak nazioarteko erakusleiho
horren atea zeharkatuko zuten, eta bertakoa eskaintzeaz gain,
beste eremu geografiko batzuetan sortzen zen oro modu oro-
korrean eskuratzeko aukera ere izango zuten, era berean.
"Sortzen ari den herri globalean" bete-betean eta bizkor esku
hartzea proposatu zen.

Aintzat hartu zen komunikazioen teknologietan inbertitzeko
eta edukiak sortzeko deia. 1996az geroztik, Eusko
Tkaskuntzaren lehentasunetako bat zen material elektronikoak
sortu eta zabaltzea, bai berak ekoitziak, bai hirugarrenek
ekoitziak, eta bizkortu egin zuen urratsa zeregin horretan,
euskal zientzia eta kulturari buruzko Sareko plataforma nagusi
bilakatzeko (ikus Sareak josten, 91 or.). Mediateka, XIV.
Kongresuaren baitan aurkeztutako tresna teknologikoa, espazio
algoritmiko berrietarako sarrera bideratzeaz arduratuko zen.

Bernardo Estornés editorea
Aufiamendi Entziklopediaren
digitalizazio-proiektuaren
lehenengo erakustaldian
(1997-1-17).

Aldez aurretik kontratua sinatuta Estornés familiarekin, Auia-
mendi argitaletxearen jabearekin, Enciclopedia General Ilustrada del
PaisVasco lanaren digitalizazioari ekin zitzaion, Sarean zintzilika-
tzeko asmoz, lehenik, eta berau eguneratzeko, ondoren. Eusko
Jaurlaritzak eta Hego Euskal Herriko Aurrezki Kutxen Federa-
zioak bitartekoak eman zituzten proiektu handi horretarako.

Beste gertaera garrantzitsu bat Internet bidezko hezkuntza pro-
gramen hasiera izan zen. 1997an zeuden bitarteko informatiko
eskasekin, Ingurumen Zuzenbideari buruzko master interak-
tibo bat eskaini zen urte hartan, arlo horretako lehena Estatuan,
eta munduko hainbat tokitako ikasleengan piztu zuen interesa.
Goi mailako ikastaroen, trebakuntza ikastaroen eta lineako
masterren katalogoa handituz joan zen etengabe. 2000. urtean,
Sozietateak, aitzindari, Jakinet - Eusko Ikasgaietako Ikastaroa
antolatu zuen Internet bidez, Jakitez graduondokoaren luza-
pena. Irakaskuntzako jarduerak bitarteko telematikoen bidez
sustatu eta gauzatzearekin zerikusia zuen orotan eraginkorta-
sun hobea lortzeko asmoz, 2002an Asmoz Fundazioa jaio zen.

Euskomedia Fundazioak, aurrekoarekin batera sortuak, jarraitu-
tasuna eta lege sendotasuna eman zizkion jatorrizko
Mediatekari. Proiektu horretako froga-harri izan zen euskal
kulturari buruzko irispide irekiko datu-base handiena irekitzea
sareen sarean. Aunamendi entziklopedia eta Eusko Ikaskuntza-
ren argitalpen katalogoa; bibliografia eta dokumentu funts
pribatuak (Manuel de Irujo, Angel de Apraiz eta Manuel
Lekuona), eta multimedia dokumentuen galeria zabala,
1900etik 1975era bitarteko kultura sorkuntzei eta jarduerei
buruzkoa zenbait mila prentsa albiste, Euskal Kantutegia eta
Euskal Herriko herri eta hirietako jaien egutegia bilduta eratu
zen Euskomedia Euskal Kulturaren Informazio Sistema. Hurrengo urtee-
tan, edukien sorrera bizi eta etengabeari esker, Euskomedia
ezinbesteko zerbitzari bilakatu zen munduko edozein txokota-

tik euskal mundua ezagutu nahi zuen ororentzat. Eusko Jaurla-
ritzak Teknologiaren Euskal Sarearen baitako Eragile
Teknologiko gisa aitortu zuen Euskomedia Fundazioa.

Euskal zientzia eta kultura, eta sare telematikoak
Pixkana-pixkana, euskarri informatikoan berrargitaratu zen
argitalpen funts osoa: lehenengo, Eusko Ikaskuntzaren kongre-
suetako aktak; ondoren, Cuadernos de Seccion izeneko koadernoak,
eta, amaitzeko, Eusko Ikaskuntzen Nazioarteko Aldizkaria (RIEV) eta
Fuentes Documentales Medievales del PaisVasco argitalpenen bilduma
osoak. Modu horretan, liburutegiak, dokumentuak eta argazki
artxiboak katalogatuz eta digitalizatuz, Eusko Ikaskuntzak iker-
tzaileen, ikasleen eta herritarren esku jarri zuen balio

ondarezkoa, historikoa eta soziala duen informazio kopuru
handi bat.

XXI. mendearen hasieran, Eusko Ikaskuntzaren XV. Kongresuak
(Donostia, 200 1eko azaroa) sakon aztertu zuen zer nolako
egoeratan zeuden zientzia, kultura eta arteak mende berriari
begira, eta informazio sistema berriek ezagutzan eta sorkun-
tzan zuten eraginean jarri zuen arreta. Saio eta eztabaidetako
beste gai batzuk Euskal Herriko gizarte mugimenduak eta
Europako instituzionalizazioa izan ziren.

“Fuskal zientzia eta kultura, eta sare telematikoak” izeneko
Kongresuan bostehundik gora biltzarkidek eta ia berrehun hiz-
larik parte hartu zuten, zazpi sailetan banatuta: Etorkizun bat
gure iraganerako: Antropologiaren eta Kultura Ondarearen
arloko berrikuntzak; Euskal Herria Europa berrian. Historian
eta Zuzenbidean oinarritutako ikuspegia; Gizarte zibilaren
ahotsa Euskal Herrian. Eragile berriak eta gizarte aldaketa
milurteko berriaren atarian; Literatura eta Antzez Arteak.
Egoera; Arte Plastikoak. Egoera; Ezagueraren gizartea eta Euskal
Herria. Egoera eta etorkizuneko aukerak.

Eusko Tkaskuntzaren XV.
Kongresuko ondorioen
aurkezpena (2001-XI-30).

Sareak
josten

1997. urtearen hasieran, Bernardo Estornés Lasa (1907-1999) Eusko
Ikaskuntzaren egoitzara gonbidatu zuten. Monitore baten aurrean
eserita, beste inork baino lehenago ikusi ahal izan zuen sistema digitalean
jasoa bere bizitzako lan handia, Enciclopedia General llustrada del Pais
Vasco entziklopedia. Erakustaldiaren ostean, editore zaharrak bere
iritzia eman zuen: “Etorkizuna hemen dago”.

Eta arrazoi zuen bai, etorkizuna hastear zen. Eta Eusko lkaskuntza
gailendu egin zen etorkizun hartan, aitzindaria izan baitzen Sarean
euskal zientzia eta kulturari buruzko edukiak sortzen. Aunamendi
Entziklopedia - Estornés Funtsa digitalizatu, eta eguneratuz joan zen.
Lehenengo on-line euskal liburutegi handia sortu zen, eta oso goiz
txertatu zen Europako liburutegi digitalean (Europeana). Internet
bidezko hezkuntza programak (masterrak, graduondokoak, prestakuntza
ikastaroak) 1997an hasi ziren. Eta hurrengo urtean jaio zen Euskonews,
zientzia, kultura eta gizarteari buruzko lehen aldizkari elektronikoa.
(ikus Euskonews aldizkari aintzindaria, 94 or.).

Ikertzaile, ikasle eta internauten eskura jarri zen balio ondarezkoa,
historikoa eta soziala zuen informazio ugari. Ahalegin horretan pertsona
askok parte hartu zuten, eta Arantza Cuesta (orduan Euskomedia
Fundazioko zuzendaria zena eta Eusko lkaskuntzakoa dena haren
mendeurrenean) izan zen funtsezko oinarria. Lanak hainbat sari jaso
zituen, aitorpen gisa.

Gaur egun, Euskal Kulturaren Dokumentazio Zentroa, Eusko lkaskuntzaren
web-orrian kokatua, euskal munduari buruzko dokumentu funts
garrantzitsuena da.

Sail bakoitzean zehaztutako ondorioek euskal gizartearen, zien-
tziaren eta kulturaren gaineko diagnosi osatua osatzen zuten,
hastapenetan zen mendearen erronkei aurre egin ahal izateko.

Buruera eta arrazoimena

Juan Jose Goiriena de Gandariasen bigarren agintaldia (1999ko
abenduan berrautatu zuten) 200 1ean Eusko Jaurlaritzarekin eta
hiru foru aldundiekin sinatutako esparru hitzarmen batekin
heldu zen gailurrera. Hitzarmen horren bidez, euskal erakun-
deek hitzeman zuten Eusko Ikaskuntzaren jarduera orokorrak
eta proiektuak babestuko zituztela. Hortaz, lanerako oinarri
egonkor bat eskaini zioten.

Hitzarmenaren aurkezpen ekitaldian, erakundeko lehendaka-
riak adierazi zuen Eusko Ikaskuntzaren zeregina zela “gogoeta
egitea kulturak eta zientziak 2002an zuten egoerari buruz,
tradizioa eta historia egungo errealitatearekin uztartu nahian”.
Helburu horretarako, hitzarmen berriak aukera emango zien,
Goiriena de Gandariasen iritziz, “Euskal Herriaren etorkizun
kulturala taxutu eta bideratzeko prozesuan parte hartu eta
laguntzeko, gure asmoa baita zientziak eta kulturak Herrialdea
eratzeko balio dezaten erreferentzia eta topagune izaten jarrai-
tzea”. Mahaiaren beste aldetik, Euskal Autonomia Erkidegoko
lau erakunde publiko garrantzitsuenek lehen aldiz Eusko Ikas-
kuntza babesteko bat egin izana azpimarratu zuten:
“Erakundeok murgilduta gauden une gatazkatsu hauetan,
entitate honek guztiok batera sina dezagun lortu du, eta
horrek balio erantsia ematen dio”, aipatu zuen Arabako
ahaldun nagusiak.

Urte haietan, Sozietatea hedatu egin zen, ordurako oso profesio-
nalizatua eta finkatua egonik hazten ari zen egitura batek
bultzatuta. Alde batetik, gutxitu egin zen bazkideen partaidetza
aktiboa sailetan, baina bestetik, nabarmenki handitu zen espezia-

Eusko Ikaskuntza-Baiona
Hiria sariak banatzeko
ekitaldia, 2006an.

Aufiamendi Entziklopediaren
azala — Bernardo Estornés
Lasa Funtsa.

Bi melodia historiarako

Gure herrian hainbat ekitaldi handitan entzuten dugun arren, ez da
oso ezaguna Eusko lkaskuntzaren eta Agur Jaunak abestiaren arteko
lotura. Musika-pieza bera antzinakoa da eta ez da jakina nork egin
zuen, baina 1918. urtean egin zen ezaguna, Eusko lkaskuntzaren I.
Kongresuan aurkeztu zenean Aita Donostiaren harmonizazioarekin.
Gipuzkoako diputazioko turuta-jotzaileek Agur Jaunak jo zuten euskal
agintariak Onatiko plazan elkar besarkatzen zuten bitartean, eta une
horretatik aurrera egin zen ezagun abesti enblematikoa.

Bestelakoa da Angel lllarramendi konpositoreak Eusko lkaskuntzaren
80. urteurrenerako konposatu zuen pieza. Musika sinfonikoaren, koralaren
eta ganbera-musikaren egile, zinemarako soinu-banda ospetsuak idatzi
ditu Angelek. Obrak 80.urtebetetzea izena du, eta Euskadiko Orkestra
Sinfonikoak eta Jose Ignazio Ansorena txistulariak grabatu zuten,
konpositorearen beraren gidaritzapean.

listentzako zein herritar ororentzako ikastaro, jardunaldi,
mintegi eta gogoeta foroen katalogoa. Horietan landu ziren
edukiak aztertuz gero, argi geratzen da zibilizazio modernoaren-
tzat funtsezkoak ziren gaiekiko kezka, baita une historiko hartan
euskal komunitateek aurrean zituzten arazo zehatzekikoa ere.

Estatuaren eta Euskal Autonomia Erkidegoaren artean kupoa
birnegoziatzeko prozesuaren bezperetan, hiriburuetan egin-
dako hitzaldi eta jardunaldi ziklo batek Europako araudiaren
testuinguruan aztertu zituen Kontzertua eta Hitzarmen ekono-
mikoa. Bete-betean gauzatzen ari zela Maastrichteko Tratatua
(1993) eta behin onartuta Europar Batasuneko Oinarrizko
Eskubideen Gutuna (2000), horrek Euskal Herriaren lurralde
barnekotasunean zeuzkan ondorioak argitu ziren hainbat alder-
diri buruzko saioetan: mugaz haraindiko lankidetza
harremanak, eurohiria, eskualdeen Europa, diru bakarra
(2002ko lehen egunetik zirkulazioan zena) edo Euskal Herria-
ren iparraldearen eta hegoaldearen arteko elkarrizketa kulturala
landu ziren, besteak beste.

Aztertzen ari garen seiurtekoan, hurrengo urteetan martxan
jarraitu zuten zikloak jarri ziren abian: Europako Proiektika Jar-
dunaldiak (1996-2011), Euskal Arteari buruzko Euskoart
Jardunaldiak (1996-2008), Osasuna eta Gizartea Jardunaldiak
(1999-2008) edo antropologia sozial eta kulturaleko jardunal-
diak, hainbat gai lantzen zituztenak (1992-2013). Sortutako
guztia aztertzeko asmorik gabe, soilik erants dezagun zientzia
eta teknologiari, aro digitalari, zuzenbide autoktonoari, folklo-
reari edo zientzia fisiko-kimikoei eta matematikoei buruzko
gogoeta ere egin zela.

1999an, beste sari batzuk gehitu zitzaizkien ordurako finkatuta
zeuden Manuel Lekuona Sariari (1983az geroztik) eta Eusko
Tkaskuntza-Laboral Kutxaren Humanitate, Kultura, Arte eta

Eusko Tkaskuntzarekin hitzarmena
duten udaletako kideen bilera
(Onati, 2004-XI-30).

Gizarte Zientzia Sariari (1995az geroztik), hots, Eusko Ikas-
kuntza-Baiona Hiria Sariak, Baionako Udalaren babesarekin
ematen direnak urtero, hiru modalitatetan: Ohorezkoa, Euskal
Kultura eta Bideo Dokumentalak.

4.5. Xabier Retegiren lehendakaritza, 2003-2008

Bergaran jaioa (1937), Xabier Retegi Ayastui hainbat arlotan
aritua da bere ibilbide profesionalean, bai hezkuntza arloan,
bai enpresa kudeaketan, baita politika arloan ere: Mondragon
Eskola Politeknikoko zuzendaria (1962-1975); Eusko Jaurlari-
tzako hezkuntza sailburuordea (1979-1982); Caja Laboral
Popular/Euskadiko Kutxako enpresa saileko zuzendaria;
Enpresa Garapenerako Euskal Agentzia SPRI SAko zuzendari
nagusia (1991-1992); Industria eta Energia Saileko sailburuor-
dea (1995-1998); Mondragon Korporazio Kooperatiboko
Garapen Teknologikoa eta Kalitatea saileko zuzendaria, eta
Mondragon Unibertsitateko errektorea (1999-2002).

2002ko abenduaren 28an, Xabier Retegi Ayastui Eusko Ikas-
kuntzaren historiako bosgarren lehendakari izendatu zuten.
Haren hautagaitzak, lurraldeetako lehendakariordetzekin bate-
ratuak, botoen % 88,5 jaso zituen.

Lehendakaritza talde berriak hitzeman zuen aurrera eramango
zuela “gogoeta estrategiko bat, Eusko Ikaskuntzaren hausnar-
keta egiteko, kontuan hartuta erakundeko kideen partaidetza
zabala, baita haren bultzadari edo lankidetzari esker jaio ziren
eta helburu berberak dituzten antzeko beste erakunde batzuena
ere". Ariketa kritiko horren bidez —zeina prozesu eratzaile
batekin alderatzen zuen Retegik—, hasiera eman zitzaion “tran-
tsizio etapa bati, xedetzat duena Eusko Ikaskuntza
berrantolatzea, guztiek onartutako erreferentzia izan dadin,

balio eztabaidaezin batzuen garapenaren alde egingo duena,
eta, horrela, mesede egingo diona banatuta eta atsekabetuta
dagoen Herrialde honen kohesioari”.

Xabier Retegik eta bere taldeak (emakumeek gobernu organoe-
tan zuten presentziak lekukotasun hutsezkoa izateari utzi zion
jada) bete zuten seiurtekoan, aurrekaririk gabeko jardun maila
hedatu zuen Eusko Ikaskuntza. Aldeko koiuntura orokorraren
haizeak bultzatuta, ekonomikoki hazi, eta inoizko aurrekontu-
rik handiena lortu zuen, eta giza baliabideen alderdian ere
handitu zen (hiru mila bazkidetik gora eta langile talde handia
izan zituen); jardun bizia izan zuen bai hezkuntzan, bai iker-
kuntzan (50-100 beka eta laguntza, eta 25 liburuki inguru
argitaratu urtero), baita dibulgazioan ere, era askotako bitarte-
koak eta euskarriak erabiliz (urteko 100 programazio ordu
inguru irratian, eta lau milioitik gora bisitari web-orrietan
2008an); euskal geografia osora zabaldu zuen jarduna (ehun
hitzarmen baino gehiago sinatu zituen udalekin), eta horri
guztiari esker, aurrera egin zuen, argiro, bere helburuaren
erdiespenean.

Baina, hedapen prozesu hori gauzatzen zuen bitartean, Eusko
Tkaskuntzak ez zuen alde batera utzi barne begiradazko ten-
tsioa. Jose Maria Arizmendiarrietaren gomendioak, “egiten ari
garela pentsatu eta pentsatuta egin” dioenak, goiburu kategoria
hartu zuen etapa hartan, inoiz baino ugariagoak izan baitziren
gizartearen eta kulturaren aurrerabidean onuragarri izaten
jarraitzeko Eusko Ikaskuntzak XXI. mendearen hasieran zer
nolako sozietate mota izan behar zuen aztertzeko ariketak.

2004-2008 aldirako Plan Estrategikoa

Lehenengo zeregina Eusko Ikaskuntzaren errealitate kontzep-
tualarekin eta funtzionalarekin bat zetorren definizioa
aurkitzea zen. Adierazpen hau izan zen emaitza:

93



“Eusko Tkaskuntza osaera, ideologia eta kredo desberdi- Eu S lco news
b

netako pertsonak, erakundeak eta lurraldeak sozialki ° e o ° °
partekatutako eta sortutako balio batzuen inguruan bil- aldlZl(arl altZlndal‘la
tzeko gaitasuna duen erakunde bat da. Honako hauek
dira balio horiek: Euskal Herria kulturaniztun eta soli-
darioarekiko maitasuna; zientzia eta kulturarekiko
konpromisoa; aniztasun ideologikoa; errespetua eta
elkarrizketa; berrikuntza eta aurrerabidea; euskararen
babesa".

Deskribapen horren arabera, hamar ezaugarri antzeman ziren,
Eusko Ikaskuntza bere historian zehar taxutu dutenak:

* Diziplina aniztasuna

* Lurralde aniztasuna

* Lanbide aniztasuna

* Kudeaketako malgutasuna

* Erakundeak eta pertsonak biltzeko gaitasuna

* Euskal Herriaren etorkizuneko behar eta erronkei
aurre hartzea, kontzientzia sortuz eta soluzioak
proposatuz

* Tkasketak eta berrikuntza: erakunde independentea
denez, ikuspegi zientifiko eta ikertzailetik hel
diezaieke arazoei, politikan izan ohi den epe laburreko

ikuspegitik aldenduta, eta erabakiak hartzean

lagungarria izan daitekeen eztabaida soziala sor dezake Posta elektronikoak Euskonews & Media (gerora, Euskonews soilik)
 Gizarte zibilaren integrazioa aldizkariaren 1. zenbakia banatu zuen 1998ko irailaren 8an. Lehen ale

« Buskal kultura eta zientziak Fuskal Herria osora eta horrek 889.b|5|tar| |zan. IZ|t.uen, e.tahl 3.03.4 sarrer-a, gu.ztlra. Hamar urte
bete aurretik, urtero milioi bat bisita baino gehiago izatea lortu du.
mundura hedatzea

) ) Euskal zientziari, kulturari eta gizarteari buruzko aldizkari elektroniko

* Gizarteko hutsuneak beteko dituzten erakunde eta aitzindaria etenik gabe argitaratu da geroztik, eta gutxi falta du 750.

tresnak sustatzea zenbakira iristeko. 2007tik 201 1ra bitartean Euskonews Gaztea gazte-

gehigarria argitaratu zen (231 ale, 1.500 artikulu eta 231 elkarrizketa).

2004-2008 aldirako Plan Estrategikoan, honela definitu zen Hogei urteotan, sari ugari jaso ditu Euskonews aldizkariak (ikus Eranskinak:
erakundearen eginkizuna: Aitortzak eta sariak, 123 or.).

BAI programaren bilera, XVI.
Kongresua prestatzeko (2005).

"Topagune bat eskaintzea euskal kulturarekiko
interesa duen orori. Kulturari eta zientziari lotutako
gaietan ikertzea, azterlanak egitea eta prestakuntza
garatzea. Gizarte zibila kohesionatzea, Euskal
Herriaren aurrerabidea sustatzea, diziplina anitzeko
ikerkuntza garatzea eta gizarte kohesioa nahiz
ezaugarri partekatuak indartzea”.

Bost urterako ibilbide orri horretan zazpi helburu finkatu
ziren: bazkide kopurua handitzea; jardun kultural eta zientifi-
koa indartzea; antzeko beste erakunde batzuekin aliantzak
ezartzea; komunikazioa, hedapena eta irudia bideratzeko plan
bat diseinatzea; filialak sortu eta bultzatzea; gobernu sistema
eta kudeaketa orokorra hobetzea, eta erakundearen etorkizun
ekonomiko-finantzarioa bermatzea.

Horrez gainera, agerian geratu zen, halaber, funtsezko hiru ere-
murekin loturak estutzeko nahia: euskal kulturako akademiko,
profesional, irakasle eta adituekin; hiru lurraldeetako adminis-
trazioekin (Euskadi, Nafarroa eta Akitania), eta diasporarekin,
ahalik eta probetxu handiena atereaz komunikaziorako tekno-
logia modernoei.

Garapen Iraunkorra

Jardueren hierarkizazioa hobetzeko asmoz, 2002az geroztik
lehentasunezko lan ildoak hautatu ziren, Eusko Ikaskuntzaren
ekintzaren egituratzaileak. Programa Enblematikoak izena eman
zitzaien. Honako hauek izan ziren horrelakotzat jotako lehe-
nak: RIEV aldizkaria, Fuentes Documentales Medievales del Pais Vasco
bilduma, Jakitez graduondokoa, Eusko Ikaskuntzako argital-
pen kontseilua eta Jose Miguel de Barandiaran, Euskomedia
eta Asmoz fundazioak. Retegiren agintaldian, jada, kategoria
berri bat ezarri zen, Diziplina Anitzeko Programa Berezik, eta
honako hauek barne hartu zituen hasieran: Garapen Iraunko-

rreko programa, Aunamendi Eusko Entziklopedia, EuskoSare
eta Euskonews aldizkaria.

Garapen Iraunkorreko programak (ondoren beste izen bat ipini
zioten: BAL Berezko Aurrerapen Iraunkorra Programa Enblemati-
koa / Programa Emblematico Progreso Genuino y Duradero)
gizarteko eragileak, enpresak eta erakundeak bildu zituen,
garapen ereduari buruzko azterketa egin zezaten sei ikuspegi
hauetatik: Lurraldearen Antolamendua eta Kudeaketa eta bertako
Baliabideak; Garapen Iraunkorraren Alderdi Soziala; Enpresa
Dinamismoa; Ekonomia eta Fiskalitatea; Energia; Garraioa. Lehe-
nengo etapan, sei talde horien eginkizuna izan zen bi galdera
hauei erantzutea: Zer ari da gertatzen? eta Zertan eragiten digu? Diagnos-
tiko hori Eusko Ikaskuntzaren XVI. Kongresurako ekarpen
espezifikoa izan zen. Kongresua 2005eko azaroaren 29tik aben-
duaren lera egin zen, Bilbon, "Garapen Iraunkorra-IT.
etorkizuna" izenburupean.

Kongresuak abiapuntutzat izan zituen prozesu hartan ateratako
ondorioak, eta aberastu egin zituen, Garapen Iraunkorraren
arloan nazioartean gauzatutako esperientzia nagusietako
batzuekin erkatuta. Era berean, gizartearen sentsibilizazioaren
garrantzia azpimarratu zen, baita enpresek nahiz ekonomiaren
arloak bete behar luketen eginkizuna ere. Aldi berean, Gazte
Foro batek berrehun bat gazte unibertsitario bildu zituen. Etor-
kizuneko protagonista izaki, oso baliotsutzat jo ziren haiek
garapen ereduaren gainean zeuzkaten ikuspegiak, kezkak eta
zalantzak.

Eskarmentu horrek guztiak aberastuta, Eusko Ikaskuntzak
gogoeta estrategikorako prozesuarekin jarraitu zuen, Garapen
Iraunkorraren sozializaziora irekita zeuden partaidetzazko
foroen bitartez. Administrazioen eta erakunde akademiko,
sozial eta ekonomikoen laguntzaz, jokamoldeak aldatzea xede-

Hernaniko Chillida Lekun eman
zen Eusko Tkaskuntza-Laboral
Kutxaren hamargarren edizioari
dagokion saria (2004-IX-8).

tzat zuten ahaleginak egin ziren. Lan luzea izan zen hura,
hurrengo hamarkadara arte luzatu zena.

Urrutian eta hurbilean

Euskal Komunitate Globaleko pertsona eta erakundeen arteko
harremana eta komunikazioa sustatu, finkatu eta zabaltzeko
asmoz sortu zen BuskoSare, 2005ean. Informazioa, komunita-
teak eta zerbitzuak ziren programa horren oinarrizko
kontzeptuak, eta haren web-orria, www.euskosare.org, lau hiz-
kuntzatan argitaratzen zen (euskara, gaztelania, frantsesa eta
ingelesa). Euskosare Interneteko plataforma bat baino askoz
gehiago izan zen: kultura, euskara, hezkuntza, ekonomia eta
abar biltzen zituen sare bat ehundu zuen, on-line zein off-line.
Egitasmoak hainbat ekitaldi sustatu zituen munduan barrena:
lankidetza Euskal Herria Mugaz Gaindi Nazioarteko Mintegien
antolakuntzan eta hedapenean; Internet bidezko irratsaioak;
Forokoop foroaren zenbait kongresuri buruzko informazioaren
euskarria eta jarraipena; Euskararen Nazioarteko Egunaren
inguruko ekitaldiak; abesbatza, bideoak, ipuinak... lehiaketak.

Aldi berean, nazioarteko presentzia areagotu zen, euskal giza-
taldeen eta erakunde akademikoen bidez. Genevako
Unibertsitatearekin (Suitza) hitzartuta, Eusko Ikaskuntzak izen-
datutako bekadunek doktorego osteko ikerketak egingo
zituzten hango Psikologia eta Hezkuntza Zientzien Fakultatean
2005etik 2013ra bitarte.

Stanfordeko Unibertsitateak (Kalifornia) ere ateak ireki
zizkien eusko ikaskuntzei. 2008ko akordioaren bidez, Ipar
Amerikako unibertsitate ospetsu horretan euskal kulturari
buruzko programa akademiko bat ezarri zen, gradu aurrekoa
eta gradu ostekoa, Giza Zientzien eta Gizarte Zientzien arloe-
tan oinarritua, batik bat. Bernardo Atxaga idazlea izan zen
lehen Eusko Ikaskuntza Visiting Profesor of Basque Culture, eta izenda-

pen horrekin, XX. mendearen bigarren erditik aurrera euskal
hizkuntzak eta kulturak izandako bilakaerari buruzko ikastaro
batzuk eman zituen. Kontinente horretan bertan, La Platako
Unibertsitateak eta Argentinako Unibertsitate Katolikoak
eusko ikaskuntzekin lotutako kultura eta irakats jarduerak
hartu zituzten, eta gure erakundeko bazkideak arduratu ziren
jarduera horiek eskaintzeaz.

Zeregin hori koordinatzeko eta horretan sakontzeko, 2005ean
Atzerriko Lehendakariordetza sortu zen. Eta euskararen eta
euskal kulturaren sustapenean nabartzen diren diasporako era-
kundeei aitorpen soziala egiteko, 2006az geroztik ENE Saria
ematen da urtero, abenduaren 3an. ENE akronimoak (Euskararen
Nazioarteko Eguna) gogora ekartzen du Eusko Tkaskuntzak Eus-
kararen Nazioarteko Egunarekin duen lotura, egun hori 1948ko
Eusko Ikaskuntzaren Kongresuan egindako deiaren ostean insti-
tuzionalizatu baitzen, dagokion kapituluan azaldu denez.

Laburbilduz: erakundeen arteko harremanak areagotzeak
berekin ekarri zuen lankidetzako hitzarmen gehiago sinatzea,
herrialde barruan nahiz herrialdetik kanpo, nazioarteko era-
kunde eta unibertsitateekin, elkarteekin, enpresekin,
erakundeekin eta euskal udalekin. Urrutian zein hurbilean,
Eusko Tkaskuntzako kideen presentzia adoretsua nabari zen.

Bokazio kolektiboa

2005eko abenduan, Xabier Retegik bere burua aurkeztu zuen
berriro lehendakari izateko. Talde berritua aurkeztu zuen, eta
jardun programan hainbat helburu proposatu zituen, hala nola
Eusko Tkaskuntzaren sorrerako printzipioak indarberritzea,
EuskoSare Euskal Komunitate Globala lortzeko plataforma gisa
sendotzea, sail zientifikoak funtsezko ikerketarako gune gisa
sustatzea eta Euskomedia eta Asmoz fundazioen finantzaketa
bermatzea.

EuskoSarek online eta offline
jarduerak sustatu zituen
munduan sakabanatutako
euskal komunitatearen artean.

Beste hautagaitza bat ere izan zen, Euskal Herriko Unibertsita-
teko Logika eta Filosofia departamentuko katedradun Jesus
Maria Larrazabal buru zuena. Sailetako lehendakari batzuk izan
ziren oposizioko hautagaitza horretan, ordura arte egindako
kudeaketa-lanarekiko ikuspegi kritikoa zutenak aspalditik. Hau-
tagaitza horretako kideen ustez, ordura arteko kudeaketak
eredu enpresarial bat ezarri zuen erakundean. Sail zientifikoak
eta ikerkuntza indartu nahi zituen hautagaitza horrek, garrantzi
handiagoa emateko alderdi akademiko eta unibertsitarioari.
Eusko Ikaskuntzaren historian izan den parte-hartze handiene-
tako bat bildu zuen Batzar Orokorrak, eta hautagaitza
kontinuistaren alde egin zuen.

Argi zegoen sail zientifikoek kezka eragiten zietela batzuei
zein besteei. Zuzendaritza hautetsia lanean hasi zen, eta
erabaki zuen Eusko Ikaskuntzak ikertzaileak erakarri eta bitar-
tekoz hornitu behar zituela Gizarte Zientzien eremuan
erakunde ikertzaile eta proiektu-kudeatzaile gisa kokatu nahi
bazuen. Horixe izan zen Ikerkuntza Lehiakorra Babesteko Pla-
naren oinarri teorikoa, eta plan horrek lehentasunezko lau
arlo zeuzkan:

Arlo ekonomikoa: Eskualdeko lehiakortasuna. Eskualde kudea-
ketarako eredu berria.

Gizarte arloa: Mundu ordena berria. Demografia eta immi-
grazioa. Herritarrak. Foro Soziala

Kultura arloa: Kulturaren sakontzea eta hedapena

Iraunkortasun arloa: Berezko aurrerapena

Proposamenaren argudioak azaltzean, Xabier Retegik Eusko
Tkaskuntzaren funtzionamenduan egin beharreko “jauzi kualita-
tiboa” aipatu zuen, eta erakundeak lehenengo etapan gainditu
behar izan zituen zeregin zail batzuekin alderatu zuen:

ENE
Benito Lertxundi

2006ko Euskararen Nazioarteko Eguna zela eta, Benito Lertxundi kan-
tautoreak, Eusko lkaskuntzaren eskariz, soinu-ikur bilakatu den melodia
konposatu zuen.

"Euskara giza ondarea da: komunikazio / eta batasunerako tresna. /
Elkar ulertu eta giza helburu gorenera heltzeko beharrezko baliabidea.
Hizkuntzak lehuntzen du animalia eta / gizon bilakatzen. / Berak bide-

ratzen elkar laguntza giza / mailan gauzatzeko. / Zentzu horretan he-

datzen da herri bakoitzaren beharretara.

Hizkuntza ispilu leiala da, / non kondairan zehar, herri baten /

baldintza sozialak isladatzen diren.
Hizkuntzak jakinarazten dio belaunaldi bakoitzari oinarrizko
kultura guztia.
Bere hizkuntzarekin hautsi duen herriak tradizioa du errausten
eta arima / epeltzen.
Hizkuntzak bere baitan, herri baten / mundua ulertzeko era gordetzen
du, herritarrek hitzegiten dutenean.
Euskara, gure hizkuntza, giza ondarea / da”.

Euskal Nortasuna eta Kultura XXI.
mendearen hasieran azterlanaren
aurkezpena (2007).

“Euskal komunitateetan bokazio kolektiboa sortzen lagun-
tzea Eusko Ikaskuntzaren xedea izan da
hasiera-hasieratik. Hau da, borondateak uztartzeko aha-
legina bere gain hartu zuen, arazoak gainditzeko eta
aurrerapen orokorra lortzeko nahiak eraginda. Gaur
egun, beste inoiz baino gehiago, euskal gizartean sortu-
tako erronketan partaidetza aktiboa izatea gure
betebeharra dela uste dugu, eta halaber, eginahalak egin
behar ditugula Euskal Herria-Vasconiak XXI.eko aban-

gordian kokaturik jarraitu dezan”''?.

Bien bitartean, Eusko Ikaskuntzak funts desberdineko proiek-
tuetan esku hartzen zuen ikertzaileen bidez. Aipa ditzagun
adierazgarriak izan daitezkeen hiru: “Euskal Nortasuna eta
Kultura XXI. mende hasieran”, Euskal Herriko lurraldeetako
biztanleek nortasunari eta kulturari begira duten pertzepzio
subjektiboari buruz egindako diagnostiko bat, ordura arteko
osatuena (2007an amaitu zuten, Euskal Kultur Erakundearekin
elkarlanean); Euskal Herriko lau klusterren historiari, orainari
eta etorkizuneko aukerei buruzko ikerketa (2008-2012, Orkes-
tra-Lehiakortasunerako Euskal Institutuarekin), eta Euskal
Autonomia Erkidegoko ekintzailetza jarduna Global Entrepre-
neurship Monitor GEM nazioarteko proiektuan parte hartzen
duten gainerako herrialdeekin alderatuta ebaluatzeko txostenak
(2005-2014, Deustuko Unibertsitatearekin eta UPV/EHUrekin
hasieran).

Eusko Ikaskuntzaren buruera jakina

Hiru urteko bigarren agintaldiaren hasieran, 75 urte bete
zituen, hain justu, Euskal Estaturako Estatutu Orokorraren
Aurreproiektuak, jada aipatu denak zegokion tokian. 193 1ko
jatorrizko testua berrargitaratu zen, lehendakariaren hitzaurrea
erantsita. Honela zioen bertan:

“Euskal komunitateen arteko egituraketan eta harmoni-
zazioan laguntzea gure Sozietateak sortzetik duen
zereginetako bat da, eta etengabe eguneratzen da, iraga-
neko esperientzien gaineko gogoeta eginez, oraina
aztertuz eta etorkizuneko erronkei begirako ikerketa
aitzindariak eginez".

Eta joera horren adibide gisa, Europako Federazio baterako
Konstituzioaren proiektu aurkeztu berria (2003) aipatu zuen,
zeina baitzen Euskal Herritik eta Espainiatik Europar Batasunari
aurkeztutako egituraketa osoko proposamen bakarra, erakundeei
arkitektura komunitario berria eraikitzeko prozesuan parte har
zezaten egindako deiari erantzuteko prestatua. Eusko Tkaskuntzaren
Konstituzioa, horrela esan badakioke, Zuzenbide saileko batzorde
txostengile batek idatzi zuen. Eredu federalista bat proposatzen
zuen, hiru legitimitate iturritan oinarritua: herritarrak, herriak
eta Estatuak, bakoitzak bere ordezkarien ganbera izango zuelarik.
Era berean, Europako Parlamentua eta Europako Batzordea indar-
tzearen alde egiten zuen. Beste zenbait berrikuntza ere
planteatzen zituen, hala nola Oinarrizko Eskubideen Gutuna
konstituzioko artikulu multzo gisa txertatzea eta Europako herri-
tar guztiek boto eskubidea izatea bizitoki zuten Estatuko
hauteskundeetan, bai estatukoetan, bai autonomikoetan.

1995az geroztik abian zen Ospe Batzordea eredutzat harturik,
Juan Jose Goiriena de Gandariasen agintaldian zertu egin zen
Eusko Ikaskuntzak adituen ganbera moduko bat babesteko
ideia; ganbera horri kontsultak egin ahal izango zizkioten era-
kundeek, eta ezagutza aditua sortuko zuen, Herrialdearen
zerbitzura jartzeko. Proiektua heltzen joan zen, eta 2007ko
urrian errealitate bilakatu zen, gizartearen aurrean aurkeztu
baitzen “zientzia, arte eta literatura arloetako komunitateen
eta gizarte orokorraren erronka handien gaineko gogoeta,
azterketa, diagnosi eta aholkularitza foro bat”. Jakiunde, Zien-

Jakiunde — Zientzia, Arte eta
Letren Akademia eratzeko saioa
(2007).

tzia, Arte eta Letren Akademiak zientzietan, arteetan eta letre-
tan erreferentziatzat jotzen ziren hogeita bost pertsona bildu
zituen hasieran, eta Pedro Migel Etxenike zientzialaria izan
zuen lehenengo lehendakari, Eusko Ikaskuntzak zuzenean
izendatuta.

Agintaldiaren azken txanpan, talde errektoreak bigarren Plan
Estrategikoa prestatu zuen, eta, haren kronologia aintzat
hartuta (2008-2012), hurrengo taldea arduratuko zen plan
hura gauzatzeaz. “Arazo modernoei buruzko gogoeta sakona
egiteko beharra” aipatu zuten orduan ere.

Eusko Ikaskuntzaren laurogeita hamargarren urteurrena zela
eta, 2008ko abenduan, lehendakariak, kargua uztear zela,
azken etapan adierazitako ideietako batzuk laburbildu zituen:

“Eta horretarako, inoiz baino beharrezkoagoak dira
Eusko Ikaskuntza bezalako erakundeak, zeinek,
gizarte zibilaren baitatik sortuak izanik, lidergo par-
tekatuak antolatzen lan egiten duten, halakoek
gizarte erantzunen atomizazioaren aurkako inda-
rrak batu ditzaten eta, gehiegitan, guztiok ukitzen
gaituzten erabakiak hartzera behartzen duten epe
laburra eta taktizismotik haratagoko helburuak izan
ditzaten.

Halere, Eusko Ikaskuntzak ere krisian jarri behar
ditu bere egiturak eta paradigmak, inertziekin
hautsi, bere egitekoa eguneratuko badu. Lau fun-
tziotara laburbilduko dut egiteko hori: prospekzio
lana gauzatzea, etorkizuneko erronkei aurrea
hartuko diena; gizarte balio handiko ikerketan
sakontzea; etengabeko prestakuntzaren alde lan
egitea, kultura zein lanbide alorrean; eta, azkenik,

kontsumismo huts eta alienatzailearen aro baten
ondoren, kontsumo onuragarriarena etor dadin
ahalbidetzea, halako eran non kulturak eta lankide-
tzak gizarte balio geroz handiagoa izango
duten”!'3,

Agintaldia amaitu eta hilabete batzuk geroago, Eusko ITkaskun-
tzako Batzar Nagusiak erakundeko ohorezko lehendakari
izendatu zuen Xabier Retegi.

4.6. Jose Maria Muiioaren lehendakaritza,
2009-2012

Aro globaleko lehen krisi handia aspalditik ari zen sortzen,
baina iritzi publikoaren begitan 2008ko irailean egin zuen
eztanda, Ipar Amerikako Lehman Brothers inbertsio bankuak,
mende eta erditik gorako ibilbidea zuenak, ordu gutxiren
buruan porrot egin zuenean zabor hipoteka deiturikoen
ondorioz.

Atzeraldi Handiak eragina izan zuen Espainiako ekonomian,
zor pribatu gehiegi baitzeukan. Higiezinen burbuilak oztopatu
egin zituen finantza erakundeen balantzeak, eta Estatuak erres-
katatu egin zituen. Defizit publikoa ikaragarri handitu zen.
Langabeen kopurua handitu egin zen, 2008an bi milioi
langabe izatetik 2013an ia sei milioi langabe izatera igarota.
Biztanleria aktikoaren % 26 baino gehiago lanik gabe geratu
zen. BPG-a % 7tik gora murriztu zen.

Egoera zertxobait hobea izan zen penintsulako Euskal Herrian.
Atzeraldiaren urte txarrenean, 2009an, Euskal Autonomia Erki-
degoko BPG-ak %4 egin zuen atzera, eta Nafarroakoak, berriz,
% 3,7. Hala eta guztiz ere, 2008tik 2013ra bitarte pilatutako

Eusko Ikaskuntzaren
argitalpenen zati handi bat
digitalizatuta dago, eta
webgunean dago ikusgai.

Beste arlo
zientifiko batzuk

Liburuaren bigarren zatian landutakoez gain, Eusko Ikaskuntzako sailek
beste arlo zientifiko batzuk ere jorratu zituzten erakundearen bigarren
etapan.

Hedabideak: Historia, hedabideak eta enpresak, kazetaritza zientifikoa,
esperientziak eta figurak, alderdi formalak, publizitatea, euskara,
tokiko prentsa, digitala...

Gizarte eta Ekonomia Zientziak: Enpresa, lurraldearen antolamendua
eta kudeaketa, mugaz gaindiko harremanak, zientzia eta teknologia,
berrikuntza, legedia...

Hezkuntza: Pedagogia, metodologia, irakasleen prestakuntza, hizkuntza
aniztasuna, curriculumeko alderdiak, hezkuntzaren kalitatea, hezkuntza
eta generoa, hezkuntza bereziak...

Zientzia Fisiko-Kimikoak eta Matematikoak: Fisika, materialak, ikerketa
zentroak, historia, egitura elektronikoak, dibulgazioa...

Natura Zientziak: Flora eta fauna, biodibertsitatea, garapen iraunkorra,
nekazaritza, abeltzaintza, arrantza, basoak, bilduma naturalistikoak...

Osasun Zientziak: Historia eta pertsona ospetsuak, Paleomedikuntza,
Psikiatria, Medikuntza klinikoa, auzitegiko medikuntza, Pediatria,
Gerontologia, genetika, osasuna eta gizartea, elikadura...

Zinematografia: Zinema Euskal Herrian: historia, sorkuntza, egileak,
azterketa artistikoa, produkzioa, hedapena, espazioak, zentsura,
ikerketa eta harrera...

Historiaurrea-Arkeologia: Historiaurreko habitatak, labar artea, errituak,
aztarnategiak eta azterketak, arkeobotanika, ondarea, analitikak,
teknikak...

batez besteko beherakada % 3-4 ingurukoa izan zen, eta, bos-
turtekoaren amaieran, langabezia tasa % 15etik % 17ra
bitartekoa zen, bi lurraldeak batera hartuta.

Testuinguru horrek eragin handia izan zuen Eusko Ikaskuntza-
ren aurrekontuetan. 2009az geroztik, diru sarrera gordinek
geldialdi bat izan zuten, lehenengo, eta ondoren nabarmenki
murriztu ziren. Ekarpen orokorrak ia erdira murriztu ziren
2009tik 2012ra. 2008aren amaieran hautatutako zuzendaritza
taldeak, Jose Maria Mufioa lehendakari zuenak, aurre egin
behar izan zion une latz horri, seguru asko Elkarteak 1978an
bigarren etapa hasi zuenetik izandako une latzenari.

Jose Maria Mufioa Ganuza erbestean jaio zen, Frantzian,
1942an. Eusko Ikaskuntzaren sortzaileetako biren
ondorengoa da: Juan eta Miguel Muiloarena (azken hori
Gipuzkoako lehenengo ikastolaren sustatzailea izan zen,
1914an). Eusko Ikaskuntzako seigarren lehendakariak
ingeniari gisa egin zuen lan. Hamalau urtez Eusko
Jaurlaritzaren ordezkari izan zen Eskualdeen Europako
Batzordean, zeinak egoitza Bruselan duen. Egindako ibilbide
luzearen aitorpen gisa, Europako Parlamentuak Europako
Herritar Saria eman zion 2009an.

Ekonomia orokorra eta erakundearen ekonomia hartzen ari
ziren itxura aintzat hartuta, Mufioak eta bere Batzorde
Eragileak erabaki zuten energien sakabanaketa mugatzea eta
ahaleginak jarduera jakin batzuetara bideratzea. Zuzendari-
gerente berri baten eskutik, lanak proiektuka planifikatuko
ziren. Eta egituraren neurriak berrezarriko ziren, urrats hori
ezinbestekoa baitzen kontuan harturik oparoaldi
ekonomikoko ziklo luze bat amaitu zela eta estutasun ziklo
batean sartu zirela, zenbat iraungo zuen jakin ere ez zekiten
ziklo batean.

Eusko Ikaskuntzaren XVII.
Kongresuaren inaugurazio-
ekitaldia (Gasteiz, 2009).

Lehentasuna eman zitzaien argitalpen enblematikoei (RIEV,
Fuentes Documentales Medievales del PaisVasco bilduma), eta Cuadernos de
Seccion aldizkarien argitalpena euskarri digitalera aldatu zen.
Berezko Aurrerapen Iraunkorrari buruzko etorkizuneko
programa estrategikoak bat egin zuen beste euskal eragile
batzuekin (Innobasque, Aclima Ingurumen Klusterra eta MLC-
ITS Logistika eta Garraio Klusterra), prozesuaren fase berri bati
heltzeko. BAI+5 izena jarri zioten fase berri horri.

“Gizarte aurrerapen iraunkorrerako berrikuntza” gaia jorratu
zuten Eusko Tkaskuntzaren XVII. Kongresuan (Vitoria-Gasteiz,
2009ko azaroa). Zalantzaz jositako une hartan, Kongresuak
asmatu zuen, Gizarte Zientziekin lotutako alderdi garrantzitsu
batzuk berriz hausnartu eta adierazi baitzituen, errealitate
hurbilekoena abiapuntutzat hartuta. Justiziaren kontzeptua
mundu globalizatuan, publikoa denaren balioa, gizarte
solidario baten eraikuntza, bizi kalitatea, genero harremanak,
iraganaren eta etorkizunaren arteko zubi lanak egingo dituen
memoria sozial baten beharra... Gai horiek eta beste batzuk
jorratu zituzten zazpiehun inguru biltzarkidek, erreferentzia
komuntzat harturik gizarte aurrerapen iraunkorrerako
berrikuntza.

Hiru ardatz nagusi

Erakundearentzat garrantzitsuak eta gizartearentzat baliotsuak
zirelako, lehentasuna eman zitzaien hiru programari. Horie-
tako bi atzetik zetozen; hirugarrena orduan sortu zen.

Eusko Jaurlaritzaren babesarekin, Auiamendi Eusko Entziklo-
pedia-Enciclopedia Vasca Aufiamendi zuzendu, osatu,
eguneratu eta itzultzeko lanekin jarraitu zuten. 2012-2015
hirurtekoan zehar, Antropologia-Etnologia-Folklorea, Artea,
Historia eta Literatura arloetan sakondu zen, nagusiki euskaraz
idatzitako sarrerekin eta hedapen irekia nahiz doakoa izanik

helburua. Horrek indartu egingo zuen Eusko Ikaskuntzak
euskal kulturari buruzko edukien Interneteko zerbitzari gisa
lortua zuen lidergoa.

Bigarren lan ildoa Uddlak izango zen. Ehundik gora udalekin
hitzarmena eginda, jardueren espiral berri bat sortu nahi zen
Euskal Herriko udalerri eta hiri guztietan: ikerketak, argitalpe-
nak, txosten teknikoak, artxiboko lanak eta dokumentuak
biltzeko lanak, ikastaroak, hitzaldiak eta hedapen jardunaldiak,
lantegiak, arte programak eta abar luze bat.

Aurreko bien oso bestelakoa zen hirugarren programa: Elkarbi-
zitza/ Convivencia. Euskal komunitateak materialki oso garatuak
izan arren bereizketa eta liskar ideologikoez jositako urte
luzeen ondorioz bizikidetzaren esparruan defizit handia zutela
zioen diagnostikoa abiapuntutzat hartuta, sentsibilitate guztie-
tako intelektualak gonbidatu zituzten, guztien artean
oinarrizko adostasun esparru bat egitura zezaten, balio etikoen,
kulturaren eta euskararen inguruan. Indarkeria urte luzeen
ostean pluralismoa politikoki antolatzeko funtsak ziren, eta
horien helburua jada antzematen zen 2010eko Bruselako Adieraz-
pena baino lehen.

Krisi bikoitza

2012ko maiatzean, Batzorde Eragileak premiazko erabakien
onespena proposatu zuen, ekitaldiko kontuak egokitzeko.
Erabaki horien artean zeuden honako hauek: XVIII. Kongresua,
2013. urtearen hasierarako aurreikusia, egoera egokia izan arte
atzeratzea; Euskonews astekaria ezeztatzea, eta enplegua erregula-
tzeko espediente bat abiaraztea. Batzorde Iraunkor osoak
ezezkoa eman zien erabaki horiei, eta, hortaz, krisi ekonomi-
koa krisi instituzional bilakatu zen. Hauteskunde prozesua
2012. urtearen amaieran egitekoa zen, baina bost hilabete
aurreratu zuten.

Gobernantza Demokratikoaren
Arloko Gizarte Foroa
(Irun, 2017-VI-17)

Agur hitzetan, Jose Maria Mufioak honako hau adierazi zuen:

“Lehenengo mendeurrena aurrean dugula bete behar

genukeen tokiari buruzko gogoeta egin beharra

dugunez, hementxe azalduko dut nire iritzi pertsonala,

jada bazkide huts gisa, erakundearen etorkizuneko jar-

dunak oinarritzat hartu behar lituzkeen premisei buruz:

1. EI-SEVek ez du desegokiro nahasi behar jada existi-
tzen diren erakunde edo organismoei dagozkien
eremuetan.

2. Euskaltzaindia, 193 1ko Autonomia Estatutua, Euskal
Unibertsitate Publikoaren lehen zirriborroa, Jakiunde
— Zientzia, Arte eta Letren Akademia: gure historiako
adibide bikain horiek argi adierazten dute EI-SEVren
bokazioa ekintza zein erakundeen sustatzaile eta bul-
tzatzaile gisa, bizitza kultural, zientifiko eta sozialaren
katalizatzaile handi gisa. Eginkizun horrek berdin-
gabe egiten du erakundea, eta horretan ezin zaio
leporatu eskumenen talka.

3. EI-SEVek Herrialdearentzat funtsezkoak diren proiek-
tuetan bildu behar ditu eginahalak. Gaur egun
Aufiamendi Eusko Entziklopedia, Elkarbizitza eta Udalak aipa
genitzake. Balio soziala duten proiektuak, laguntza
ematen dietenak gure erakundeei eta beste erakunde
batzuek ezin lituzketenak hain baldintza mesedega-
rritan garatu.

4. Eginkizun hori betetzeko behar adina masa kritiko
dugula uste dut. Eta hemen gure Gizarte Ospe
Batzordearen garrantzia nabarmendu nahi dut, zeina
izan bailiteke Herrialdearentzat eta haren erakunde-
entzat onuragarria izango litzatekeen maila
goreneneko aholkularitza organo baten ernamuina.

5. Aurreko guztia betetzeko baldintza ezinbestekoa da
EI-SEV iraunkorra izatea”''*.

4.7. Inaki Dorronsororen lehendakaritza, 2012-

Etorkizunerako agindu argiak izanik norabide estrategikoa ber-
bideratzea eta Eusko Tkaskuntzako antolakuntza oinarriak
berritzea, 2012ko uztailean bazkideen Ezohiko Batzarrak Ifaki
Dorronsoro buru zuen taldea hautatu zuen.

Bilboko Industria Ingeniarien Goi Eskolan prestatua eta 1973az
geroztik mundu kooperatibistari lotua, Ifiaki Dorronsoro
Plazaolak (Ataun, 1947) Ampo S. Coop kooperatibako Balbulen
Atala sortu eta finkatzeko prozesua zuzendu zuen, eta horren
ostean hainbat funtzio bete zituen Industria Sustapenaren
Arloan, LKS Talde berriaren burutza bere gain hartu aurretik
(1991-1998). Mondragon Korporazio Kooperatiboko Teknolo-
gia eta Kalitatea sailetik MIK Kudeaketako Ikerketa Zentroaren
sorrera sustatu zuen, eta horren lehendakari eta zuzendari izan
zen. Mondragon Unibertsitateko, Ikerlaneko eta Idekoko kon-
tseilu errektoreko kide izan zen, eta Ezagutzaren Klusterraren
sorreran parte hartu zuen. Estrategia eta Lehiakortasuneko ira-
kaslea izan da Mondragon Unibertsitatean, Deustuko
Unibertsitatean eta Lancaster Unibertsitatean. Ibilbide luze
horretan intelektualki jorratu ditu Giza eta Gizarte Zientziak
era askotako eremutan.

Lehen aldi exekutiboan (2012-2016), Eusko Ikaskuntza taldea
berregituratzeko prozesu sakon eta mingarri bati heldu zion,
eta, aldi berean, diseinu estrategiko berri eraginkorra egin
zuen, erakundea egokitzeko eta berriz posizionatzeko.

Lehendabiziko neurriari dagokionez, kudeaketako egitura
berrantolatu zen, eta horrek eragina izan zuen herentzian jaso-
tako proiektuetan, fundazioetan (Euskomedia Asmoz
Fundazioaren baitan geratu zen) eta lanpostuetan (2018ko lan
taldea 2012koaren bostena da). Erabaki horiei guztiei esker

Bi ekimen: Urteko Galdera
eta Solasaldiak.

nolabaiteko egonkortasun ekonomikoa lortu zen, eta kudeaketa
arin eta eraginkorragoa.

Barne gogoeta eta eztabaidarako prozesuan laurehun bat per-
tsonak parte hartu zuten. Administrazioen, alderdi politikoen
eta zientzia, gizarte eta kultura arloetako ordezkarien iritziak
bildu ziren. Zeregin horretan jasotako iritziei zegokienez, Ifaki
Dorronsorok honako hau adierazi zuen:

“[...] esan beharra dut, izan ditugun erakunde eta
zientzia-kultura munduko ordezkari, hiritar eta herri-
tarren sektore anitzeko ordezkariekin izandako
hamarnaka bilera eta topaketetan lortu dugun argazkia
suspergarria dela: dituen berezitasunengatik, prestigio-
agatik, historiagatik eta kideen bikaintasunagatik, Eusko
Tkaskuntzak posizio berezia du eta bakar eta errepikae-
zin bihurtzen duten baloreak batzen ditu bere baitan.
Horrek etorkizunari anbizioz begiratzera eraman behar
gaitu”!"®,

Aldi berean, erakundeak bere zeregina zer testuingurutan
hedatzen duen aztertu zen. Erakundearen esperientzia eta
potentzialtasun erreala kontuan hartu, eta Eusko Ikaskuntza
modu batera edo bestera ezagutzaren esparruan diharduten
erakundeen ekosisteman kokatzea zen xedea, eta haren
filosofia eta prozedurak XXI. mendeko errealitateak dakartzan
baldintza eta eskakizunetara egokitzea. Helburu horiei
erantzuten zieten Batzar Nagusiak 2013. urtearen amaieran
onartu zituen eredu berrituak eta funtzionamendu egitura
oinarrizkoak''c.

Eredu berriaren oinarriak
Honako item hauetan laburbildu daitezke eredu berriaren
alderdi orokorrak:

* EI-SEVek berretsi egiten du bere jatorrizko eginkizuna,
euskal gizartearen inguruko ezagutza aztertzeko, iker-
tzeko eta zabaltzeko erakundea baita. Betiere bere
ahaleginak erakundea bera sorrarazi duen gizartearen
funtsezko beharrizanetara bideratzeko bokazioarekin.
Euskal Gizartea eta Euskal Kultura ditu xede eta helburu
bere jardunak. Ikuspegi berritu bat garatzeko asmoz,
egungo arazoak eta etorkizuneko erronkak aztertu eta solu-
zio ausartak eskainiko dizkio Euskal Autonomia Globalari.
Erakundearen eginkizun garrantzitsuenetako bat Euskal
Herriko erakundeen eta gizarte eragileen artean zubiak
eraikitzea eta sinergia sorraraztea da. Lurraldeaz gaindi
jarduteko eta gogoetak egiteko espazioa da.
EI-SEVek sendotu egiten du bere jatorrizko izaera. Elkar-
tea bazkide boluntarioek osatzen dute, eta Euskal
Herriko testuinguru kulturalean eta zientifikoan azterla-
nak, ikerlanak, gogoetak eta eztabaidak eginik, Euskal
Herriko arazoei eta erronkei soluzio aurreratuak propo-
satzeko eta aztertzeko ahaleginean elkartu dira.
Oso aintzat hartuko ditu belaunaldi berriak: Euskal
Herriaren errealitateen aurrean gazte sentiberak aintzat
hartuko ditu, euskal gizarteak haien eskutik lortu
beharko baititu jarraibideak eta lehentasunak etorkizu-
nean ere garatuko bada.
Ateak irekiko dizkie lehenetsitako proiektu eta ideiei,
eta parte hartzeko hainbat modu artikulatuko dira.
Orain abiatzen ari den trantsizioa finkatuko duten
indargune garrantzitsuak dauzka EI-SEVek: gizarte masa
zabala eta askotarikoa, askotariko lurraldetasuna, Admi-
nistrazio ororen ezagutza, presentzia garrantzitsua toki
mailan, Sarean dagoen dokumentazio plataforma han-
dienetako bat, etab.
* Gaur egun zer eskaintzen die Eusko Ikaskuntzak ikerla-
riei eta ikasleei?

Nevadako Unibertsitateko
(Reno) Center for Basque
Studies zentroari ENE Saria
emateko ekitaldia, 2017an.

— EI-SEVen eginkizuna duen erakunde bat, gaur inoiz
baino beharrezkoagoa dena, sustatzea eta bultzatzea,
euskal gizartearen berrikuntzan zuzenean parte hartuz.

— Euskal gizartearen erronkei eta beharrizanei buruz
duen ikuspegia jakinaraztea.

— Azterlan eta hausnarketa kolektiboko jardueretan modu
proaktiboan parte hartzea.

— Euskal Herriarentzat izaera estrategikoa duten proiek-
tuak proposatzea eta sustatzea.

Gobernantzari buruzko kapituluan, Elkartearen organigrama
soilik hiru instantzia betearazletara murriztea aurreikusten du
eredu berriak: Batzar Nagusia, organo gorena; Kontseilu Errek-
torea, non lurralde bakoitzeko bina ordezkari, erakunde
fundatzaileak eta garrantzitsuenak, idazkaria, diruzaina, zuzen-
daria eta langile profesionalen ordezkari bat bilduko diren; eta
Zuzendaritza Batzordea, jardueren programari jarraiki funtzio-
namenduaren kudeaketaz arduratzen diren pertsonek osatua
izango dena. Sail zientifikoen bidezko ikerkuntza-egitura desa-
gerraraztea proposatzen zuen eredu horrek.

Berritzea eta itxaropena

Euskal komunitateen etorkizunari begira aldaketa sakonak
iragartzen dituzten jazoera aipagarri batzuk gertatu dira 2011
eta 2018 bitartean. Haietako bat, inolaz ere guztietan
positiboena, frankismoan abiatutako indarkeria ziklo luzearen
amaiera da. 201 1. urtean Donostian egin zen Nazioarteko
Konferentziaren (Aieteko Konferentziaren) ostean, "borroka
armatuaren behin betiko amaiera" iragarri zuen ETAk. 2018ko
apirilaren 20an komunikatu bat kaleratu zuen, eta "eragindako
kaltea" eta euskal gizarteak jasan duen "gehiegizko
sufrimenduan" izandako "zuzeneko erantzukizuna" aitortu
zituen. Maiatzaren 4an Kanbon egindako ekitaldi batean
irudikatu zen ETAren amaiera atzeraezina. Itxi egin da gure

historiaren kapitulu hori, eta memorian izango dira orain ia
mila hildakoren, estortsioa jasandako eta ihes egindako
ehunka pertsonaren, familia hautsien eta urte askotan
hausturak gainditzeko lan nekeza izan duen herriaren
oroitzapenak. Ezinbestean aipatu behar da hainbat gazteren
egoera; izan ere, lider jakin batzuen arduragabekeriak eta
euskal gizartean eta nazioartean gertatu diren aldaketak
interpretatzeko ikuspegi murritzak ustezko “gerra” bat sortu
baitzuten, irabazteko inolako aukerarik izan gabe. Bizi-
proiektu gehiegi suntsitu dira.

Euskal gizarteari dagozkion gaiak askatasunez aztertzeko eta
eztabaidatzeko muga handiak izan dira urteetan, eta Inaki
Dorronsororen lehendakaritza izango da ETArik gabeko egoera
berrian beteko den lehena. Horrenbestez, itxaropengarri zaio
etorkizuna Eusko Ikaskuntzari Euskal Herria aztertzen dituen
eta haren erronken gaineko hausnarketa egiten dituen erakun-
dea den aldetik; izan ere, eginkizun hori eman zitzaion orain
ehun urte, Ofiatin egin zen sorrerako Kongresuan.

Aztergai dugun epean, 2017ko urtarrilean sortutako Euskal Hiri-
gune Elkargoa (Communauté d’Agglomération du Pays Basque)
da beste mugarri bat. 158 udalerri eta 300.000 biztanle biltzen
ditu 3.000 km2-tan. Ipar Euskal Herriko lurralde guztiak
hartzen ditu (Zuberoako bi udalerri izan ezik baina Bearnoko
udalerri bat barne). Horrek esan nahi du Ipar Euskal Herriak
azkenean lortu egin duela irrikatutako lurralde batasuna.

Eusko Ikaskuntzaren Kontseilu Errektorean sartu da Euskal
Hirigune Elkargoa. Eta 2015. urteaz geroztik, Nafarroako
Gobernua normaltasunez ari da betetzen, erakunde fundatzai-
lea den aldetik, Eusko Ikaskuntzaren Batzorde Iraunkorrean
beti gorderik izan duen lekua eta, 2014. urteaz geroztik, Kon-
tseilu Errektorean gorderik duen lekua. Ehun urteko historian,

Eusko Ikaskuntzaren
XVIII. Kongresua

Eusko lkaskuntzak bere fundazioaren mendeurrenean egingo du XVIII.
Kongresua. Foro horretan aurkeztuko dira profesionalek eta adituek,
herritarrek, eragile sozialek, politikoek eta ekonomikoek, erakunde
publikoek eta beste batzuek bost arlotan landutako diagnostikoak eta
proposamenak. Helburua da Euskal Herriak dauzkan erronkei eta kezkei
erantzungo dieten agertokien aukerak mahai gaineratzea eta gizartearen
zein erakundeen konpromisoa lortzea ikergaietan eta eztabaidagaietan
sakontzen jarraitzeko.

lkuspegi global batetik baina tokian tokitik bultzatuta, Euskadiko eta
Nafarroako lurraldeek XXI. mendeari arlo politiko, sozial, kultural eta
sozioekonomikoan, eta sinboloen eta partekatutako balioen arloetan,
aurre egiteko behar dituzten tresnei buruzko gogoeta prozesu bat
abiarazi da. Betiere demokratizazioaren aroan, garapen soziala eta
gobernantza kultura, kapital, lurralde eta herritartasuna bezalako
balioekin uztartzen direla ardatz hartuta.

“Geroa Elkar-Ekin / El futuro que nos (re)une” goiburuarekin, Euskal
Herriko hiriburuetan banatuko dira Eusko Ikaskuntzaren XVIII. Kongresuaren
saioak: Baionan (urriak 5), Gasteizen (urriak 19), Irunean (urriak 26),
Bilbon (azaroak 9) eta Donostian (azaroak 16), eta Ofatin emango zaio
amaiera kongresuari 2018ko azaroaren 23an. Azaroaren 24an, berriz,
Eusko lkaskuntzaren ehun urteak ospatuko dira Ofatin ere.

Eusko Tkaskuntzak lehen aldiz lortu du Euskal Herriko admi-
nistrazio guztiak bere gobernu-organoan izatea: Araba, Bizkaia
eta Gipuzkoako foru-aldundiak, Nafarroako Gobernua eta
Euskal Hirigune Elkargoa.

Azimut guztietan

Berritzen eta birbideratzen jarraitzen zuen aldi berean, ikerla-
nak eta azterlanak bultzatzen jarraitu zuen Eusko Ikaskuntzak;
bere kabuz edo beste erakunde batzuekin batera askotariko
gaiak eta parte hartzaileak bilduko zituzten jardunaldiak, min-
tegiak eta hitzaldiak antolatzen; liburuak argitaratzen, ikerlanak
sustatzen eta txosten teknikoak lantzen. Bestalde, urtero, beren
ibilbideetan egindako lanagatik merezitako esker ona adieraz-
ten die hainbat laguni sariren bitartez.

Jardueren katalogoan bi berrikuntza gehitu ziren. Eusko Ikas-
kuntzaren bokazioarekin, jakintza adituaren topagune eta goi
mailako zabalkunderako plataforma izateko bokazioarekin
uztartzen dira bi berri horiek: Urteko Galdera eta Solasaldiak, gizar-
tearen, kulturaren, zientziaren eta teknologiaren arloetako
egungo arazoen eta erronken inguruan analisiak, hausnarketa
eta eztabaida irekia egiteko foroak.

2016ko ekainean, Batzar Nagusiak berriz ere aukeratu zuen
Inaki Dorronsoro. Era berean, Kontseilu Errektorerako lurralde-
etako bost ordezkariren berritzea bozkatu zen. Lehentasunezko
zazpi ildotan egituratzen da 2016-2020 laurtekorako jarduera
programa:

* Proiektu nagusien garapena (Ekinez).

* Lankidetza sareak indartzea Euskal Herriko eta Euskal
Herritik kanpoko zientzia eta kultur erakundeekin.

* Ezagutzaren zabalkundean sakontzea: udalak, Urteko Galdera,
Solasaldiak, gure argitalpenak sustatzea eta beste aldizkari eta

2018ko mendeurrena dela-eta,
erakunde fundatzaileak Eusko
Tkaskuntza babesteko
adierazpena sinatu zuten
(Bilbo, 2018-I11-14).

argitalpen zientifikoetan parte hartzea, ikerlanen eta gogoe-
ten prozesuak eta emaitzak Sarearen bitartez gizarteratzea...

* Bazkideen oinarria sendotzea eta kolaboratzaileen sarea
handitzea: kolaboratzaileen gordailu bat sortzea, Eusko
Tkaskuntzako kideen lan "boluntarioa" egituratzea eta kide
gehiago biltzea, beren gogobetetze maila aintzat hartzea,
Asmoz ta Jakitez aldizkaria berritzea...

* Pertsonen antolakuntza eta garapena: ikerlarien kontrata-
zioa, lanaren kalitatea bermatzea, kudeaketari buruzko
informazioa ematea, prozesuen eta lanpostuen zehazta-
pena, langileen analisia, egoitza nagusiari eman beharreko
soluzioa, dokumentu eta bibliografia funtsak...

* Oinarri ekonomikoa eta profil ekonomiko berria indartzea,
ekarpen orokorren eta beste ekarpen batzuen aldean
proiektuen araberako sarrerak lehenesteko.

* Komunikazioa indartzea eta Eusko Ikaskuntzaren kokapena
sendotzea: web orria berriz diseinatzea, marka korporatibo
berria lantzea eta irudia berrantolatzea sakabanatuta gera ez
dadin, komunikazio politika baten diseinua...

Batzarrak, era berean, Estatutuetan gobernu eta administrazio
organoei dagozkien sei artikulu aldatzea erabaki zuen gorago
deskribatutakoaren arabera.

Ekinez programa

Eusko Ikaskuntzaren Oinarrizko Eredua eta Egitura onartu
ondoren finkatutako esparru berriaren baitan, eta Denok Gai
izeneko metodologia parte hartzailearen bitartez, errealitate
kolektiboaren analisiari ekin zitzaion aztertu beharreko gaikako
arloak aukeratu baino lehen''”. Aukeratutako bost arloen
egituratze praktikotik Ekinez proiektu programa (2016-2019)
sortu zen: Euskal Herriaren erronka estrategikoei buruzko
hausnarketa eta analisi sakonak egitea du xede.

XXI. mendeko Euskal Herri iraunkorra du ardatz estrategiko
Ekinez programak. Diziplina arteko bost lan eta ikerketa arlo
finkatu dira, urte askotan jarduteko eskemari jarraiki eta
ondoren zehazten diren esparruetan:

e Etorkizuna irudikatzen

e Errealitate soziokulturala

e Euskara eta bere etorkizuna
* Egitura soziopolitikoa

¢ Eredu sozioekonomikoak

Parte hartzeko metodologia berri batean oinarritzen da Ekinez.
Hauexek ditu funtsezko elementuak:

- Euskal Herriko Lurralde(ar)en Liburu Berdearen erredakzioa, bi
helburu garrantzitsu bete nahi dituena: planteatutako arda-
tzei buruzko kontzeptu mapa bat egitea; eta kohesioari eta
elkartasunari dagokienez, egoeraren diagnostiko bat modu
parte hartzailean finkatzea.

- Adituen ahotsa eta ikuspegia islatuko dituen Liburu Berdetik
abiatuta, gizarte zibilaren iritziak eta proposamenak bil-
tzeko herritarren mahaiak osatzen dira.

- Liburu Berdean eta herritarren mahaietan jasotako gaiei buruzko
gogoetak egiteko foro sozialen garapena.

- Urrats horiek guztiak eman ondoren, Liburu Zuria idatziko
da. Bertan jasoko dira euskal gizarteak, hau da, herritarrek,
adituek, gizarte-eragileek eta erakundeek, zer oinarri eta
balizko agertoki planteatzen dituzten etorkizuneko erronkei
aurre egiteko. Ondoren, horrek guztiak zer inplikazio insti-
tuzional izan ditzakeen aztertuko da, eta 1918an Onatiko
Kongresuan egin zen moduan, Eusko Ikaskuntzaren etorki-
zuneko agenda osatuko da.

Eranskinak







Hiru idatzi mende baterako

1. Eusko Ikaskuntzaren araudia. 1919ko
otsailak 18 (Sozietateen erregistro bereziko
bigarren liburua, 482. zk., 86. folioa, Gipuzkoako
Gobernu Zibila)

1. artikulua.- Eusko Tkaskuntzaren helburua da Euskal Herria
maite duten pertsonak biltzea, eta bere nortasuna
leheneratzeko grinak bultzatuta, bere kultura indartzeko
bitarteko egokiak sustatu nahi ditu, xede hori betetzeko
baldintza ezinbestekoa den aldetik.

Egitarau horren barruan egingo dituen lanetan, bere
nortasunaren elementu oinarrizkoak eta bereizgarriak baliatuko
ditu Sozietate honek. Era berean, kultura unibertsaleko
elementuak erabiliko ditu, baldin eta Euskal Herrian baliatzeko
modukoak baldin badira, eta lehentasuna emango die
premiazkoak direnei. Bertako zein bestelako elementuak
lantzean, euskal eremuko lurraldeen interes bereziak zainduko
dira, beti izan duten izaera erlijiosoari eutsita.

2. Eusko Ikaskuntzak 197 7ko irailaren 20an
egindako adierazpena

Fusko Tkaskuntza, erderaz «Sociedad de Estudios Vascos»,
Onati'ko Batzar Nagusian, 191 8'gn urtean sortu zan.
Gipuzkoa'ko Aldundiak hortarako itza atera zuen ezkero,
bereala on-artu zuten asmo ori Araba'ko, Nafarroa'ko, Bizkai'ko
eta Gipuzkoa'ko Aldundiak.

Eusko Ikaskuntza sortu zanetik lan aundi eta ederrak egin ditu
euskal kulturaren alorrean. Euskaltzaindia, «Revista
Internacional de Estudios Vascos» aldizkaria, D. Julio de
Urkijo'k sortua; 1919'gn urtetik 1934 arterako bi urtez beingo
Batzar Nagusiak; 1927 ezkero «Udarako Ikastaroak»; euskera
ikasteko eta euskeraz irakasteko Ikastolak nunean-nunean;
1931'gn urteko «Estatuto Vasco»; Bilingiiismo-Elebitza
baterako onarriak, etab., etab.; guzti hori Eusko Ikaskuntzaren
lana izan da.

Teoria utsezko ikaskuntza ta azterketa-lana bakarrik ez du egin,
beraz; sorkari praktikoak ere sortu ditu bere bizitza ederrean,
bere barruan dituan kultur -lantegi ugarietan, erriaren on ta
abantailarako.

Gogoan euki behar da. Eusko Ikaskuntza beti bazkun azke-librea
izan dala, Erriaren maitasunez azke-libre sortua, ifiungo politika
alderdirekin edo-ta estadu-bazkunekin artu-emanik gabe.

Izaera zabal honi esker, Eusko Tkaskuntzaren barruan, ideologi
guztietako gizakume oro izan dira bazkide; Izkuntz-gaietan,
nahiz politikan, iritzi orotarikoak, Aunamendiren bi
aldetakoak, beti ere gure erriarenganako maitasun bero batean
alkarturik.

Zoritxarrez, Eusko Ikaskuntzaren lanak bapatean eten beharrak
izan ziran 1936'gn urteko erri-guda etorri zanean. Urte
hartako Agorrillaren 5'ean itxi behar izan zituan bere ateak eta
utzi alde batera bere oiturazko lanak; gure Erriari etorri
zitzaion egoera estu artan ez bait zan Ian haietarako lekurik, eta
giro hartan Eusko Tkaskuntzaren asmoak aipatzea bera ere
gauza galerazia biurtu bait zan.

Berrogei urte luze iraun du egoera horrek. Eta epe luze hortan
Eusko Ikaskuntzak ez du izan txolarte egoki bat bere lehengo
lanetan bir-asi ahal izateko; ez bait zan, artean, behar bezelako
askatasun-girorik bazterretan. Hortaz gafera berrogei urte
hoietan eriotzak eraman dizkigu, banan-banan, gaur oraindik
gogoan ditugun eta lehen Bazkunaren ogei ta iru Ian sailletan
langille burutsu izan genituan gizon aundirik asko ta asko.

Egoera illun hura gora-beera, ordea, Bazkunaren Batzorde
Zuzendariak etzuan inoiz ere etsitu egoera hura, ezta ukatu ere
bere izaterik ezta utzitzat eman ere Bazkunaren eskubiderik,
ezta galdu ere, Eusko Ikaskuntza egunen batean berriz ere
lehengo Ian etenak bir-asiko zituan uste ta itxaropenik ere,
hortarako behar diran askatasun eta demokrazi-giroak berriro
etor bali tez.

Gaur, 1934'gn urtean aukeratutako Batzorde Zuzendaritik,
oraindik ere bizi geranok, legez dagokigun eginkizun jator
bezela, gauza ondo pentsatu ondoren, aho batez hau erabaki
dugu: iritxi dala Eusko Ikaskuntzak bere Ian etenak bir-asteko
ordua, eta erriaren serbitzurako eta Euskal-Kulturaren onerako
bere burua bir-eskeintzeko une egokia.

Une hontan Bazkunak berritu beharrik izango du: era-berritu,
indar-berritu. Eta hortarako auxe derizkiogu gauza egokienik,
egoera berak eta Bazkunaren Araudiak eskatzen duan neurrian;

oraindik bizi diran eta Izendegietan ageri diran bazkideai
—laureun-bat bizi bait dira— Batzar Nagusi Orokor batera dei
egitea, eta han guztion artean erabaki, nora eta nolako
gaurtasuna eman behar diogun gure bazkunari.

Gauza hau berau aditzera eman nai diogu Erri osoari Agiri
onen bidez, uste bait dugu, gure asmo hauei arrera ona egingo
diotela danok, eta batez ere gaurko gazteak —orren erri-zale,
euskaltzale ta kultura-zale ikusten ditugun gazteak— eta berdin
baita gaur euskal-lanetan diarduten gure honen antzeko beste
Bazkunak ere, guztiok, senide-antzeko elkarrekin lan egin
dezagun, euskal-kulturaren alorrean.

Aizkenik uste dugu, baita, gure Batzar Nagusi Orokorra egin
ondoren, eta artu behar diran erabakiak artu ondoren, Bazkide
berriak ere izango ditugula beti bezelako askatasun eta
demokrazi-girorik ederrenean lanean jarduteko. Horrela Eusko
Ikaskuntzaren ateak berriro ere zabalik jarraituko dute, gurekin
batean euskal-kulturaren alde lan egin nai duten guztiontzat.

Uste dugun bezela, gure bazkide guztien Batzar Nagusi
Orokorrak asmo ta ariera hau ontzat eman baleza, Eusko
Ikaskuntzaren etorkizuna gure bazkide berriari zorko zaie
batez ere.

Uste dugu, baita, arrera errikoi zabal-zabala izango duala
gaurko gure agiri eta dei honek, eta horrela Eusko Ikaskuntzak,
lehen izan zuen ariera eder hartan jarraituko duala bere
bigarren jardun-aldi hontan ere.

José M. Barandiaran — Justo Garate — Angel Irigaray
Manuel Irujo — Manuel Lekuona — Joaquin Yrizar

3. Erakunde fundatzaileek 2018ko martxoaren
14an adierazpen instituzionala Eusko
Ikaskuntzaren mendeurrenean

1918an, Lehen Mundu Gerra bukatu eta berehala kontinentea
berregituratu zenean, Europako nazionalitateen errealitatea
nahitaez baztertu ezinezko kontu bihurtu zen. Euskal
lurraldeetan ere, zeinak historikoki elkarren arteko lotura
material eta espiritualak, sozial eta kulturalak baitzituzten,
autonomiaren beharrak ere indar handia hartu zuen.

Aldi berean, gure gizarteak, XIX. mendeaz geroztik garapen
ekonomiko handia bizi izan baitzuen, gabezia handiak zituen
hezkuntza eta kultura gaietan. Izan ere, Euskal Herria zen
Estatuko eskualde guztietatik unibertsitate publiko edota
erakunde ofizialik ez zuen bakarra. Alegia, herri honek ez
zuen bere hizkuntza eta identitatea babestuko zituen
instituziorik.

Bi gai hauek, Autonomia politikoarena eta Euskal
Unibertsitatearena, hain zuzen ere, urte horietan antolatutako
zenbait ekimenen erdigunean egon ziren. Honela, ekimen
hauek guztiek bat egin zuten Arabako, Gipuzkoako, Nafarroako
eta Bizkaiko Foru Aldundiek batera antolatutako foro handi
batean: 1918an Ofatin ospatu zen Eusko Ikaskuntzaren
Kongresuan, hain justu. Kongresu horretara gonbidatuak izan
ziren “Herrialdearen nortasunaren zaharberritzearen eta
kultura areagotzearen alde” lan egiten zuten pertsonak. Modu
honetan, gure historia modernoan giltzarria izan zen aroari
hasiera eman zitzaion, euskal lurraldeen egituraketa sozial,
politiko eta kulturala osatzen lagundu zuena. Zailtasunak eta
gorabeherak izanda ere, egituraketa hau garatzen joan zen,
Gerra Zibila hasi zen arte.

Kongresuan egindako lanei jarraipena emateko asmoz, lau Foru
Aldundiek Eusko Ikaskuntza sortu zuten. Lurralde mugak
gainditu, modu bateratzaile batean lan egin eta kulturaren
pizkundearen gidari izango zen erakunde zabal eta irekia.
Intrantsigentzietatik eta banderetatik haratago, Eusko
Ikaskuntzak ezinbesteko eta beharrezko zen proiektu horren
inguruan lurralde guztietako eta ideologia politiko
ezberdinetako pertsonak biltzea lortu zuen.

Lehenbiziko aro horretan Eusko Ikaskuntzak, besteak beste,
zientziarekin, historiarekin, artearekin, ordenamendu
juridikoarekin eta gorabehera sozio-ekonomikoekin lotutako
kezken gaineko Kongresu eta Bilkurak antolatu zituen;
Euskaltzaindia sortzen lagundu zuen; Ikastolen probintziarteko
koordinatzaile bezala jardun zuen, irakasleen formakuntza
bultzatu zuen eta lehenbiziko euskarazko eskola-liburuak
editatu zituen; hainbeste amestutako Euskal Unibertsitatea
sortzeko lanak ere gidatu zituen eta, proiektu hori burutu
bitartean, hutsune hori, ikerkuntza, formakuntza eta
dibulgazioa bultzatuz bete zuen bere Sail Zientifikoen bitartez.
Eta ezin daiteke ahaztu, noski, gure historiako lehenbiziko

Euskal Herriko proiektu autonomikoa bultzatu zuela 193 1ean,
“Eusko Ikaskuntzaren Estatutua” deitzen zena.

Gerra Zibila bukatutakoan, Eusko Ikaskuntzaren jarduera erabat
debekatu zen Hegoaldean. Hala ere, hori ez zen oztopo izan
Biarritz eta Baiona-Uztaritzeko Kongresuak antolatzeko. Bi
Kongresu horiek erbestean zeuden euskal intelektualen
gogoeta kolektiborako lagungarri izan ziren, batez ere, gure
kulturarentzako biziki zailak ziren garai ilun haietan.

1978. urtean bere biziberritzea onartu zenetik, Eusko
Ikaskuntzak bere egiteko gero eta zabalago eta hedatuagoa
etengabe garatu du, bere lehendakari Jose Migel Barandiaranek
eskatutakoari erantzuna emanez: “Izan dadila Eusko Ikaskuntza
euskal ikerketa eta ikasketen gunea, hemengo eta munduko
euskalari guztien batasun eta elkartze tokia”.

Bere eguneroko jarduerekin orokorki, eta antolatu dituen
Kongresuekin bereziki, Eusko Ikaskuntzak bide eta mami eman
die euskal gizartearen jakin-nahiei, helburu bikoitz bati
erantzuten diola horrela: batetik, gure nortasun kulturala
sendotu du eta, bestetik, erronka sozial nagusiak ikuskera
prospektibo batekin aztertu ditu.

Eusko Ikaskuntzak funtsezko bi ezaugarri ditu. Lehenbizi, bere
ezartze territoriala: Euskaltzaindiarekin batera, Euskal Herri

mailan ofizialki onartuta dagoen erakunde bakarra da. Gainera,
zuzeneko harremana du euskal Administrazio guztiekin.
Bigarrenik, euskaldun, euskalari eta euskaltzale guztiak batzeko
gaitasuna du, sentsibilitateak, ideologiak eta lurraldeak
gaindituz. Izan ere, zientziarekin, kulturarekin,
berrikuntzarekin eta aurrerapen kolektiboarekin lotutako
konpromiso partekatua da Eusko Ikaskuntzaren inguruan lan
egiten dutenak batzen dituena.

Mendeurrenaren urtea hastear dagoela, erakunde honen
sortzaileak garen lau Foru Aldundiek —Nafarroako Gobernuak,
eta Arabako, Bizkaiko eta Gipuzkoako Foru Aldundiek— Eusko
Ikaskuntzarekiko gure konpromezua berresten dugu, bera baita
ezagutza sortzen laguntzen duen eta egungo erronka nagusiei
erantzuna ematen saiatzen den gizarte zibilaren adierazle bizi
eta akuilatzailea. ‘Asmoz ta Jakitez’, bere lemak, duela ehun
urtetik bere burua gainditzea helburu duen eta bokazioz
kultura unibertsalari irekita dagoen erakunde honen bizitzeko
zergatia bikain adierazten du.

Hori dela eta, Eusko Ikaskuntza zoriondu nahi dugu, eta bere
egitekoa babestu, bere lana gaur egun duela ehun urte bezain
garrantzitsua delako Euskal Herria etorkizunaren aurrean toki
aurreratu batean kokatu nahi badugu.

Oro har, Eusko lkaskuntzak —batez ere 1978an
berrantolatu zenetik—, honako hauek izan ditu

Eusko Ikaskuntzaren sarien irabazleak

Eusko lkaskuntzak, bere sarien bidez, kulturaren nahiz
zientziaren ikerketan, sustapenean eta hedapenean
diharduten hainbat pertsonaren eta kolektiboren lan
nabarmena aitortzen du urtero, eta, aldi berean, sari
horiek akuilu dira belaunaldi gazteentzat.

Mende bete zientziaren,
ekonomiaren, gizartearen
eta kulturaren garapenean







Aurkezpena

Euskal Unibertsitate irrikatuaren saiakuntza orokorra edo
aurrerakina izateko jaio zen Eusko Tkaskuntza, eta geroztik, beti
izan du arlo edo diziplina ugari aztertzeko eta ikertzeko grina.
Denborak aurrera egin ahala, barne-faktoreek eraginez eta
inguruneak bultzatuta, lan-ildo eta azterketa-eremu batzuk
lehenetsi ditu. Hori horrela, lanketa handia izan dute Gizarte
Zientziek, Antropologiak, Historiak, Arteek eta Zuzenbideak,
eta dute hainbesteko lanketarik izan, lehen etapan bazkide
batzuek lan distiratsua egin zuten arren, zientzia exaktuek eta
esperimentalek, Arkeologiak edo Historiaurreak.

“Garapen zientifikoa, ekonomikoa, soziala eta kulturala mende
betean” atalak Eusko Ikaskuntzaren ekarpen nabarmenak
aztertzen ditu, hamaika artikulu tematikoren bidez. Eusko
Tkaskuntzaren beraren eta arlo askotan egin duen lanaren berri
izango du orri hauek irakurtzen dituenak, eta, horrez gainera,
Euskal Herriak mende betean izan duen bilakaeraren gaineko
informazioa eskuratuko du. Era berean, artikuluak irakurrita,
historiaren, nortasunaren eta ondarearen gaineko azterlanak,
gogoetak eta ikerlanak ezagutuko ditu, eta euskal komunitateen
aurrerabidea eta kokapen historikoa ulertzeko informazioa
eskuratuko du.

Bi irizpide erabili ditugu artikuluen egileak hautatzeko:
diziplina edo arlo jakinetako espezialistak dira guztiak, eta
ondo dakite zer den Eusko ITkaskuntza eta zer ekarpen egin
dion euskal gizarte modernoari, haren kide direlako eta
karguren bat betetzen dutelako edo bete izan dutelako
erakundean. Artikuluen egile dira:

Itziar Alkorta Idiakez. Zuzenbide zibileko irakasle titularra.
Fuskal Herriko Unibertsitatea. Eusko Ikaskuntzako Batzorde
Eragileko idazkaria, 2006-2009.

Gregorio Monreal Zia. Zuzenbidearen Historiako katedradun

Tkaskuntzako lehendakaria, 1992-1996.

1992-1997.

José Ignacio Homobono. Ikertzaile Euskal Herriko

Unibertsitatea. Hizkuntza eta Literatura saileko lehendakaria,

2005-2008.

Juan Jose Etxeberria. Bankoako kontseilaria. Eusko

Argitxu Camus Etchecopar. Historian doktorea. Euskararen

Administratiboko kide, 2012-2018

127



Euskal
Unibertsitatea:

Itziar Alkorta Idiakez
Universidad del Pais Vasco
Euskal Herriko Unibertsitatea

* Orig. es, 373 or.






Sarrera

Euskal unibertsitatea eratzeko eskakizuna Eusko Ikaskuntzaren
aldarrikapen historikoa izan da, baina gaur egun ez da oso
ezaguna helburu hori lortzeko egin duen lan handia. Gerra
ostean ikasi zuten ikasleen aldean, belaunaldi berriek ez dakite
zer zailtasun handiak izan zituzten garai bateko euskal herrita-
rrek unibertsitatean ikasteko. Urte gutxi behar izan ditugu
irakaskuntza publikoa gure eguneroko bizitzako paisaia insti-
tuzionalean barneratu eta egoera horretara ohitzeko; egun
pertsona gutxik du gogoan aldarrikapen zahar baten gauzapen
nahiko berria dugula. Unibertsitatearen egungo egoera natu-
ralizatu du gizarteak, eta gero eta gehiago baliatzen du haren
lana, baina nekez aitortzen zaio unibertsitateari bere lan-
esparru zabala eta potentzialtasun handia. Komeni da, beraz,
euskal unibertsitatea nola sortu zen azaltzea eta zer bultza-
tzaile izan zituen gogoratzea, erakundeari begirune eta
atxikimendu handiagoz begiratzeko aukera emango digulako.
Izan ere, jakintzan oinarritutako gizarte demokratikoaren
egungo eraketari erreparatuta, asko baitu oraindik emateko
unibertsitateak.

Herrien garapena bultzatzen du unibertsitateak, dela profesio-
nal kualifikatuak prestatzeko eskumen ia-ia esklusiboa duelako,
dela ekarpen berebizikoa egiten diolako herrien garapen kultu-

ralari. Inor gutxik jartzen du ezbaian ageriko errealitate hori.
Zortzi mende baino gehiago dira, mendebaldeko herrialdeetan,
unibertsitatea zientziaren ibilbidea argitzen hasi zela. Adimen
handiko pertsona buruargiak erakartzeaz gain, lanean jarri
ditu, gizarte-aurrerabidearen mesedetan.

Euskal Herria, aldi, denbora luzean izan da unibertsitate
handiek urratu duten bidearen bazterretara alboratua. Jakina da
Euskal Herriak XX. mendearen bigarren erdialdean lortu duela
goi-mailako irakaskuntza publikoko ikastegiak izatea. Gai hori
hizpide hartuta, Mitxelenak 1979. urtean esan zuen gure uni-
bertsitatea “gau luzeegi baten ondoren”! jaio zela. Hori esatean,
“Buskal Herriko Unibertsitatea/Universidad del Pais Vasco” ize-
narekin sortu zen erakundea eratu bitarteko denbora oso luzea

]

nabarmendu nahi zuen. Unibertsitatearen gaia jorratzen zuen

elkarrizketa horretan bertan, Mitxelenak etsipenez begiratzen

zion goi-mailako hezkuntzaren gabeziak mendeetan ekarri zuen
gaitasun-galerari, “batzuek ez dutelako fruiturik eman landu ez
direlako, eta beste batzuek kanpoan eman dituztelako fruituak”.
Bakartze intelektuala zen unibertsitaterik ez izatearen ondorioe-
tako bat, eta horrek mendekotasun kulturala zekarren, “besteren

hizkuntzan imitatu behar baitziren”?2.

Euskal Herri penintsularrean eta kontinentalean gertatu zen
egoera hori, bi lurraldeek pairatu baitzituzten goi-mailako ira-

kaskuntza-egituren gabezia eta horren ondoriozko aipatu
bakartze intelektuala; hala ere, Euskal Herrian beste gai askore-
kin gertatu den modu berean, unibertsitatea sortzeko
aldarrikapenak bi dinamika oso desberdin, bereiziak eta inde-
pendenteak, bizi izan ditugu lurralde batetik bestera.
Unibertsitate propio baten aldarrikapena nahiko berria da Ipa-
rraldean —80ko hamarkadakoa—, eta, Administrazio frantziarrak
ageri duen gotortasunaren ondorioz, ez du emaitza zehatzik
iritsi oraindik. Euskal Herria penintsularrean, aldiz, unibertsita-
teak berak adina urte ditu, kasik, unibertsitatearen aldeko
aldarrikapenak, eta unibertsitate espainiarraren ibilbide luze
eta gorabeheratsuari lotua ageri da.

Euskal Unibertsitatearen sorrera aldarrikatzeko jaio zen, hain
justu, Eusko Ikaskuntza (EI-SEV), eta hori izan zen bere lehen
egitekoa eta eginkizun behinena 1924. urtera arte, eta baita
gerora ere, II. Errepublikan’®. Euskal eremuko lau aldundien
laguntza izan zuen arren, elkarte independente moduan lan
egin zuen, unibertsitatearen gabeziak zekartzan hutsune kultu-
ralak eta zientifikoak osatzeko ahaleginean. Geroztik, ez da
herri-ikuspegi horrekin lan egin. Eusko Ikaskuntzak egindako
lanari esker, hobetu egin zen euskal zientziak eta kulturak ageri
zuten egoera gordina, eta, lan horretan, ez zuen azterlan etni-
koen erredukzionismorik egin, gutxi ziren arren, garai hartan,
halakorik egiten ez zuten erakundeak®*. Belaunaldi gogoangarri
batek egin zuen lan Fusko ITkaskuntzaren hasiera hartan. Euro-
pako unibertsitatearen ezagutza zuzena zuen eta argi ikusi zuen
zer-nolako garrantzia duen goi-mailako irakaskuntzak herri-
eraikuntzan®.

Gaur egun bizi dugun egoera nahasian, badugu Eusko Ikaskun-
tzaren lana miresteko arrazoirik, hasiera batean urrun
diruditen irizpideak eta xedeak bateratu eta adosteko gaitasuna
erakutsi baitu. Euskal Herria k unibertsitatea izan behar zuela
proposatu zuten, sentikortasun politiko handiko pertsona ikasi
haiek eta herri zatitu batentzat proiektu baliagarri bat adosteko
gai izan ziren. Oroitza eta aitortzarako lan honek, beraz, ezin-
bestean gogoratu behar du Eusko Tkaskuntzaren beraren
ibilbideko atal hori. Laburpen hau egiteko, eskura dagoen
material bibliografikoa® baliatu da, eta Euskal Herriak mende
osoan zehar unibertsitate-egitura propioak eskuratzeko egin
duen ahaleginaren ikuspegi zabala ematen da bertan; izan ere,
ahalegin hori ia gaur egunera artekoa izan dela esan daiteke.
Hori guztia aztertuta, xehetasunez azaltzen da, ondoren, Eusko

Tkaskuntzak esparru horretan egin duen lan ezinbestekoa. Ger-
taeren kontakizunean, erakundearen historia banatzeko
erabiltzen den bereizketa klasikoa, bi aroetakoa, erabiliko dugu,
eta aro bakoitzean landu diren gai nagusiak nabarmenduko
ditugu. Unibertsitatearen aldarrikapena izan zen lehen aroko
gai ikurra, erakundearen sorreratik Gerra Zibilera bitartera
(1918-1936). Bigarren aroa 1978an abiatu zen, Eusko Ikas-
kuntzaren birfundazioarekin. Bigarren aro horretan,
unibertsitatea jardunean zen jada, eta Eusko Ikaskuntza bere
lana eta euskal kulturan duen eginkizuna birplanteatu beha-
rrean izan da. Artikulu honen amaieran adieraziko dugu zer
ekimen abiarazi dituzten lantaldeen bigarren aro honetan.

1. Aurrekari historikoak, XVI-XIX. mendeak

“Salamanca-ra nindoalarik...”, euskal ikasleak kanpoko
unibertsitateetara joaten zirenekoa

Unibertsitateak Espainian bere zortziehun urteko historian era-
kutsi duen bilakaerari erreparatuz gero, oso deigarria da
honako datu hau: penintsulako gainerako lurraldeek hainbat
ikasketa eta unibertsitate izan dituzten bitartean, goi-mailako
ikastegien presentzia oso txikia edo ia deuseza da euskal
eremuan. Egia da unibertsitate-ikastegien mapa aldatu egin
dela garaitik garaira eta erreinu eta lurralde historiko batetik
bestera, baina esan daiteke penintsulako eskualde guztietan
izan dela, 1600. urteaz geroztik, goi-mailako ikasketen uniber-
tsitateren bat Euskal Herrian ezik . Gaztelan penintsulako
gainerako lurraldeetan baino goi-mailako ikastegi gehiago eta
inportanteagoak izan dira Erdi Aroan eta Aro Modernoan; hala
ere, penintsularen ekialdean garapen handia izan zuten udal-
ekimeneko unibertsitate-ikasketek, harik eta Ondorengotza
Gerra hasi zen arte. Unibertsitate-ikastegi horiek ez zuten,
alderdi akademikoari eta zientifikoari begiratuta, Gaztelako
unibertsitate nagusien —Salamanca, Valladolid eta Alcalako uni-
bertsitateen— adinako mailarik, baina lan handia egin zuten,
hala ere, kultura propioen garapenari laguntzeko. Zeregin
horretan nabarmendu ziren, batik bat, Zaragozako’ eta Valen-
tziako unibertsitateak. Hegoaldean, eta gotzaindegiari lotua,
ospe handia izan zuen Sevillako Unibertsitateak, baita Santiago-
koak ere, Galizian®.

Garai berean, Nafarroako Erreinuak eta hiru probintziek ez
zuten unibertsitate nagusirik. Goi-mailako ikasketen esparruan,

Onati eta Iratxekoak ziren salbuespen bakarrak, baina ez zituz-
ten asetzen, urrik ere, euskal gazteen prestakuntza-premiak.
Haien garai loriatsuenetan, ez ziren 200 ikasle baino gehiago
graduatzen batez beste, eta gainerako ikasleek Euskal Herritik
kanpo egin behar izaten zituzten ikasketak’. Ikasle nafarrak, XV.
mendearen erdialdera arte, Pauera, Cahorsera, Montpellierrera,
Tolosara eta Parisko Sorbonara joaten ziren, baina baita Bolo-
niara eta Erromara ere'’. Bien bitartean, bizkaitarrak,
gipuzkoarrak eta arabarrak Salamanca eta Valladolideko uniber-
tsitate gaztelarretara joan ohi ziren, baita, geroago, Alcalako
Unibertsitatera ere. 1512. urteko konkistaren ondoren, Felipe
IL.ak 1559an eman zuen pragmatikaren ondorioz (kanpoko
unibertsitateetan ikastea debekatu zien gazteei, herejia protes-
tanteak erasan ez ziezaien), Gaztelako unibertsitateetara joan
ziren ikasle nafarrak, eta talde edo kidego bat osatu zuten ikasle
“bizkaitarrekin” batera —nabarmentzekoa da ColegioVizcaino de
Salamanca esaten zitzaiola ikastegi bati—'".

Salamanca zen, Valladolidekin eta Alcalarekin batera, penin-
tsula osoko unibertsitate erakargarriena Iparraldetik eta
euskal lurretatik joandako ikasleentzat. Gainerakoak baino
lurralde aberatsagoak izanda, kapare ugari joaten ziren uni-
bertsitate nagusi horietan ikastera, bai baitzekiten, kargu
zibilak eta eklesiastikoak banatzen zirenean, lehentasuna
izango zutela ikastegi handi horietan graduatutakoek. Espai-
nian, XIII. mendean abiatu ziren lehen unibertsitateak, eta
data horretatik XX. mendearen amaiera bitarteko denbora
luzean, Euskal Herritik joandakoa izan zen unibertsitate-ikas-
leen komunitaterik handiena. Tkasketa juridikoen
fakultateetara joaten ziren euskal ikasle horietako asko,
handik Estatuko eta Elizako kargu handietara sustatzeko.
Mitxelenak gogorarazten zigun moduan, bertako talentuak
periferiatik erdialdera bidaliak izan ziren Austriarren monar-
kiaren urteetan, Gaztelako Gortearen zerbitzura jarriak izan
baitziren euskal funtzionarioen eliteak'?.

Onatin eta Iratxen ikasteko aukera ohoretsu eta
salbuespenezkoak

Esan dugu euskal lurretan ez zela unibertsitatenagusirik, baina
Onatiko eta Iratxeko ikastegiak lorpen sendoak izan ziren goi-
mailako irakaskuntzan. Izan ziren unibertsitate handiagoak
sortzeko saiakera batzuk, Nafarroan batik bat. Lurralde horre-
tako Gorteek behin baino gehiagotan adierazi zuten asmo hori
1546. urteaz geroztik'®.

Unibertsitate lurraldetarra zen Ofatikoa. Trentoko erreforma-
ren ostean, izaera horretako erakunde ugari sortu ziren XVI.
mendetik aurrera; izan ere, ikastegiak eta mintegiak sortzea
sustatzen zuen erreformak, jakintzaren indarra zurkaizteko
(para asegurar la firmeza en la sabiduria) ', ikasleen ohiturak zuzendu
eta erreformatzeko, eta kleroaren prestakuntza handitzeko.
Tankera bereko hainbat unibertsitate sortu ziren penintsulako
leku askotan, hala nola Sigtienzan, Toledon, Osman, Orihuelan,
Avilan, Baezan, Osunan, Almagron eta Gandian. Jiménez auto-
reak, Historia de la Universidad Espariola izeneko lanean gogorarazten
digu, unibertsitate nagusien —Salamanca, Valladolid eta Alcala-
ren— aldean, periferiako ikastegi txikiak izaten zirela, eta haien
katedrek Gramatika, Arteak eta, zenbaitetan, Teologia irakasten
zutela'.

Onatiko unibertsitatea estilo errenazentista'® dotorean eraiki
zen, herri horretako seme loriatsu batek, Rodrigo Mercado
Zuazola apezpikuak, bultzatu eta sustatuta. Testamentuan adie-
razi zuen bere nahikundea, euskal lurralde osorako
unibertsitate bat sortzekoa (para toda la tierra vascongada) '’. Nahi-
kundea 1533an adierazi zuen arren, 1540an gauzatu zen. Urte
horretan sortu zen, Aita Santuaren bula bidez, unibertsitate-
eskola, Sigiienzako San Antonio Portaceli
unibertsitate-eskolaren eredua jarraituta'®. Izen hona iritsi zuen
XVI. eta XVII. mendeetan, 300 ikasle'” hartuta. Orduz geroztik,
gainbeheran jauzi zen, unibertsitate handien aldeko hautua
lehenetsi zutelarik ikasle askok. XVIII. mendean, hiru probin-
tziek ekarpen ekonomikoak egin zituzten hura biziberritzen
saiatzeko, eta Errege Zuzenbideko ikasketak ere irakatsi zituen,
baina ez ziren garai bateko loriak berpiztu. Hemeretzigarren
mendean ere egin ziren zenbait ahalegin unibertsitatea berrin-
dartzeko; ez zuten arrakastarik izan ez unibertsitate libre
bihurtzeko saioak 1869an, ez euskal probintzietako eta Nafa-
rroako unibertsitatea edo Primera universidad carlista bihurtzekoak,
1874an?’. Instrukzio Publiko eta Arte Ederretako Ministerioak,
1901eko abuztuaren 23ko dataz, Onatiko Udalari 1896ko mar-
txoaren 6ko Errege Dekretuaren bidez eman zitzaion
baimenaren iraungipena deklaratu zuen. Hori izan zen Onatiko
Unibertsitatearen amaiera, sortu eta 359 urtera. Tamaina txiki-
koa izan bazen ere, hura izan zen Euskal Herriak, bere
historian, unibertsitate bat egiteko saiatu duen ekimensendo-
ena. Rosa Ayerbe historialariak nabarmendu du Onatiko
herriak zer lan gogotsu egin zuen hainbat urtetan unibertsita-
tearen unean-uneko egoerari aurre egiteko. Herriak




pobretzeari aurre egin behar izan zion, eta baita botereen
arteko eskumen-lehiari ere: unibertsitateko errektoreaz gain,
botere-instantziak ziren konde feudala, herriko alkateak eta San
Migelko abadea’.

Adierazi dugu Nafarroak, Erreinu izan arren, ez zuela uniber-
tsitate ofizialik bere lurraldean. 1575. urtearen inguruan,
beneditarren Sahagungo ikastegi nagusia Iratxeko monasteriora
eraman zen, monasterio beneditarra hura ere, Lizarra ingu-
ruan. Unibertsitate ofizialik ez zuenez, erregeak Lizarrako
egitasmoa onartu ondoren sortu zen, Nafarroan, lehen goi-
mailako ikastegia. Arteen Eskola izan zen 1544az geroztik, eta
aita santuaren mendeko unibertsitate bihurtu zuen Paulo V.a
aita santuak 1616. urtean. Gerora, 1665ean, izendapen hori
berretsi zuen Felipe VI.ak,. Bost fakultate izan zituen: Teologia,
Filosofia, Zuzenbide kanonikoa, Zuzenbide Zibila eta Medi-
kuntza. Tkastegi horrek, ordea, ez zituen Erreinuaren
beharrizanak asetzen, ezta apezpiku-barrutikoak ere. Onatikoa
baino ikastegi txikiagoa zen eta ikasle gutxiago hartzen zituen,
garai onenetan 100 ikasle izan baitzituen urteko. Unibertsitate
minorra zen aldetik, Salamancako Unibertsitate nagusiak
zenbait gradu aitortu zizkion. Iratxen irakasten ziren Arteetako
eta Teologia ikasketek Salamancako Unibertsitatearen aitortza
ofiziala eskuratu zuten 1587an; baita Medikuntzakoek ere?’.
Lehen hiru katedrak izan ziren, egiaz, gehien irakatsi zirenak,
Hizkuntza klasiko eta semitikoekin eta Historiarekin batera.
Unibertsitatearen inprentak zabalkunde-lanetan lagundu zuen.

Loraldia bizi izan zuen XVII. mendean, baina behera egin zuen
XIX. mendearen hasieran. Karlos IV.aren erabakiz, ikasgelak itxi
zituen 1807an, ia bi mende eta erdiko ibilbidea egin ondoren.
Talentu handiko pertsonek ikasi zuten han, bai eliztarrak, bai
seglarrak. Albornoz, Aguirre eta Sala kardinalak dira lehenen-
goen adibide, baita 50 apezpiku, abade eta Elizako bestelako
agintari ere; hala nola, , magistratuak, abokatuak, kantzilertzako
zuzendariak eta medikuak?3.

Argi-izpi bat gau ilunean: Bergarako Errege Mintegia

1600. urtearen ondotik, Erdi Arotik Aro Modernorako bidean,
inboluzio-prozesu bat izan zuten unibertsitate iberiarrek, eta
lehen munduan abiatutako iraultza ilustratu eta liberaletik at
geratu ziren, bakartuta’. Izan ere, Errenazimenduak goitik
behera berritu zituen natura-zientziak eta humanitateak. Hala
ere, unibertsitate-eremu tradizionaletik kanpora landu ziren

iraultza zientifikoaren funtsezko alderdiak, ikastegietan lan
profesionalik egiten ez zuten pertsonen eskutik. Aurrerago,
Ingalaterrako eta Frantziako akademiek abiatutako bidea hobe-
tsita, Herriaren Adiskideen Elkarteak sortu zituzten ilustratuek.
Elkarteek jendartearen instrukzioa handitzeko eta aurrerabidea
bultzatzeko asmo argiz landu zituzten jakintza berriak. Horren-
bestez, ezin da esan Bergarako Mintegia Euskal
Unibertsitatearen aurrekaria denik. Izan ere, erreformismo
borboitarren bultzadaz sortu ziren Real Academia Espaniola edo
Real Academia de la Historia erakundeek, , ez zuten unibertsi-
tatea aldatzen edo hobetzen —ez zen hori, berez, haien asmoa-—.
Esandakoaren erakusgarri da unibertsitateek, beren biziraupe-
naz kezkatuta, aurre egin ziotela, Estatuan, akademien
sorrerari®’.

Euskal Herrian ez zen halakorik gertatu, goi-mailako irakas-
kuntza-erakundeen premian baitzegoen —Onatikoa gainbehera
larrian zen garai hartan—, eta jakin-min handiz hartu zen Eus-
kalerriaren Adiskideen Elkartearen sorrera.

Euskalerriaren Adiskideen Elkartea 1764an sortu zen, Azkoitiko
Intsausti jauregian, Xabier Munibe, Pefiafloridako kondeak bul-
tzatuta egiten ziren tertulien abaroan. Haren memoriei
begiratuta, ikusten da Zalduntxoek nekazaritzaren, industriaren
eta merkataritzaren gaineko lanketa aplikatua eta esperimentala
egin nahi izan zutela’®. Tkasketarako Elkartearen estatutuetako
1. artikuluak adierazten du asmo horren xedea:

“... Euskal Herriko nazioak Zientzien eta Letra eta Arte
Ederren gaineko joera eta gustua lantzea, bere ohiturak
zuzentzea eta fintzea, aisia eta bere ondorio nardaga-
rriak desagerraraztea, eta Araba, Bizkaia eta Gipuzkoako
hiru probintzien eta Euskal Herri osoaren arteko
loturak indartzea””. “Ohartu behar da gerora onartu
zen Erregelamenduaren 9. artikuluak honako hau arau-
tzen zuela: “hizkuntza nazionalak, euskara eta
gaztelania, ikastea eta Elizako karrera egiten dutenek,
latina”.

Euskalerriaren Adiskideen Elkarteak, 1776. urtean, Bergarako
Errege Mintegia sortu zuen, eta hori izan zen Elkartearen lehen
aroko ekintza nabarmenetako bat. Mintegia ikerketako eta ira-
kaskuntzako erakunde aitzindaria izan da Euskal Herrian.
Laboratorium Chemicum izenekoa sortu zuen, eta ezaguna

denez, Elhuyar anaiek wolframioa deskubritu zuten laborategi
horretan. Euskalerriaren Adiskideen Elkartearen beste lorpen
batzuk izan ziren, besteak beste, atzerrian ikasteko beken pro-
grama bat abiatzea eta Diderot eta D’Alembert autoreen
entziklopedia frantsesa zabaltzea herrian. Ez zen lorpen horien
parekorik iritsi penintsularen gainerako lurraldeetan, eta
horrek berak adierazten du zer-nolako loraldia bizi izan zuen
garai hartan herriaren jarduera intelektualak. Euskalerriaren
Adiskideen Elkarteak 1.200 eta 1.300 kide bitarte izan zituen
1784 eta 1793 urteen artean®’. Euskal Herritik kanpo, Campo-
manesek goretsi zituen Mintegiaren berritasuna eta balioa, eta
antzeko elkarteak sortzea gomendatu zuen’®. Ondorengo urtee-
tan, horrelako 80 sozietate inguru eratu ziren, baina
Madrilgoak soilik lortu zuen euskaldunaren antzeko sona.

Euskal Herriko bizitza zientifiko eta kulturalaren gune nagusia
izan zen Euskalerriaren Adiskideen Elkartea haren lehen urtee-
tan, eta Mintegiaren eta bere laborategiaren lanari esker arindu
zituen, neurri batean, herrialdeak ikerketaren eta zientziaren
alorretan zuen hutsune edo gabezia handia —“un rayo en un dia
azul de verano”, uda-egun urdin bateko izpia, izan zela esan zuen
Mitxelenak?—. Lankidetzan jardun zuen Espainiako irakasle
ospetsuekin —bereziki, Salamancako Unibertsitatekoekin— eta
atzerriko irakasle entzutetsuekin.

Ibilbide oparoa izan zuen, harik eta, 1794an, Frantziarekin
izandako gerran, Monceyk Bergara okupatu eta irakaskuntza-
lana bertan behera geratu zen arte. Bakea sinatu zenean,
berreratu egin zen, baina ibilbide nabarmen motelagoa izan
zuen, harik eta, 1808an, Independentzia Gerrarekin, berriro
lan egiteari utzi zion arte. Amaierako garai horretan bisitatu
zuen Humboldt zientzialariak, eta gainbehera betean aurkitu
zuen, 36 seminarista baino ez baitzituen (130 izan zituen garai
onenean)*’. Arrazoi bat baino gehiago izan zituen gainbehera
horrek: joanak ziren irakasle onenak®'; fundatzaileak hil zire-
nean, ez zuen inork hartu haien lekua; eta Karlos IV.ak politika
erasokorra baliatu zuen ideologia iraultzaileari lagundu izana-
ren susmagarri ziren erakunde kulturalekin.

Ez ziren Euskal Herrira iritsi Espainiako unibertsitateen
erreformak

XIX. mendean aldaketa handiak egin ziren Espainiako goi-
mailako irakaskuntzan. Erreformismo borboitarra abiatzean,
oin berriko eredu bat baliatu zen goi-mailako hezkuntzan, uni-

bertsitate napoleonikoari jarraituta. Antzinako Erregimeneko
unibertsitate korporatiboen azken arrastoak desagerrarazi
zituen horrek. Ikastetxeen kopurua murriztu zen, Estatuak
hartu zuen haien kontrola eta unibertsitate-barrutiak sortu
ziren®?. 1845eko Pidal Planetik eratorritako Errege Dekretuak,
bi eremu handitan banatu zuen herrialdea goi hezkuntza ikus-
petik: Valladolideko unibertsitate-barruti sortu berrira atxiki
ziren Bizkaia, Gipuzkoa eta Araba, eta Zaragozakora atxiki zuten
Nafarroa. Horrez gainera, 1857ko Moyano Legeak unibertsitate
zentralizatu, uniforme eta burokratikoaren eredua ezarri zuen,
eta hurrengo mendeko laurogeiko hamarkadara arte izan zen
indarrean, unibertsitate-erreformarako legea eman zen arte.

Aldaketa horiek guztiek, aitzitik, ez zuten kezka handirik
eragin eliteengan, egia den arren izan zirela salbuespen oho-
ragarri batzuk. Egoera oso larria zen ordea. Euskal Herriak ez
zuen, formakuntzaren alorrean, gutxieneko azpiegitura eta
baliabiderik, eta ezin zuen, ondorioz, hizkuntzaren bizirau-
pena bermatu —ez zuen irakasleei prestakuntza emateko
eskumenik—*3, ezta bertako zuzenbidearena ere —bestelakoa
zen Aragoiko eta Kataluniako zuzenbide propioen egoera,
zuzenbide-fakultateak baitzituzten beren legeak zaintzeko eta
lantzeko—. Nazio-identitatearen bi adierazpen kultural nabar-
menek ez zuten behar bezalako lanketarik, ez zegoelako haien
garapena eta haien gaineko prestakuntza bideratuko zuen
unibertsitaterik.Ez dirudi, baina, egoera horrek asaldura
handia sortzen zuenik Euskal Herriko agintarien artean. Kata-
luniako elite ekonomikoek prestakuntza-egitasmo handiak
bultzatu zituzten beren lurraldean, Euskal Herrian, aldiz,
nolabaiteko etsipenez bizi zen unibertsitaterik gabeko
egoera®*. Harrigarria da ikustea irakaskuntza teknikora
mugatu zirela goi-mailako irakaskuntzako egiturak eskura-
tzeko ahaleginak —Bilboko Udalak eta probintziako aldundiak
beren gain hartu zuten Ingeniaritza Eskola sustatzeko konpro-
misoa, “Estatuak bizi duen egoera larriari erreparatuta”—.
Kontuan izan behar da Merkataritza Eskola lehendik sortua
zegoela, 1818an, Bilboko kontsulatuaren bultzadarekin hasta-
penean, eta Merkataritza Ganberarenarekin gerora®’. Garai
hartako pentsamolde jakin batek azal dezake agian egoera
hori; izan ere, esparru teknikoa alde batera utzita, Bizkaiaren
industrializazioak sortu zituen hezkuntza-premiek, batetik,
eta gizartea hezkuntza katolikoaren bidez birmoldatzeko
asmoek, bestetik, bateragarritasun erabatekoa zutela pentsa
zezaketen zenbait eragilek®®.

Egoera horren aurrean, zenbait ekimen abiatu ziren titularta-
sun pribatuko ikasketa-zentroak sortu eta garai hartako
hutsune handia arintzen saiatzeko. Bilbon, zuzenbideko eta
filosofiako ikasketak irakasten hasi ziren 1886. urtetik aurrera,
eta 1916tik aurrera merkataritzakoak gehitu zitzaizkien,
Aguirre fundazioak babestuta. Hori izan zen Deustuko Uniber-
tsitatearen ernamuina. Eskema bera erabili zen ESTE (Escuela
Superior de Tecnica Empresarial) eskola teknikoa sortzeko. Gipuzko-
ako metalurgiaren industriako Victorio Luzuriaga eta Patricio
Echevarria, enpresariek beren gain hartu zuten “Enseflanza Supe-
rior” izeneko sozietate anonimoaren zuzendaritza, eta
Gipuzkoan unibertsitatea sortzeko enkargatu zioten Jesusen
Lagundiari®’. Ordutik, Deustuko Unibertsitateak izan zuen ira-
kaskuntza juridikoen monopolioa herrialdean, harik eta
1968an Donostian UPV/EHUko zuzenbide-fakultatea egin zen
arte. Euskal legelari eta ekonomialari ugari prestatu eta atera
zituen Deustuko Unibertsitateak, zeinak eragin handia izan
baitute erakunde ekonomikoetan eta administratiboetan. Beste
lurralde batzuetan, eta bereziki, lehendik unibertsitate publikoa
sortua zuten lekuetan, ez dute Lagundiaren ikastegietan ikasi-
koen eragin hain handirik izan®*.

“Laurac-bat” eta Universidad Vasco-Navarra izenekoa
sortzeko egitasmoa

Nafarroan bestelako prozesu bat bizi izan zen, baina emaitzak,
agerikoa den moduan, ez ziren leinu bereko gainerako probin-
tzietakoak baino askoz hobeak izan. Aipatu dugun moduan,
Gorteek 184 1. urtean eta, gerora, Nafarroako Hezkuntza
Batzordeak, Nafarroan unibertsitate ofizial bat egitea eskatu
zuten behin baino gehiagotan.

Ez zen beste eskaerarik egingo 1866. urtera arte. Aldundia izan
zen, urte horretan, eskaera egin zuena, Laurac-bat ekimenaren
barruan —hiru probintzietako Irurac-bat ekimenaren ordez
abiatu zen ekimen berria—. Laurac-batek bultzatu zituen herri-
proiektu edo egitasmoen artean, nabarmentzekoa da Universidad
Vasco-navarra izeneko erakundea sortzekoa. Ekimen hori abia-
tzeko bultzada Altsasun eman zen 1866. urtearen inguruan,
Nafarroako foru-diputatu batzuk eta Arabatik Gorteetara joan-
dako Ortiz de Zarate diputatuak®® egindako konferentzietan,
“leinu bereko lau probintzien arteko harremanak estutzearen
sentimendu patriotikoa indartzeko”. Erakunde ofizialetan aritu
ziren lanean diputatu nafar horiek, eta unibertsitatearen
ekimena eta beste ekimen batzuk bultzatu zituzten. Diputatu

arabarrak, bestalde, lan instituzionalak eta prentsan egindako
lana uztartu zituen.

Foru Aldundiaren eremu instituzionalean, unibertsitatea sor-
tzeko proiektu azaleko bat aurkeztu zuen aldundi horrek berak
1866ko ekainaren 7an. Zabalza, Fortun, Calatayud, Saenz de
Tejada, Bobadilla, Barberena eta Elorz diputatu nafarrek izen-
petu zuten proiektua. Nafarroako korporazioak honako azalpen
hau eman zien beste hiru aldundiei: “planteatu berri den
arazoa [herrialdeak unibertsitate ofizialik ez izatea] konpontze-
ari ekitean, erakundea ez da mugatu bere lurraldean ikastegi
fakultatibo bat sortzeko bitartekoak eskatzera; aitzitik, bere
lurraldeari begiratzeaz gain, Baskonia osoari begiratu dio
izaera gaileneko prozesuari ekiteko”. Proiektuak, ikuspegi erre-
alista bat baliatuta, honako xede hau finkatu zuen:

“Bizkaiko, Gipuzkoako, Arabako eta Nafarroako aldun-
diek egoki iritzitako lekuan izango du egoitza
Vasco-Navarra unibertsitateak, eta bere unibertsitate-
barrutiak lau probintzia horiek eta Estatuko Gobernuak
eransten dizkionak hartuko ditu”*.

Zuzenbideko, Medikuntzako, Farmaziako, Zientzietako, Filoso-
fiako eta Letretako fakultateen proiektuen berri ematen du agiri
horrek berak*!.

Beste hiru aldundiek erantzun epela eman zuten, beren intere-
sen babesaren kariaz, ziur asko. Haien jarrera pasiboa ikusita,
bere kasa aurrera egitea erabaki zuen Foru Aldundiak. Erregi-
nari unibertsitate bat eskatu zion Nafarroarentzat. Eskaera egin
ondoren, gestioak egin ziren bi urtez, baina ez zen emaitzarik
lortu, unibertsitateen kopurua murrizteko aitzakiari eutsi bai-
tzion Gobernuak*’.

Ordutik aurrera, bestelako bide batzuk saiatu zituzten aldundiek.
Probintzia-eremurako proposamenak abiatu zituzten, urriaren
21eko dekretuan oinarrituta®. Arabak Universidad Libre izenekoa
sortu zuen Gasteizen, Zuzenbideko eta Filosofiako fakultateekin,
1873an Errepublika aldarrikatu zen arte iraun zuena. Adierazi
dugun moduan “Universidad Catélica Vizcaina” sortzearen alde
egin zen Bizkaian. Zientzietako, Letretako eta Zuzenbideko
fakultateak zituen egungo Deustuko Unibertsitatearen ernamuina
izandakoak. Gipuzkoak, berriz, Onatiko Unibertsitatea eta
zuzenbide-ikasketak berreskuratzearen alde egin zuen**.

Lehen adierazitako parentesiaren ondoren, Euskal Unibertsita-
tea sortzeko ibilbide historikoaren hurrengo mugarria
Gipuzkoako Batzar Nagusiek ezarri zuten Karlistaldian; izan
ere, “Sociedad de Amigos del Pais de Guipuzcoa” elkartea berrezartzeko
proposatu zion erakunde horrek Aldundiari, honako helburu
hau betetzeko: “beste bi probintzia anaiei eta, azkenik, Nafa-
rroari zabaltzeko, eta "Laurac-bat” leloa hartuta, "Irurac-bat
leloarekin eratu zenaren xede bera izango duen elkarte bat era-
tzeko”**. Gerra-garaia zen, ordea, eta berriro eten zen
prozesua, harik eta, 80ko hamarkadan, harremanak berrezarri
ziren arte, kideak agurtzeko eta gai puntualak lantzeko soilik
izan bazen ere. Urte horretan bertan, Aldundiak, apirilaren
Sean egin zuen bilkuran, Buenos Aireseko “Laurac-bat” Sozie-
tateko zuzendari Antonio M. de Apellanizen komunikazioa,
titulartasunaren eta inaugurazioaren akta legeztatuaren eskain-
tza zekarrena, jaso izanaren adierazpena egin zuen.

Hegoaldean gerra piztu zen garai horretan, baina bestelako
dinamika bat bizi zuen Iparraldeak, abiatua baitzen, Katalunia-
tik ekarrita, euskal Reinaxenga izango zenaren lehen kimua.
Jakina denez, 1853an, Antoine d’Abbadie eragileak bultzatuta,
euskal berpizkunde kulturalari ekin zitzaion Lapurdin, Euskal
Jaien inguruan.

Euskal Lore Jokoak pizgarri izan ziren, eta Hegoaldean ere
antolatu ziren 1881etik aurrera. Garai hartako bilgune handia
izan ziren Lore Jokoak, eta bilgune-izaera hori era izan zuten
garai hartan antolatu ziren hitzaldien zikloak, eratu ziren zien-
tzia-elkarteak eta argitaratu ziren kultura-aldizkariek. Prozesua
indartu egin zen mendearen azken hamarkadan eta XX.
mendeko lehen bi hamarkadetan, eta elkarteen sare zabala eta
oparoa sortu zen. Erreferentziazko pertsonak ondu eta lan zien-
tifiko paradigmatikoak sortu ziren ekimen horien guztien
ondorioz. Mugimendu horrek ereindako lurrean sortu zen,
urte batzuk geroago, Eusko Ikaskuntza*.

2. Eusko lkaskuntza eta Euskal
Unibertsitatea

Eusko Ikaskuntzaren sorrera eta Euskal Unibertsitatearen
aldarrikapena

FEusko Tkaskuntza sortu zenean, bultzada instituzionalari eutsi
zitzaion arren, intelektualek eta unibertsitate-irakasleek hartu

zuten unibertsitate bat sortzeko aldarrikapenaren gidaritza.
Horren ondorioz, beste tonu bat erabili zen eztabaidan eta abe-
rastu egin zen Euskal Unibertsitatearen inguruko debatea. Hau
esan zuen eztabaida giro hari buruz Eusko Ikaskuntzako presi-
dente izandako Gregorio Monrealek: “Eusko Ikaskuntzak
hogeiko hamarkadan unibertsitateari buruz egin duen debatea
izan da mende honetan [XX. mendean] egin den ganorazko
bakarra”*’. Unibertsitatearen gabeziak Euskal Herriaren ahal-
bide ezinbesteko bat galarazten zuela zeritzon Euskal
Pizkundeko belaunaldiak. Hazkuntzako eta industria-garape-
neko garaia bizi zuen Euskal Herriak, aberastasuna sortzen ari
zen eta finantzetarako gune indartsu izateko bidean zen, baina,
aldi berean, azpigarapeneko egoeran zen unibertsitate-jarduera.
XX. mendera iritsita, gero eta agerikoagoa zen hutsune hori.

Goi-mailako irakaskuntzaren eta ikerketaren balioa aldarrikatzen
zuen Eusko Tkaskuntzak, bertako kultura lantzeko eta aurrera-
bide ekonomikoa bideratzeko egitura den aldetik. Belaunaldi
aparta izan zen, eta argitasunez lan egin zuen eragile askoren
borondateak batu eta unibertsitatearen gaia debatearen erdira
ekartzeko. Eusko Ikaskuntzak ideologia askotako pertsonak
hartu zituen, alderdikerien gainetik. Proposamen doituak eta
errealistak egin zituen beti, Estatuko legediaren barruan*. Gerra
aurreko egoera politiko eta soziala gatazkatsua zen arren, gizar-
tea mugiarazten asmatu zuen eta erakundeen konflantza
bereganatu zuen. Era berean, egoki landu zuen lurraldetasuna-
ren gaia Euskal Herri zatituan, lanketa burutsua eginen baitzuen
garai hartako euskal kulturak probintziatik probintziara eta
mugez gaindi bizi zuen egoeraren gainean.

Egia da Estatuaren jarrera itxiaren eta garai politiko nahasiaren
ondorioz, autonomia lortzea ezinbestekoa zela Fusko Tkaskun-
tzarentzat, Estatutua onartzearen bide hori begietsi baitzuen
unibertsitateen gaineko eskumena lortu, barruti propioa sortu
eta, azkenik, euskal unibertsitate bat eratzeko. Ez zen, ordea,
ezaguna denez, horrelakorik gertatu. Tamalez, berandu iritsi
ziren lan handi horren emaitzak eta denbora laburrean iraun
zuten, Errepublikaren beraren biziraupenaren mende baitzeu-
den. Estatutua onartuta, zatiketa handia gertatu zen, eta
ondoren, gerrak behin betiko azpiratu zituen ordura arteko
egitasmoak.

Apraizen belaunaldiak egindako lan itzela ez zen, hala ere, alfe-
rrekoa izan. Unibertsitatearen aldarrikapena bideratzeko ezarri

zituen puntu nagusien inguruan egin zuen lan Eusko Ikaskun-
tzak berak XX. mendearen azken laurdenean, instituzioak
berrezarri zirenean. Funtsezkoa da, beraz, Elkarteak unibertsi-
tate-ereduaren lanketa egin zuenean zer alderdi eztabaidatu
zituen aztertzea, eta garai hartako gestio, kongresu eta mobili-
zazioen nondik-norakoak azaltzea, erreferentzialak izan baitira
gerora.

Unibertsitate-ereduaren gaineko hausnarketa

Eusko Ikaskuntzak lan handia egin zuen unibertsitate-eredu bat
zehazteko, eta ahalegin horrek erakusten du Europako eta
Espainiako hezkuntza-mugimendu berritzaileen ekarpenak
baliatzeko borondatea zuela. Hala ere, nabarmendu behar da,
era berean, hausnarketa horrek zenbait berezitasun izan zituela,
garai hartako nazio-eraikuntzaren premiak bultzatuta. Barrutia-
ren eremua, ikastegien kokapena, irakaskuntza-eredua,
finantzazioa, unibertsitatearen gobernantza eta probintziaz
gaindiko beste gai jakin batzuk izan ziren Euskal Unibertsitate-
aren gaineko hausnarketaren eztabaidagai nagusiak.

Eusko Ikaskuntza sortu zuen belaunaldiak, Espainiako uniber-
tsitatea ezagutzeaz gain, bazuen Europako unibertsitate onenen
berri, bazkide batzuek horietan ikasi baitzuten eta harremane-
tan baitziren oraindik unibertsitate horiekin. Angel Apraiz
berak —Literatura eta Artearen Teoriako katedraduna izan zen
Salamancako eta Bartzelonako unibertsitateetan— Junta de
Ampliacién de Estudios batzordearen bidaia-beka bat jaso
zuen, eta ondo ezagutzen zituen Institucién Libre de Ense-
nanza erakundearen ideiak. Bidaia ugari egin zituen, baita
zenbait egonaldi ere atzerriko unibertsitateetan, eta, ondorioz,
irizpide argiz konpara zitzakeen hezkuntza-sistemak, garai
hartako ereduetako bat hautatzeko*’. Bertute horiez guztiez
baliaturik eztabaidaren oinarriak jarri zituzten bada Elkartetik,
gerora ere Unibertsitate moldearen inguruan gogoeta egin den
bakoitzean mintzagai izan direnak.

Lehenik eta behin, Moyano Legearen ondoren, “unibertsitatea-
ren auzia” gatazka-iturri izan zen Espainiako katoliko
tradizionalisten eta liberalen artean®’, baina Eusko ITkaskuntzak
ez zuen eztabaida horretan parte hartu. Euskal Unibertsitatea-
ren aldeko sustatzaile gehienek atxikipen konfesional agerikoa
zuen arren, Eusko Ikaskuntzak nahita itzuri egin zion gai aran-
tzatsuari, eta ez zuten adierazi zer-nolako unibertsitatea eratu
nahi zuen, laikoa ala konfesionala®'.

Horrez gainera, ez zuten ikastegien kokapenaren gaineko ezta-
baidan sartu nahi izan, gai horrek lurralde-erakundeen arteko
mesfidantza eragin baitzuen iraganean. Jarrera pragmatikoa
hartuta, alde batera utzi zituzten bi gai horiek, zatiketa ideolo-
gikoa eragin baitzezaketen, eta Estatuari eskaera zehatz bat
egitea erabaki zuten. Horrela jokatuta, Estatuak onartzeko
moduko aldarrikapen bat egin nahi izan zuten, euskal kultura
garatu eta jasotzeko asmoa baztertu gabe. Herriaren egitura
josteko eta kohesioa indartzeko erakundea izan behar zuen
unibertsitateak. Ez zuen herria asaldatu behar. Eusko Ikaskun-
tzako kide guztiak bat etorri ziren unibertsitatearen
lurralde-esparrua zehaztean. Lau probintziako egitura baten
alde egin zuten, Euskal Herria penintsular osoa hartu eta euskal
kulturaren ikur izateko. Apraizen esanetan,

“[...] ez du Herriaren leku jakin batean kokatutako
erakundea izan behar, irakaskuntzaren eta zientziaren
alorrean egun dauden eta gerora sor daitezkeen goi-
ikastegi guztien antolakunde izan behar baitu; [ ...]
lurraldearekin harremanean izan behar du, eta,
unibertsitate hitzaren zentzu zabalari erreparatzen
diodan aldetik, Herriko udalerri nabarmen guztietan
koka daiteke eta hura iristeko baliabide egokienak har
ditzake”*?.

Geroztik ez da berriro egin nazio-eraikuntzarako aldarrikapen
giltzarri hori, ez autonomia-prozesuaren amaieran, ez
Errepublikaren garaian, ezta 1978ko Konstituzioa onartu
ondoren ere.

Unibertsitateak zer helburu izan behar zituen zehazteko, Esta-
tutuek adierazi zuten “jakintzan eta herriarekiko maitasunean
oinarritutako hezkuntzaren erpina” izan behar zuela. Uniber-
tsitatearen egitekoa heztea, “euskal espiritua indartzea eta
iraunaraztea”*? izan behar zuen, Elorrietaren hitzetan. Ikuspegi
euskaltzalea zen, baina bete egiten zuen orduan indarrean zen
legedia, Elorrietak berak esan baitzuen egin asmo zen uniber-
tsitatea “euskal herriak Espainiaren loriari egin diezaiokeen
maitasun-adierazpen handiena”** izango zela. Telesforo Aranza-
dik honako hau erantsi zuen: “ezin diogunez gure nortasunari
uko egin eta hari eusteko betebeharra dugun aldetik, ezinbes-
tean eskuratu behar dugu legezko baimena unibertsitatea
eratzeko, geure erakunde propioa izan behar baitu, geure kultu-
raren bultzatzaile...”**. Haren aburuan, ikertzea izan behar

zuen euskal unibertsitatearen helburu behinena, airea emateko

“hiltzear den kulturari”*°.

Aho bateko iritzirik ez zegoen, ordea, unibertsitate-eredua
erabakitzeko: molde propio baten alde egin zuten batzuek
—Landetak, Vilallongako kondeak, esaterako—, eredu
ofizialaren burokrazia eta mendetasunak nekagarri
zitzaizkielako eta herriaren berezitasun kulturalak lanketa
berariazkoa behar zuela uste zutelako; intelektual batzuek —
Miralek, Elorrietak— eredu autonomoaren alde egin zuten,
eta eredu hori gailendu zen 1922an Gernikan egin zen III.
Kongresuan; beste batzuek (Aranzadik, Zaragtietak,
Egurenek, Apraizek) eredu malgu bate alde egin zuten,
Estatuko unibertsitatearen eredutik asko urrundu gabe:
graduak herrian ziren ikastegietan eta azpiegiturekin abiatu
nahi zituzten, gerora eskatzeko Gobernuari horien
aintzatespena. Unibertsitate ofizialaren alde egin zuen
Apraizek, aintzat hartu baitzituen “Estatuko unibertsitateak
Katalunian iritsitako emaitza bikain eta onuragarriak:
“Estatuko unibertsitateak Katalunian iritsitako emaitza bikain
eta onuragarriak: haren akatsak eta bizioak ez dira gainerako
erakundeenak baino handiagoak™*’. Azkenik, Vilallongak
idatzitako Oinarriak eta Memoria igorri zitzaizkion
Gobernuari 1924an. Irtenbide malgu baten alde egin zen,
non ziurtatzen zen unibertsitateak “indarreko legedia beteko
duela, eta bere ideiak gauzatzeko —hau da, irakaskuntza-
askatasuna iristeko— egoki irizten dituen erreformak
proposatuko ditu haren gainean”*®. Eredu horri “estatutu
malgua” esan zitzaion.

Unibertsitatearen ikasketa-planak zehazteko, enborreko ira-
kasgaien gutxieneko kopuru bat bermatu nahi zen, titulu
ofizialak eskuratzeko eta ikasleak Estatuko probetara unibertsi-
tate ofizialeko ikasleekin berdintasunean iristeko. Horrez
gainera, euskal lurraldeak Zaragozako eta Valladolideko barru-
tietatik ateratzeko eskatu zen. Alde horretatik, honako hau
zioten onartutako oinarriek:

“[...] izaera sozial eta hezigarria izango du unibertsita-
teak, irakaskuntza klasikoak, zientifikoak, teknologikoak
eta profesionalak irakatsiko ditu, baita goi-mailako arte
ederrak, irakasleen prestakuntza eta lehen eta bigarren
hezkuntza ere, unibertsitatera joan aurreko prestakuntza
ematekoak direnean”.

Era berean, goi-mailako irakaskuntzak langileen etengabeko
prestakuntza eman behar zuela adierazi zen.

Ez zen arazo handirik izan erregimen ekonomikoa eta finan-
tzazio moldea adosteko. Euskal Herriak bere unibertsitatea
egiteko eta mantentzeko gaitasun ekonomiko aski zuela adie-
razi zen, eta pentsatzen zuten eskatzen zituzten laguntza
publiko eta pribatuek ez ziotela kalterik egingo unibertsitatea-
ren jarduteko askatasunari. Jakin, bazekiten Estatuak ez zuela
beste unibertsitate bat finantzatutako, alferreko eskaera izango
zela, baina horren gainetik, garai hartako idatziek argi uzten
dute ez zutela Estatuaren finantzaziorik nahi, horrek lotura
handiegia zekarrelakoan.

Zuzendaritza instituzional bakarraren alde egin zuten, Estatua-
ren gain utzita ikuskatzeko funtzioa eta eginkizun osagarriak.
Zuzendaritzako taldean, unibertsitateko kideak, alumniak eta
erakunde laguntzaileak leudeke.

Gehiengoak irakasleen eta ikertzaileen kontratazio askearen
aldeko hautua egin zuen, finantzazio propioak horretarako
ahalbidea zekarren aldetik.

Unibertsitateak euskararen aldeko lan gogotsua egin behar
zuela zeritzoten, eta funtsezkoa zela lan hori egitea. Aranzadik
honokoa nabarmendu zuen bere hitzaldi batean: “merezi
digun begirunea izango zaio beti euskarari, eta eskubiderik
baduela jakin behar du euskaldunarekin dagoenak”*’.

Ikerkuntzaren eremuari begiratuta, adierazi zen tesiak ez zirela
hizkuntza bakar batean egin beharrik ezinbestean, eta lan zientifi-
koetan euskara erabiltzeko atea ireki zen, horrenbestez. Asmo hori
adierazita, gerora unibertsitateak euskararen normalizazioaren gai-
nean izango zuen debatea aurreratu zuen, hein handi batean.

Eusko Ikaskuntzak unibertsitatearen alde egindako gestioak
eta Kongresuak (1918-1936)

Adierazi dugu lehenago Eusko Ikaskuntzak alor horretan egin
zituen gestioak garaiz bildu zirela Memoria batean, Batzar
Nagusiak onartu eta Estatuko Gobernuari zuzendu zitzaizkion
Oinarri batzuk egokitu ondoren®®. Garai hartako idazkari nagu-
siak osatu zuen agiri zehatzari esker dakizkigu gaur egun Eusko
Tkaskuntzak unibertsitatea aldarrikatzeko egin zuen lan aitzin-
dariaren nondik norakoak.

1918. urtean, Bizkaiko Aldundiaren Kultura Batzordeak antolatu
zuen hitzaldi-zikloaren harian, Angel Apraizek, gerora Eusko Ikas-
kuntzako idazkari nagusi izango zenak, Kongresu bat egitea eta
harekin euskal kulturak bizi zuen pizkundea indartzea proposatu
zuen. Europako unibertsitateen ildoari jarraitzea zen horren hel-
burua, “gure herriaren bizi-adar guztiak esentzia puru idealen”
inguruan biltzeko. Diskurtso horrek abiarazi zuen ordura arte
Euskal Unibertsitatearen alde ekin zen kanpainarik handiena.
Egun batzuk geroago, Gipuzkoako Aldundiaren presidenteak,
Ladislao Zavalak, mozio bat aurkeztu zuen, urte horretan bertan,
irailean, Eusko Tkaskuntzen Kongresu bat antolatzeko proposame-
narekin. Onartu egin zen mozioa. Lau aldundiek eta Irufiea,
Gasteiz eta Baionako apezpikuek babestutako bilkura egitea plan-
teatu zen, eta gaietako bat unibertsitate nazionala sortzeko
egitasmoa izatea®'. Arabako Aldundiaren esku utzi zen 1866an
bultzatu zenaren antzeko unibertsitate baten aldeko proiektua
sustatzeko eginkizuna; hala ere, 1918ko ekainean, Gasteizko alka-
teak unibertsitatearen errektoretza eta lau fakultate (Zuzenbidea,
Filosofia, Zientziak eta Farmazia) eskatu zituen udalerri horren-
tzat, Medikuntza Bilborentzat, Natura Zientziak Donostiarentzat
eta Albaitaritza Irufiearentzat utzita. Proposamen hori onartezina
zen beste hiru probintzientzat eta aldentze bat ekarri zuena. Hala
baina negoziazioak onbideratzea lortu zen eta hainbat gora
behera ostean batera deitu zuten Eusko Ikaskuntzen I. Kongre-
sua. Onatin egin zen, 1918ko irailean. Kongresuak arrakasta
handia izan zuen, eta, amaitzean, irmotasunez adierazi zen
arrazoi sozial, zientifiko eta ekonomikoak zeudela Euskal Uniber-
tsitate bat sortzeko®?.

Testuinguru hartan, unibertsitate-autonomia handitu zuen Sili6
ministroak 1919ko maiatzaren 21ean berretsi zuen Oinarrien
Errege Dekretuak, eta lau aldundiek, aukera bat ikusita, uniber-
tsitate bat eskatu zioten Gobernuari®. Eskaera egin ondoren,
proiektuari ateak ixteko presioa egin zuten Zaragozako eta
Valladolideko unibertsitateek, euskal unibertsitate bat egiteko
asmoak nabarmen murriztuko baitzituen bi unibertsitate
horien unibertsitate-barrutia eta Euskal Herritik hartzen zituz-
ten ikasleen kopuruak. Bi unibertsitate horietako klaustroek,
eskatu zioten ministroari, baldin eta unibertsitate berriren
batek Gobernuaren Autonomia Planean partea hartu nahi
baldin bazuen, lege berezi bat onartzeko baldintza arautzeko.
Horrez gainera, Valladolideko Unibertsitateko estatutuetan
xedatu zen ezingo zela beste unibertsitaterik ezarri bere barru-
tian, eta beste horrenbeste arautu zen segidan Zaragozako

Unibertsitatearen estatutuetan®®. 1919ko abuztuan, Chalbaud
eta Horn senatari abertzaleak Instrukzio Publikoko ministro
berriarekin, Prado y Palacio jaunarekin, bildu ziren. Joera kon-
tserbadoreko politikaria zen, euskararen aurkako izandakoa, eta
iragarri zien unibertsitate-autonomiari buruzko dekretuak ez
zuela euskal probintzietan edo Nafarroan unibertsitaterik sor-
tzeko aukerarik ematen: “unibertsitate-autonomiari buruzko
dekretuak ez zuela euskal probintzietan edo Nafarroan uniber-
tsitaterik sortzeko aukerarik ematen”®. Ministroak 1919ko
azaroaren l4an aurkeztu zuen Gorteetan unibertsitateei
buruzko legearen proiektua, eta orduko unibertsitateen interes
kontserbadoreen alde egin zuen: proiektuak adierazi zuen lege
bat onartu beharko zela unibertsitate berri bat sortzeko, eta ez
zela aski izango, ordura arte gertatu zen moduan, gobernuak
dekretu bat ematea.

Egoera horri erantzuteko, bi komunikazio-idatzi kaleratzea
erabaki zuen Eusko Ikaskuntzak. Aldundien presidenteei
zuzendu zien bat, eta Gorteetako ordezkariei bestea. Aldundiek,
azaroan, idatzi bat bidali zioten Senatuko Instruzio Publikoko
Batzordeari, artikulu murriztailearen aurkako errekurtsoa jar-
tzeko; zehazki, alegazio hau egin zuten:

“[...] Espainiako unibertsitateen mapari gaingiroki
begiratuz gero, ikusten da haren lurralde historiko
guztiek dutela goi-mailako irakaskuntzako ikastegiren
bat, baina euskal probintziek eta Nafarroak ez dute
halakorik; eta aintzat hartuta gaur egungo egoeran zer-
nolako indarra eta distira hartuko lukeen han
unibertsitate batek eta zer onura handia egingo liokeen
kultura publikoari, arrazoi horiek zirriborratu nahi
ditugu hemen, horietan oinarritzen baita Batzorde
informatzaile honetan aurkeztu nahi dugun aldarrika-
pen partekatua... egungo lege-proiektuaren lehen
artikulutik kendu nahi baitugu unibertsitate-kulturako
egitasmo berriak abiatu, sustatu eta berresteko lege
berezi bat onartu beharko dela agintzen duen xedapena,
ez baitu arau-egitasmoaren xederik atxikitzen”®¢.

Aurrerago, 1920ko urtarrilean, joera politiko guztietako euskal
ordezkari zenbaitek, Ortega Morejon, Galdiz, Gonzalez de Cha-
varri, Chalbaud eta Federico de Echevarria senatariek,
lege-proposamen bat aurkeztu zuten, eta haren 1. artikuluak
unibertsitatea eratzen zuen euskal probintzietan eta Nafarroan.

Aldundien egitekoa izango zen fakultateak non jarri erabaki-
tzea eta horien gastuak ordaintzea®. Pentsatzekoa zen moduan,
atzera bota zuten proposamena. Gestio horiek arrakastarik izan
ez zuten arren, unibertsitatearen aldarrikapena izan zen Eusko
Tkaskuntzaren hurrengo kongresuetako gai nagusietako bat.

Irufiean egin zen II. Kongresua, uztailaren 18tik 25era, eta
“Irakaskuntza eta arazo ekonomiko-sozialak” izan zen bere
izenburua. Gabino Bugallal Herrizaintzako ministroak parte
hartu zuen, eta Alfonso XIII erregeak egin zuen amaierako dis-
kurtsoa. Hau izan zen Kongresuaren konklusioetako bat:

“[...] Unibertsitatea sortzeko baimena eskuratzea
Botere Publikoengandik, gure kulturaren eta aurrera-
bide intelektualaren euskarri izan dadin” [izan ere]
“Buskal Unibertsitatea sortzeko eta mantentzeko behar
den gaitasun ekonomikoa du Euskal Herriak, eta haren
irakaskuntza-esparruan izango dira ikerkuntza zientifi-
koko goi-mailako ikasketak, irakaskuntza profesional eta
fakultatiboak, gaur egun eskola berezien izendapena
jasotzen dutenak eta Magisteritzako prestakuntza
ematen dutenak” 8,

192 1eko abenduaren 20an, berriro aurkeztu zen Gorteetan
unibertsitate-autonomiari buruzko lege-proiektua, eta berriro
gestioei ekiteko eskatu zien Eusko Tkaskuntzako Batzorde
Iraunkorrak euskal diputatu eta senatariei,

“[...] lege horrek adierazten duenean zer unibertsitatek
izango duten izaera hori, xedatu behar da beste bat
sortuko dela Gobernuak euskal probintziekin eta Nafa-
rroarekin adostutako erabaki baten bidez, hura baita,
Espainiako unibertsitateen mapari begiratuta, bere inte-
resei eta kulturari egokitutako organo hori ez duen
lurralde bakarra”*’.

Dei horri Senante, Elosegui, Ampuero, Aranzadi, Oreja,
Barricart, Marques de Tenorio eta Amorena diputatuek
erantzun zioten, baina, Ponentzian lege-proiektuari zuzenketa
bat egin zioten arren, ez zuten helburua erdietsi. Ministerioak
ezezkoari eusten ziola eta emaitzak urri zirela ikusita, herria
mugiarazteari ekin zion berriro Eusko Ikaskuntzak 1922an,
eta Estatu osoan zabaldutako euskal ikasleen errolda
batabiarazi zuen.

Handik gutxira, 1922. urtean, Eusko Ikaskuntzaren III.
Kongresua egin zen Gernikan, Kongresu horretan
unibertsitatearen gaia landu zen atal batean. Gaiaren lanketan,
unibertsitateak izan zitzakeen ikasketa-planak aztertzera iritsi
ziren, hala nola Medikuntzakoa, Justo Garate doktoreak
prestatua’®. Hitzaldiak egiten ziren bitartean, Euskal
Unibertsitatearen Erregelamendua aztertzeari eta idazteari ekin
zion batzordeak. Inprimitu egin zen proiektua, bazkide guztiei
zabaltzeko eta haien ekarpenak jasotzeko. Ekitaldi horretan,
intzidente bat gertatu zen ordea, Euskal Herriak unibertsitate
propio baten alde zerabilen borrokaren ikur izango zena. Gazte
abertzale batzuek, eta, horien artean, gerora lehendakari izango
zen Jesus Maria Leizaolak, zenbait kartel erakutsi zituzten,
Alfonso XIII bertaratu zela profitatuta. Kartel horietan
“Unibertsitatea nahi dugu” leloa zegoen idatzita, baina ordena
publikoko indarrek kendu egin zizkieten. Ondoren, oihuen eta
liskarren artean amaitu zen Euskal Unibertsitatearen aldeko
manifestazio baimendu gabe bat. Guardia Zibilak atxilotu egin
zituen manifestariak eta oinez eraman zituzten Gernikatik
Bilbora, baina, azkenik, aske utzi zituzten helmugara iritsi
aurretik.

Gipuzkoako Aldundiaren presidente Julian Elorzak, III. Kongre-
suaren amaierako ekitaldian, Euskal Herriak unibertsitatea
edukitzeko zuen irrika bizi, kartsu eta sustraitua aldarrikatu
zuen, eta laguntza zuzena emateko eskatu zion erregeari:
“Emaguzu, Maiestate, zure esku ongilea eta, zure babesarekin,
eraiki bedi Unibertsitate irrikatua”’!. Konklusioak lantzean,
erabaki zen berariaz izendatutako batzorde batek zehaztuko
zuela Euskal Unibertsitatea egiteko proiektua, eta aldundiei
bidaliko zitzaiela.

Batzorde Iraunkorrak 1923ko martxoaren 26an erabaki zuen
hura eratzea, osaera honekin: Aranzadi, Vilallonga, Landeta,
Zaragiieta, Fuentes, Apraiz eta Eguren. Esan dugu unibertsitate
librea eskatzearen aldekoak zirela batzuk, eta beste batzuk,
berriz, Angel Apraiz buru zutela, unibertsitate ofizial baten alde
egin zutela””. Barne-eztabaidek hartaratuta, batzordea bertan
behera geratu zen 1923an’’. Handik gutxira, irailean, estatu-
kolpea abiatu eta diktadura ezarri zuen Primo de Rivera
generalak. Azkenik, 1923ko irailaren 18an, Berrezarkuntzako
gobernuen ezegonkortasunak unibertsitate ofizial bat nekez
ekar zezakeela ikusita, ondorio honetara iritsi zen Eusko Ikas-
kuntzako Batzarra:

140



“[...] erakunde edo korporazio librea izan behar du
Euskal Herriaren Unibertsitateak, eta irakaskuntza-maila
eta gaitasun kulturala egiaztatzen dituenean, bere
lanaren jarraipena ziurtatuko duten ondasunak eta
errentak eskuratzen dituenean, eta interes partikularrik
gabeko fundazioren izaera objektiboa iristen duenean,
Botere Publikoarengana zuzen daiteke gomendio bila,
eta behar izanez gero, laguntza eske, interes publikoko
erakundea bailitzateke, lan soziala egingo lukeen
aldetik, legeek agindutako berme guztiekin”’*.

1923ko azaroaren 2an, irakaskuntzaren esparruan aldaketak
egiteko aukera handiak zeudela jakinda, aurrez erabakitako
jarrera berretsi zuen Batzorde Iraunkorrak, eta jendaurrean
ireki zen informaziorako tramitean parte hartzea erabaki zuen.
Idatzi bat bidali zuen Direktorio Militarrera, eta, zioen azalpena
egin ondoren eta informazio-izapidean parte hartzeko frogak
azaldu ondoren, irakaskuntza-askatasuna aldarrikatu eta proba
profesionalak, Estatu Azterketa izenekoak ezartzeko eskatu
zuen’®. Ez zirudien unibertsitatea galdatzeko abagune politiko-
rik egokiena, baina diktadorearen berrezarkuntzarako joera
ikusita, lurralde-deszentralizazioaren alde egin zezakeela ziru-
dien hasieran batean. Testuinguru horretan, Eusko
Tkaskuntzaren aldarrikapen-ildoaren berri zehatza eman nahi
izan zitzaien herriari eta botere publikoari, eta, horretarako,
lehen adierazi diren Oinarriak argitaratzeko lanei ekitea
erabaki zen 1923ko abenduaren 19an egindako bilkuran. Vila-
llongak idatzi zituen etorkizuneko unibertsitatearen oinarri
horiek, eta Memoria bat osatu zen haren aurretik, Fusko Ikas-
kuntzak 1919az geroztik Euskal Unibertsitatearen alde egin
zituen gestio guztiak azaltzeko’®. Inprimatu ondoren, aldundiei
eta Gobernuari bidali zitzaizkien oinarriak.

Idatzi horietan Eusko Ikaskuntzak herri osorako unibertsitate
euskaltzale bat aldarrikatu zuen, baina garai horretan bertan
bestelako proiektu bat, toki-izaerakoa, aurkeztu zen. Orduko
beste proiektu hori ez zen, 1918an gertatu zen moduan, Gas-
teizetik abiatu; izan ere, unibertsitate bilbotar bat sortzea
proposatu zuten Bilboko Udalak eta Bizkaiko Aldundiak
—monarkikoen eta Primo de Riveraren aldekoen esku zeuden
garai hartan—. Diktaduraren giro politiko hartan, Bilboko Uni-
bertsitatearen alde egiteko hautua ez zen lurralde-afera soilik,
hautu ideologiko bat adierazten baitzuen. Euskal autonomiaren
gaineko polemika azaleratu zuen auzi horrek, monarkikoak

zentralistak baitziren, abertzaleek Eusko Ikaskuntzaren proiek-
tuaren alde egiten zuten bitartean. Edonola ere, ekimen
bilbotarrak eta Eusko Ikaskuntzaren egitasmoak amaiera
berbera izan zuten, diktaduraren intrantsigentziarekin talka
egin ondoren.

Eusko Tkaskuntzak, 1924an, barrutia zatitzeko eta Euskal Uni-
bertsitatea ezartzeko eskaera formala egin zion Valladolideko
Unibertsitateari. Errektoreak Gobernuari igorri zion eskaera,
eta exekutiboak Instrukzio Publikoko Kontseiluaren txostena
abiarazi zuen. Direktorio Militarrak ezetsi egin zuen, azkenik,
eskaera, beharrizan hori asetzeko behar adina fakultate zeude-
lakoan”’. Senatuak Euskal Unibertsitatearen aurka eman berri
zuen irizpenaz baliatuta, hau gaineratu zuen Frrege Aginduak:

“[...] eta adierazi behar da, era berean, unibertsitate-
ikastegiz inguratua dagoela euskal lurraldea: Oviedo,
Valladolid eta Zaragoza ditu ondoan, oso ondo komuni-
katuta dago haiekin eta ez dago beste bat ezartzeko
arrazoi administratiborik, ezta egun daudenez bestelako
ikastegiak sortzekoa ere, euskal probintzietako eta Nafa-
rroako ikasleek unibertsitate horietako ikastegietara
joaten baitira, zaharrena da horietako bat eta historia
handiko unibertsitate-ikastegiak guztiak, eta unibertsi-
tate berri baten sorrerak kalte handia egin diezaieke
horiei guztiei”.

1924ko Aginduak, zeharkako erreferentzia bat eginez, honako
hau erantzun zion Eusko Ikaskuntzak aldarrikatutako unibertsi-
tate librearen ereduari:

“[...] baina adierazitakoaz bestelako arazoak dakartza
unibertsitate berri baten sorrerak edo ezarpenak, eta gai
hori aztertzeko, ezinbestean begiratu behar zaio uniber-
tsitate-irakaskuntzak gure herrian duen egoerari, eta
aztertu behar da gurearen aldean oso bestelako egoera
sozial eta administratiboa duten herrialdeetako sistemak
eta metodoak ezartzea komeni ote den eta gurean
errotu daitezkeen”’®.

Erabaki horrek erakutsi zuen diktadoreak uko egin ziola hasie-
ran azaldu zuen erregionalismo-joerari, eta, praktikan, bidea
itxi zion proiektu bilbotarrari. Horren ondorioz, erakunde biz-
kaitarrek Eusko Ikaskuntzari zioten ezinikusia handitu zen,

ministroaren erabakiaren erantzule egin baitzuten. Gobernuak,
ezezko hori emateaz gainera, unibertsitatearen gaineko berriak
argitaratzea debekatu zion Bilboko prentsari, eta bertan behera
utzi behar izan ziren gai horren gainean antolatutako hitzaldi
guztiak. Hurrengo urteetan, alde batera geratu zen unibertsita-
tearen aldarria; hala ere, Bilbon Medikuntzako fakultate bat
egiteko eskaerak plazaratu ziren 1927an eta 1928an. Aurrerago,
1930. urtean, debekua zertxobait lasaitu ondoren, berriro ekin
zitzaion kanpainari, beste zenbait erakunderen laguntzarekin.
Horien artean, Agrupacién de Cultura Vasca de Madrid izene-
koa nabarmen du behar da, lotura estua eta harreman handia
baitzuen Eusko Ikaskuntzarekin’®. Eusko Ikaskuntzaren euskara-
katedra irakasten zen elkarte horren lokaletan, eta
“pro-Universidad Vasca” izeneko inkesta egin eta bete zen garai
hartako intelektual eta politikariekin, hala nola Ortega, Fer-
nando de los Rios, Domingo Miral, Angel Herrera, Miguel de
Unamuno, Carlos Jiménez Diaz, Manuel Irujo, etab.®”. II. Erre-
publikaren aldarrikapena egin aurreko hiletan, Eusko
Tkaskuntzaren akuilu izan ziren Medikuntzako fakultatearen
talde bultzatzailea eta Agrupacion de Cultura Vasca elkartea. Bul-
tzada horrekin, Diktaduraren geldotasunari aurre egiten saiatu
zen Eusko Ikaskuntza, baina ez zuen denbora askorik horretan
saiatzeko, galtzak bete lan baitzuen Autonomia Batzordeko egin-
kizunak betetzen. 1932an bereganatu zuen, berriro,
unibertsitate-aldarrikapenean izan zuen lidergoa. Bitarte horre-
tan, Eusko ikaskuntzak bertan behera utzi zituen, aldi baterako,
unibertsitatea aldarrikatzeko ekintzak, ez baitzuen trabarik jarri
nahi Autonomia Estatutuaren negoziazioetan®'.

Jakina denez, 193 1ko apirilaren 14an aldarrikatu zen II. Erre-
publika, eta horrek hauspo berria eman zien autonomiaren eta
unibertsitateareneskakizunei. Bi aldarrikapenek ibilera parale-
loa izan zuten 1931 eta 1936 bitartean, eta Euskal Estatutuaren
atzerapenak geroratu egin zuten, era berean, unibertsitatearen
egitasmoa. Urte horietan ez ziren 1923. urteko gatazka
handiak izan —Estatutua izan zen eztabaidagai nagusia, eta ez
unibertsitatea—, baina Diktaduran erabili ziren arrazoibide
berak errepikatu ziren Errepublikan. Eusko Ikaskuntzak 193 1ko
maiatzean egin zuen errepublika-garaiko lehen Estatutu-
proiektua, proiektu horrek gaiari buruzko aipamen labur hau
baino ez zuelarik egiten: “Euskal Estatuak eskuduntzak izango
ditu irakaskuntzaren gradu eta espezialitate guztietan, hizkun-
tzan eta kulturan eta Arte Ederretan” (art. 18). Eusko
Tkaskuntzak hitz gutxiko formula hori erabili zuen, ez zuelako

gaia berraztertu eta, lehen ikusi dugun moduan, ez ziolako tra-
barik jarri bere lehentasunezko helburuari, Estatutuaren
negoziazioari, alegia.

Unibertsitatea berariaz aipatzen ez baldin bada ere, formula
zabala erabili zen, mugapenik gabekoa, eta hitzez hitz eraman
zen Lizarrako Estatutura. Bigarren proiektu horrek, ordea, ira-
kaskuntza publikorako arau bat, eman behar zela agintzen
zuen, irakaskuntzaren, eta horren barruan, unibertsitatearen
antolamendua arautzeko. Garaiko gertakizun politikoak zirela
eta inpasse egoerara etorri zen bigarren estatutu proiektu hori
ere. Lizarrako Estatutua blokeo-egoeran zegoenez, unibertsita-
tearen oinarriak sortzeko lan osagarriak egin zituen Eusko
Ikaskuntzak. Hori horrela, 1923ko oinarriak berrestea erabaki
zuen 1932ko otsailaren 21ean egin zen ezohiko batzarrak,
baina ez zuen fakultateen kokapenaren gaineko proposamenik
egin, ez baitzituen urrats arinegiekin kaltetu nahi Autonomia
Estatutuaren gaineko negoziazioak®. Edonola, II. Errepublika-
ren garaian, azpiegitura zientifikoak, eta, zehazki,
Medikuntzako, Zientzietako eta Kazetaritzako fakultateak, sor-
tzeko plangintzak landu zituen Eusko Ikaskuntzak.

1932. urtearen hasieran, Jesusen Lagundia desegitea eta Deus-
tuko Unibertsitatearen eraikinak konfiskatzea erabaki zuen
Azanaren gobernu errepublikarrak. Handik lasterrera, Deus-
tuko eraikin horietan Bilboko Unibertsitatea sortzea proposatu
zuen Indalecio Prietok. Euskal eta nafar ordezkariak, gutxiengo
egoeran izanda, ez zeuden ados proposamen horrekin, eta par-
lamentuan gai horri buruzko interpelazio bat egitea erabaki
zuten®. Bestalde, ANV alderdia izan zen Euskal Unibertsitatea
Bilbon kokatzearen aldeko sustatzaile nagusia, eta adierazi zuen
Estatutua onartu arte itxarotea komeni zela, hura autonomia-
esparru berrian eratzeko. Azkenik, Bilboko Udalean sortu ziren
liskar ideologikoen ondorioz, bertan behera utzi zen goi-
mailako irakaskuntzaren aldeko batzarra, 1932ko otsailaren
28rako deitua®*.

Tkastegi berriak ezarri eta gastuak toki-erakundeekin parteka-
tzearen aldeko jarrera erakutsi zuen Estatuak. Horren ondorioz,
urte horren amaieran, berriro eztabaidatu zen Eusko Tkaskun-
tzan unibertsitate-erregimenaren gai zaharra, Autonomia
Estatutua onartu aurretik Estatuarekin lankidetzan aritu ala ez
erabakitzeko. Bazkideek mesfidantzaz begiratzen zioten Esta-
tuaren izaera laikoari, eta kezka-iturri zen haren esku-hartze

handiegiaren arriskua. Alarma-ahotsak entzun ziren, Estatuak
kontrolatutako unibertsitateak ikuspegi euskaltzalea ahul zeza-
keela uste baitzuten zenbaitek. Era berean, eragile batzuek ez
zuten begi onez ikusten jesuitak eta Gasteizko Elizbarrutia
izatea Euskal Unibertsitatearen aldeko batzordeak bultzatutako
bertakotasun-aldarriaren atzean. Jarrera neutrala izaten saiatu
zen Apraiz: herriko pertsona gaituekin Patronatu bat sortzea
proposatu zuen (“elementos capacitados del pais” esapidea
erabili zuen), Estatutua onartu aurreko eta ondorengo garai-
rako, Euskal Unibertsitatearen eta Estatuaren arteko
bitartekari-lana egin zezan®.

Bien bitartean, Gestoren Estatutuaren proiektu berria idatzi
zen, eta euskal lurraldeei eta Nafarroari irakaskuntza-eskumen
osoa ematen zien, Konstituzioak araututako mugen barruan.
Aurreko proiektuak baino formulazio zehatzagoa zerabilen, eta,
berariaz, “Universidad del Pais Vasco-Navarro” zeritzona
sortzea aurreikusten zuen. Hezkuntza-sistema organiko auto-
nomoa izango zen, eta bere lurralde-eremuko ikastegi guztiak
ikuskatuko lituzke, Estatuaren gain utzita hari zegozkion esku-
menak. Unibertsitate horrek ikerkuntza zientifikoa, aplikazio
teknikoak eta ikasketen zabalkuntza, prestakuntza eta orienta-
bide zientifikoak eta profesionalak, eta hezkuntza herrikoi eta
osoa landuko zituen, Euskal Herriaren izaerari eta kultura uni-
bertsalaren ildoei jarraituta. Era berean, atzerrian delegazioak
eta ikastegiak irekitzeko aukera izango luke. Azkenik, lege
berezi bat, euskal lurretako eta Nafarroako parlamentu oroko-
rrak bozkatua, onartu behar zela arautzen zen, oinarri horien
gainean eraikitako hezkuntza antolatzeko. Haren bidez, irakas-
kuntza zuzentzeko bitartekoak eskuratu behar zituen
unibertsitateak, eta haren autonomia bermatu behar zen.

Estatutua onartu izan balitz, bete egingo zen, aurreko proiek-
tuekin gerta zitekeen moduan, lau probintzietarako
unibertsitatea sortzeko helburua, Eusko Ikaskuntzak aldarrika-
tutakoa. Alabaina, 1932ko ekainean, Nafarroako udal gehienek
Estatutuaren aurka egin zuten, jokabide garbirik erakutsi gabe
—udalbatzek erabakitakoaren aurkako botoa eman zuten alkate
batzuek—, eta proiektua berregin beharrean gertatu ziren, hiru
euskal probintzietara mugatuta. Proiektu berria 1933ko
azaroan bozkatu zuten euskal hautetsiek eta Nafarroa kanpo
geratu zen, baina xedapen gehigarri bat ezarri zen etorkizu-
nean euskal lurralde autonomoekin bat egiteko aukera
arautzeko. Irakaskuntzari buruzko artikuluan, “Universidad

Vasco-Navarra” izatekoa zena, “Universidad del Pais Vasco”
izatera igaro zen®®. Horrek bazter utzi zuen, beste behin, lau
probintzietarako unibertsitate bakarra egiteko helburua.

Biurteko erradikal-zedistan (1933-1934), etendura-egoeran
jarraitu zuen euskal autonomia-estatutuaren proiektuak, baita
hari ezinbestean loturiko unibertsitatearen aferak ere. Egoera
193 6ko otsailean desblokeatu zen, Fronte Popularrak hautes-
kundeak irabazi ondoren. Parlamentu-batzordera eraman zen
Estatutua eta aldaketa txiki batzuk egin zitzaizkion. Baina,

193 6ko uztailean, onartzear zela, gerra hasi zen.

Urte horretako udazkenean, altxamenduak Gipuzkoan aurrera
egiten zuela ikusita, presazko izaeraz onartu zen Estatutua —EAJ
behin betiko engaiatzeko Errepublikaren aldeko defentsa mili-
tarrean—. Gorteetan onartutako testuak espezialitate eta gradu
guztietako ikastegiak, unibertsitate-mailakoak barne, sortzeko
eta mantentzeko eskumena ematen zion Euskadiri, baldin eta
arau gorenaren 48. artikuluak oinarrizko izaeraz araututako
ildoari eta metodoei atxikitzen baldin baitzaien. Estatuak bere
ikastegiei eusteko eskumena zuen, baita beste batzuk sortzekoa
ere, beharrezko irizten bazituen (48. art.). Horrez gainera,
titulazio akademikoak eta profesionalak homologatzeko,
erabaki zen, 49. artikuluak agindutakoa arautuko zuen legea
ematen ez zen bitartean, amaierako Estatu proba bat egin
beharko zela lurralde autonomiadunak eutsitako unibertsita-
tean eta gainerako ikastegietan, Errepublikako Gobernuak
erabakitako arauak eta finkatutako eskakizunak beteta (49.
art.). Aurreko proiektuetakoak baino hezkuntza-eskumen
mugatuagoak aitortzen zitzaizkion Euskadiri.

Proiektu horren eta ondorengo gertakarien ondoren, nabar-
men aldatu zen goi-mailako euskal hezkuntza-ereduari
buruzko debatea. Ez zen berriro proposatu euskal probintziak
eta Nafarroa uztartuko zituen unibertsitate nazionala egitea.
Horren ordez, Eusko Jaurlaritza izango zenak, gerra-garaian,
Euskal Unibertsitatea gauzatu zuen Euskal Autonomia Erkide-
gorako. Nafarroak, ordea, agintari eskuindarren esku izanik, ez
zuen Estatuturik erdietsi, eta alde batera geratu zen unibertsita-
tearen eztabaida.

Gerra Zibileko Euskal Unibertsitatearen ibilbide laburra
Gerra-garaia izan arren, Eusko Jaurlaritzak lan eraginkorra egin
zuen. EAJ eraikuntza nazionalerako egitasmoak gauzatzen

saiatu zen, eta, horretarako, administrazio-egitura zabala
baliatu zuen, Euskadiren isolamendua eta garaiko egoera balia-
tuta®. Jaurlaritza 1936ko urriaren 7an eratu zen, eta bi egun
geroago, Jestis Maria Leizaolak, Justizia eta Kultura sailburuak,
“oro agindu” bat argitaratu zuen Euskal Herriko Agintaritzaren
Aldizkarian, Unibertsitatearen gaineko batzorde bat sortu
araziz. Dekretuak ikuspegi pragmatikoa baliatu zuen, honako
hau adierazi baitzuen:

“[...] ezin da obra perfektu baten lorpen oso eta eraba-
tekorik erdietsi, ernamuin bat baino ez baita hau, herri
euskaldunak osorik gauzatzen duenean izango duen
handitasunari bidea emateko, bide hori zabaltzea baita
ekimen honek egin nahi duena, ilusio, itxaropen eta
konfiantza mugagabean oinarrituta”.

Ondoren adierazten zuen, horrelako egitasmo kultural han-
dia prestatzeko, ezinbestekoa zela unibertsitate-alorreko per-
tsona erreferentzialen laguntza, eta batzorde bat eratzeko eta
Euskal Unibertsitatearen oinarriak idazteko agindu zuen.
Adierazitako pragmatismo horrek berak bultzatuta, dekre-
tuak azaltzen zuen bi baldintzatzaile handi zituela ekimenak:
gerra eta, mobilizatuta zeudenez, irakasleak zein ikasleak lor-
tzeko zailtasuna batetik, eta Bilbon Medikuntzako fakultatea
irekitzeko abian ziren prestakuntza-lanak, bestetik. Egoera
horrek premiatuta, fakultate hori albait lasterren antolatzeko
agindu zuen, hura baitzen abiatzeko baliabide tekniko
gehien zituen ikastegia.

Apraizek egin zuen, berriz ere, lan handiena: Eusko
Ikaskuntzak aurreko etapan prestatu zituen materialak
baliatuta, kontzeptuaren, antolamenduaren, kokapenaren,
ikastegien eta gainerako alderdien gaineko zirriborroak landu
zituen. Errealismoaren bidea urratu zen Medikuntzako
fakultatea (Osakuntzako Ikastola) abiaraztean, eta ikastegi
horretan irakatsi zen, lehen aldiz, Medikuntzako Euskararen
irakasgaia.

Azkenik, Euzko Irakastola Nagusia sortu zen 1936ko azaroa-
ren 17an “oroagindu” bitartez®®. Eta, abenduaren lean,
Medikuntza fakultatearen inaugurazio ofiziala egin zen Basur-
toko Ospitale Zibilean. Ekitaldi horretan, unibertsitatea hizpide
hartuta, honako hau azpimarratu zuen lehendakariak:

“[...] laborategi bat izan behar du, prestakuntza-eskola
bat, ez ditu gizaki automatak sortu behar, eta bai zien-
tzia eta beren jokabide eredugarria zabaltzeko prestatuta
dauden pertsonak; pertsona horiek, beste unibertsitate
batzuekin harreman kulturala izaten dutenean, gure
arima, gure kultura, gure hezkuntza zabaldu behar
dute, Euskal Herrian eskola duina dugula esateko
moduan izan daitezen”.

Nabarmendu zuen helburu nagusia, pertsona eredugarriak
hezteaz gain, euskal kultura munduan zabaltzea zela. Agirre
Lehendakariak esan zuen, helburu hori betetzeko, eredu
propio bat sortu behar zela, Espainiako unibertsitateen betiko
akatsak errepikatu gabe. Bartzelonako Unibertsitateko
errektorearen mezu bat izan zen Euskal Unibertsitatearen
izaera berezi horren erakusgarri, “Kataluniako herri anaiaren”
izenean bidali zuen aldetik®’. Alabaina, 1937ko ekainean,
armada frankistak Bilbo hartu zuen. Eusko Jaurlaritza erbestera
joan zen eta ezabatu ziren erakunde autonomiko guztiak,
unibertsitatea barne.

Unibertsitatearen aldarrikapena frankismoaren garaian
Euskal Unibertsitatearen egitasmoa erabat baztertua izan zen
Franco generalaren diktadurako esparru politikoan. Bizkaiko
zenbait erakundek unibertsitate-barrutiaren aldeko eskaerak
egin zituzten, baina ikuspegi tekniko hutsari begiratuta
egindako eskaerak izan ziren arren, sumatu ziren liskar-
zantzuak horien inguruan. Unibertsitatearen gaia berreskuratu
zuen lehen gertakaria 1955eko maiatzaren 27ko Dekretua
eman ondoren gertatu zen. Ekonomiako ikasketak berrantolatu
zituen dekretu horrek, eta Zientzia Politiko, Ekonomiko eta
Komertzialen fakultatea (Ekonomia eta Merkataritza sekziokoa)
sortu zuen Bilbon, Valladolideko Unibertsitatearen mende. Une
horretan bertan eman zioten oihartzuna egunkariek
“Universidad del Norte” sortzearen aldeko kanpainari®.
Gogoan izan behar da garai hartan Unibertsitate
Antolamenduko Legea, 1943ko uztailekoa, zegoela indarrean.
Lege horrek, unibertsitate katoliko, inperial eta patriotikoaren
eredua aldarrikatzeaz gain, Errepublikaren garaiko 12
unibertsitate publikoak eta horien barrutiak mantentzen
zituen, baina beste batzuk sortzeko aukera ematen zuen, baldin
eta gutxienez hiru fakultaterekin eratzen baldin baziren. 1919.
urtean gertatu zen moduan, Bilboko ekimena beren interesen
aurkako eraso larria zela iritzi zuten Valladolideko

Unibertsitateak eta Valladolideko hiriak berak. Eta iraganean
gertatu zen moduan, ekimena geldiarazi zen orduan ere.

Hirurogeiko hamarkadaren azken urteetan, aldaketa handi bat
gertatu zen Espainiako unibertsitateetan, ikaslez gainezkatuak
baitzeuden horietako asko. Bitarteko nahikorik ez zutenez, eta
beren egoera larria lasaitze aldera, aldatu egin zuten
unibertsitate berriak sortzearen aurkako jarrera itxia. Egoera
horrek bultzatuta eta Diktaduraren amaierako urteetako
bilakaeraren harira, Bilbon unibertsitate autonomo bat sortzea
erabaki zuen Ministro Kontseiluak 1968ko maiatzaren 22an.
“Autonomo” izendapen horrek adierazten zuen ez zuela
unibertsitate-barruti propiorik izango. Valladolidetik askatuta,
haren mende geratu zen Ekonomia fakultatea, baita
Medikuntzakoa ere, oraindik proiektu-fasean zegoen arren.
Urte horretan bertan, Zientzietako fakultatea gehitu zitzaion.
Aurrerago, beste ikastegi eta instalazio komun batzuk, Leioako
kanpus eskuratu berrian egindakoak, gehitu zitzaizkion
Bilboko Unibertsitate Autonomoari. Bizkaiko Aldundiak eta
Bilboko Udalak eskuratutako lur-eremu zabal batean egin zen
Leioako kanpusa, eta bi erakunde horiek Hezkuntza
Ministerioari laga zioten eremu handi hori, eraikinak eraiki
zitzan. Hasiera batean horrelako asmorik ez bazen ere, 1969ko
abenduaren 18an emandako Dekretu batek unibertsitate-
barruti bat eman zion unibertsitateari. Ez zen barruti handia,
Bizkaiko probintzia soilik hartzen baitzuen, baina esanahi
politiko handia izan zuen.

Bilboko Unibertsitateak lehen urratsak ematen zituen bitartean,
Valladolideko barrutian jarraitzen zuten Arabako eta
Gipuzkoako probintziek, eta Zaragozako barrutiaren mende
Nafarroak. Unibertsitate-ikastegi publikoak ezarri ziren
lurralde horietan guztietan ere. Gipuzkoan, unibertsitate
gipuzkoar bat eskatu zuen batzorde batek. Asociacion Catolica de
Padres de Familia elkarteko presidente Ignacio Maria Barriola zen
batzorde horren burua. 1968. urtean Bilboko Unibertsitatea
sortu zuen Ministro Kontseiluak berak Donostian Zuzenbide
fakultate bat irekitzeko baimena eman zuen; hala ere,
Valladolideko Unibertsitatearen mendeko unibertsitatea izango
zen, eta ez Bilbokoaren mendekoa, Bizkaiko agintariek hori
eskatu zuten arren. Hurrengo urteetan, Gipuzkoako
unibertsitate-eskaintza handitzea lortu zen, Zientzia Kimikoen
fakultatearekin. Haren atzetik etorri zen, 197 6an, Informatika
fakultatea, izen horrekin Estatu espainiarrean ireki zen

lehenengoa, Madrilgoarekin eta Bartzelonakoarekin batera. Bi
fakultate horiekin eta aurretik zeuden Magisteritzako eta
Enpresa Ikasketetako unibertsitate-eskolekin batera®,
probintziak nahikoa ikastegi zituen Valladolideko
Unibertsitatetik askatzeko eskaera egiteko. Gipuzkoako
Unibertsitatearen ernamuina izan zitekeen Barriolak irrikatu
eta haren sustatzaileek amesten zuten moduan, baina
Trantsizioko giro politiko eta sozialak beste bide batera eraman
zuen gaia. Hala ere, luzera begira, UPV/EHU unibertsitatearen
sorrera lagundu zuen ministerioak une horretan emandako
ukoak. Unibertsitate gipuzkoarra baimendu izan balu, beste
autonomia-erkidego batzuetan erabili den eredu probintziala
gailenduko zen, hirugarren unibertsitate bat zabalduko zen
Araban, eta ez zen unibertsitate bakar bat eratuko EAE osorako.

Frankismoaren azken urteetan, unibertsitateak egin zuen bidea
Araban ere, baina ez zuen Bizkaiko eta Gipuzkoako garapenik
iritsi. Dekretu batek Arabako Unibertsitate Eskola sortu zuen
1970ean. Valladolideko Unibertsitatearen mende zegoen, eta
Filosofia eta Letrak, Zientziak eta Medikuntzako selektiboa
irakatsi zituen hasieran. EAEko hiru probintzietatik, Araba izan
zen urruneko irakaskuntzako UNED unibertsitatearen
ordezkaritza bat izan zuen lehena, Gasteizko ikastegi
elkartuaren sorrera sustatu baitzuen probintzia horretako foru-
aldundiak 1975ean. Hurrengo urtean, Gipuzkoan ireki zen
ordezkaritza bat, Bergaran, eta Bizkaiak 1990ko hamarkadaren
hasierara arte itxaron behar izan zuen, orduan ireki baitzen
Portugaleteko ordezkaritza. Nafarroak aurrea hartu zuen
UNED unibertsitatearen ezarpenean, ikastegi elkartu bat
baitzuen Irufiean 1971. urteaz geroztik. Aurrerago, beste bat
zabaldu zen Tuteran.

Hirurogeita hamarreko hamarkadan, Udako Euskal Unibertsi-
tatea, UEU, izan zen Euskal Unibertsitatearen aldeko eragile
nagusietako bat, haren izaera euskalduna nabarmenduta. Euskal
Unibertsitatearen aurrekari izateko asmoa adierazi zuen Udako
Euskal Unibertsitateak, eta zenbait pertsona eta erakunderen
erreferentzialen babesa jaso zuen, hala nola Julio Caro Baroja-
rena, Jose Miguel Barandiaranena eta Euskalerriaren Adiskideen
Elkartearena. Unibertsitate nazional, herrikoi eta elebakar baten
aldeko zenbait manifestu bultzatu zituen 1975 eta 1977 bitar-
tean. Alabaina, idatzi horietako batzuen izaera maximalista
kritikatu zuten orduko kolaboratzaile nabarmen batzuek, hala
nola Koldo Mitxelenak eta Carlos Santamariak.

3. Unibertsitatearen garapena
XX. mendearen azken herenean

Aipatu dugunez, Eusko Ikaskuntza lan handia egina zen 1936.
urtearen aurretik Euskal Unibertsitatearen alde, eta hainbat urte
geroago, 1977an, Elkartea berreratzeko unearen atarian, lehen
hauteskunde demokratikoak egin ziren, eta euskal unibertsi-
tate-barrutia sortu zen. Unibertsitatea sortzeko lehen urratsa
eman zuten 1977ko ekaineko hauteskundeetan hautatuak izan
ziren eusko legebiltzarkideek. Unibertsitate-barruti berri bat
sortu zuen urriaren 23ko 2541/77 Dekretuak, eta Bilboko
Unibertsitateari eman zion haren gaineko agintaritza. Gerora
Euskal Autonomia Erkidegoa (EAE) izango zenaren hiru pro-
bintziak hartu zituen barruti sortu berri horrek. Nafarroa ez
zen barruti berrian sartu, UCD alderdiak erresuma zaharrean
zituen ordezkarien ezezkoarengatik®?.

Gernikako Estatutua onartu zen 1979an, eta haren 16. artiku-
luak arautu zuen EAEren eskuduntza izango direla
“irakaskuntza bere luze-zabalean, maila eta gradu guztietan,
molde eta espezialitate orotan”, bai eta “zientzia- eta teknika-
ikerketa kultura” ere (16. art.). Horrela ekin zion EAEko
unibertsitate publikoak bere prozesu estatutario luze eta gataz-
katsuari. Aurrez aurre gertatu ziren berriro ere herriarentzat
iritsi nahi ziren unibertsitate-ereduak, baina eztabaidak, orain,
esparru ideologikora lerratu zen batik bat”*. Lege-esparru
berria ezartzeko prozesua berandutu zuen Trantsizioko egoera
politiko zailak. 1980ko otsailean, ministro-agindu batek
Bilboko Unibertsitateari izena aldatu eta Universidad del Pais
Vasco/Euskal Herriko Unibertsitatea izendatzea erabaki zuen,
unibertsitate-barrutia hiru euskal probintzietara zabalduta.
Handik gutxira, Euskal Autonomia Erkidegoko lehen hautes-
kundeak egin ziren, eta demokraziako lehen Eusko Jaurlaritza
eratu zen, Carlos Garaikoetxea lehendakari zuela.

Unibertsitate Erreformarako Legea eman zen 1983ko abuz-
tuan, eta epe bat arautu zuen UPV/EHUEko estatutuak
onartzeko, hura idazteko prozesua amaitu gabea baitzen 1978.
urteaz geroztik. Azkenik, Jose Antonio Ardanza Eusko Jaurlari-
tzako lehendakari izendatzearekin batera, 1985ean lortu zen
UPV/EHUko estatutuak onartzea®.

Denbora horretan, bilakaera azkarra izan zuten unibertsitate
konfesionalek. Deustuko Unibertsitateak 1940an ireki zituen

ateak berriro, eta azkar zabaldu zen Donostiara, Gipuzkoako
Unibertsitate Ikasketa eta Ikasketa Teknikoekin (EUTG). Gastei-
zen, ordea, gutxi iraun zuen Deustuko adarrak.

Beste erakunde katoliko batek, Opus Deik, Estudio General de
Navarra izenekoa sortu zuen 1952. urtean Irufiean, baina
haren zuzenbide-eskola Zaragozako Unibertsitatearen mende
izan zen hastapenean. Espainiak eta Vatikanoak 1953. urtean
izenpetu zuten konkordatuak “Elizaren unibertsitateak”
sortzeko aukera ematen zuela baliatuta, Estudio General hori
Universidad de Navarra izatera igaro zen 1960ko abuztuan, eta
berehala handitu zuen bere ikasketen eskaintza, Medikuntzako,
Filosofia eta Letretako, Kazetaritzako, Arkitekturako,
Zientzietako, Farmaziako eta beste arlo batzuetako fakultateak
irekita. Laster, 196 1ean, Gipuzkoan zabaltzeari ekin zion, eta
Industria Ingeniarien Goi Mailako Eskola Teknikoa sortu zuen
Donostian, baita, gerora jarraitu ez zuen arren, Zientzietako
fakultate bat ere.

Nafarroako Parlamentuak, 1987. urtean, Nafarroako Uniber-
tsitate Publikoa sortzea erabaki zuen, eta hura finantzatzeko
konpromisoa hartu zuen. Titulazioen eskaintza handitzea eta
ordura arte ikastegi publikoetan, baina koordinazio nahikorik
gabe, irakasten ziren unibertsitate-ikasketak biltzea izan zen
ekimen horren helburua.

Laurogeita hamarreko hamarkadaren amaieran, euskal uniber-
tsitate gazteena, Mondragon Unibertsitatea, sortu zen, hiru
hezkuntza-kooperatiba elkartu ondoren: Goi-mailako eskola
politeknikoa, Enpresa Ikasketen fakultatea, eta Humanitateen
eta Hezkuntza Zientzien fakultatea. Laugarren bat batu zitzaien
2011n, Gastronomia Zientzien fakultatea.

Euskal Autonomia Erkidegoan errotutako unibertsitateei erre-
paratuta, Eusko Legebiltzarrak Euskal Unibertsitate Sistema
sortu zuen 2004. urtean. Haren barruan daude UPV/EHU,
erkidego osorako unibertsitate publiko bakarra, 45.000 ikasle
baino gehiago dituena, Deustuko Unibertsitatea eta Mondra-
gon Unibertsitatea.

Iparraldeak ez du unibertsitate propiorik izan, eta beste
lurralde batzuetako ikastegien presentzia da nabarmentzeko
alderdi bakarra. Aurreko mendeko laurogeiko hamarkadan izan
zen unibertsitatearen aldeko aldarri ozena, baina oso apaldua

da gaur egun. Bordelen, Pauen edo Baionan ikasten dute
Lapurdiko, Nafarroa Behereko eta Zuberoako unibertsitate-
ikasleek. Unibertsitate-hiriak dira lehendabiziko biak, eta
Baionako ikasketa-diziplina anitzeko fakultatea Paueko eta Atu-
rrialdeko Unibertsitatearen partaide da —UPPA (Université de
Pau et des Pays de I’Adour) du frantsesezko sigla eta Aturrialde
osoan zabaltzen da, Tarbes, Mont-de-Marsan eta Baiona artean—.
Baionako IUT (Institut Universitaire Technique) ikastegia izan
zen ikasketa-diziplina anitzeko fakultatearen ernamuina. Fakul-
tate hori UPPA unibertsitatearen barnean dago gaur egun, eta
900 unibertsitate-ikasle baino gehiago hartzen ditu urtero.
Bidarteko Ecole Supérieure des Technologies Industrielles
Avancées (ESTIA) eskolak osatzen du Euskal Herri kontinenta-
leko goi-mailako ikasketen eskaintza.

Zer eginkizun du Eusko Ikaskuntzak unibertsitateen
egituraketa berrian? Planteamendu berriak

Eusko ITkaskuntzaren bigarren etapa abiatzean, autonomia-erki-
degoetako unibertsitate-sistemak garatu ziren, Estatuak
unibertsitate-barrutiak baimendu ondoren. Prozesu hori abian
zela, Fusko Tkaskuntzak aldaketa horretara egokitu behar zuen
bere egitekoa.

Hala eta guztiz ere, berariaz azpimarratu behar da bere betiko
bi ezaugarrik balio berezia ematen diotela Eusko Ikaskuntzari,
sortu zenetik gaur egunera arte ari baitira bere xedea zuzen-
tzen. Lehendabizi, azpimarratu behar da Eusko Ikaskuntza dela,
oraindik ere, Euskal Herriko lurralde guztietan ezarrita dagoen
elkarte zientifiko-kultural nabarmen bakarra. Lurraldearen zati-
ketak zailtasun handiak dakartza proiektu nazionalak
egituratzeko; beraz, horrelako erakundeak iraunarazi, lagundu
eta indartu behar direla agintzen du herri-senak. Sinesmen eta
ideologia guztietako pertsonak elkartzeko topagune bat izatea
da Eusko Tkaskuntzari balio apartekoa ematen dion bigarren
faktorea; izan ere, herri anitza da gurea, eta herritarrek ikus-
pegi politiko askotarikoak dituzte. Euskal Herrian bizitzea eta
herria maitatzea da Eusko Ikaskuntzan aritzen diren pertsona
askotariko horien guztien lotura-puntua, eta sortu zenetik,
1918az geroztik, zabaltzen du erakundeak tolerantzia eta erres-
petuzko eredu hori.

Bereizgarri horien bultzadaz, garai berrietara egokitzen saiatu
da Eusko Tkaskuntza, eta, haren egungo presidentearen hitze-
tan, euskal kulturaren alde aritu da lanean, “leku bat hartzeko

eta egonkortasuna iristeko Euskal Herriko erakunde eta entitate
kultural eta zientifikoen sarean, jarrera argia, propioa eta bere-

zitua izanda”®’.

José Miguel Barandiaran berreskurapen garaiko lehen presi-
dente hautatzearekin ekin zion Eusko Ikaskuntzak bere
ibilbidearen bigarren aroari, eta bigarren aro honetan landu
dituen jarduera-ildoen laburpen bat eginda jakingo ditugu
helburu edo xede horren nondik norakoak’®.

Gregorio Monreal lehendakariaren garaian (1992-1996)
finkatu zituen Eusko Ikaskuntzak bere jardun-ildo nagusiak eta
herriaren egoera berrian beteko zituen funtzio edo eginkizu-
nak. 1993. urtean onartu zuen Memoradum agiriak
nabarmentzen du egitasmo kultural publiko autogestionatua
dela Eusko Ikaskuntza, eta bere egitekoak direla euskal komu-
nitate zientifikoa artikulatzea, euskal ikasketen maila handitzea,
zabalkuntza kulturala, euskal kultura internazionalizatzea eta
ikerkuntza-lana bultzatzea.

Lehen xede edo egitekoa euskal komunitate zientifikoa artiku-
latzea da, eta hauxe dio Memorandum agiriak horren gainean:

“Euskal komunitate zientifikoak garapen itzela izan du
azken urteetan; garai batean oso kide gutxi zituen
arren, bost mila pertsona baino gehiago ari dira gaur
egun goi-mailako irakaskuntza eta ikerketa lantzen
Euskal Herriko bost unibertsitateetan, teknologia-zentro
babestuetan eta Administrazioan eta enpresetan eratu-
tako ikerketa-taldeetan. Elkarri bizkar emanda lan egiten
ari dira unibertsitateak, baterako planak eta politika
bateratuak falta dira irakaskuntzaren eta ikerkuntzaren
alorretan. Komunitate zientifikoa artikulatzeko lanean
eragiteko aukera ematen dio lurraldetasunak Eusko Ikas-
kuntzari”.

Artikulatze-lana bideratzeko, hitzarmenak izenpetu zituen
Euskal Unibertsitate Sistemako unibertsitateekin, UNED
unibertsitatearekin eta Renoko Unibertsitateko Basque Studies
Programdelakoarekin; horrez gainera, gestioak egin zituen
Nafarroako unibertsitateekin eta UPPA erakundearekin. Era
berean, komunitate zientifiko hori osatzen duten pertsonak
ezagutzeko ekimen bat abiatu zen, Iberdrolak finantzatua.
Euskadiko Kutxaren babesletzarekin, Humanitate, Kultura,

Arteak eta Gizarte Zientzien curriculum onenaren Saria jarri
da abian. Epaimahai batek urtero ematen du sari hori, eta
Eusko Ikaskuntzaren jarduera-eremuko zazpi unibertsitateak
daude ordezkatuta epaimahai horretan. Horrez gainera,
hitzarmen garrantzitsu bat izenpetu zen Oxford
Unibertsitatearekin, eta, haren bidez, ikerketa-egonaldiak egin
ahal izan dituzte gizarte-zientzietako eta zientzia juridikoetako
euskal irakasleek.

Euskal ikaskuntzen maila handitzea izan da erakundearen beste
helburuetako bat. Eusko Ikaskuntzaren XII. Kongresua
Gasteizen egin zen, 1993ko abenduan, eta haren izenburua
“Buskal ikaskuntzak hezkuntza-sarean” izan zen. Hezkuntza-
komunitatearen eta komunitate zientifikoaren arteko lan
bateratua bultzatu zen, hezkuntza-maila guztien eta jakintza-
arloen arteko lotura-bideak eskainita. Eusko Tkaskuntzaren sail
bakoitzak koaderno bat argitaratzeko egiten zuen lana
eraldatzeari ekin zitzaion, aldizkari horien maila zientifikoa
handitzeko eta argitalpen horiek nazioartean betetzekoak
dituzten arauetara egokitzeko. Euskal kulturaren adierazpen
askotarikoak zabaltzeko ahalegin handia egin zen etapa
horretan. Erakunde askorentzat egin zen lan, baina, batik bat,
udalentzat. Hitzarmenak izenpetu ziren horietako askorekin,
eta egitarau zabalak osatu ziren hitzarmen horien inguruan.

Monrealen garaian, Revista Internacional de los EstudiosVascos (RIEV)
aldizkariaren batzorde zientifikoa aldatu zen, haren maila zientifi-
koa handitzeko eta langintza zientifikoaren eskakizunetara
egokitzeko. Aldaketa horien ondorioz, nabarmen handitu zen
haren nazioarteko zabalkundea. Garai horretan negoziatu zen, era
berean, Aunamendi Entziklopediaren gaineko eskubideak Eusko
Tkaskuntzara eskualdatzeko transferentzia, eta “Buskal Herriko
Entziklopedia Orokor Ilustratua” Internetera eramateko egitas-
moa prestatu zen, Eusko Ikaskuntzaren proiektu enblematikoa.

Hiru urteko bi agintaldi (1996-2002 bitartean) egin zituen
Juan Jose Goiriena de Gandarias buru zuen lantaldeak. Urte
horietan, Gregorio Monrealen garaian finkatu ziren jarduera-
ildo nagusietan sakondu zen, eta gauzatu egin ziren aurreko
urteetan abiatutako planak eta proiektuak. Xede hori hartuta,
lan handia egin zen edukiak gizarte digital berriaren adieraz-
pen-moduetara eta zabalkuntza-bitartekoetara egokitzeko.
Garai horretan sortu zuen, bere lehen web-orria (gaur egun,
www.eusko-Ikaskuntza.eus), eta, orduz geroztik, bere eta bes-

teren informazio, irakaskuntza eta dibulgazioko edukiak
eskaini ditu, euskal kulturaren eta zientziaren alorretan. Euskal
kulturak Interneten duen erakusleiho handiena da eta gero eta
zabalkunde handiagoa du, maila guztietan.

Etapa luze horretan egin ziren bi Kongresuek (1997, 2001)
edukien egokitzapenari eta horien Internet bidezko eta euska-
rri digital berrien bidezko zabalkuntzari erreparatu zioten.
Asmoz eta Euskomedia fundazioak sortu ziren 2002an. Inter-
net bidezko eskaintza osoa hartu zuen bere gain Asmoz
Fundazioak: ingurumen-zuzenbideko master interaktiboa,
euskal ikasketetan espezializatzeko Jakitez programa, lurraldea-
ren antolamenduaren eta kudeaketaren gaineko ikastaroa, eta,
gerora, baita goi-mailako beste ikastaro, gaikuntza-ikastaro eta
on line master batzuk ere. Ikasleek munduko leku guztietatik
parte har dezakete horietan guztietan.

Hurrengo aldian, 2002 eta 2008 bitartean, Xabier Retegi izan
zen lehendakaria, eta garai horretako jardun nagusia izan zen
hausnartzea Eusko Tkaskuntzak zer-nolako elkartea izan behar
duen, aurrerabide sozialari eta kulturalari laguntzen jarraitzeko
XXI. mendearen hasieran. Retegiren esanetan, osaera, ideologia
eta sinesmen askotarikoak dituzten pertsona, erakunde eta
lurralde askotarikoak balio sozialki konpartitu eta eratuen ingu-
ruan batzeko gaitasuna indartu behar du Eusko Ikaskuntzak.

Etapa horretan, euskal komunitate akademikoari artikulazio
zientifikoa emateko ekimena berreskuratu zen, euskal
eremuko, Espainiako eta atzerriko unibertsitate publiko eta pri-
batuetan sakabanatua baitzegoen. Euskal kulturaren gaineko
ikerketa-programa bat sortu zen, diziplinarteko gaiak eta
lehentasunezko arloak jorratzeko. Era berean, sailak moderniza-
tzeko ahalegina egin zen, horietako batzuk gainbehera ari
baitziren aspaldian, garaiko ekoizpen zientifikoaren estandarre-
tara homologatu ezinik.

Nazioartean zuen presentzia indartzen saiatu zen Eusko Ikas-
kuntza, euskal kolektibitateekin eta erakunde akademikoekin
lankidetzan. Izan ere, lankidetza-hitzarmenak izenpetu zituen
Amerikan, eta kontinente hartan zabaldu zituen euskal ikas-
kuntzak. Horrez gainera, euskal kolektibitateen ondarea
zaintzeko ekimenak abiatu zituen. Lan hori guztia koordina-
tzeko eta indartzeko asmoa hartuta, Kanpo lehendakariordetza
sortu zuen 2005ean.

FEuskal Zientzia, Letra eta Arteen Jakiunde Akademiaren sorrera
bultzatu eta babestu zuen Eusko Ikaskuntzak. Pedro Miguel
Etxenike izan zen Jakiunderen lehen presidentea.

Munduko krisi ekonomikoaren ondorioz, laguntza instituzio-
nalen murrizketari aurre egin behar izan zion Jose Mari
Muiioaren kargualdiak (2008-2012). Honako hau adierazten
du kargualdiaren azken urteko, 2012. urteko, Memoriak:

“[...] gure lanari euskarri ekonomikoa ematen dioten
instituzioen aurrekontu-murrizketak... Baliabideak
gutxitu diren honetan, ezinbestekoa da aztertzea,
alderdi ekonomikoari ezik, funtsari ere begiratuta, zer-
nolako ekarpena egin behar dion Eusko Ikaskuntzak
gure izatearen sorburu eta gure lanaren hartzaile den
gizarteari: zehatz-mehatz finkatu behar ditugu gure
indarguneak eta balio bereizgarriak, eta zer eginkizun
bete ditzakegun eta bete behar ditugun zehaztu behar
dugu, kultura euskalduneko komunitateen kohesiorako
eta garapenerako erakunde funtsezkoa izaten jarrai-
tzeko, lehen mendeurrenaren bidean”.

4. Amaitu gabeko proiektua eta etorkizuna

Eusko Ikaskuntzak lan handia egin du goi-mailako irakaskun-
tza-esparru bat izan dezagun, baina lan hori egiteko baliatu
duen herri-ikuspegia gauzatu gabea da oraingoz. Akaso, herri-
ikuspegi hori iritsi gabea delako da hain ezezaguna Eusko
Tkaskuntzak Euskal Unibertsitatearen alde egin duen ahalegin
nekagaitza. Penintsulako lau probintziak hartzen zituen kideek
1918 eta 1936 urteen bitartean irudikatu eta borrokatu zuten
Euskal Unibertsitateak. Onartzen ziren Estatu ofizialtasunerako
eskatzen zituen baldintzak, baina, ofizialtasun horrekin batera-
garri zen neurrian, euskal kulturaren adierazpen guztiak
aztertuko zituen komunitate zientifiko bat artikulatzea zen
Eusko Ikaskuntzaren helburua, unibertsitate lurraldetarren gai-
nerako xedeak betetzeari uko egin gabe. Jakina da II.
Errepublikako Euskal Estatutua onartu zenean bertan behera
geratu zela lau probintzietarako unibertsitatearen aukera eta
gainerako erakunde erkideak sortzeko egitasmoak, Estatuak bi
autonomia-erkidegotan banatu baitzuen herria. Hori bera
xedatzen dute egun indarrean diren arauek, 1978ko Konstitu-
zioak eta Gernikako Estatutuak, 1980koak.

Autonomia-erkidegoek beren gobernu propioak sortu zituzten,
eta geroztik, hezkuntza-sistema berezituak eta bakoitzak bere
unibertsitate publikoa izanda, hezkuntzaren gaineko politikek
dinamika paraleloak erakutsi dituzte, bi unibertsitateetako
komunitate zientifikoak elkarrengana gerturatzeko asmo han-
dirik gabe. Dinamika paralelo horiek ez dira gertatu, soilik,
agintarien erabakiak ez direlako Euskal Herru osoaren garape-
naren aldekoak izan, baina egia da, autonomia-erkidegoetako
gobernuek berrogei urte daramatzatela agintean eta elkarri
bizkar emanda bizi direla bi komunitateak. Baterako ekimen
gutxi abiatzen dira, eta ez dago euskal kultura landuko duen
komunitate zientifiko bat artikulatzeko asmo agerikorik.
Gobernu zentralak tarte urria utzi dio ekimen orori, politika
arautzailea ezarri baitu laurogeiko hamarkadan abiatu zuen
unibertsitate-erreformarekin; LRU legea eman zuen, 1983an
eta, gerora, 200 1eko Unibertsitate Legea). Dekretu bidez
gobernatutako unibertsitate-sistema horrek uniformetasuna eta
mediokritatea baino ez ditu sorrarazi Espainiako unibertsitate
gehien-gehienetan.

Nabarmendu behar da EAEko hezkuntza-politikek eta, neurri
batean bada ere, Nafarroakoek, izan dutela arrakastarik derri-
gorrezko hezkuntza euskalduntzeko, eta, laurogeita hamarreko
hamarkadatik aurrera, horrek izan duela islarik Euskal Herriko
Unibertsitatean, handitu egin baita hizkuntza propioan irakas-
ten diren gradu-ikasketen eskaintza. Horren ondorioz, hazi
egin da, era berean, ekoizpen zientifikoa, bai hizkuntza pro-
pioaren gainekoa, bai hari atxikitako beste jakintza-eremu
batzuen gainekoa, hala nola zuzenbideari buruzkoa.

Berrogei urteko garapen- eta ezarpen-ibilbidea darama uniber-
tsitate publikoak Euskal Herrian, eta, denbora horretan, euskal
kulturaren alde lanean jarraitu du Eusko Ikaskuntzak. Lan
horretan, haren sailetara eta programetara gerturatu diren uni-
bertsitate-irakasleen bultzada izan du maiz. Gregorio
Monrealen kargualdian, oso gogoan izan zen langintza hori,
eta baita Xabier Retegiren kargualdian ere. Azken horren
garaian, esparru-hitzarmen bat izenpetu zen Euskal Herriko sei
unibertsitateen artean. Hala ere, politika horiek ez dute jarrai-
tasun handirik izan, eta ez da oraingoz emaitza instituzional
adierazgarririk erdietsi, zailtasun nabarmenak izan baititu
Eusko Ikaskuntzak bide horretan. Aitortu behar da euskal uni-
bertsitate publiko eta pribatuek beste sare batzuk eta beste
ikasketa-programa batzuk lehenetsi dituztela Estatuak diseina-

tutako politiketan, eta horren arrazoia izan da, ziur asko, ez
dutela ikusi, finantzatzaile dituzten administrazioengan, euskal
unibertsitate-administrazioen arteko harreman instituzionalak
sortzeko interes berezirik.

Horren guztiaren ondorioz, artikulatu gabe dago oraindik
Apraizen belaunaldiak amestu zuen komunitate zientifiko
nazionala. Gerraren aurreko erakundeek sinetsi zuten xede
horretan, ez, ordea, haren beldur, Estatutuko erakunde zentra-
lek. Erdietsi gabeko erronka da oraindik ere irakasleen eta
ikasleen komunitate bat sortzea, eta komunitate horrek arazo
moral, politiko eta ekonomiko askotarikoak hausnartzeko grina
izatea, kulturari kalitatea dakarkioten balio intelektual eta
moralak balioetsiz, hala nola espiritu zabala izatea, ebidentzie-
kiko begirunea, dogmatismoaren errefusatzea, adierazpen
askatasuna, pluralismoaren onarpena eta herriaren aniztasuna,
haren zerbitzura izateko bokazioarekin batera. Euskal unibertsi-
tateen sistemak batera eta herri-ikuspegiarekin egin behar lioke
aurre erronka horri. Izan ere, iristekoa baita oraindik Eusko
Tkaskuntzaren sortzaileek ekinaren ekinez lortu nahi izan zuten
xede nagusia.

1. Gaiaren egoera. Idoia Estornésen
ekarpena bai EI-SEVi buruzko ezagutzarako
bai EI-SEVek Gerra Zibilaren aurreko etapan
autonomiarako egindako ekarpenei
buruzko ezagutzarako

Idoia Estornés Zubizarretak egin zuen, 1980ko hamarkadan,
Eusko Ikaskuntza (EI-SEV) elkarteari buruzko ezagutzarako
funtsezko ekarpena, Gerra Zibilaren aurreko aldiari
dagokionez. Lehenik eta behin, La Sociedad de Estudios Vascos.
Aportacion de Eusko Ikaskuntza a la CulturaVasca (1918-1936)"
ezinbesteko liburua da aldi horretako euskal kulturaren
bilakaeraren berri izateko, eta funtsezkoa da, gainera, erakunde
horri buruzko ezagutzarako. Mendeurrenaren ospakizunetan
parte hartzeko modu ona izan daiteke testu bikain hori arretaz
irakurtzea, erudizioa eta testu eta grafikoen aurkezpen aparta
uztartzen baititu, eta gainera irakurtzen gozatzeko prosan dago
idatzita. Lan hori sarean kontsultatu daiteke gaur egun’.

Zazpi urte geroago, Idoia Estornések EI-SEV elkarteak Euskal
Herriaren autogobernurako egindako ekarpenaren berri
emateko bigarren lana plazaratu zuen. Hain zuzen ere,
1990ean, La construccion de una nacionalidad vasca. El autonomismo de
Eusko Ikaskuntza (1918-1931)° izeneko ikerlana argitaratu zuen.
Bere doktorego-tesiaren emaitza izan zen lan hori, bai eta

fresko erraldoi bat ere, Fusko Ikaskuntzak aldi nahasi eta
sortzaile horretako arazo publiko nagusian izandako
inplikazioari buruz. Elkartearen artxibo historikoa
berreskuratzeak (1981) eta Salamancako artxiboa irekitzeak
aukera eman zioten oso material baliotsuak eskura izateko. Bost
urtez, hiru bosturteko erabakigarri haiei buruz ezagutzen zena
behin eta berriz aztertu zuen, sakon eta arreta handiz. Egia da
geroago beste ikerketa batzuek garai horri buruzko ezagutzak
zehaztu dituztela, baina EI-SEVen lan autonomikoari
dagokionez, esan daiteke Idoia Estornésen lana nolabaiteko
bertsio kanonikoa dela. Zorionez, lan horretan interesik
dutenek eskura dute obra hori Internet bidez*.

Horregatik, hain zuzen, Idoia Estornésen bigarren lan horren
sintesia egitera mugatu dut nire lana. Aitortu behar dut ez dela
batere erraza izan lan horren 730 orrialdeen mamia ateratzea.
Izan ere, informazio eta gogoeta ugariz beteta dago, eta
gainera, aztertzen den prozesu autonomikoa eta politikoa oso
konplexua da. Sintesi honetan, nire ekarpen pertsonala noiz
edo noiz zenbait sententias et colores gehitzea izan da. Baina
erabilgarri izateko helburua duen testu honetan, esan behar
dut hau irakurtzeak ez duela kentzen Idoia Estornésen
jatorrizko lana ere irakurtzea. Nahiko nuke testu hau
irakurtzeak Euskal Herriko historia autonomikoan interesa
dutenak bultzatzea jatorrizko iturrira jotzera eta hura

erabiltzera. Ondo legoke elkarteak hori erraztea, Idoia
Estornésen lana berrargitaratuz, hori posible balitz.

Nolanahi ere, gogoan izan behar dugu monografia eta artikulu
askotan jorratu dela II. Errepublikaren garaiko euskal
estatutismoaren historia, Idoia Estornésen bi lan horiek
argitaratu aurretik eta ondoren. Egile batzuek, hala nola
Castellsek, Tamayok, Salaberriak eta De la Granjak, estatutuak
landu zituzten, oro har; beste batzuek, berriz, gaia ikuspegi
probintzialetik aztertu zuten; esaterako, Jimeno Juriok,
Arbeloak eta Santiago de Pablok®. Izan ere, sintesi honen xede
zehatzaren muga EI-SEVek lehenbiziko euskal autonomia-
estatutua sortzeko prozesuan izan zuen lotura eta eginkizuna
bada ere, beste bi testu sortu ziren estatutu horretatik, eta,
batez ere, kontuan hartu behar da Madrilgo Gorteek bi
proiektu ofizial aztertu zituztela: Batzordeen Estatutua (1932)
eta 1936an aurrera atera zena, oso desberdina. Hau da, II.
Errepublikan badago historia estatutarioa, EI-SEVen barruan
egindakotik harago.

2. Aurrekariak: autogobernua EI-SEVeko
kongresuetan

Euskal Herrian, ikuspegi ugari zeuden Euskal Herria Estatuan
txertatzeko moduari buruz. Aniztasun horretaz ohartzeak eragin
zuen, hain zuzen ere, Eusko Ikaskuntzak zuhurtziaz jokatzea
arazo autonomikoa planteatzeko orduan. Izan ere, zatiketa-
elementua izan zitekeen gai hori, ideia politiko desberdinak
zituzten bazkideen artean. Autokontrol hori hautematen da
kongresuetarako hautatutako gaietan. Erakundearen ekitaldi
enblematikoak ziren kongresuak; izan ere, ekitaldi horiek aldizka
egingo zirela bermatzeko sortu zen erakundea. Hain zuzen ere,
kongresuetan, erregenerazionismo nazionalarekin lotutako gaiak
landu ziren, irakaskuntza, batez ere, baina oinarrizko
adostasunak zalantzan jarriko ez zirela zainduta. Hori ondoriozta
daiteke 1936ra arte egindako sei kongresuetako enuntziatuetatik:
irakaskuntza eta gai ekonomiko-sozialak (Irufiea, 1920),
hizkuntza eta irakaskuntza (Gernika, 1922), euskal arte herrikoia
(Bergara, 1930), Medikuntza eta Natura Zientziak (Bilbo, 1934)
eta euskal historia (Lizarran egitekoa zen, 193 6ko irailean)®.

Kongresuetan, ordea, autogobernuaren gaia aztertzeko kezka
hor egon zen beti, Eusko Tkaskuntzaren sorreratik. Normala zen.

Euskal gizartearen zati bat, 45 urtetik gorako pertsonek hain
zuzen ere, foruen amaiera bizi izan zuten, Canovasek 187 6an
Foruak abolitzeko Legea aldarrikatu zuenean. Gertaera goibel
horren oihartzuna hurrengo bi belaunaldietan sumatu zen. Data
horretatik aurrera zabaldu zen mingostasunak eta ezkortasunak
askorengan eragin zuten. Bestalde, ez zen irtenbide argirik
ikusten gai nagusirako, nahiz eta aldaketa politikoek Euskal
Herriaren erreakzioa eta susperraldi arina ahalbidetu zuten,
Diputazioen Mezuan (1917) nabarmendu bezala. Nafarroa eta
Arabari eskua luzatu zieten, probintzia horietan mugimendua
geldiarazi egin baitzuten bai ekonomia-itunaren statu quoaren
alde zeuden arabarrek bai 184 1eko Lege Itunduaren ondorioz
sortutako erregimenarekin pozik zeuden nafarrek.

Testuinguru horretan, normala da norbaitek gai hori ateratzea.
Oruetak’, hain zuzen ere, Irufiean 1920an egin behar zen EI-
SEVen kongresua prestatzeko batzarrean, Gorteetan gertatzen
ari zen prozesua aipatuz, autonomiaren auziari lehentasuna
emateko eskatu zuen. Parlamentuko batzorde txostengilean,
euskal ordezkariek 1839ko legea eta hura osatzeko arauak
derogatzeko eskatu zuten. Baina, ordurako, Euskal Herriko
koiuntura aldatzen ari zen, eta Bizkaian, foruen aldeko
gehiengoak aurre egin behar zion Liga Monarkiko
boteretsuaren eta Prietoren sozialisten arteko aliantzari.

3. Autonomiaren gaiari buruzko huts
egindako kongresua (1924)

Hala eta guztiz ere, foruak eta autonomia bizitza publikoko
gaiak ziren, eta Eusko Ikaskuntzak bere egin zituen, erabat.
Erakundeak Gasteizen 1924an egitekoa zen III. Kongresuan gai
hori lantzeko asmoa izan zuen.

Azter dezagun huts egindako gertakari horren prestatze-lana,
autonomiak kongresu-gaiaren maila lortu izango baitzuen,
aurrera ateraz gero. 1922ko otsailaren 3ko Batzorde
Iraunkorrak hau adostu zuen: “Elorza, Orueta eta Landeta®
jaunek eta Politika eta Gizarte Zientzien Saileko bokalek
osatutako batzorde batek aztertu dezala autonomiari buruzko
kongresu-proiektua 1924rako. Kongresu horren berri
Gernikako lanak amaitu ostean emango da”. Eta hain zuzen
ere, Gernikako Kongresuaren baitan, hurrengoa iragarri zen,
aipatu berri dugun gaia landuko zela adierazita.

Oruetak autonomiari buruzko kongresuaren zirriborroa egin
zuen. Gaiak izaera teknikoa izateko asmoz landu zuen
zirriborroa Oruetak, eta Romanonesek izendatutako
parlamentuz kanpoko batzordeak Gorteetan aurkeztutako
Estatutu Erregionalaren Legea hartu zuen oinarritzat. Arau
horrek alde on hauek zituen: gobernu-proiektu bat zela eta
jada artikulatuta zegoela. Baina bazituen eragozpenak ere;
esaterako, ez zuen foru-aldundien ahalmen itungilea onartzen.
Landetak eta Chalbaudek nahiago zuten konpromiso
handiagoko zirriborro zehatzago bat egitea. Alde horretatik,
pentsatu zuten egokiagoa zela parlamentuz kanpoko batzorde
horretako euskal azpibatzorde txostengileak prestatutako
testua. Kontua da ordura arte gobernu zentralak eta Gorteek ez
zituztela aintzat hartu Euskal Herriaren eskaerak, eta
azterketaren abiapuntuak autonomiari gutxieneko edukia
ematea behar zuen izan. Halaber, komeni zen Nafarroa
azterketan sartzea. Eta azkenik, oso erakunde esanguratsu
batzuetarako, hala nola unibertsitaterako eta justizia-
administraziorako, zenbait eskumenen erabilera
mankomunatuaren alde egiten zuten.

Azkenean, Batzorde Iraunkorrak batera eman zitezkeen
zerbitzuei buruzko azterketa egiteko lana jarri zion 1924ko
Kongresuari. Nafarroako kideei txostenaren oinarritzat balio
zezakeen proposamen bat aurkezteko eskatu zieten.

1922ko irailaren 17an, Gernikan, hurrengo kongresurako
zirriborroa irakurri zen, gaiak eta gai bakoitzaren garapen-
ildoak adierazita. Zirriborro horrek ondo islatzen du nola
zegoen oraindik Euskal Herrian autonomiaren kontzeptuaren
eraketa. Udalerrien biltzar batek probintzia bakoitzeko barne-
konstituzioa ezarriko zuen. Konstituzio horrek batzarrak,
foru-aldundiak eta erakunde horien eskumenak arautuko
zituen, udalekiko eta udal-erregimenarekiko harremana barne.
Beste arlo batzuek ere arautuko zituen, hala nola irakaskuntza,
obra publikoak, hiri-, industria- eta nekazaritza-aberastasuna,
osasungintza, ordena publikoa, ogasun probintziala, probintzia
arteko zerbitzuak —hala balegokio—, zuzenbide sozial eta
pribatua, eta justiziaren administrazioa. Halaber, Estatuari
ordaindu beharreko kupoa zehazteko aplika zitekeen
proportzionaltasun-oinarri automatikoa ere arautuko zuen.

Zirriborroan, Nafarroari tratamendu espezifikoa emateko kezka
agerikoa da, eta horretarako, Batzorde Iraunkorreko kide

nafarrek osatutako batzorde bat izendatzea proposatzen da.
Xede horrekin, kide horiek harremanetan jarriko lirateke Foru
Diputazioarekin, probintziarako autogobernu-proiektu bat
egiteko. Batzorde Iraunkorreko sei kide nafarrek, ideologia
karlista, jaimista edo nazionalistakoak, testu labur bat prestatu
zuten, eta 1922ko urrian onetsi zen Kongresurako behin
betiko programan sartu zen. Testu horretan, 184 1ko Legearen
ondorioz sortutako erregimenari eusten zioten, eta aldi berean,
beste hiru probintziekin baterako etorkizuneko autogobernua
aztertzea onartzen zuten.

Proiektua alde batera utzi behar izan zuten Primo de Riveraren
estatu-kolpearen ondoren. Diktadoreak hizkuntzaren eta
ikurrinaren aurkako errepresio-neurriak hartu zituen berehala,
udalak desegin zituen, etab. Egun haietan, gainera,
monarkikoek eta Prietoren aldeko sozialistek Bilbon egindako
mitin batean, hotsandi handiz egin zioten uko euskal
unibertsitaterako proiektuari —enblematikoa zen proiektu hori
EI-SEVentzat—. Hori dela eta, erakundearen bultzada
autonomistak atzera egin zuen, ahulduta.

Bestalde, diktadoreak autonomia-memorial bat egiteko eskatu
zien euskal foru-aldundiei, eta gertaera horrek ere EI-SEVen
kongresu-ekimena desitxuratze aldera egin zuen. Gipuzkoak
berehala erantzun zuen, eta beste bi foru-aldundiak testu
horretan oinarritu ziren. Gipuzkoako Foru Aldundiko testua
zolitasun handiko lana izan zen, eta, jakina, EI-SEVen ildoetatik
kanpo joan zen. Gipuzkoako memorian badago urte batzuk
geroago berreskuratuko zen ideia emankor bat: hiru
probintziek ezaugarri bereziko eskualde natural bat osatzen
dutela. Baina testuaren erretorikan, probintzia zen ardatza, eta
uko egin zen eskualdez gaindiko entitate bat sortzearen aldeko
oinarri nazionalitariorik emateari. Ez ziren garai haietan
baztertzekoak ziren terminoak erabili, hala nola “vasco”,
“pueblo vasco”, “Vasconia” (Baskonia), “Euskal Herria”.
Autonomiaren edukiaren ikuspegitik, ordea, ez dago
atzerakadarik foru-aldundiek 1917an gobernuari bidalitako
mezuko proposamenarekiko. Hau da, bi aukera hauek
proposatzen ditu: batetik, foruen berrezarpena —foru-
aldundien helburuak guztiz beteko lituzke aukera horrek, eta
berreskuratze-metodo bat ere adierazten da—, edo bestetik,
hamaika arlotan ahalmena izango lukeen eskualde-erakunde
bat sortzea. Memorian, Nafarroa aintzat hartzen da, hiru foru-
aldundiek erresuma zaharrarekin erakunde-konbergentzia egin

nahi dutela azpimarratzen baita. Arabako Foru Aldundiak
memoria onartu zuen. Baina Bizkaian ez zuten onartu —José
Félix Lequericak muturreko adierazpen garratz bat egin zuen—.

1924rako aurreikusitako autonomiari buruzko kongresua,
beraz, etenda geratu zen, eta Bizkaiko Foru Aldundiak,
gainera, Jaurerria Eusko Ikaskuntzatik atera zuen. Bizkaiko
Liga Monarkikoko ordezkariek eraso egin zioten erakundeari,
eta Elorzaren kontra jardun zuten, batik bat. EI-SEVek
zenbaiten defentsari esker iraun zuen bizirik. Zaragteta
filosofoa izan zen horietako bat. Bestalde, oso kaltegarriak izan
ziren Iruiieko eta Gasteizko gotzainen erasoak, honako hauek
leporatu baitzizkioten Eusko Ikaskuntzari: neutralismo
erlijiosoz jokatzea, Elizaren irakasletzako diziplinatik aldentzea
eta Pefafloridaren figura goraipatzea —zalantzazko
ortodoxiako pertsona zen gotzainentzat—. Ezinbesteko atzera-
egite horren ondoren, EI-SEV 1927an berraktibatu zen, udako
ikastaroen bidez. Ikastaroek aukera eman zuten belaunaldi
berri batekoak erakartzeko eta hizkuntza sustatzearekin
lotutako jarduerak sartzeko.

4. EI-SEVek autonomia-ekimena
berreskuratu. Pertsona ospetsuen txostena.
Hasierako kontsulta eta erantzunak

Diktaduraren krisia hastean, normala zen autonomiaren gaia
berriz plazaratzea; izan ere, lehentasunezko gaia zen Primo de
Rivera jeneralak boterea bereganatu zuenean (1923).
Erakundean, euskal iritzia arakatzeko gogoa sortu zen, itxuraz
lokartua zen iritzi hori. Gogo hori are handiagoa zen, foru-
aldundien eta udalen berritze autoritarioaren ostean. Batzorde
Traunkorrak, eskolan elebitasuna aldarrikatzeko lanean ari zenak,
Eusko Ikaskuntzari zegokion erantzukizuna hartu zuen bere gain
1930eko uztailaren 29an. Landetak eta Chalbaudek adierazi zuten
hurrengo kongresuan —Bergaran egitekoa zen— autonomiaren
gaia jorratu behar zela, lau hitzaldiren bidez (hitzaldi bat
probintzia bakoitzeko). Basterrecheak, berriz, alderdien artean
adostutako estatutu bat sustatzeko beharra aipatu zuen zuzen-
zuzenean. Autonomiaren Batzorde bat izendatu zuten, aipatutako
hiru pertsona horiek eta Elorzak eta Oruetak osatua. Batzorde
horretan sortu zen ideologia desberdinetako 200 pertsona
ospetsuri —Arabako 20, Nafarroako 39, Gipuzkoako 31, bat
Lapurdikoa eta Bizkaiko 62 [sic]— kontsulta egiteko ideia,
aurretiko edo oinarrizko gai hauei erantzuteko eskatuta:

1. Alde batera utziko dira honako hauekin lotutako gaiak:
erregimen monarkikoa ala errepublikanoa, eskuineko
edo ezkerreko printzipioak, eta euskal
subiranotasunarekin lotutako arazo juridikoak zein
historikoak. Tesi partikularrak direnez, Batzordeak ez
ditu aurretik juzgatu edo konprometitu nahi.

2. Euskal nortasuna berretsiko da, batasun etniko eta
espirituala den aldetik, eta haren hizkuntza zaharra
babestuko da, hizkuntza koofizial gisa.

3. Organismoak, araubidea eta funtzioak, ahal den
neurrian, tradizionalak izango dira, gaur egungo
garaietara egokitzeko behar diren aldaketak eginda, gure
administrazio publikoaren eraginkortasun eta ekonomia
handiena lortze aldera. Behar horien artean, euskal
eskualde historikoen federazio bat sortzearen beharra
dago, bakoitzaren barne-autonomiari kalterik egin gabe.

Testu horrek zenbait muga jartzen zituen, agerikoa da hori,
baina zenbait tesi nazionalitario erabakigarri aipatzen zituen.
Batik bat, autonomia-eredu forala, probintziala, proposatzen
zuen, eta erakunde politiko berri bat eratzea iradokitzen zuen,
euskal federazio bat.

Berez, zaila zen jaso ziren erantzun heterogeneo guztiak
ordenatzea, denetatik baitzegoen. Eskuinari dagokionez,
dinastiaren aldeko monarkikoak, horrelako proposamenekin
haserretutako batzuk kenduta, foruak berrezartzearen alde
zeuden, eskualde-mailan gauzatu zitekeen eskumen
osagarriren batekin batera. Dinastiaren kontrakoen iritzi
ugarietan, karlisten zatiketaren eta ahultasunaren eragina zen
nagusi. Integristen artean, dinastiaren aldekoek adierazitako
planteamenduaren antzekoa zen nagusi, eskualdekatzearena
kenduta. Mellisten jarrera kontzesiboagoa zen, eta jaimistek,
berriz, eskualdetasun sakonago baten alde egiten zuten, Foru
Aldundien Mezuan adierazitako bidetik. Hau da, lehenik eta
behin, nahiago zen foruak berrezartzearen aldeko aukera, eta
hori ezean, eskualde-erakunde autonomiko bat eratzearen
aldekoa, konponbide iragankor gisa.

Euskal nazionalismoan, barne-zatiketak zirela eta, geraldiko eta
pasibotasuneko unea zen aldarrikapen autonomikoen arloan,
Aberri korrontekoak kenduta. Erantzun zutenen artean, ez zen
doktrina uniformerik sumatu. Honako hauek proposatu
zituzten besteak beste: foruak berrezartzea (Angel de Zabala);
lurraldeen independentzia, geroago konfederazio batean bat

egiteko (Ceferino de Jemein); edo foruzaletasun probintziala
gainditzea, lau lurraldeen autonomia lortzen ahalegintzeko,
Nafarroa sartuta eta banantze-maniobrak eragotzita. Halaber,
autogobernua ere defendatu zuten batzuek, ahalik eskumen
gehien izanda (José Eizaguirre). Irujok, berriz, ekimena
gehiegizko presaz egiten ari zirela uste zuen, eta nahiago zuen
EI-SEVen ez-ohiko kongresu bat egitea, Euskal Herriko
sentsibilitate politiko guztietara irekia. Eta bere etengabeko
kezka existentzialarekin bat, aldarrikatzen zuen beharrezkoa
zela Nafarroa alde batera ez uztea.

Harrigarria bada ere, foruzaleak aurkituko ditugu berriz
errepublikanoen artean. Prietok ere aipatu zuen espiritu forala.
Nabarmenagoa da baterako autonomiarekin fidatzen ez diren
beste batzuetan. Alde horretatik, foru-erakundeak identitate
probintzialaren defentsaren bermetzat hartzen zituzten
(Martinez de Aragon, Otalora, Madinaveitia). Fatrasek soilik
egin zuen botere politiko propioa eskualde autonomo gisa
handitzearen alde.

5. Bergarako txostena

Bergarako Kongresuaren amaieran —hori izan zen izaera
zibiko-erlijiosoko erritu tradizionala betez egin zen azkena—,
bertaratutakoek Autonomiari buruzko txostenaren irakurketa
entzun ahal izan zuten, Landeta, Chalbaud, Elorza Orueta eta
Basterrecheak 1930eko ekainaren 29an izenpetu zutena.
Txostena egin zutenek askatasun handiz jokatu zuten pertsona
ospetsuek emandako iritziekiko. Hiru akordiorekin batera
aurkeztu zuten txostena, eta horietako batean Eusko
Ikaskuntzak autonomia-estatutuaren aurreproiektua egiteko
helburuari eutsiko ziola adierazi zen.

Kontzeptu juridiko eta instituzionalen aldetik, txostena sormen
handikoa da, eta erabateko eragina izan zuen estatutua egiteko
fasean. Merezi du txostenaren edukiari erreparatzeak.

Txostenaren egileek ez zituzten lurraldearen iragana eta
askatasunak alde batera utzi, baina beren garaiko egoeran
kokatu ziren. Erakunde haien eduki teoriko-praktikoa ardaztzat
hartu nahi izan zuten, “Euskal Herrirako konstituzio foraleko
eta askatasun handiagoko oinarri orokor batzuen azterketa”
prestatzeko. Alderdi-ikuspegietatik aldendu ziren eta foru-
erakundeetan jarri zuten arreta, haien berrezarpenean “eta

Estatu zentralarekiko edo Penintsulako pertsona ospetsuekiko
harremanetan, ezartzen diren hipotesi konstituzionalen
arabera. Eta, horren ondorioz, Estatuari esleitu behar zaion eta
lurraldeari egokitu beharko zaion ekintza-esparrua bereiztea”.

Bigarren gaiari dagokionez, ondorio zabalagoak atera
zitezkeen, honako hau adierazi baitzuten: “Euskal nortasuna
berretsiko da, batasun etniko eta espirituala den aldetik, eta
haren hizkuntza zaharra babestuko da, hizkuntza koofizial
gisa”. Batzordearen ustez, tesi hori begi-bistakoa zen, lau
lurraldeetan kokatutako euskal herriak herritzat hartzeko
identitate-elementuak baititu, bai eta nortasun espirituala ere,
hizkuntzan eta kulturan adierazten dena. Euskal nortasun petoa
dago, dibertsitate historikoaren gainetik.

Hirugarren gaiari dagokionez, txostengileek ulertu zuten
kontsultatutako pertsona ospetsuek onartzen zutela, oro har,
foru-erakundeak gaur egungo egoerara eguneratuta
berreskuratzea, baina ez zeudela hain ados foru-tradizioa
errespetatuko eta “historiaren obra” perfekzionatuko zuen
euskal lurraldeen arteko federazioaren planteamenduarekin.
Azpimarratu zuten iraganean erakunde txikien multzoak
eratzeko joera zegoela (kofradiak, kontzejuak, merindadeak,
probintziak, Konferentziak, Koroarekiko integrazioa...). Eta,
hain zuzen, euskal federazioa sortzearen irtenbidea izango
litzateke “pluralitate historikoaren antitesia gainditzeko bidea,
funtsezko batasun etniko eta espiritualaren bidez, eta gizarte-
eboluzioa perfektzionatuko litzateke, euskal eskualdeen
banakotasunak guztiz errespetatuta”.

Batzordearen ustez, iritsia zen euskal autogobernuarekin
lotutako kontzeptu nagusiak argitzeko eta zehazteko unea. Izan
ere, esate baterako, foruak berrezarriz gero, Euskal Herriaren
ahalmen konstituziogilea berreskuratuko litzateke, eta horrekin
batera, foruak eraldatu eta eguneratzekoa, eta euskal biltzarrek
ahalmen zabalak izango lituzkete, foru-aldundiek 1917ko
mezuan aldarrikatutakoen parekoak.

Beraz, egokia da definizioak adieraztea eta honako hauek
bereiztea: jatorrizko foruen berrezarpena, 1841ean eta 1876an
sortutako erregimena, eta autonomia. Gehitu horri guztiari
euskal federazioaren definizio berritzailea. Agerikoa da Eusko
Ikaskuntzak ekarpen teoriko garrantzitsuak egin zituela euskal
zuzenbide publikoaren arloan. Foruen berrezarpenak honako
hauek dakartza berekin:

“Araba, Gipuzkoa, Nafarroa eta Bizkaiari beren
askatasun historikoa eta foruen bidez moldatutako
subiranotasuna itzultzea. Horren arabera, probintzia
horiek beren konstituzioa, barne-araubidea eta —
funtzionamendua finkatuko dituzte, bai eta
harremanetarako araubidea ere. Berekin dakar, halaber,
euskal foruak abolitzeko legeak baliogabetzea, eta
horren aurreko legedia berrezartzea.

Hau da, ulertzen dugu, tradizioa eta gure lotura
historikoak kontuan hartuta, euskal botere
konstituziogile bat izango litzatekeela, edo izan ziren
eskualde-biltzarren bezainbeste botere, elkarren
artean berdinak izango zirenak, foruak kentzeko
lehenbiziko legearen aurreko egoera eta legediari
eusteko ahalmena izanda, edo horiek berez
eraldatzekoa ere, halakorik askatasunez adostuz gero”.

Foruen bigarren berrezarpena —ulertu behar da Canovas del
Castillok 1878an hiru probintzietan ezarritako kontzertu-
erregimenaz edo 1841eko Nafarroako Lege Itunduaz ari
direla— honako hau da:

“euskal nortasunaren eta haren adierazpen historikoen
jarraitutasuna; askatasun eta subiranotasun tradizional
haiek edukitzea, Euskal Herriari kendu zitzaizkion foru-
erakundeen bidez; gaur egungo gure titulua honako
hau izanik: aldebakarreko abolizioaren bidez egindako
bidegabekeria konpontzea (neurri batean edo bestean
adierazitako itunek erakunde horiek bermatzen
baitzituzten), euskal batzarren onespenik gabe egin
zelako, neurri horren aurkako protestak behin eta
berriz eginda ere”.

Iraganeko oztopoei aurrea hartzeko honako hau adierazi zuen
Batzordeak: “udal-autonomiarik gabe benetako foruen
berrezarpena ez dagoela bene-benetan esan badaiteke ere, ezin
(da esan) berrezarpen hori udal-autonomia soilik itzultzea
denik”.

Azkenean, une horretan lortu nahi den autonomia definitu
zuten. Hau da:

“lehen aipatutako askatasun eta eskubide horien
arpilatzearen erreparazio partziala, egoera iragankorra
sortuko lukeena (...), gaur egungoa baino askatasun

handiagoko erregimena. 1839ko urriaren 25eko 2.
artikuluan xedatutako eta aitortutako negoziazio-
eskubidea ere bada; izan ere, lege horren 1.
artikuluan, foruak berretsi ziren, monarkiaren batasun
konstituzionalari kalterik egin gabe, eta gure arbasoek
«foru-konponketa» zeritzotenerako eskubidea aitortu
zuen, baina konponketa hori ez zen burutu, eta lege
horren bidez, Bergarako Hitzarmena bera bete gabe
geratu zen (...).«Autonomia» hura ez da
«Berrezarpen» hau bezalakoa, ahalmen aske, subirano
eta tradizionalaren erreforma, konstituzio orokor
baten (orduan, 1837koa) printzipioekin bateragarri
egin behar izatearen muga baitu, halaxe ezartzen
baitute lege-testuak berak eta gobernuaren
interpretazioak”.

Autonomia deiturikoa subsidiarioki eskatu behar dela eta
ahalik eta zabalena eta Espainiako estatuaren batasunarekiko
ahalik bateragarriena izan behar duela aldarrikatzean,
adierazten da foruak berrezartzearen aldarrikapena ez dela alde
batera utzi behar. Halaber, adierazten da ez diola udal-
autonomiari eragin behar. Udal-autonomia da, hain zuzen,
euskal autogobernu ororen gangaren giltzarria.

Eta laugarren eta azken kontzeptua barne-egituraketarena
izango litzateke, euskal federazioa, orainaren beharretan
oinarritzen zena. Aldarrikapen hori lotuta dago...

“... gure eskubideen aldarrikapen partzialarekin.
Batzordearen ustez, aldarrikapen hori lau eskualde
senideentzat izan behar da, haien oinarri biologiko-
historiko-filosofikoa berdina delako; oinarri hori dela
eta, 1839ko urriaren 25eko aipatutako lege horren

2. artikuluan jasotako negoziazio-eskubideari helduko
diogu; eskualdeok batuta jardun behar dute bai
ordezkaritzan bai kudeaketan, eskubide komun hori
lortzeko, lege beraren bidez abolitu baitziren Arabako,
Gipuzkoako, Nafarroako eta Bizkaiko foruak. Hauxe
izan beharko litzateke gure leloa: «Denok elkarrekin,
eskubide bera lortzeko»”.

Federazioa “Araba, Gipuzkoa, Nafarroa eta Bizkaia eskualde
senideen artean lotura handiagoa izatearen beharrari”
erantzuteko da. Interesen erkidegoa dago, eta komeni da
eskualdeen zerbitzu komunak koordinatzea, foru-espirituari

eutsita eta bakoitzaren nortasuna bermatuta. Batzuen ustez,
oinarria “Konferentzia” tradizionaletan bilatu behar zen, eta
beste batzuk, berriz, erakunde komun eta iraunkor baten alde
egin zuten, “Euskal-nafar Anaitasun” moduko zerbait. Euskal
lurralde-biltzarrek erabaki beharko zuten, eta denek erabaki
horiek onartuko zituzten.

Txostengileek foruen berrezarpenak ekarriko zuen berezko
erakunde-eguneraketari buruzko gaiak nabarmendu zituzten.
Ez da ahaztu behar 1876an desegindako Batzarretara udalak
joaten zirela, berreskuratutako egiturak homogeneizatu behar
zirela, eta, batez ere, lau probintzietarako organo komunari
edo komunei buruz hausnartu behar zela. Erantzun askotan
nabarmendutako mesfidantzak gainditzeko, zuhurtzia handiz
jokatu beharko zen, probintzia bakoitzaren nortasuna
errespetatuta. Eta, horregatik, Fuskal Herriaren iritziari buruz
galdetzen jarraitu behar zen.

Txostena amaitzeko, euskal estatutuaren aurreproiektua
idazteko iradokitzen zen. Hain zuzen ere, lan hori
Autonomiaren Batzordearen esku uztea proposatu zen, eta
horretarako, batzordekideen kopurua handitzea, lau
probintzietako beste kide batzuekin, Batzorde Iraunkorrekoak
zein kanpokoak.

Batzorde Iraunkorrak txostenaren testua guztiz onartu zuen,
Landetaren eta Zaraglietaren erreparoekin, uste baitzuten ez
zegokiola Eusko Ikaskuntzari ez txostena idaztea ez estatutua
prestatzea. Baina Batzordeak erabaki zuen lan hori elkarteak
egin beharreko kultura-lanaren barruan sartzen zela. Eta bazen
elkartearen lana foraltasunaren eduki teoriko-praktikoa
aztertzea eta foraltasunaren arazo historikoak eta unean-
unekoak bereiztea.

“Azterketa horiek foruen berrezarpena edo 1839ko
urriaren 25eko Legearen 2. artikuluaren aplikazioa
oinarritzat hartuta bideratu behar dira, artikulu horrek
Araba, Gipuzkoa, Bizkaia eta Nafarroarako xedatzen eta
aitortzen duen negoziazio-eskubidearekin bat.
Nafarroari dagokionez, horretarako, 184 1eko
abuztuaren 16ko Legea berrikusi beharko litzateke”.

Batzorde Iraunkorraren iritziz, Autonomiaren Batzordeak bere
lana jarraitu behar zuen, Zaragtieta eta Echegaray gehituta, bai
eta Batzordeak izendatutako beste batzuk gehituta ere.

6. Diktaduraren krisia. Autonomia
Batzordea handiagotzea, azpibatzordeak
eta jarduteko modua

Bergaran autonomiari buruzko txostena aurkeztu zen garaian,
Euskal Herriaren barneko eta kanpoko esparru politikoa bizkor
aldatzen ari zen. Espainiako errepublikanoen eta Kataluniako
ezkerraren konfluentziak Katalunia politikoki aitortzeko
konpromisoa hartu zuen Donostiako Itunean, eta
Kataluniarentzat estatutu bat prestatzekoa, gerora eratuko ziren
Gorteetan aztertuko zena. Bide bat ireki zen Galizia eta Euskal
Herrirako ere, baina ez hain argia. 1930eko amaieran, Estatuko
krisi politikoa areagotu zen, eta Euskal Herrian, euskal familia
politikoak berrelkartu ziren: nazionalistak —sektore horretan
Eusko Abertzale Ekintza-Accién Nacionalista Vasca (EAE-ANV)
sortu zen—, jaimistak eta mellistak. Errepublikanoek auzi foral
eta autonomikoarekiko inplikaziorik eza leporatu zioten
EI-SEVi, eta gai hori Kongresuetan baztertu izana.

Aznar almirantearen gobernuaren liberalizazio-neurriak
berandu iritsi ziren, gizartea jada mobilizatu egin baitzen
erregimenaren kontra, aldaketa politiko sakonagoa lortu
nahian. Baina autonomiari dagokionez, nabarmendu beharra
dago gobernuak jarrera aldatu egin zuela Kataluniaren
autogobernuarekiko eta, agian, Euskal Herriaren
autogobernuarekiko ere. 193 1ko otsaileko adierazpenean,
honako hau eskaini zuen:

“Gorteetan proiektu bat aurkeztea. Txosten horretan,
funtzioak zehazteko, Antonio Maura jaunaren
presidentetzapean parlamentuz kanpoko batzordeak
1919an adierazitako txostena hartuko litzateke
gutxieneko oinarritzat, eta eskualdeari autonomia osoa
emango litzaioke esleitzen zaizkion funtzioak egiteko.
Hala, bikoiztasunek eragindako kostuak eta nahasmenak
eragotziko lirateke. Gobernuak, halaber, proiektu bat
aurkeztea eskaintzen du, probintzia batek edo batzuek
eskualdea eratu ahal izateko baldintzak eta bermeak
finkatzeko, bai eta zer eskumen eman ahal izango
zaizkion finkatzeko ere”.

Nahasmen politiko orokorreko egoeran, EI-SEVek bultzadari
eutsi zion eta Autonomiaren Batzordeak bere lan isila egiten
jarraitu zuen, autogobernuaren arazoak aztertuz. Batzordea

handitzeko beharra zegoen, eta horretarako, 20 kideko
zerrenda egin zen eta pertsona horiei parte hartzeko
gonbidapena egin zitzaien. Besteak beste, honako hauek
zeuden zerrendan: Manuel Chalbaud, Ramén de Madariaga,
Francisco de Basterrechea eta Adolfo Gonzalez de Careaga
(Bizkaia); José Gabriel de Guinea, Luis M. de Uriarte, José¢ de
Otalora eta José Maria Diaz de Mendivil (Araba); Julian Elorza,
Ladislao de Zabala, Sebastian Machimbarrena, José de Orueta
eta Bonifacio de Echegaray (Gipuzkoa); eta Joaquin Beunza,
Santiago Cunchillos, Luis Oroz, Rafael Aizptn eta Serapio Huici
(Nafarroa).

1931ko urtarrilaren 4an, Autonomiaren Batzordeak honako
erabaki hauek hartu zituen: azpibatzorde probintzialak sortzea,
federazioaren gaia aztertzea, foruen aurretiko berrezarpena eta
egokitzapena oinarritzat hartuta, eta, bitxia bada ere, XIX.
mendeko krisi forala aztertzea. Izan ere, autonomia euskal
nortasunaren premisan oinarritzeko, beharrezkoa zen hura
aztertzea eta definitzea, eta horregatik sortu zen estatutua idatzi
behar zutenek kontuan hartu beharreko zenbait alderdi
aztertzeko premia; esate baterako, esan berri dugun bezala,
aurreko mendeko krisi foralaren nondik norakoak, euskal
zuzenbidearen adarren ideia zehatzagoa eskuratzea, eta euskal
kulturako elementuak sistematizatzea. Hiru sail arduratuko
ziren intereseko hiru gai horiek aztertzeaz, eta beste bat
(laugarrena) ekonomia aztertzeaz arduratuko zen.

Aipatu ditugun azpibatzorde probintzialak Autonomiaren
Batzordeko kideek osatuko zituzten, lurralde bakoitzekoak, bai
eta egokitzat jotako pertsona batzuek ere, esparru berekoak.
Azpibatzordeen lana bi puntu zehatz hauei erantzutea izango
zen: nola “zeuden eratuta Arabako, Gipuzkoako, Nafarroako eta
Bizkaiko ordezkaritza-organo foralak 1837an” —hau da, foruak
abolitu aurretik—, eta nola “eratu zitezkeen gaur egun,
aurrekari historikoak eta gaur egungo errealitatea kontuan
hartuta”.

Egun batzuk geroago, lau azpibatzordeek osatutako batzordea
behin betiko eratuta geratu zen. Lehenago aipatu ditugun
pertsonek osatu zuten batzordea, aldaketa batzuekin. Araban,
Julidn Echeniquek ere parte hartu zuen, eta azpibatzordearen
arduraduna José Gabriel de Guinea izan zen. Gipuzkoan,
Victor Artolak Sebastian Machimbarrena ordeztu zuen.
Azpibatzordearen arduraduna Julidn Elorza izan zen.
Nafarroan, Huicik ez zuen parte hartu, eta Miguel Gortari sartu

zen azpibatzordean. Foru Aldundiko idazkari Luis Oroz
arduratu zen taldearen koordinazioaz. Bizkaian, José Ignacio de
Arana sartu zen azpibatzordean, eta Ramoén de Madariaga izan
zen arduraduna. Azpibatzordeek eskumena zuten honako hauei
kontsultatzeko —eta azpibatzordean integratzeko—:

“Eusko Ikaskuntzak lortu nahi dituen helburuen alde
ekarpen eraginkorra eta emankorra egin dezaketen
probintziako pertsona ospetsuei, pertsona horien
zaletasunak, ikasketen espezialitateak edo lanbideak,
gizarte-ordezkaritza, historia publiko edo
korporatiboa, edo iritzi-sektoreetan duten posizio
nabarmena direla eta”.

Bizkaiko azpibatzordeak eraginkortasunez egin zuen lan
otsailean eta martxoan. Zenbait alorretan nabarmentzen ziren
Jaurerriko 20 pertsona ospetsuren parte-hartzea izan zuen,
baina ez dakigu zer neurritan parte hartu zuten. Bizkaiko talde
sendoak honako hauei buruzko proposamenak egin zituen:
Jaurerriaren iragan foralaren azterketa, batzarren eta foru-
aldundien egungo eguneraketa, eta erakunde komunaren
diseinua —Eusko Kontseilu Nagusia, osaera konfederalekoa—
.Nabarmendu beharra dago etorkizuneko estatutuan txertatu
beharko litzatekeen aurretiko adierazpena:

“Egunen batean Espainiako Gorteek onetsiko duten
Euskal Autonomiaren Estatutuan edo Legean, honako
adierazpen hau sartzea nahi dugu, 1. artikulu gisa:
«Euskal Herria, gaur egungo Araba, Gipuzkoa, Bizkaia
eta Nafarroa probintziek osatzen dutena, nortasun
politiko propioa duen entitate natural eta juridikoa da,
eta, horrenbestez, Espainiako estatuaren barruan
organismo autonomoa eratzeko eta hura bere kabuz
gobernatzeko eskubidea aitortzen zaio. Espainiako
estatuarekin antolatuta egongo da, harremanetarako
adosten diren legeekin bat etorriz.

Probintzia horietako bakoitzak, berriz, autonomia
izango du Euskal Herriko batasunaren barruan»”.

Oso gutxi dakigu Gipuzkoako azpibatzordearen lanari buruz.
Nafarroako eta Arabako azpibatzordeek, agian, ez zuten
bilerarik ere egin.

Bestalde, Bizkaiko azpibatzordea lanean ari zela, udalak
berritzeko hauteskunde-kanpaina abiatu zen. Diktaduran zazpi

urtez atzera eginda egon ondoren, familia politikoek erabakiak
hartu behar zituzten beren antolaketari eta hautagai-zerrendak
aurkezteari buruz. Sozialistek eta errepublikanoek, talde
nazionalistek, eta monarkikoek (dinastiaren aldekoek zein
kontrakoek) akordioak egin zituzten eta beren programak
egokitu zituzten lehia horretarako. Azpimarratu beharra dago
erregimenaren forma zegoela jokoan, ea monarkiak jarraitu
behar zuen ala errepublika bat aldarrikatu behar zen.
Autonomiaren gaia ez zen aipatu ere egin.

7. Udal-hauteskundeak, Il. Errepublikaren
aldarrikapena, eta elkarren kontrako
jarrerak, Euskal Herrirako erregimen
iragankorraren gaiaren harira

Fuskal Herrian, monarkia babesten zuten indarrek irabazi
zituzten udal-hauteskundeak. Bilbon eta Donostian soilik izan
zen Estatuko ezkerraren, eskuinaren eta nazionalismoaren
arteko triangulazioa. Errepublikanoek ordezkaritzaren % 15
baino gutxiago lortu zuten. Baina monarkiak porrot egin
zuen Estatuan —Fibarrek aurrea hartu zuen—, eta une
horretatik aurrera, Euskal Herrian aplikatu behar zen
erregimen iragankorra izan zen kezka nagusia, Katalunian
proposatu zen errepublika katalan konfederatuaren ildoari
jarraituz.

Batetik, Euzko Alderdi Jeltzaleak (EAJ-PNV) babestutako erregi-
men iragankorra zegoen, metodo tradizionalean oinarritua:
euskal errepublika berri bat, baina udal-oinarrikoa. Errepubli-
kako arduradunek estatutu bat idatziko zuten. Behin-behineko
autonomiako aukera organiko horrek legitimazio demokrati-
koaren abantaila handia zuen, udalak baitziren
hauteskundeetatik sortu berri ziren erakunde bakarrak, baina
bazegoen eragozpen bat ere: hauteskundeetako emaitzetan
eskuinak irabazi izana. Estatuko agintarientzat zaila zen udalen
batzorde kudeatzaile baten baliozkotasuna onartzea, zinegotzi
gehienek monarkiaren amaieran inplikaziorik izan ez zutela
jakinda. Nazionalistek Gernikan udalen bilera egiteko deialdia
egin zuten, baina Madrilgo gobernuak indarrez eragotzi zuen
ekitaldi hori.

Bestalde EAE-ANVk beste proposamen bat egin zuen,
errepublikanoen blokearekin lotuta: Euskadi ordezkatzeko
organismo bat sortzea, geroago eratuko ziren Gorteetan

onartuko zen estatutua aurrera eramateaz ardura zedin. Hori
bai, EAE-ANVk eta bloke errepublikanoak lortutako
emaitzak zirela eta, organismo horrek legitimotasun
demokratiko txikia izango zuen. Hala ere, EAE-ANVk bere
proposamena justifikatzen zuen, errepublika sortu berrian
joera autonomista nagusi zela eta Euskal Herrian
aukeratutako ordezkarien foruzaletasuna eskasa zela
argudiatuz. Madrilen beren ekimenaren aldeko babesa
izango zutela uste zuten, baina ez zen hala gertatu.
Nolanahi ere, EAE-ANYV, presa handiegiz jokatuta, ez zen
ohartu ezezko hori Euskal Herriaren gizarte-
gehiengoarentzako kanpo-babesa zela.

EAE-ANV bloke errepublikanoarekin ari zen bidea egiten,
baina joera hori, ikusi dugunez, guztiz minoritarioa zen
Euskal Herrian. Apirilaren 21ean behin-behineko Batzorde
Kudeatzaile probintzialak sortu zituzten, bloke
errepublikanoko eta EAE-ANVko kideekin. Errepublikaren
izenean, foru-aldundien ardura bereganatu zuten.
Katalunian Generalitatea berrezarri zela ikusita (apirilak 27),
koadroen alderdi berri eta txikiak aurrera jarraitu zuen
organismo kudeatzailea sortzeko ahaleginean, eta hitz
ederrak jaso zuen Prietorengandik, Euskal Herriak
errepublika leialtasunez babestearen truke. Hori guztia
ezerezean gelditu zen. EAJ-PNV alderdiak gobernuarengana
hurbiltzeak ere ez zuen eraginik izan. Gobernuak argudiatu
zuen ezin zuela Nafarroa sartu lau probintziako estatutu
batean.

8. EI-SEVengana jotzea, behin-behineko
Autonomia-erregimenerako proposamenen
porrotaren ondoren. Alkateen
Mugimenduaren eta probintzietako
Batzorde Kudeatzaileen arteko lehia,
autonomia-ekimenaren harira

Bi alderdien estrategiaren porrotak, lau probintziako behin-
behineko autonomia-erregimen munizipalista edo
errepublikanoa sortzeari dagokionez, beste metodo bat bilatu
beharra eragin zuen. Euskal Herrian ez zen egongo behin betiko
autonomia-estatutu bat prestatzeko eta aurrera eramateko behin-
behineko agintaririk. Alderdiz gaindiko erakunde autonomista
bat behar zen, lurraldean autoritate intelektuala eta morala izan
beharko zuena. Eta hortxe zegoen EI-SEV.

Maiatzeko gertakariek —elizak eta erlijio-eraikinak erre zituzten
Estatuko zenbait lekutan— gehiengo katolikoko biztanleriaren
sentimenduak mindu zituzten Euskal Herrian, eta eskuinaren
eta nazionalismoaren ohiko konfluentzia sustatu zuten.
Errepublikak sustatutako laikotze-neurrien aurrean, EAJ-PNV
babes-eremua zirudien egoera berriarekin deseroso zeuden eta
noraezean zebiltzan eskuindarrentzat. Alderdi horrek
babestutako Alkateen Mugimendua erakartze-dinamika horren
onurak lortu zituen zuzen-zuzenean. Noski, aipatutako joerak
eragina izan zuen autonomiaren gaian, udalentzako gai nagusi
zen horretan. Eskuineko alkate eta zinegotzien eta nazionalisten
arteko adostasuna foruen berrezarpenean zetzan, eta ez zihoan
hortik harago, herrialde-egituraketaren gaia ez baitzegoen
batere argi karlistentzat, eta horri erabat uko egiten zioten Diario
de Navarra egunkariaren inguruneetan. Euskal nazionalismoa
soilik zegoen lau probintziak bilduko zituen erakunde-
organismo konfederatibo osagarri bat eratzearen alde.

Lurraldeko lau hiriburuetako alkate eta zinegotziek erreparoak
izan zituzten alkateen mugimenduarekin bat egiteko, edo ez
zuten horrekin bat egin nahi izan. Hiriburuek lurralde
bakoitzean garrantzi handia zutenez, erreparo edo ezezko hori
eragozpena izan zen alkateen multzoaren autonomia-ekimena
aktibatzeko. Errepublikano batzuk probintziako Batzorde
Kudeatzaileak gaiaz ardura zitezen saiatu ziren, baina
arrakastarik gabe. Tkusi dugunez, EI-SEVen aukerak bide
bideragarria zirudien. Maiatzaren 7an, alkateen eta erakunde
horren arteko lehen kontaktua izan zen. Hurrengo egunean,
idazki hau jaso zen EI-SEVen:

“Euskal udalerri guztien izenean, aho batez adostu zen
Eusko Tkaskuntzari eskatzea honako hau erabakitzeko:
Donostian hurrengo igandean egingo den bileran,
euskal eskualdeen azpibatzordeek Nafarroako,
Gipuzkoako, Arabako eta Bizkaiko estatutuak idatz
dezaten erabakitzea, estatutu horiek, elkarren artean
artikulatuta, euskal estatutua osa dezaten.

Halaber, azpibatzorde bakoitzari eskatzea kontsulta-aldi
bat irekitzea nork bere eskualdean, eta estatutua idazten
lagun dezaketen alderdi politikoei eta pertsona ospetsu
guztiei lehenbizi gonbidatzea horretara.

Xede horretarako, printzipioz, data hauek finkatu ziren,
Eusko Ikaskuntzak maiatzaren 10ean egingo duen bilera
abiapuntu hartuta: hamabost eguneko aldia, maiatzaren
24ra arte; data horretarako egin baita eskualde-

biltzarren deialdia, eta hor eskualde-estatutuak
kontsultatu eta prestatuko dira.

Eskualde-biltzarrak maiatzaren 24an eginda, Euskal
Herriko Biltzar Nagusia deituko da, Iruiiean maiatzaren
31n egiteko. Hor, estatutuak onetsiko dira, eta elkarren
artean lotuta, Euskal Estatutua osatuko dute”.

EI-SEVek maiatzaren 10ean berrekin zion bere lanari.
Autonomiaren Batzordearen lehen bileran, ikusi ahal izan zen
adostutako estatutu-testua lortzeko gai korapilatsu asko aztertu
eta konpondu behar zirela. Hasteko, EI-SEVek Alkateen
Mugimenduaren enkargua onartu behar zuen (estatutu bat
idaztea), baina probintzietako Batzorde Kudeatzaileekiko
zubiak apurtu gabe. Gero, erabaki behar zen batasun baten
aldeko formula baliatzea ala foru-organismoak berpizten soilik
saiatzea. Testuan ideia errepublikanoak edo autoktonoak
sartzea; eskumen asko edo ez hainbeste sartzea. Eta betiko
inkognita, Nafarroarekin bat egitea beste hiru probintzien
estatus berdina ezartzeko, edo Mankomunitate huts bat eratzea,
Euskal-nafar Kontseilu Nagusi baten bidez.

Bestalde, EAE-ANVk eutsi egin zion EI-SEVetik aterako zena
gizarte politikoan bideratu beharko zuen organismoari
buruzko eztabaidari. Estatutuaren aldeko alderdien fronte bat
—Batzorde Kudeatzaileekin lotuta— lortze aldera saiatu zen EAE-
ANY, baina bere gestioek ez zuten aurrera egin, nahiz eta
proposamen horrek harrera ona izan zuen Araban eta
Nafarroan. Hala eta guztiz ere, ekimen horri esker, bi
lurraldeetan lortutako adostasuna zabaltzea lortu zuten, eta
hori mesedegarria izan zen Alkateen Mugimenduarentzat:
maiatzaren eta ekainaren artean, Euskal Herriko 548
udalerritatik 400 atxikitzea lortu zuten. Alde horretatik, aipatu
beharra dago zein dinamismo harrigarria lortu zuen
Mugimenduak maiatzeko hiru astetan. Batez ere, ikusgarria
izan zen Nafarroan lortu zuen garapena —ziur asko, Irujok
bultzatuko zuen itzalpetik—. Zerikusirik izango zuen
Ameskoabarrenako eta Gareseko alkateek argitaratu zituzten
manifestuetako erretorika onean. Nafarroan, estatutuaren
aldekoak gehiengoa zirela zirudien: alkate eta zinegotzi
batzuek Alkateen Mugimenduaren alde egin zuten zuzenean,
eta beste batzuek, berriz, Diputazioak babestuko zuen testuari.
Une hartan, hain zuzen, Diputazioa EI-SEV prestatzen ari zen
aurreproiektuaren emaitzaren zain zegoen. Alkateen
Mugimenduko arduradunek apirilaren 27an Irufiean egindako
bilera batean, erabaki zen EI-SEVen lanetik ateratako

estatutuaren alde egitea, baina probintzietako Batzorde
Kudeatzaileekiko harremana ez galtzeko interesa ere adierazi
zen. Bilera horretatik atera zen behin betiko testua idatziko
zuen 18 kideko Batzordea. Nahasmen horretan, gero eta indar
handiagoko udal-mugimenduak hiru batzorde kudeatzaileren
onarpena zuen, nolabait. Gipuzkoako Batzorde Kudeatzaileak,
berriz, jarrera hotza zuen Alkateen Mugimenduarekiko.

Une batean, Bilbon maiatzaren 29an egindako bileran, Alkateen
Mugimendua eta probintzietako Batzorde Kudeatzaileak
koordinatzea posible izan zitekeela pentsatu zen. Soriano
tuterarrak Nafarroaren berezitasun instituzionala alegatu zuen,
eta berezko bidea behar zuela esan zuen, Diputazioak egin
behar zuen estatutu probintziala Madrilgo Gorteetan onarpena
lortu arte. Nabarmena zen Batzorde Kudeatzaileek oso gizarte-
babes minoritarioa zutela Euskal Herrian, baina probintziako
boterea zuten, gobernu zentralak eskuordetuta. Pentsatzekoa
zen haien eskuetan zegoela Gorteetako atea zabaltzeko giltza.
Ezustean, Alkateen Mugimenduko ordezkariak bertaratu ziren
bilera horretan, bi ekimenak koordinatzeko akordio bat lortu
nahian. Jose Antonio Agirrek adierazi zuen Alkateen
Mugimenduak EI-SEVi estatutua prestatzeko lana enkargatu
ziola eta Batzorde Kudeatzaileekin batera egin nahi zuela
kanpaina. Sorianok ez zuen onartu, Nafarroaren erdia
euskalduna ez zela argudiatuz. Alkateen Mugimenduko
ordezkariak joan ondoren, Batzorde Kudeatzaileek Sorianoren
ezezkoa bere egin zuten, eta estatutua idazteko prozedura bat
diseinatu zuten, oso geldoa, non Batzordeak ziren
protagonistak. Agerikoa da EAJ-PNVk ezin zuela horrelako
atzerapena onartu, ezinezkoa izango baitzen hurrengo
hauteskunde konstituziogileetara denak aurkeztea Euskal
Herrirako adostutako estatutu bat eskuan izanda. Momentuz,

alkateek eta Batzorde Kudeatzaileek bide bereiziak egin zituzten.

Bi egun geroago, udal-hauteskundeak egin ziren, apirilaren
14ko udal-hauteskundeetan protestatutako zinegotzi-postuak
betetzeko. EAJ-PNVk emaitzak hobetu zituen Gipuzkoan eta
Bizkaian, eta bloke errepublikanoak, berriz, Araban eta
Nafarroan. Alkateen Mugimendua sendotu egin zen une
horretan, Gipuzkoan eta Nafarroan jasotako atxikipen berriei
esker. Laburbil dezagun auziaren egoera. Une horretara arte,
bultzada autonomikoa bi erakarpen-polo lehiakorren artean
garatu zen. Batetik, EAJ-PNVk bultzatutako Alkateen
Mugimendu indartsua zegoen. Gehiengoa zen eta gaitasuna
zuen Euskal Herrian, baina estatutua Madrilera iritsiz gero,

balizko gehiengo errepublikano-sozialistaren erresistentzia
izango zuen aurrean. Bestetik, EAE-ANVren proposamena
zegoen, protagonismoa probintzietako Batzorde Kudeatzaileei
ematekoa. Batzordeek ez zuten hainbesteko indarra gizartean,
eta autonomiaren aldeko haien jarrera zalantzazkoa zen. Jarrera
horrek geldotu egiten zuen ekimen autonomikoak Euskal
Herrian gora egitea, baina aurrera egitea lortuz gero, harrera
hobea izango zuen Errepublikaren Gorteetan, Alkateen
Mugimendukoak baino.

9. Autonomiaren Batzordeak EI-SEVen
estatutua landu zuenekoa. Arazo nagusiak:
probintzia foralak edo konfederazio
nazionala

Autonomiaren Batzordea maiatzaren 10ean hasi zen berriz
lanean, eta batzorde txostengile berezi bat sortu zuen. Batzorde
txostengile horrek Bizkaiko azpibatzordeak ia bi hilabete
lehenago egindako ekarpen garrantzitsua izan zuen mahai
gainean. Material horien artean, lehenago hitzez hitz jaso
dugun aurretiko adierazpena zegoen. Hilabete horretako
bigarren hamabostaldian, Alkateen Mugimenduak
enkargatutako lana amaitu zuten. Batzordeak eztabaida piztu
eta erresistentzia eragin zezaketen gaiak aztertu zituen.

Batzordeak ezkerrekoentzat eta eskuinekoentzat balioko zuen
testua lortu beharko zuen, eta Euskal Herriko autonomia-
proiektuetan inoiz izandako arazo korapilatsuena konpondu
beharko zuen: lurraldeen erakunde-antolamendua, hain zuzen
ere. Foruen etapa gainditzeko, lau probintzien arteko
konfederazioaren alde egin behar zen. Horretan jardun zuten
Donostian maiatzaren 14an, batzorde txostengilearen osoko
bilkuraren lehen bileran.

Basterrechea txostengile bizkaitarra de factoko egoera honetatik
abiatu zen: Araba, Bizkaia, Gipuzkoa eta Nafarroa egituratu
gabeko lau probintzia dira, elkarren artean antolatzeko eta
egitura bat eratzeko eskubidea dutenak, eta hala eginez gero,
Errepublikaren aurrean ordezkaritza komuna izateko eskubidea
ere badute. Probintzien arteko harremana berdintasunezkoa
izango litzateke, arau zehatzak ezarrita. Hasieran,
planteamenduak onargarria zirudien. Nafarroaren egoera
berezia eta probintzia horrek Estatuarekin zuen interlokuzio
zuzena eta sendotua aipatzean, honako hau proposatu zen

oztopo hori gainditzeko: probintzien interes espezifikoei
buruzko gaietan, euskal erakundeak bere egingo zuen arazoak
eragindako eskualdearen proposamena.

Aniztasun probintzialaren eta batasun edo koordinazio
beharrezkoaren arteko tentsioa printzipio bikoitz baten bidez
gainditu zen: herrialde bat osatzen duen komunitate natural
eta juridikoa dago, eta berezko nortasun juridikoa aitortzen
zaio. Eta aldi berean, probintzia desberdinak daude, eta
adostuta antolatzen dira elkarren artean. Ikus dezagun berriz
Bizkaian idatzitako formula, hainbesteko arrakasta lortu zuena.
Izan ere, ez da inoiz errepikatu batzorde txostengilearen
bezainbesteko irmotasunez:

“Euskal Herria, gaur egun Araba, Gipuzkoa, Bizkaia eta
Nafarroa probintziek osatzen dutena, nortasun politiko
propioa duen entitate natural eta juridikoa da, eta,
horrenbestez, Espainiako estatuaren barruan organismo
autonomoa eratzeko eta hura bere kabuz gobernatzeko
eskubidea aitortzen zaio, eta Espainiako estatuarekin
antolatuta egongo da, harremanetarako adosten diren
legeekin bat etorriz.

Probintzia bakoitzaren zuzenbideko egoera berdina
izango da Errepublikarekiko, eta probintzien
eskumenak handitzeko ahalegina egingo da, eta,
nolanahi ere, estatu zentralak zein estatu partikularrak
errespetatu egingo dituzte probintzia bakoitzak gaur
egun dituen eskumenak.

Eskumen horiek erabiltzean, lau probintziek, elkarrekin
ados jarrita, zehaztuko dituzte elkarren artean ezarri
nahi dituzten harreman iragankorrak eta iraunkorrak,
eta probintzien ordezkarien —kopuru berdinean eta
eskubide berdinekin— parte-hartzezko organismo bat
arduratuko da harreman horiek kudeatzeaz”.

Halaber, zenbait gai erabakigarritarako konponbideak aztertu
ziren; esate baterako, Eusko Kontseilu Nagusiaren eta Batzorde
Exekutiboaren osaera, eskumenak eta euskal ogasuna (itunak eta
hitzarmenak). Hortik aurrera, batzorde txostengileak, bere
lanerako, Bizkaiko errepublikano euskaltzale Ramoén de
Madariagak egindako lana hartu zuen oinarritzat. Madariagak
urtarriletik lantzen jardun zuen testu bat aurkezteko konpromisoa
hartu zuen. Testu hori federalismo konparatuan eta Suitzako
konstituzioan inspiratuta zegoen. Kontzeptu ideologikoren batek,
hala nola herrialdearen ideiak, EAE-ANVren planteamenduekin

bat egiten duela dirudi. Idoia Estornések adierazten du EAE-
ANVren iturrietan arakatu behar dela.

Autonomiaren funtsezko arazoak Madariagaren testutik
abiatuta aztertu ziren. Esaterako, lurraldetasuna. Gai horri
dagokionez, une hartan, auzia ez zen Nafarroa, baizik eta
Trebifiu eta beste leku batzuk, eta Errioxa integratzeko aukera.
Euskal herritartasunaren auziari dagokionez, momentuz,
auzotasunarekin parekatuz konpondu zen, sufragioa pasiboa
baliatzeari zegozkion baldintzak izan ezik. Sistema judizialari
dagokionez, haren diseinua Nazario de Oleaga abokatuak
Bizkaian prestatutako sistemaren egokitzapena zen.
Gobernadoreak edo gobernu zentralaren ordezkariak kentzea
adierazi zen, Estatuaren ordezkaritzaren eskumena euskal
Estatuaren lehendakariak izango baitzuen. Euskal estatuaren
eskumen legegilea aztertu zen, bai eta probintzienak ere. Eta
ogasunaren auziari dagokionez, hiru probintzien itunen eta
Nafarroaren hitzarmenaren arteko desberdintasunak sortutako
arazoa honela konpontzea proposatu zen: Nafarroako
ordezkariek auzi horri buruzko xedapen espezifikoak idatziko
zituzten. Halaber, Batzordean, estatutua Euskal Herrian
onartzeko prozedura erabaki zen: Batzorde Kudeatzaileek
deialdia egingo zieten udalei, eta haien botoa biztanle-
kopuruen arabera haztatuko zen.

Bi auzik eztabaida sortu zuten, haiei buruzko erabaki irmorik
hartzera iritsi gabe: gaur egun Eliza eta Estatuaren arteko
harreman deritzoguna, batetik, eta ogasunaren gaia, bestetik.

Mahai gainean jarri eta berehala, ikusi zen Eliza eta Estatuaren
arteko harremanen gaia izango zela konplikatuena, eta halaxe
gertatu zen geroago. Errepublikanoek, hala nola Madariagak,
pentsatzen zuten konkordatu-auzia, nazioarteko arazoa zenez,
Estatuaren eskumena zela, eta aurreikusten zen Konstituzioak
bide horretatik joko zuela. EAJ-PNVk, berriz, pentsatzen zuen
Euskal Herria, erlijioaren aldetik, oso desberdina zela Estatuko
gainerako lurraldeekiko, eta ez zirela euskaldunen
sentimenduak alde batera utzi behar. Horrenbestez, pentsatzen
zuten erregimen berezi bat behar zela Elizarekiko harremanaren
auzian. Formula hori jada bazegoen Bavarian. Momentuz,
Batzordeak ez zuen ezer erabaki. Isiltasun horrek aditzera eman
zezakeen Estatuari aitortzen ziotela eskumen hori.

Fiskaltasuna luze eta zabal eztabaidatu zen, eta zenbait akordio
lortu ziren, baina ez zituzten gero behin betiko testuan sartu.

Euskal sistema fiskalari buruzko azken erabakia etorkizunean
eratzekoak ziren Batzar Nagusi konstituziogileen esku utzi zen,
eta Estatuarekiko harreman fiskalen gaiari zegokionez, hiru
probintziek zerga-eskumen osoa zutela xedatu zen —1925eko
Ekonomia Ituna abiapuntu hartuta—, bai eta Nafarroak ere
—1927ko Hitzarmen Ekonomikoa abiapuntu hartuta—.
Konexio-arauei eta Estatuarekin arbitratzeko batzorde bat
sortzeari buruzko xedapenak onartu ziren.

10. EI-SEVen estatutuaren azken idazketa,
maiatzaren 30ean eta 31n

Batzorde txostengilea maiatzaren 30ean bildu zen, aurreko
bilerako (maiatzaren 27a) zirriborroan jasotako arazo
garrantzitsuenei buruzko erabakiak hartzeko.

Idoia Estornések, euskal historiako aditu handiak, digresio
interesgarria egin zuen estatutuan lurraldeari ematen zitzaion
izenari buruz. Literatura historikoan eta testu juridikoetan
erabilitako izenen ikuspegiari erreparatuta, nahiko berritzailea
zen Fuskal Herria izena erabiltzea. Ez baita lortu lurraldea eta
bertako biztanleak izendatzeko izen egonkorrik: “Vasconia”
(Baskonia), “Kantabria”, “Nafarroa”, “Provincias Vascongadas”,
“Pais Vascongado”... Nafarroa markak mila urte iraundako forma
politiko baten babes ospetsua zuen; beraz, “Pais Vasco”
berrikuntza nolabait frantsestuak gaitzespena eragin zezakeen
erresuma zaharrean. Horrela eman zuten aditzera Batzordeko
Nafarroako kideek. Hala ere, proposatutako izen hori nagusitu
zen, “Pais Vasco-Navarro” aintzat hartuta ere, eta hori udalen
biltzarraren erabakiaren mende utzi zen. Bide batez, Errioxa
integratzeari dagokionez, Batzordea ez zen ageri horren alde,
horretarako biztanleriaren atxikipen-maila oso altua beharko
baitzen.

Euskal herritartasunaren eskubideak eta betebeharrak hamar
urtez gordeko lirateke, eta bi urteko benetako egoitza legala
izan beharko litzateke herritartasuna lortzeko.

Eusko Kontseilu Nagusiaren osaeraren gai garrantzitsuak
erresistentzia sortu zuen. Eraginkortasunik izango ez
zuelakoan, nafarrei gehiegizkoa iruditu zitzaien probintzietako
biltzarrek 80 kide hautatzea (20, probintzia bakoitzeko),
euskal ganbera hori osatzeko. Nahiago zuten zerbait
malguagoa, agindutako atazen araberakoa.

Batzordea Euskal Herriko antolaketa militarra xehetasunez
arautzen saiatu zen. Aterako zen testua estatutuaren eranskin
bat izango zen. Berezko antolaketa Espainiako armadan
integratuta geratzen zen, eta haren mende egongo zen
oinarrizko araudia (errekrutatze proportzionala
biztanleriarekiko, etab.). Euskal-nafar unitate militarrek
osatuko zuten euskal armada. Testuan xehatzen da zer-nolako
antolamendua izango zuten gorputz horiek, eta euskal
Estatuak haiek sostengatzeko konpromisoa hartzen zuela.
Testu interesgarria da, azaltzen baitu zer-nolako ikuspegia
zuten batzordekideek armada eta soldadutzaren gai
garrantzitsu horri buruz. Planteamendu autonomiko oso
zabalak dira, eta konstituzio errepublikanoa onetsi bezain
pronto desagertu ziren.

Batzordean, azkenean, eskuinak aldarrikatutako konkordatuari
buruzko adostasuna lortu zen. Testuarekin bat, “Estatu
nazionala arduratuko da” Elizaren eta Estatuaren arteko
harremanez, eta “azken batean, erreklamaziorik egin nahi
izanez gero, Estatu nazionalarengana jo ahal izango dute
herritarrek, elkarteek, udalerriak, probintziek, etab.”.

Gai askotan ez zen inolako arazorik sortu: segurtasun publikoa
eta defentsa (polizia, armada eta itsas armada barne);
osasungintza eta higienea; irakaskuntza, maila eta espezialitate
guztietan; ongintza publiko eta pribatua; eta hipoteka-,
prozesu- eta notario-arloetako legedia. Langileen erretiroari eta
langabeziari buruzko oharrak egin ziren, eta obra publikoen
arloan oso urrun joateko ere ahalegina egin zen, Bilboko eta
Pasaiako portuen mantentzeari zegokiona izan ezik; eginkizun
hori Estatuarekin hitzartzeko kontua izango zela adostu zen.

Estatuaren eskumenei zegokienez, etorkizuneko
Konstituzioaren arabera —zirriborroaren berri zuten—
Errepublikarenak izango zirenak batera jarri zituzten: banakako
eskubideak eta gizarte-eskubideak, kontzientzia- eta gurtza-
askatasuna, sindikatu-eskubidea eta banakako jarduera
ekonomikoak askatasunez egiteko eskubidea barne. Zalantzazko
eskumen batzuk Euskal Herriari esleitu zizkioten, hala nola
hilerrien araubidea eta ordena monastikoen edo erlijioso-
kongregazioen existentzia, araubidea eta aitortza.

Errepublikak euskal estatutua betetzeko eman beharko
lituzkeen bermeen gaia ez zen aztertu. Testuan ez ziren sartu
foru-baimenaren gisako babes-mekanismo edo -erakundeak;

aitzitik, euskal erakundeari eska ziezazkiokeen baldintza batzuk
jaso ziren: herritarren eskubide politikoak forma
demokratikoen bidez gauzatu behar zirela, euskal araudiak
konstituzioaren aurkako xedapenik ez zituela izango, eta
estatutuaren onarpena, aldaketa edo erreforma herritarren
gehiengo absolutuaren botoen bidez berretsi beharko zela.
TIkusten denez, xedapen horiek guztiak aldebakarrekoak dira,
eta Estatuaren aldekoak.

Probintzia bakoitzaren estatutu bereziei eta probintzietako
biltzar legegileak sufragio unibertsal bidez hautatzeko
eskakizunari zegokienez, nafarrek adierazi zuten ordezkaritza
korporatiboa balia zitekeela. Hauteskunde-prozedura
probintzia bakoitzak erabakiko zuen. Hondar-eskumena
probintziena izatearekin ados egon ziren.

Azken saioan, honako hauek egon ziren: Julidn Elorza,
Telesforo Aranzadi, José Miguel de Barandiardn, José Maria
Diez de Mendivil, Francisco de Basterrechea, Joaquin Fuentes,
José de Aguirre, Claudio de Armendariz, Luis Chalbaud,
Joaquin Beunza, José Maria Aguirre, José de Vilallonga, Julio
Urquijo, Alejo Eleta, Bonifacio de Echegaray eta Angel Apraiz’.

11. EI-SEVen estatutuaren hasierako harrera
gizartean eta euskal alderdien aldetik

Hemendik aurrera, alde batera utz dezakegu EI-SEVek Gerra
Zibilaren aurreko etapan autogobernuaren gaian izandako
inplikazioaren kontakizuna. Estatutuaren Batzordearen eta
Batzorde Iraunkorraren eginkizun zuzena testua Alkateen
Mugimenduari eta probintzietako Batzorde Kudeatzaileei
ematean amaitu zen. Aipatutako erakunde eta alderdiek
arduratuko beharko zuten autonomiaren kudeaketaz. Nolanahi
ere, komeni da aztertzea, labur bada ere, zer bide egin zuen
estatutuak testua jaso zutenen eskuetan, eta horretarako,
lehenik eta behin, adierazi behar da zer-nolako erreakzioa izan
zuten hasieran gizarteak eta alderdiek. Eta, batez ere, aipatu
beharra dago testuan aldaketa garrantzitsu batzuk egin zirela
Udalen Biltzarrean.

EI-SEVen estatutua gizartera eramatean, bi puntu kritiko
nabarmendu ziren berehala. Lehenik eta behin, erresuma
zaharraren berezitasun instituzionala. Diario de Navarra
egunkariak berehala aireratu zuen gai hori. Nafarroako

eskuinaren hedabide eragingarri horrek adierazi zuen
estatutuak Nafarroa probintzia bihurtzen zuela, eta lurralde
horrek eskumen gorenak izateko moduko meritu historikoak
eta egoera zituela. Eskuineko alderdien prentsak eta zenbait
nazionalistak iruzkin negatiboak egin zituzten, halaber, Egoitza
Santuarekin harreman zuzena izatearen gaia estatututik kanpo
uzteagatik. Baino, momentuz, inork ez zuen EI-SEVen
testuarentzako alternatibarik adierazi.

Alderdien jarrera ofizialei dagokienez, EAJ-PNVk eta Komunio
Tradizionalistak bi aldaketa garrantzitsu egitearen beharra
adierazi zuten, eta bat etorri ziren horretan. Aldaketa horiek
eragin suntsitzailea izan zuten Eusko Ikaskuntzaren estatutuan
lortutako adostasunean. Hainbestetan aipatutako Elizaren eta
Estatuaren arteko harremanen gaiaren harira, bi familia
politikoek eskumen hori euskal estatuarena izatea nahi zuten.
Horrez gain, Euskal Herrian izandako benetako egoitza-aldia
hamar urtera igo nahi zuten, eskubide politikoak lortu ahal
izateko. Bestalde, karlistek, antolaketa-forma korporatiboen
aldekoak zirenez, erreparoak adierazi zituzten sufragio
unibertsala probintzietako biltzarrak integratzeko prozedura
bakarra izateagatik.

Euskal-nafar sozialistei —Batasun Errepublikanoa, kasu—
sufragioaren gai horrek sortzen zien kezka, hain zuzen. Izan ere,
sufragio unibertsala uztartu egiten zen euskal estatuko organo
komunetarako —hau da, Kontseilu Nagusia eta Batzorde
Exekutiboa— ordezkaritzarako proportzionaltasunarekin.
Sozialistek, minoritarioak zirenez, Bizkaiaren pisu demografikoa
baliatu behar zuten, han baitzuten indar handiena. Zalantzarik
gabe, eskaera demokratikoa zen, baina eragin arriskutsukoa:
zailago bihurtzen zuen Euskal Herriaren batasun politikoa
konfederazionaltasunean oinarrituta lortzea, eta hori ezinbesteko
baldintza zen desegituratutako lurralde bat batzeko. Halaber,
Errepublikaren esku utzi nahi zituzten planteamendu laikoekin
lotutako zenbait arlo —esaterako, Elizaren eta Estatuaren arteko
harremanak—, edo udalen garrantzi organikoa gutxitu erakunde
politiko berriaren konfigurazioan. Baina, funtsean, estatutua
onartu zuten, eta jarrera horretan eragina izan zuen EAE-ANVren
pertsuasio zuhur eta eraginkorra, alderdi hori eragile
erabakigarria izan baitzen ezkerraren adostasuna lortzeko
EI-SEVen estatutuaren inguruan.

Batasun Errepublikanoari —liberalagoa zen, ez hain jakobinoa—
Estatuak zer eskumen gordetzen zituen baino kezka handiagoa

eragiten zion eremu probintzialei eustearen gaiak. Solidaridad
de Obreros Vascos sindikatuak (izena aldatu zioten 1933an:
Eusko Langileen Alkartasuna-Solidaridad de los Trabajadores
Vascos) oinarrizko babesa eman zion testuari. Integristak alde
batera utzi ditugu. Haien zuzenketen helburua Euskal Herria
eremu teokratiko bihurtzea zen.

12. EI-SEVen estatututik Lizarrako
Estatutura. Sartutako zuzenketak

Hasieran, itxuraz, EI-SEVen aurreproiektua Euskal Herriko
autonomiarako erreferentzia eztabaidaezina bihurtu zen. Baina
euskaldunen lurraldea ez da lekurik onena erreferentzia
kolektibo partekatuak eratzeko. Hasteko, Gipuzkoako Batzorde
Kudeatzaileak probintziako udalen bilerarako deialdia egin
zuen, Irufiean ekainaren 14an egin behar zen biltzarra baino
lehenago. Probintziaren gobernurako balizko testu
autonomikoaren gaiaren harira, Batzordeak nahi zuen udalek
adieraztea zer-nolako estatutua edo estatutuak nahi zituzten.
Alkateen Mugimenduak deialdi hori bertan behera geratzea
lortu zuen.

Bestalde, Nafarroako eskuin katoliko indartsuak —probintzian
udal-ordezkaritza monopolizatzen zuen ia— maiatzeko
gertakarietan erretako eraikin erlijiosoengatik Estatuan
sortutako berrespen katolikoko korrontearekin bat egin zuen.
Nafarroako eskuin katolikoaren ustez, Elizaren askatasunek
lehentasuna zuten Euskal Herriaren autonomiaren gainetik. Eta
Alkateen Mugimenduaren biltzarrerako jarritako egun eta leku
berean biltzea erabaki zuten. Alkateen Mugimenduko
agintariek egindako gestioek ez zuten ezertarako balio izan, eta
eskuinekoek ekitaldi jendetsua egin zuten Nafarroako
hiriburuan. Autonomiaren aldeko biltzarra lekuz aldatu behar
izan zuten, eta Lizarran egin zen.

EAJ-PNVk Udalen Biltzar Nagusia Irufiean egiteko kanpaina
bere indar guztiekin babestu zuen —bezperan erabaki zen lekuz
aldatzea—. Baina, bitartean, EI-SEVen lortutako adostasunetik
aldenduta, konpromiso arriskutsu bat hartu zuen Azpeitian,
Gipuzkoako udalen aurretiko bilera batean. Bilera horretan,
besteak beste, adostutako estatutuaren etorkizunerako
zoritxarrekoak izango ziren bi zuzenketak onartu zituen.
Eskuineko prentsako iritziak bere eginda, honako hauek
proposatu zituen: jaimistekin eta integristekin bat eginik, euskal

estatuak Egoitza Santuarekin konkordatua negoziatu ahal izatea,
eta jaimistekin bat eginik, berriz, Euskal Herrian auzotasun
politikoa lortu ahal izateko benetako egoitza-aldia hamar urtera
igotzea. Batzuek eta besteek, halaber, 1839ko legea
baliogabetzea, Irufiea hiriburua izatea eta abar eskatu zituzten.

Egaren hirian egin zen Udalen Biltzar Nagusira 485 ordezkari
joan ziren Euskal Herriko 552 udaletatik, bai eta milaka
pertsona ere (40.000, batzuen esanetan, eta 10.000, beste
batzuen arabera). Suhartasun- eta anaitasun-giroan, udalen

% 85,87k estatutua onartu zuen. Nafarroako udalek emandako
botoan, erabakigarria izan zen Diputazioak estatutuari babes
inplizitua eman izana. Udalerri askok diputazioaren iritziari
jarraitzen zioten, eta erakunde horrek, hainbeste interferentzia
izanda ere, ondo moldatu zen Alkateen Mugimenduarekin.

Eusko Tkaskuntzaren estatutuaren jaiotza konplikatua baina
zoriontsua izan zen, estatutuaren sortze-prozesuan konkordia-
espiritua eta oreka-sena izanda, baina hala ere, Azpeitian
onartutako bi zuzenketen mehatxua zuen gaienean, bai eta
espiritu errepublikanoarentzat —Madrilen adierazitako
moduan— iraingarri ziren beste xedapen batzuena ere. Egun
haietan, Estatuko Konstituzioaren zirriborroaren berri izan zen.
EAE-ANVk soilik ikusi zuen ez zela EI-SEVen estatutua ukitu
behar, elkarrekiko amore-emateen eta oreken emaitza baitzen.

Ba, Azpeitiko zuzenketak aklamazioz onartu ziren Lizarrako
Udalen Biltzarrean. Zuzenketa horiei beste aldaketa hau ere
gehitu zitzaion: estatutua ez geratzea etorkizuneko Konstituzio
errepublikanoaren eskakizunen mende. Izan ere, 15.
artikuluaren abiapuntua euskal lurraldeen jatorrizko
subiranotasun foralaren ikuspegia zen, estatu errepublikano
berriari partzialki lagatakoa. Hori bat zetorren, bai, tradizio
foralarekin edo Euskal Herriko gehiengoak nahi zuenarekin,
baina ez ordea gutxiengo errepublikano-sozialista
erabakigarriaren planteamendu konstituzionalarekin, eta
gutxiengo horrek Estatuko homologoen babesa zuen; hau da,
Gorteetako gehiengoarena. Gehiengo horren onarpena
ezinbestekoa zen estatutuak aurrera egiteko, eta onarpen hori
ia ezinezkoa zen Elizarekiko harremanen erregulazio
autoktonoa eta hamar urteko egoitza-aldiko eskakizuna ezarri
nahi izanez gero.

Gainera, Alkateen Mugimenduko buruek estatutuaren testuari
gehitu zioten Azalpen historikoa, tradizio soberanista

foralarekin bat zetorrena, ez zen lagungarria izango estatutua
Batzorde Kudeatzaileen edo gobernu zentralaren esparruan
onartzeko. Paragrafo deigarri bat dago. Hor, lurraldeak batasun
konstituzionalarekiko duen jarrera tradizionala eta foruen
berrezarpenaren aldarrikapena jorratu ziren. Eta deigarria da,
halaber, eskubide historikoak gordetzeari buruzko amaierako
adierazpena, momentuz lortu ezin den autonomia-maila
handiagoa etorkizunean lortzeko bide gisa.

Hona hemen lehenbiziko paragrafoko pasarte zabal bat:

“XIX. mendean eta mende honetan igarotako urteetan,
Espainiako monarkiako batasun konstituzionalaren
hedapenaren aurkako protesta orokorra izan zen, eta
behin eta berriz adierazi zuten hori Euskal Herriko
organismo foral eta publikoek, erakunde politikoek eta
iritzi publiko orokorrak. Hori dela eta, beti bezala, lege
haiek derogatzeko eskatzen duen mugimendu
unibertsal bat dago euskal herrian, lege horien aurreko
egoera juridikora itzultzeko. Gure lurraldean, Foruen
berrezarpena esaten diogu horri”.

Fta estatutuaren testuaren amaierarako, eskubide historikoei
buruzko aipatutako klausula, autonomia-eskaera modernoetan
konstantea dena.

“Lizarrako Biltzarrean aho batez hartutako akordioaren
arabera, euskal udalerriek adierazten dute Estatutu hau
onartzeak ez duela esan nahi foruen berrezarpena
osoari uko egiten zaionik. Berrezarpen hori gauzatze
aldera, honako hau nahi dute: 1839ko urriaren 25eko
eta 1841eko abuztuaren 16ko legeak osorik eta erabat
baliogabetzea, bai eta data horien aurretik eta ondoren
Euskal Herriko eskubide sakratuak nolabait urratu
dituzten lege guztiak baliogabetzea ere”.

13. Geroko aldaketak EI-SEVen estatutuan.
Probintzietako Batzorde Kudeatzaileek ere
zuzenketak aurkeztu

Alkateen Mugimenduak okerreko urratsa eman zuen Lizarran
EI-SEVen estatutua zuzentzean. Gutxi-asko, Batzorde
Kudeatzaileek, Alkateen Mugimenduaren lehiakideek, EI-SEVen
lana onartzen edo toleratzen zuten. Baina Alkateen

Mugimenduak estatutua ildo jakin baterantz zuzentzean,
Batzorde Kudeatzaileak legitimatuta sentitu ziren estatutua
beste ildo baterantz aldatzeko.

Arabako Batzordeak udalen konplizitatea lortzen saiatu zen,
estatutu probintzial bat aurrera ateratzeko, baina, momentuz,
ez zuen arrakastarik izan. Gipuzkoakoak, berriz, EI-SEVen
estatutua onartu zuen.

Nafarroan gertatutakoak garrantzi handiagoa izan zuen.
Diputazioak, EI-SEVi egindako enkarguaren emaitza
onartzearen aldekoa zenak, batzorde berezi bat izendatu
zuen, eta batzorde horretatik, hiru proposamen hauek atera
ziren: EI-SEVen estatutua onartzea, Nafarroarako estatutu
berezi bat sustatzea, edo 184 1eko legetik eratorritako
indarreko erregimena egokitzea. Proposamen horiek
Nafarroako Udalen Biltzarrera eraman ziren abuztuaren
10ean, eta lehenbizikoak irabazi zuen, alde handiz (229 udal,
267tik), baina zenbait zuzenketa arriskutsu eginda; esaterako,
Elizari buruzko zuzenketa, eta estatutua onartzeko
prozedurari buruzkoa (testu osoari buruzko bozketa egingo
zen; hau da, zuzenketak gehituta). Zalantzarik gabe,
Nafarroan egindako zuzenketek eragina zuten estatutuaren
bideragarritasunean.

Bizkaian, udal gutxi batzuk bildu ziren Batzorde
Kudeatzaileak egindako deialdian. EAJ-PNV eta EAE-ANV
lehiatu ziren. EAJ-PNV Lizarrako Estatutuarekin egiten zuen
bat, han onartutako zuzenketek Euskal Herriaren borondatea
hobeto islatzen zutela pentsatzen zuelako; EAE-ANVKk, berriz,
EI-SEVen jatorrizko estatutua babesteko proposamenak
aurrera egitea lortua zuen.

Beraz, ez zen hain txarra izan estatutuak gainditu beharreko
lehenbiziko probaren emaitza, Batzorde Kudeatzaileek
babestutako udal-bileretan egin zitzaion testean. Batzorde
Kudeatzaileak, hain zuzen, Errepublikaren botere legalaren
ordezkari ziren lau lurraldeetako bakoitzean, bai eta
errepublikano-sozialistena ere.

EI-SEVen sortze-zikloa amaitua zen, eta ezaguna zen Alkateen
Mugimenduak Lizarran egindako aldarrikapena. Batzorde
Kudeatzaileek ~EAE-ANV bere baitara biltzen ahalegindu
zen— beren iritzi ofiziala adierazi behar zuten orduan.
Ekainaren 2 1eko bileran, EI-SEVen testua onartu zuten, hamar




zuzenketekin. Zuzenketak garrantzitsuak ziren eta arazoak
sortzen zituzten, baina, berez, ez ziren estatutua gero
izapidetzeko oztopo gaindiezina. Zuzenketek honako hauetan
izan zuten eragina: ente autonomiakoaren izen berria aldatu
zen —orain, “Pais Vasco-Navarro” (Euskal-nafar Herria)—,
biltzar legegilearen osaera aldatu zen (80 kidetik 40ra),
egoitza-aldia bost urtera jaitsi zen, eta zenbait eskumen
murriztu edo aldatu ziren.

14. Eskuina eta ezkerra hauteskunde orokor
konstituziogileetara Lizarrako Estatutuarekin
eta Batzordeen Estatutuarekin aurkeztu
ziren

Printzipioz, bloke lehiakideek estatutuaren aldaeretako batekin
edo bestearekin egin zuten hauteskunde-kanpaina; hau da,
nazionalistek eta eskuinekoek Lizarrako Estatutua defendatzen
zuten, eta bloke errepublikano-sozialistako alderdiek, berriz,
Batzorde Kudeatzaileen Estatutua. EAE-ANYV, ezkerra EI-SEVen
testuan jasotako autonomismo integratzailean sartzeko hain lan
handia egin ondoren, porrot egin zuen estatutu hori
aldarrikapen komuntzat izango zuen hautagai-zerrenda
antolatzeko ahaleginean. Bi testuen artean hautatzeko balizko
erreferendum batean EAJ-PNVk erreferendumaren emaitza
onar zezan ere saiatu zen.

Begi-bistakoa da hauteskunde-kanpainan EAJ-PNV soilik
inplikatu zela buru-belarri Lizarrako Estatutuarekin. Alderdi
horrek Nafarroan izan zuen krisi sakona —Manuel Aranzadiren
ordez Jose Antonio Agirre jartzean— Nafarroako eskuineko
alderdiak Estatutuarekin konprometitu nahi izateagatik gertatu
zen, hain zuzen ere. Baina eskuineko alderdiek beste mota
batzuetako kezkak zituzten eta ez zioten garrantzirik eman
estatutuaren gaiari.

Ezkerreko blokeak ez zuen konpromiso autonomikoa gogo
handiegiz onartu, eta kanpainan, estatutua bigarren mailako
gaitzat aurkeztu zuen. Baina kanpainak aurrera egitean,
ikuspegia erabat aldatu, eta oso jarrera negatiboa hartu zuen
hauteskundeen bezpera aurreko egunean. Indalecio Prietok,
euskal agintari errepublikano nagusia eta Madrilgo gobernuko
kide erabakigarria zenak, Lizarrako Euskal Estatutua kondenatu
zuen, Bilboko Euskalduna frontoian emandako hitzaldi

ospetsuan. Buruzagi sozialistaren ustez, Gorte konstituziogileek
ez zuten euskal estatutu bat onartuko. Testu erreakzionarioa
zen, eta Elizarekiko mendekotasuna adierazten zuen. Euskal
Herrian “Gibraltar vatikanista” bat eratu nahi zen. Estatutuak ez
zuen euskaldunen arteko konkordia ezarri, ezta
Errepublikarekiko konkordia ere. Sustatzaileek jakin behar
zuten boto errepublikano-sozialistak zirela gakoa. Prietok
adierazi zuen nazionalismoa ez zela Errepublikarekin
konprometitu.

Eusko Ikaskuntzak agindu zioten lana betea zuen. Une
horretatik aurrera, estatutuaren nondik norakoak beste batzuen
eskuetan zeuden. Ur nahasiak zeharkatu behar izan zituen
estatutuak, bai Errepublikako politikan, bai eta Euskal Herrian
ere, zenbait eragileren artean zatiketa baitzegoen autonomiaren
gaian. Madrilgo Gorteak urrun zeuden, eta Estatuko
Konstituzioa idazten eta Errepublika sendotzen ari ziren buru-
belarri. Euskal estatutua ez zen lehen mailako gaia.

Amaitzeko. Bi orrialdeko sintesi laburrean, Idoia Estornések
Eusko ITkaskuntzak idatzitako berrikuntzak adierazi zituen'®.
Berrikuntzak kontzeptuetan eta erakunde-arloan, Euskal
Herriaren eraikuntza politikoaren prozesuan funtsezko
mugarri direnak. Aipatutako bi orrialde horiek hemen jaso
beharko nituzke hitzez hitz, baina irakurlea orrialde horiek
zuzenean irakurtzera animatuz, hasieran aipatu ditugun bi
lanak irakurtzeko gomendioa errepikatu nahi dugu, sintesi hau
egiteko erreferentziatzat erabili duguna, batik bat.

Eranskina

Francoren diktaduraren parentesi luzea. Erbesteko
Eusko Jaurlaritzaren apustua, Euskal Herria
osorako kode zibil baten alde: Jesuis de Galindezen
oinarriak

EI-SEVek bere jarduerak bertan behera utzi zituen, matxinada
militarrak eta Gerra Zibilak ordena errepublikanoan
eragindako haustura bortitzaren ondoren. Euskal Herrian,
batzuek erakundearen dokumentazioa ezkutatzeko zuhurtzia
izan zuten. II. Mundu Gerra amaitu ondoren, 1948an, VII.
Kongresua antolatu zen Miarritzen, erbesteko baldintza zailetan
eta Eusko Jaurlaritzaren babespean. Jean-Claude Larrondek

ekitaldi hori aztertu du eta kongresu horretan eratu ziren 15
sailetan aurkeztutako ehun lanetik gora berreskuratu ditu''.

Autogobernuari dagokionez, Kongresuan ez zen ekarpen
esanguratsurik egin. Aurkeztutako txostenak edo testuak ez
dira, jakina, erakundeak egindako enkarguen emaitza, ez
jardutera behartuta baitzegoen. Kongresuaren giroan,
Errepublikarekin konprometitu zen Eusko Jaurlaritzaren
inspirazio-iturri izandako ideiak eta helburuak zebiltzan. Bai
eta Euskal Herriari buruzko ikuspegia ere, ikerketarako eta
instituzionalizazio-proposamenetarako esparru gisa.

Hala ere, VII. Kongresuan, interes handiko proiektu bat
aurkeztu zen, Euskal Herriko zuzenbide zibilarekin lotuta.
Proiektu horrek EI-SEVekin izan zuen lotura unean unekoa izan
zen, proiektua beste leku batean sortu eta gauzatu baitzen.
Dena dela, ekimenaren bitxitasuna eta originaltasuna direla eta,
arreta eman behar diogu.

Zuzenbideko Sailean —Javier de Landaburu eta Jean Etxheverry-
Ainchart ziren buruak—, Jests de Galindez zenduak lan hau
aurkeztu zuen. Proyecto de bases para la redaccion de un Fuero civil vasco'?.
Aiaraldekoa zen Galindez, eta oraindik gaztea —Trujillok erail
zuen zortzi urte geroago, 41 urte beteta zituenean—, baina
ezagutza apartak zituen Euskal Herriko zuzenbideari buruz'®.

Bere ikerketak Madrilen ikasten ari zela hasi zituen, hogei urte
bete baino lehen. Aiaraldeari buruzko interesa erakutsi zuen,
hangoak baitziren bere arbasoak. Nazioarteko zuzenbidean
interesa zuen, eta euskal zuzenbidea aztertzen egin zituen
ahalegin handienak. Bere monografia aipagarrienak (El Derecho
vasco. Buenos Aires: Editorial Vasca Ekin, 1947) ez du merezi
duen hedapena izan gure artean. Zuzenbidearen Euskal
Akademiak 2008an berrargitaratu zuen, sarrera zabal bat
gehituta. Sarreran, Adridn Celayak zuzenbide pribatua jorratu
zuen, eta Santiago Larrazabalek, berriz, zuzenbide publikoa.

1944an, Galindezek Eusko Jaurlaritzako Batzorde Juridikoaren
—José Maria Lasarte buru zela— agindua jaso zuen, euskal
legedia pribatuari buruzko proiektu bat egiteko; hau da, Euskal
Herria osorako, ez soilik Bizkairako edo Nafarroako, hori
baitzen garai hartako joera. Hurrengo urtean, Galindezek
oinarrien testu bat eman zion Eusko Jaurlaritzari, modu ez-
ofizialean, bai eta erakunde horretako “beste bulegoren bati”
ere. Hiru urte geroago, Eusko Ikaskuntzako VII. Kongresuan

zeuden legegileei eman zien. Gerraren aurretik zen Galindez
Eusko Ikaskuntzako kide, eta Dominikar Errepublikan egin
zuen proiektua. Testuak Euskal Herriko lurraldeetarako legedia
zibil komunerako planteamendua zuen, “berriz legeak egiteko
aukera izango dugun etorkizunari” begira. Ulertu zuen ez zela
lehenbiziko proiektua, baina bai izaera orokorra zuen lehena,
bai eta izaera nolabait ofiziala ere. Horregatik du hain balio
handia. Izan ere, egun haietan, Francoren Espainian,
tradizionalismoak, Zaragozako Kongresuaren ondoren,
irtenbide probintziala ezarri nahi izan zuen; gurean, hain
zuzen ere, Bizkaiko eta Nafarroako zuzenbidea bilduz. Eusko
Jaurlaritzak 1944an bultzatutako ekimen haren ostean,
ahaztuta geratu zen Euskal Herriko zuzenbide zibil orokorraren
alderdi nazionala. Ez politikariak ez legegileak ez dira horretaz
berriz arduratu.

Galindezek Kode Zibilaren etengabeko penetrazioa eta bertako
zuzenbidearen atzerakada salatu zituen, Kode Zibilaren 12.
artikuluak bestela xedatzen badu ere. Nabarmendu zuen
zehazki adierazitako ohiturazko xedapenak soilik aipatzen
direla, eta gainerako guztietarako, Espainiako Kode Zibilera
jotzen dela. Galindezek dio baduela Euskal Herrian iraganean
egindako biltze-ahaleginen berri, eta Ameriketako erbesteraino
iritsi zaiola Fuskal Herrian gertatzen ari denaren berri. Une
horretara arte egindakoak proiektu partzialak dira, idatziz
jasotako zuzenbidean oinarrituak, eta gainera, batzuetan,
intentzio txarrez egin dira. Bere testuan sartzeko helburua ez
badu ere, ez da “iparraldeko hiru probintziez” ahazten.
Frantziako Kode Zibilak probintzia horiek itota dituen arren,
Bidasoa ibaitik haragoko biztanleek ohiturazko zenbait
erakunderi eustea lortzen dute.

Proiektuan, alde batera utzi ziren besteen lege-sistemak, eta
legedia guztiz euskaldunari bide ematen saiatu zen. Hala eta
guztiz ere, testua bat etor zitekeen 193 6ko euskal autonomia-
estatutuan jasotako xedapenekin, bai eta Espainiako Kode
Zibilaren 12. artikuluan xedatutakoarekin ere. Zuzenbide
autoktono tradizionala egokitu zuen eta hutsuneak euskal
sistemaren antzeko sistemetako erakundeekin edo xedapenekin
bete zuen. Batzuetan, duda egin gabe, irtenbide “zilegiak”
proposatzen ditu, dirudienez berak sortuak.

Galindezek 492 oinarriak —Foru Zibil esaten die; zuzenbide
agrario, sozial eta komertzialeko beste hiru corpus berezi
egiteko asmoa ere bazuen— egitura honetan antolatu zituen:

printzipio orokor batzuk, atariko titulu bat, eta bost liburu,
zuzenbide zibilean mendez mende erabilitako materia-ordena
orokorraren arabera. I. liburua: giza nortasuna —zortzi
kapitulu— eta nortasun kolektiboa. II. liburua: familia.
Ezkontzari, filiazioari eta beste ahaidetasun batzuei buruzko
tituluak zituen. IIL. liburua: ondasunak. Bi kapitulu zituen
jabekidetasun pribatuari eta jabetza publikoari buruz. IV.
liburua: betebeharrak. 154 oinarri ziren. Eta V. liburua
dohaintzei eta oinordetzei buruz zen. Honako hauek
nabarmendu behar dira: ezkontza-dohaintzak, testamentua
egiteko askatasuna, eta testamentuzko deien ordena'*.

Galindezek Euskal Herrirako lege-programa baten ikuspegia
aztertzean, deigarria da hirugarren oinarriko adierazpena. Hain
zuzen ere, etorkizunean, idatzizko legean, honako hau jaso
beharko dela adierazi zuen:

“lehentasunez, euskal foruen xedapen tradizionalak
hartuko dira kontuan, eta harmonizatu egingo dira,
desberdintasunik izanez gero; hutsuneak betetzeko,
atzerriko lege-testuak baliatuko dira, gure
printzipioekin bat datozenak”">.

Jakin dadila, beraz, Jests de Galindez izan zela euskal kode
zibil nazional bat egiten saiatu den lehena eta bakarra.
Francoren garaiko bildumak —Bizkaikoa, 1959an, eta
Nafarroako Foru Zibila, 1973an— garai hartako berezko
ikuspegietan dute oinarria. Eta 1978ko Konstituzioaren ostean
egindako zuzenbide-corpusetan, segur aski ezinbestean,
Konstituzioan ezarritako lurralde-esparruak eta aurreko garaiko
lege-ondarea onartu ziren, eta uko egin zitzaion Euskal
Herriko zuzenbide zibil orokorra izateari. Hori dela-eta du
balio handia Galindezen lan horrek. Zoritxarrez, ezezaguna
izan da Larrondek VII. Kongresurako egin zuen ediziorako
erreskatatu zuen arte'®.

Agian, edo segur aski ere, Galindezen ideia kontuan hartuko
zen, 1940ko edo 1950eko hamarkadetan demokraziak
frankismoa apurtu izan balu eta legezkotasun errepublikanoa
berrezarri izan balitz, Eusko Jaurlaritzaren proiektu nazionalak
indar handia zuen garai hartan. Baina errealistak izan behar
dugu: Jests de Galindezek 1948an egindako ekarpena eta EI-
SEVen 193 1ko Estatutua ez dira konparagarriak. Azken hori
erakundearen lehentasunezko helburua zen, eta hori

gauzatzeko, EI-SEVen gobernu-organoak lurraldeko talenturik
onenak elkartzen saiatu ziren. Aurreranzko jauzia izan zen
euskal zuzenbide publikoko funtsezko kontzeptuen
definizioan. Galindezez oinarrietan (Bases), ordea, EI-SEVen
eginkizuna askoz apalagoa izan zen, Miarritzen, erbestean,
egindako kongresuan bizitza osoan Euskal Herriaren
mesederako lan egindako legegile bikain baten lana hartu
baino ez baitzuen egin. Zirkunstantzia hori gertatu eta
Larrondek Galindezen lana berreskuratu ezean, gaur egun,
agian, ez genukeen abangoardiako proiektu horren berri
izango.

Atarikoa

Euskarak azken ehun urteetan izan duen ibilbideari buruz
labur hitz egitea ez da erraza. Batez ere horrenbeste mendetan
erdi ezkutuan bizi ondoren, gaur duen egoera ehun urte
horietan lortu duenean. Areago, inoiz izan ez duen maila
juridiko eta estandarizatuera iritsi da azken hogeita hamar urte
hauetan. Alabaina, egoera hori ez zen lortu ahal izango
aurreneko urteetan ezarri ez balira ahalbideratu zuten oinarri
sendoak. Eta hor egon zen Eusko Ikaskuntza bere hastapenetik
oinarri horien bideak zabaltzen. Urte hauei, hain ezagunak ez
direlako eman diegu leku gehiago, izan duten garrantzia
agerraraztea beharrezkoa zela uste bait dugu.

1. Eusko lkaskuntza sortu zen garaiko
egoera

Ezagutzen dugun neurrian, euskaldunon historian eta, beraz,
baita euskararenean ere, garairik garrantzitsuenetako bat Eusko
Tkaskuntza sortu aurretiko eta garai hartako urteetan koka
daiteke. Gerrate karlisten ondoren, 187 6an, Foruen
indargabetzeak sortu zuen giroak ateak zabaldu zizkion
hirurogei urte hartuko zituen lehenengo Eusko Pizkundea deitu
zen mugimenduari. Garai hark arlo aunitzetan eragin zituen

aldaketak, eta euskararekikoak ez ziren ahulenak izan,
orduantxe ezagutu baitzuen loraldi bizia. Giro eta epe hartan
kokatu behar dira atal honetan aurkeztuko diren Eusko
Ikaskuntzak euskararen inguruan eman zituen pausuak eta
lehenengo emaitzak.

Indar ezberdinek eragin zuten urte haietan herri mina eta
herriarekiko kontzientzia. Bestalde, euskararen ahulezia eta
zenbait lurraldetan gertatzen ari zen galera, nabaria zen,
Nafarroan gertatzen ari zena batez ere. Ahantzi gabe, Araban
aurreko mendean gertatu zela handiena eta Iparraldekoa
Frantziako Iraultza garaitik zetorrela'. Gogora ekar daiteke
Unamunok zioena, Campiénen hitzei jarraituz, euskara goitara
lekutuz ari zela, hantxe gordez zerutik hurbilago hil zedin?.

Ez zitzaien arrazoia falta, batez ere gudaren galeraren ondoren,
administrazio zentralaren menean egon beharra zela bide.
Euskara gero eta baztertuagoa zegoen eta gero eta indartsuago
euskara ordezkatzeko joera erdararen mesedetan. Izan ere, XX.
mendearen hasieran euskararen aurkako giroak inoiz baino
gogorrago jarraitzen zuen. Barnean ere entzuten ziren
bitxikeria mingarriak, eta kaltegarriak, noski: euskara ez zela
literaturarako, ez zuela baliorik zientziak garatzeko, familian
eta, hori ere, baserri giroan erabiltzeko baino ez zen hizkuntza
zela aldarrikatzen zuten, Pio Baroja bera eta Unamuno

ezagunenak horien artean. Haurren irakaskuntzan ere,
euskararen erabilera erabat debekatua zegoen zigorpean.
Maisuak ere, dotrina gaztelera hutsean erakustera derrigortuak
zeuden, irakaskuntzatik erabat baztertuak gelditzeko eta
irabaziak zituzten eskumenak galtzeko mehatxuaz®.

Ala ere, alderantziz, Estatu mailan euskara erasotua zegoen
heinean eta Euskal Herrian bertan kultura-arlo guztietatik
baztertua, atzerriko unibertsitateetan harribitxi eder bezala eta
abegirik hoberenaz hartzen hasiak ziren.

1.1. Euskara Europako unibertsitateetan

Euskarari kosta zitzaion gizartean mailaz goratzen eta
zientifikoki aztertua izaten. Europan euskararekiko ikuspegia
bestelakoa zenez, kanpotik etorri zitzaion laguntza eta
bultzada. Izan ere, G. Humboldten ahots kualifikatua, XIX.
mendean, Vienako unibertsitatetik Europako hizkuntzalari
ospetsuenetara zabaldu zenetik, euskararen ospea etengabe
joan zen igotzen. Neogramatikoen garai hartan, hizkuntzen
jatorriak eta haien arteko ahaidetasunak bilatu bidenabar,
hizkuntzen azterketa zientifikoak egiten hasiak ziren. Euskarari
asko lagundu zion landua aurkitu zuen giro akademiko horrek.
Orduko hizkuntzalaririk hoberenak miresten hasi ziren
Europan kokatua zegoen hain hizkuntza zaharra eta, ikasi eta
aztertuz gain, euskal testu klasikoen edizioak eta argitalpenak
egin zituzten. Aipatuenak: K. Bouda eta Th. Linschmann
alemanak; H. Schuchardt austriarra -neogramatikoa ez zena,
bestalde—; Ch. Uhlenbeck eta WJ. van Eys holandarrak; N. Tauer
txekoslovakiarra, beste batzuen artean. Garai ezberdinetakoak
izan ziren frantsesak: J. J. Saroihandy, J. Vinson, R. Lafon, H.
Gavel. J. Urquijok sortu eta editatzen zuen RIEV aldizkariari
esker, zabaldu ziren Euskal Herrian atzerritar hauen lanak eta
ezagutzera eman ere, bidea zabalduz bertako ikerlariei, J.
Larrasqueti besteak beste. Espainian, aldiz, hizkuntzen ikasketa
zientifikoak atzeratuak ibilki eta XX. mendera arte, R. M.
Menéndez Pidalekin, ez dira hasiko garatzen. Izango du honek
ere eragina euskal ikasketen garapenean. Garai horretan, J.
Urquijo eta R.M. Azkue izan ziren gehien bultzatu zutenak
euskararen hizkuntza-azterketa. Eta, noski, egin zituen lan
izugarriez gain, euskaldunengan izan zuen eragina eta
euskararen aldeko harrotasuna piztea lortu zuen Luis Luciano
Bonaparte aitzindaria*.

1.2. Elkarteak eta aldizkariak. Lehenengo
emaitzak

Azaldu den giro horretan, gizarteko pertsona arduratuenen
artean sortuz eta hedatuz joan zen gure herriaren nortasuna
galtzeko zegoen arriskuaren kezka bizia. Horrek bultzatu
zituen herriaren ardatza zen hizkuntzaren alde lan egitera
euskal izaera berpiztu nahiz. Foruen galerak ideologia
ezberdinetakoak batu eta, politika girotik abiatuz, euskara
indartzera bultzatu zituen. Intelektualak, politikoak, goi-
mailako pertsonaiak izan ziren, batez ere, hasiera honetan
mugitu zirenak.

Madrilen, 1876an, La Paz egunkaria sortu zen, foruak eta euskal
erakundeak defendatzeko helburuz. Miresgarria izan zen
lehenengo alean 29 kolaboratzaileen zerrenda, euskal intelektual
aipatuenetako izenez osatua, bai Madrilen bizi zirenekin nola
Euskal Herriko lurralde denetakoekin. Bi urtetako bizitza baino
ez izan arren, La Paz har daiteke urte gutxiren buruan argitara
emango ziren aldizkari ugarien aurrelaria.

Haren jarraian, elkarte eta, batez ere, egunkarien garapen
aberatsa gertatu zen. Lehenengoak nafarrak izan ziren, Iturralde
y Suit buru zelarik, Nafarroako Euskarazko Elkargoa eratuz eta,
1877an, Revista Euskara sortuz. Elkargoaren helburu nagusia
euskara bultzatzea eta indartzea zen. Eurek sortu zuten Zazpiak
bat lema eta haren armarria burutu zuten, aurrenekoak izan
zirelarik Euskal Herriko lurralde guztiak ikur bakarrean
bateratu zituztenak. Aldizkaria, hizkuntzaz eta literaturaz
hornitua, kalitatea bermatuz, benetan eredugarria izan zen.
Tamalez, euskal kolaboratzaileen urritasunez, 1883an, itzali
egin zen. Nafarrez gain, garaiko idazlerik entzutetsuenek hartu
zuten parte: Vicente Arana, Duvoisin, Becerro de Bengoa,
Vinson, eta abar luze bat. Besteak beste, aipagarria da Lore-
jokoetan saritutako olerkiak argitaratzen zituela; baita
Bonapartek ere Nafarroako hizkerei buruz idatzi zituen
azkenetariko lanak.

Laster, elkarte honen irudira, beste lurraldeetan hasiko dira
mugimenduak sortzen. Euskararen ikuspegitik,
adierazgarrienak, euskarari buruz batez ere, euskaraz idazteko
agertu ziren aldizkariak izan ziren. Kronologikoki aipatuz:
Joaquin Herranek Gasteizen sortu zuen Revista de las Provincias
Euskaras (1878-1881). Arabar ospetsuak izan zituen

kolaboratzaileen artean: A. de Apraiz, Becerro de Bengoa,
Baraibar. Donostian, J. Manterola zuzendari izan zuen Euskal-
Erria aldizkaria, 1880an sortua, eta gehien iraun zuena®. Bilbon,
1885ean, Revista deVizcaya sortu zen denetariko gaiez osatua, eta
ez ziren falta euskarari buruz idatzi zutenak ere, Sabino Arana
eta Miguel de Unamuno barne. Azken honek 1886an honela
idatzi zuen euskarari buruz: “Nik ere zenbait alditan erabiltzen
dut”, eta aurrerago, “Bakarka erabiltzen dut, baina ez dut
zabaltzeko ahaleginik egiten, beste gauza batzuk egiteko
ditudalako eta emaitzarik gabekoa eta alferrikakoa dela uste
dudalako”®. Bizkaian ere, Azkuek 1897. urtean, labur iraun
bazuen ere, euskara modu dibulgatzaile batean hedatzeko
Euskalzale sortu zuen. Azkenik, Iparraldeko lurralde guztietan
arrakasta handiz eta luzaro iraun zuen Eskualduna astekaria 1887.
urtean hasi zen argitaratzen’.

Hizkuntza idatziaren erabilera areagotzeak ekarri zituen
ortografiaren inguruko eztabaidak. Giro horretan antolatu zen,
Hendaian 1901ean, Ortografia kongresua, euskarari buruz antolatu
izan den lehenengoa. Garaiko 30 euskaltzale jantzienetakoak
bildu ziren eta hiru talde egin ziren: lehenengoa, Sabino
Aranak zuzentzen zuen; bigarrena, Arturo Campionek, eta
hirugarrena, Gracian Adema “Zaldubik”. Eztabaida gogorrak
sortu ziren, baina ondorio nagusi bezala hartu zen: euskara
hizkuntza bizia izatea lortzea eta garaiko bizitza beharretara
egokitzea, zientzia mailara barne. Halaber, ideologiak alde
batera utziz, ortografia mailan hartutako erabakiak zorrotz
betetzea eskatu zen eta baita gramatika eta lexiko mailan
hartzen ziren euskara batuaren inguruko erabakiak ere.

1.3. Ekitaldi herrikoiak

Garai hartan, ez ziren idazleen eta intelektualen artekoak izan
egin ziren ekintza bakarrak. Bestela esan, ez zioten bizkarra
eman herriari, alderantziz baizik, herria baitzuten beti jomuga
eta euskararen etorkizuna harengan baino ez baitzuten
ezartzen. Alabaina, nola sartu eta indartu euskara herrian? Nola
lortu, gizarte mailan, euskararekiko atxikimendua? Horrela
hasi ziren, eten gabe eta lurralde guztietan, herritarrei
zuzendutako ekitaldiak antolatzen.

Euskal Pizkundearen aurretik, Antoine d’Abbadiek, Iparraldean,
1853-1876 urteen artean, Euskal Besten inguruan lore-jokoen

antolaketari hasiera eman zion. Arrakasta handia zutela eta oso
besta herrikoi bihurtzen ari zirela ikusiz, Nafarroako Euskarazko
Elkargoak, 1879an, hegoaldeko lehenengo lore-jokoak,
Elizondon antolatu zituen. Okasio hartan, Felipe Arrese Beitiak
irabazi zuen hain ezaguna den “Ama Euskerari azken agurrak”
olerkiarekin. Laster zabaldu ziren hurrengo urteetan beste
lurraldeetara. Zenbaitetan, urte berean leku ezberdinetan egin
zirelarik ere, esaterako, 1880an Maulen, Beran, Donostian eta
Begonan. Araban ere, 1899an, Aramaion jokatu ziren. XX.
mendearen lehenengo hamarkadan segitu zuten arrakastaz.
Gogoratzekoak dira, 1901ean Bilboko Arriaga antzokian egin
zirenetan, M. Unamunok eman zuen hitzaldian euskara orduko
bizitzara ezin zela egokitu eta Bilbon euskaraz hitz egitea
kontraesan bat zela eta, euskararen heriotza duin bat eskatu
zuen®. Tlusioz beterik eta pozarren zeuden guztiek —S. Arana, R.
M. Azkue, Kirikino eta hainbeste— amorru biziz hartu zuten
haren ateraldia.

Horien artean, Iturralde y Suit zinegotziak bultzatuak eta
Irunieko Udalak antolatuak, ospe eta arrakasta handiz Gayarre
antzokian, 1882-1886 urteen artean, ospatu ziren literatura
lehiaketak. Hasieran izan zuten distira handia itzaliz joan zen
ez zelako lanik aski aurkezten. Claudio Otaegui eta Carmelo
Echegaray gipuzkoarrak eta Felipe Arrese Beitia bizkaitarra
izaten ziren irabazleak. Tamalgarriena, desagertu eta ez zela
kexa txikienik inon sumatu’. Geroago, berriz ere martxan
jartzeko beste saio bat egin zen A. Damaso de Intzaren eskutik,
baina honek ere ez zuen arrakastarik izan, bi urte besterik ez
baitzuen iraun, 1926tk 1928raino'’.

1.4. Erabilera juridiko-administratiboaz

Goian aipatu diren aginduak indarrean egon arren, giro
euskaltzale horren eraginak bere tokia hartu zuen
administrazioan ere. Historian zehar, testigantza murritz
batzuk kenduta, ez zen dokumentazio ofizialik euskaraz idatzi,
are gutxiago euskarara itzuli. Hemen darabilgun garaira jo
behar da berariaz horretara zuzenduak diren aurreneko
dokumentuak, sistematizazioz eta iraunkortasun batez
aurkitzeko. Lehenengoak, XIX. mendearen bukaeran, Ekonomia
Itunaren eskutik, herri xeheari zuzenduak agertzen diren
bakarrak. Zenbait agiri euskarara itzuliak dira, Bizkaiko eta
Gipuzkoako Foru Aldundiek sortutakoak. Itzulpen juridikoaren

jatorria hemen aurkituko da, XX. mendea bideratua
dagoenean, 1917tik 1920raino Bizkaian, eta gerra zibila hasi
arte Gipuzkoan. Aldundi horiek, bakoitzak bere herrialdeko
udalei erabaki adierazgarrienekin, gazteleraz batera, euskarara
itzuliak zeuden zirkularrak bidaltzen zizkieten. Asko ez bazen
ere egin zena, bere garrantzia izan zuen ordura arte erabili ez
zen terminologia juridikoa zenbait ezagutza esparrutan
zabaltzen hasi zelako. Baina bere neurrian baloratzeko,
aurrekari garrantzitsu bezala hartu behar dira itzulpengintzan
ari izan ziren itzultzaileen lana eta izenak: Juan Luis Biziola eta

Mikel Arrutza, bizkaitarrak, eta Gregorio Mujika, gipuzkoarra''.

Hortik aurrera, hurrengo urteetan, euskarari ez zitzaion bidea
leundu, laztu baizik. 1923/9/8ko Errege Dekretuak zionez:

“Hizkuntza edo dialektotan mintzatzea edo idaztea,
abestiak, dantzak, ohitura eta jantzi herrialdekoiak, ez
dira debekaturik, baina nazioarteko nahiz nazional
jiteko egintza ofizialetan pertsona agintedunek ezin
erabiliko dute gaztelania ez beste hizkuntzarik; hau bait
da Estatu Espainolaren hizkuntza ofiziala; debeku honen
barruan ez da sartzen, haatik, leku edo eskualde
mailako gorporazioen barne bizitza; haatik, hauek ere
beharturik dira errejistro ofizialetako liburuak, aktak,
gaztelaniaz idaztera; agintariei zuzenduak ez diren
mezu eta izkribuak hizkuntza herrialdekoian idatziak
diren kasuetan beraietan ere”'?.

Irakaskuntza mailari beste horrenbeste ezarri zitzaion, hiru
urte beranduago indarrean jarri zen 1926/6/11ko lehenengo
artikuluaren Errege Dekretuaren arabera: “Jatorrizko hizkuntza
gordetzen duten herrialdeetako eskoletan hizkuntza ofizialaren
irakaskuntza zokoratu edo oztopa lezaten maisu nazionalak
expedientatu egingo dira, hilabete batetik hirutara bitarteko
enplegu eta soldata etendura ezartzen ahal zaielarik”.

Eta garbiago eta zehatzago, bigarren artikuluan: “Berriro ere
errudun balira, ofiziala beste hizkuntzarik mintzo ez den beste
probintzia batetara aldatuko dira, biztanle kopuru berdin edo
txikiagoa lukeenera”.

Errepublikako Konstituzioak, 1931/12/9, ez du euskararen
egoera hobetzen. Izan ere, aurrerago ikusiko dugun bezala,
Kongresu eta Senatuko sesioetan esfortzu handiak egin arren,

ez zuten hemengo politiko abertzaleek egoera egokiago bat
lortu, Miguel Unamunok, aldiz, eragin handiagoa izan zuen.

Horrela zioen 4. kapituluan:

“Gaztelania da Errepublikako hizkuntza ofiziala.
Espainol guztiek derrigorrez ezagutu behar dute eta
erabiltzeko eskubidea dute, herrialdeetako hizkuntzei
Estatuko legeek aitortzen dizkieten eskubideak salbu.
Lege berezietan erabakitzen dena salbu, inori ezin
izango zaio eskatu inongo herrialdeko hizkuntzaren

ezaguera ezta erabilera ere”"’.

2. Eusko lkaskuntza: lehenengo epea

Azaldu dugun euskal giro horretan oinarritu ziren lau
Aldundiak euskal gizarteak aurrerantzean izango zituen
erronkei erantzun egokia eman zizkiezan. Hortik sortu zen
Onatiko Kongresua 1918an, irailaren 1tetik 8ra. Zortzi egun
izan ziren, denetariko pentsaera eta ideologietako ehunetik gora
kongresistez osatua. Bat zetozen euskal gizartearen nortasuna,
kultura eta hizkuntza barne, bultzatu eta indartu egin behar zela
suharki aldarrikatzen. Onatiko batzar horretan ezarri ziren
Eusko Tkaskuntzaren sustraiak eta haien fruitua handik hiru
hilabetera burutu ziren'*. Orduan ireki zen ildoa ezin zitekeen
galtzen utzi, eta han hartu ziren erabakiak betetzeko, lau
Aldundien babesez, nortasun ofiziala eman zitzaion Fusko
Ikaskuntzari eta erakunde berriaren helburuak finkatu ziren.

Aurretik ere ospatu ziren beste kongresu batzuk iniziatiba
desberdinen eraginez, 1901etik Munduko Lehenengo Gerratea
hasi arte: lehenengoa, nazioartekoa, Parisen, eta hurrengoak
Hendaian, Donostian eta Biarritz-Hendaian. Euskararen arloan,
ortografia eta lexikoa, batez ere, izan ziren gehien erabili eta
eztabaidatu zirenak. Baina ez zuten probetxu handirik atera,
kongresisten arteko zatiketa eta liskarra ezaugarri agirien bezala
bai, ordea. Horregatik gertatzen da berezia Onatikoa, ideologia
eta pentsamolde anitzen artean, armonia onez eta batasunez
hartu zirelako erabaki zorrotzak.

Onatiko Kongresuan —I. Kongresua deitua izango dena— garatu
ziren zazpi talde nagusietatik, bat hizkuntzari eskaini zitzaion.
Julio Urquijo ez zen gustura gelditu gai honen inguruan egin zen

antolaketarekin'®. Edonola ere, alor honek arrakasta izan zuen,
zehaztasunetara gehiegi jaitsi ez zen arren. Jaso ziren ondorioak
orokorrak izan ziren, eta azpimarratu behar da, bereziki eta aho
batez eskatu zela euskara babestu, indartu eta bultzatzea. Dena
den, ez ziren han eskatu ziren guztiak bete. Julio Urquijok,
hizkuntzalaritzaren norabidea hurbiletik jarraitzen baitzuen,
euskararen ikasketa zientifikoaren garapenerako honako hauek
Aldundiei eskatu zizkien: euskal katedrak sortzea, fonetika
esperimentalerako ikertegi bat egitea, euskal hiztegia osatzea eta
Euskal Herriko hizkuntza-atlasa argitaratzea'®.

Eusko Tkaskuntzak Kongresuan ezarritako helburuak zintzo bete
zituen. Agian, horren irla dira Batzorde Iraunkorra osatu zuten
kideak. Arturo Campién ohorezko lehendakari izendatuz gain'’,
hautatuak izan ziren: Lehendakari, Julian Elorza; Lehendakari
orde, Julio Urquijo eta Pierre Broussain; Angel de Apraiz,
idazkari, eta Gregorio Mujika, haren ordezko; Leoncio Urabayen,
diruzain, eta ordezko, Victor Artola. Izan ere, lehenengoa eta
azken biak izan ezik, beste guztiak hizkuntzaren inguruan
arituak ziren. Tkus, Gregorio Mujikak'® agertzen duen kezka:

“;Eta guk, euskaldun gazteak, arnasa eta otsarearen
adifetan gauden euskaldun gazteak, egon bear degu
geldi, ixilik eta besoak gurutzetuta gure izkuntza nola
galtzen dan ikusiaz? [...] Eta zuek, gazteak, euskera
piztu deikezutenak; egun batian jakiten dezutenian
euskera galdu dela ;ez zerate lotsatuko euskaldunak izan
zifatela esaten?”.

Adierazgarria gertatzen da, Mujikak berak, idazkariorde bezala,
agertzen duen kezka gipuzkeraz idatzi behar dituelako
bazkideei zuzendutako zirkularrak. Fuskalkien inguruan sortu
zen eztabaidaren ondoren, erabaki zehatz bat hartu zen:
Mujikak gipuzkeraz idatzitakoaren bi bertsio egingo zirela,
Eleizaldek bizkaierara eta Broussainek lapurterara.

2.1. Hastapenak
2.1.1. Irakaskuntza
Batzorde Iraunkorra, esan bezala, egiten dituen aurreneko

batzarretatik hasten da euskararen inguruan erabakiak hartzen,
ideiak martxan jartzen eta planak garatzen. Lehenetariko bat

Irakaskuntza arloa da, hiru maila bereziz: umeena, gazteena,
euskal unibertsitateari zegokiona eta nagusiena. Azken hauen
arloa hiru esparrutan bana daiteke: euskarazko ikasketekin
lotzen dena, euskarari buruzko hitzaldiekin bigarrena eta,
azkena, beste ikaskuntza arloekin lotzen dena.

L. Eleizalde, I. Kongresuan aurkeztu zuen txosten latz batean,
irakaskuntza sistemaren aurka azaltzen da gogor. Euskal Herrian
500.000 biztanle euskaldun elebakarrak zeudela esan zuen eta
eskoletan gazteleraz baino ez zela erakusten, Iparraldean ere
egoera berdina zutela adieraziz, eta horren ondorioak
umeentzat guztiz kaltegarriak zirela agertuz'®. Horrek
lagunduko zuen xedeetan gai honi garrantzi berezia emateko.
Umeen irakaskuntza euskaraz bultzatzea nahi izan zuten, eta,
horrekin batera, kartilak edo silabarioak argitaratzearen ardura
hartu zuten, haur euskaldunak euskaraz irakurtzen ikasteko.
Hala ere, ez zitzaien lan erraza gertatu eta urte batzuk behar
izan zituzten asmo horiek martxan jartzeko. Neurri batean,
Eusko Tkaskuntzatik at gelditu ziren Bizkaiko Aldundiak eta gero
Gipuzkoakoak zabaldutako “Auzune eskolak”?’. Eskola hauek
gizartean oso lagungarri eta emankor gertatu ziren umeak
eskolatzeko eta aukera handiak eman zituzten bi hizkuntzetan
alfabetatzeko, elebitasunaren bidea zabalduz®'. Edonola ere,
kontutan hartu behar da Eusko Tkaskuntzaren bazkideak izan
zirela hau dena martxan jarri zutenak’?. Bestalde, oroit gaitezen,
orduantxe sortzen hasiak ziren lehenengo ikastolen oinarri
teorikoak Eusko Ikaskuntzak jarri zituela®.

Beste mailako ikasleentzat, euskaraz ikasteko eta alfabetatzeko
eskolak antolatu nahi zituzten hiriburuetan. Bilboko Instituto
Vizcainok euskerazko katedra bat lehiaketara 1888an atera zuen.
R. M. Azkuek irabazi zuen, M. Unamuno eta S. Aranarekin
lehian. 1936 arte katedradun izan zen, nahiz eta, 1920an,
Euskaltzaindiako lehendakaria zela eta, jubilatzea eta pentsio bat
hartzea eskatu zuen**. Nafarroan Lekarotzeko ikastetxean
kaputxinoek sartua zuten euskararen irakaskuntza eta Eusko
Tkaskuntzak babestu zuen Nafarroako Aldundiak Seminarioan
eta Magisteritzako eskolan sortu nahi zituen katedrak garatzen.
Araban Seminarioan Manuel Lekuonak ematen zituen
euskarazko eskolak 1915etik eta han katedra sortzea pentsatu
zuten. Oztopo handiak jaso zituzten, ministroa bera euskara
Gasteizen jartzearen aurka gogor agertu zelarik. Azkenean, bi
urtetako trabak gainditu ondoren, Gasteizko Ateneoan sortu zen
katedra, Lekuona irakasle. Bide horretatik jarraituko du Eusko

Tkaskuntzak erakundeen laguntzaz katedrak zabaltzen, kurtsoak
ematen eta kanpora eramaten ere”. Arlo hau osatzeko eta
irakaskuntza egoki bat egiteko, ezinbestekoa ikusten zuten,
maila honetan ere, euskal liburugintzari ekitea eta lan horri
bidea zabaldu nahi izan zioten’®.

2.1.2. Zabalkuntza

I. Kongresuaren ildotik jarraituz, Gobernu Zentralaren
laguntzaz, Madrilen euskarazko eskola/hitzaldiak emateko
bidea zabaldu nahi zuten eta horretarako R. Menéndez Pidali
gutun bat idatzi zioten laguntza eskatuz. Laster jaso zuten
filologo ospetsuaren erantzuna. Euskarazko katedra bat sortzea
baino, beste ekintza arinago eta herrikoiagoak antolatzea
proposatzen die: hitzaldiak, abestiak, errefrauak, kontuak,
esamesak, e. ab., horrela jende ezjakinen konplizitatea bilatuz,
askoz ere zabalkunde handiagoa emateko aukera zutelarik.

Gehiago proposatzen die oraindik, material horiekin argitalpen
erakargarriagoak egin zitezkeela esanez. “Centro de Estudios
Histéricos” zenak laguntza osoa eskaintzen die eta berak ere
bere burua prest agertzen du nahi duten laguntza emateko.
Kasu eginez, 1919. urtean hasiko dira hain ospe ona izan zuten
Cursos de Metodologia y Alta Cultura izeneko lehenengo ikastaroak
ematen. Hasieratik arrakastatsuak izan zirenez, urtero
antolatzen jarraitu zuten, Bilbo eta Madrileko hirietan ez ezik,
baita beste hirietan eta herrietan ere. Ikasgaiak, euskararen gaia
baztertu gabe, esparru zabala landu zuten eta, neurri on
batean, kongresuen aitzin-ataria bihurtu ziren.

2.1.3. Argitalpenak

Argitaratzeko premian edo arazoekin zeuden liburuak
laguntzea erabaki zen: Ithurryren Euskal Gramatika, Azkueren
Hiztegia, Ahibarroren Geroko gero, Sorrarainen hizkuntza guztien
Katalogoa. Bestalde, beren material propioak ere hasten dira
kaleratzen: Eusko Ikaskuntzaren Deia-Boletin de la Sociedad de Estudios
Vascos buletinaz gain, Metodologia y Alta Culturako ikastaro
arrakastatsuenak; Euskal Herriaren lehen mapa; toponimia
inguruko zenbait liburu argitaratzeko asmoa ere agertzen dute.
Dena den, toponimiaren arloa ez dute bereziki Hizkuntza
Sailean lantzen, “Erri-oituren batzordea” deitzen duten

Antroponimiakoan baizik. Euskaltzaindiaren sorreraren
kudeaketa egiten dutenean batzen dituzten material horiek
Euskaltzaindiari pasatzeko asmoa agertzen dute:

“Beste zenbait lan garrantzitsurekin jarraitzeko,
zorionez hasiak daudenak, “Eusko Ikaskuntza” kargutu
da diru baliakizunez eta Kide den Bilboko “Eusko
Tkasketak” erakundeak, egun gurean bateratua,
transferitu dizkion Toponimiari eta Patronimiari
dagozkien garrantzi handiko funts dokumentalez.
Dokumentazio guzti hori, milaka idazkiz behar bezala
sailkatu eta katalogatuez osatua, gero izango den
hizkuntzaren erakunde berria sortzen denean, bereala

haren esku jarriko da”*’.

Aipatzen diren materialak L. Eleizaldek batu, osatu eta
argitaratzeko prestatu zituen. RIEVen argitaratu ziren 1922tik
gerra hasi zen arte’®.

XIX. mendean euskara unibertsitarioa izatera iritsi zen
hizkuntzalari europearrei esker. Horrekin batera, lan
zientifikoak argitaratzeko, hamar urteko (1886-1896) iraupena
izan zuen Euskera aldizkaria sortu zen K. Hannemann eta Th.
Linschmannen eskutik.

Euskal Herrian, aldiz, ez zen maila horretako aldizkaririk izan
Julio Urquijok, hutsune hori betetzeko, Revista Internacional de Estudios
Vascos, RIEV, 1907an sortu zuen arte”. Maila zientifiko jasoa eman
zion lehen unetik eta, ordutik, euskal filologo eta ikerlariek,
etxekoek nola kanpokoek aukera izan zuten lanak argitaratzeko.
192 lean, aldizkari zientifiko bat behar zuela eta, Eusko
Ikaskuntzari eskaini zion. Hurrengo urtean gauzatu zen aldaketa
eta, Urquijo zuzendari jarraituz 1936ra arte, Eusko Ikaskuntzaren
organo zientifiko bihurtu zen*’. Hasierako mailari eutsi zion eta
Urquijok berak, gainerako kolaborazioez gain, asko aberastu zuen
bere lanekin, euskararen inguruan beste batzuk egiten zituzten
lanen informazioa emanez eta, baita, hain gogoko zituen eta
egoki egin zuen euskal klasikoen obrak berrargitaratuz.

2.1.4. Euskaltzaindiaren sorrera

Hasiak ziren XIX. mendean hainbat ahots, José Pablo Ulibarri,
José Frantzisko Aizkibel, Aita Arana jesuita eta besterik, euskal

akademia eskatzen, baina hurrengo mendera arte ez zen haien
oihartzunik jaso. Saio batzuk tartean egon baziren ere, I.
Kongresua izan zen eskaera hari erantzuna eman behar
zitzaiola eutsi ziona Bizkaiko Aldundiak eramandako
initziatibaz®', lau Aldundiek hartu zituzten erabakien arteko bat
horixe izan zen, Euskaltzaindia sortzea. Eusko Tkaskuntzari
eman zioten hori bideratzeko eta babesteko enkargua. Horrez
gain, erabaki zen Kongresuko Hizkuntza Sailak txosten bat
egitea eta Eusko Tkaskuntzari bidaltzea kudeatu zezan.
Txostena, oinarrizko estatutuekin batera, Bilbon 1918ko
udazkenerako egina zegoen eta Eusko Ikaskuntzari bidali
zitzaion*”. Bigarren bileran, Eusko Ikaskuntzako Batzorde
Iraunkorrak hartu zituen aurrera egiteko erabakiak, eta 2019ko
martxoaren 2-3ko aktan honako hau batzen da:

“Oinatiko Kongresuaren akordio bat betetzeko eta han
finkatu zen txostenarekin bat etorriz erabaki da
Hizkuntzaren Akademia edo erakundea sortzea, honi,
zientzia alderdiari dagozkionetan, autonomia zabal eta
erabatekoa emanez, baina hala nola Sozietateak lagundu
diezaiokeela tutoretza arloan, hala euskal hizkuntzako
ikastaroak ezarriz, nola euskarazko testu liburuak
argitaratuz edo hizkuntzaren zabalkundea edonola
bultzatuz. Nolanahi ere, erabakitzen da Akademiak
Sozietatearekiko filial izakerako erlazioa izan dezala eta
komenigarria dela haren inprimaki eta menbreteetan,
Akademiaren izenaz gain, Sozietatearena ager dadila.
Ekonomiari dagokionez, erabaki da Akademiak jaso
ditzazkeela subentzioak askatasunez Sozietateak har
ditzazkeenetatik aske, eragozten ez duelarik honen
ekarria haren sostenurako hasieran eta aurrerantzean
ere izan ditzan harekin erlazio ekonomikoak”33.

Akademia martxan jartzeko prozedura ere erabaki zen: Eginiko
egitasmoa Aldundiei bidaltzea eta, behin hauek egitasmoa
onartu ondoren, “bideratu dadila eraketa deia Sozietateko
Juntako akademiko kideen aldetik, eta orduan izango da
Sozietatearen eta Akademiaren arteko erlazioak finkatzeko
unea”**. Egitasmoarekin batera, bidali behar zen aurkezpen
idazkia prestatzeko enkargua, Hizkuntza Saileko ordezkari zen
Luis de Eleizalderi eman zitzaion, eta arin idatzi bide zuen,
buletin berean argitaratu baitzen: “Euskaltzaindia. Gizarteak
Diputazioei aurkeztutako idazkia”. Hartan, Euskaltzaindia
sortzeko arrazoiak ematen dira, zein helburu izango zituen eta

baita zein sail ere. Azken hauek bi, hain zuzen: bata,
hizkuntzaren ikerketara zuzendua, eta Jagon saila, bestea,
euskararen babeserako eta zabalkuntzarako®®.

Irailaren 6an, Jarraipen Batzordeak egindako batzarrean
Aldundien onarpena jasoa zela jakitera eman ondoren,
Euskaltzaindia sortzeko bidea irekia zegoela adierazi zen. Beraz,
Lehendakariak eta Idazkariak deialdia irailaren 21erako finkatu
zuten. Bide batez, hasierako batzarretan sortuko diren gastuei
Eusko Ikaskuntzak aurre egingo zien, eta aurrerantzerako,
martxoko batzarrean finkatutakoaren harremanari eutsiz, Eusko
Ikaskuntzak urteko diru-laguntza Euskaltzaindiari pasatuko
zion erabakia hartua gelditu zen®¢.

Antolatu bezala, Euskaltzaindia sortzeko batzarra Gipuzkoako
Aldundian egin zen 1919ko irailaren 21ean. Deituak izan ziren,
egin zen txostenaren arabera, Akademiako kide izan behar ziren
pertsonak eta ordezkatuak izan behar ziren erakundeak. R. M.
de Azkue, Arturo Campioén, Luis de Eleizalde eta Julio Urquijo
akademikoak izan ziren de facto. Hauek eta aldizkarien eta
erakundeen ordezkaritza zutenek hautatu zituzten gainerakoak:
Txomin Agirre, Pierre Broussain, M. I'’Abbé Adéma, Ramén
Inzagaray, Jose Agerre, Juan Bautista Eguzquiza, A. Raimundo
Olabide eta A. Pierre Lhande. Euskaltzaindiak egindako
hurrengo batzarrean, urriaren 5ean, Adémak uzten zuela
adierazi zen eta haren ordez Landerreche izan zen izendatua.
Bertan, beste antolakuntzaren inguruko xehetasunak finkatuz
gain, karguak banatu ziren eta Euskaltzaindia Eusko
Ikaskuntzaren filiala izango zela berretsi zen* .

Urriaren 29an, Donostiako alkatea, Aldundiko ordezkariekin
batera, euskaltzainek, meza entzun ondoren, hirugarren
batzarra egin zuten. Batzar horretan eta azaroaren 13koan,
Ohorezko euskaltzainak izendatuak izan ziren: Schuchardt,
Uhlenbeck. Vinson eta Orkaiztegui. Kanpoko urgazleak: Gavel,
Saroiandy, Darricarrere, Menéndez Pidal, Spencer, Dogson,
Winckler, Urtel, Lischman eta Ledn. Eta bertako urgazleak,
Euskal Herrikoak alegia, 37 orotara®.

Azkenik, bai Euskaltzaindiak nola Eusko Ikaskuntzak,
Euskaltzaindia erakundea eta honen izena zeinek sortuak ziren
garbi utzi zuten. Euskaltzaindiak bere batzarraren ondoren batu
zuen aktan “Eusko-Tkaskuntzaren erabagia” izenburuaz
idazkariak honela agertzen du:

“Urrengo Deya'n ipifiiko dogu “Eusko-Ikaskuntza”ren
Buru-Batzarrak juan dan illaren amalauan batuta artu
daun erabagia “Euskaltzaindia”ren asmoen gaif.

Esan eban Eleizalde jaunak “Eusko-Ikaskuntza”ri
eskerrak egin zala “Euskaltzaindia”; izena be berak
ipinitakua artu ebala, eta berak nai ebala erregutu be on
“Euskaltzaindia”k jartzen daben idazkeria ontzat artu zei.
Danak erantzun eben baietz, ta euskal idazkeriaren aldez
alaxe erabagi eben”*.

Euskaltzaindia sortu eta hurrengo urterako kaleratua zegoen
Euskera aldizkaria, buletin ofizial bezala, beren batzarretako
aktak eta, bide batez, ikerlanak ere argitaratzeko. Bestalde, aho
batez eskatzen zen euskararen batasunari ere erantzun behar
zitzaiola. Ez zen garairik errazena horretarako, iritzi ezberdinak
zirelako nagusi bai kanpoan, bai euskaltzainen artean ere.
Batasun ortografikoa laster erabaki zen, 1896. urtean S. Aranak
zabaldutako bideari jarraituz. Alabaina, horretan ere ez zen
adostasunik, Azkue bera dela adibide adierazgarriena, bai
ortografia finkatzeko bai euskalki batu bat proposatzeko lan
bereziak idatziz. 1920. urtean, euskaltzainen enkarguz A.
Campion eta P Broussainek egindako txostena aurkeztu zen,
baina ez zuen arrakastarik izan*’. Aipatzekoa da 192 lean
hartzen den erabakia: gramatika batua egiteko xedearekin,
oinarrizko arau batzuk ezarri behar zirela eta lurralde guztietan
Erizkizundi Irukoitza deitzen zen galdekizuna jaso behar zela.
Euskalkien ezaugarrien bilketan —maila morfosintaktiko eta
lexikoan— egin izan den lehenengo kanpo lan sistematizatua
izan zen. Zeukan xedea, gramatika arautu bat egitearena, bete
ez bazen ere, interesgarriak dira bildu ziren testigantzak*'.
Gerrarekin denak erabat moztuak gelditu ziren.

Edonola ere, Euskaltzaindiaren gerra aurreko garaia oso
emankorra izan zen eta dimentsio berri bat eman zion euskarari.

2.1.5. Kongresuak

Eusko Ikaskuntzarentzat kongresuak dira egiten duen lanaren
ispilu eta aurrera egitean argia ematen dioten izar distiratsuak.
Sei ospatu ziren 1918ko lehenengotik 1934raino, denak zein
baino zein arrakastatsuagoak nahiz zientzia mailan nahiz
gizartean lortzen zuten oihartzunean. Zazpigarrena, 193 6ko
irailean Lizarran ospatzeko prest zegoena, gerrak zapuztu zuen.

Hizkuntzari dagokionez, beren beregi bat bera eskaintzen ez
bazaio ere, lehenengo hirurak interesgarriak dira eta haien
ekarria garrantzitsua. Lehenengoan, 1918koan, goian aipatu
den bezala, egon ziren zazpi taldeetatik bat hizkuntzari
zuzendu zitzaion. J. Urquijo euskal ikasketen egoeraz mintzatu
zen; Luis Eleizalde euskara errekuperatzeko metodologiaz; A.
Olabide lexikologiaz eta lexikografiaz eta R. M. Azkue
tonetikaz. Euskararen kanpo historiari dagokionez,
interesgarria izan zen irakaskuntzaren arloari begira egin zen
lana ere. Euskararen egoera zein zen eta hizkuntza suspertzeko
umeek behar zuten formakuntza serioski aztertu ziren.
Bigarren Kongresuak, Irufiea 1920, giza-ekonomiarekin batera,
hezkuntzaren esparrua garatu zuen. Gauza interesgarri asko
azaldu ziren eta nabarmentzekoa da Eleizalderen txostena
“Lehen-mailako irakaskuntza euskal hizkuntzako lurraldeetan”.

Hirugarrena, Gernika 1922, Hizkuntzari eta Irakaskuntzari
zuzendua izan zen osorik. Okasio honetan, Urquijoren desiua
betez, kanpotik etorritako hainbat izen handiko hizkuntzalarik
parte hartu zuen: Uhlenbeck, Meyer-Liibke, Saroiandy, Leon,
Gavel, Urtel, Lacombe. Espainako adituenak ere han zeuden:
Menézdez Pidal, Navarro Tomas, Amado Alonso. Irakurri ziren
21 txostenetatik, 13 hizkuntzari eta euskarari buruzkoak izan
ziren. Gai ugari eta ikuspuntu ezberdinetatik aurkeztuak:
hizkuntzalaritza historikoa, deskriptiboa, esperimentala.
Hizkuntzaren arlo guztiak maisutasunez aztertu ziren, batzuk
erreferente bihurtu direnak. Irakaskuntza mailan, behekotik
hasita gorainokoenak —euskal unibertsitatea aho batez
erreibindikatua izan zen kongresu hartan— aztertu ziren.

Ezinezkoa da hemen Hizkuntza sailak hirugarren kongresuan
aurkeztu zituen 23 puntuen ondorioak laburbiltzea. Denak
garrantzitsuak izan baziren ere, esan daiteke euskararen
normalizazio mailan zenbait zutabe nagusi ipini zirela. Hona
batzuk: irakaskuntzaren autonomia eskatu bidenabar,
irakaskuntza mailan euskararen presentzia hegoaldeko
herrietan, lurraldeen arabera, aldarrikatu zen; herri
euskaldunei, Euskaltzaindiak emandako akreditazioarekin,
mediku eta idazkari euskaldunak hartzeko gomendioa luzatzen
zitzaien; halaber, izendatzen ziren notarioak ere, prozedura
berdinez, euskaldunak izatea Estatuari eskatzen zitzaion;
toponimia euskalduna, grafiak barne, erabiltzea eskatzen zen;
lurralde guztietako gotzainak euskaldunak izatea eta apezek
euskara erabiltzea beren pastoraltzako ofizioetan eskatzen zen;

era berean, dotrina eta testu erlijiosoak, euskalkien arteko

hurbilketa eta bateraketa egitea Euskaltzaindiari eskatu zitzaion.

Azkenik, kongresu honetan lehenengoko Sail kopurua 8tik
23raino gehitu zen. Edonola ere, Hizkuntza arloak ez zuen
inolako aldaketarik izan hasieratik sortua bait zegoen.
Oraingoan, ordezkariak izendatu ziren*”.

Aipatzekoa, kongresuaren bukaeran, Julian Elorzak, Eusko
TIkaskuntzaren lehendakari eta Gipuzkoako Aldundiko buru
zenak, esandako hitzak:

“Euskerarekin zer-ikusia duten gaietan, erabaki sendo-
sendo, indartsu bat artu degu: geroz ta geigo maite ta
geroz ta geigo zabaltzea Euskera, gure ustez, ez da etxe-
barruan bakarrik erabili bear degun izkera; ez da senide
artean bakarrik erdi-izkutuan itzegitekoa. Zabalera,
argitara, guzioen begien aurrera atera nai degu.
Euskera, gure mamia, gure odola, gure bizia bezelaxe
da, ta ala dalako ilunpe ta izkututik atera ta argiz beteta
alde guztietan ikusi nai degu”*.

2.2. 1930era arteko bilakabidea

Puntu honetara iritsita, ezinbestekoa da gogoratzea Primo de
Riverak 1923ko irailaren 13an eman zuen kolpe militarra, eta,
hori baliatuz, Alfonso XIII Erregeak diktadura inposatu zuen,
1930 arte iraun zuena. Bi aldi edo epe bereizten dira diktadura
horretan, lehenbizikoa, 192 5erainokoa, bereziki gogorra,
euskarak eraso eta ondorio latzak jasan zituena. Bigarrenean,
euskararen aldeko lana, aski arin, indarra hartzen joan zen.

Hirugarren Kongresuak Euskal Herrian izan zuen eragin bizia
galdu egin zen. Kolpe handia euskarak hartu zuena, baina
handiena irakaskuntzak jasan zuena izan zen, biak Eusko
Tkaskuntzaren izar estimagarrienak eta errekurtsorik gehien
hartu zituztenak.

2.2.1. Erasoak

Aldaketak laster hasi ziren sumatzen. Egoera zein zen garbi
uzteko, kolpea eman eta hilabetera, Errege Agindu batek

(1923/10/18) Estaduko hizkuntza ofiziala gaztelania zela
deklaratu zuen eta agintariek ekitaldi ofizialetan erabili behar
zuten hizkuntza bakarra. Jarraian, eskolen txanda hartuz:
irakaskuntza guztia gazteleraz eman behar zela agintzen zen eta
horren jarraipena inspektoreei ezartzen zitzaien, maisuen
suspentsioa erabakitzeko indarra ematen zitzaielarik (ED
1924/2/12). Horrela jarraituko dute, dekretuak tarteko,
gazteleraz idatzita ez zeuden liburuak irakaskuntzatik
erretiratzen**. Hain ahalegin handiekin eskoletan sartua zen
euskarazko irakaskuntza erabat kaltetu zen eta ipini ziren
baliabideak ere galdu egin ziren. Horrela, Bilboko Magisteritza
eskolan ematen zen euskarazko gaia kendu behar izan zen eta
Katedra debekatuak gelditu ziren*.

Dena den, aurretik ere hasiak ziren euskararen aurkako erasoak.
Bizkaiko Aldunditik, besteak beste, euskal irakaskuntza
oztopatzen*. Esanguratsua da, kolpe militarra baino hiru
hilabete lehenago, Landetaren eskaria:

“... Bizkaiko zenbait auzune eskola bisitatu nituen, non
Euskal testuak erretiratuak izan diren, horien ordez
gaztelaniazko klasikoen atalak, ikasleek tutik ere
ulertzen ez zituztenak, kopiatuz. Beraz, ezin
beharrezkoago gertatzen zen ikasleei euskarazko testuak
eskuratzea, horrela, eskolan ez bada ere, euren etxeetan
haiek irakurtzen ihardun ahal daitezen”*’.

Lurralde honetako erakundeak, Bizkaikoak alegia, aitzindariak
izan zirenak euskararen erabilera bermatzen, giro berrian,
Aldundiko buruekin batera, beste agintari batzuk ere prest
daude euskara lekutzen laguntzeko, irakaskuntzatik eta beste
arloetatik ere: liburuen argitalpenetatik, aldizkarietatik,
egunkarietatik e.ab. “Aginte militarren eta elizakoenetik
euskarari buruzko hartu diren erabakiak direla eta, Eusko
Tkaskuntzak ezingo du mutu gelditu” dio A. Bernardino de
Estellak erakunde honi bidaltzen dion gutunean*®. Hartu
beharko diren jarreren aurrean, ez dago Eusko Ikaskuntzaren
agintarien artean batasunik. Esaterako, euskara hitz egiten zen
lurraldeetan, irakaskuntza elebidunaren inguruan Landetak
idatzitako txosten laburra ‘Directorio Militar’ delakoari
bidaltzea eskatzen da. Baina aurka daudenen ahotsak indar
gehiago dute eta idazki horrek ez du aurrera egiten, horren
ordez, Gasteizen itxi den euskal katedraren inguruko mozio
bigun bat bidaltzen da*’. Laugarren kongresua, 1926,

autozentsuraz gaia Euskal Herriko autonomiagatik,
“Orientabidea eta Lanbide Heziketa”ra aldatu zen eta euskarari
eta euskal gaiei ez zitzaien tokirik utzi.

2.2.2. Erresistentzia garaia

Eusko Ikaskuntzak hurrengo urteetan jarraitu egin zuen
errebindikazioen artean eskoletako elebiduntasuna eskatzen.
Baztertuak izan ziren katedrak berreskuratu ziren eta indarra
hartu zuten. Madrileko Ateneoan, 1925ean, hasi ziren eskolak
eta hitzaldiak ematen. Itxi zen Gasteizko katedra ere martxan
jartzeko, Artes y Oficiosen bilatu zen tokia. Alabaina, eskola
horrek ministeritzatik hartzen zuen dirulaguntza galtzeko
mehatxua jaso zuen. Eusko Ikaskuntzak bidali zuen idazki
sutsuak ez zuen aldeko erantzunik izan*®. Hala ere, Garibay
Akademian aurkitzen dute eskolak emateko tokia. Ez ziren
batere gaizki joan eta hiru mailetako eskolak eman behar izaten
zituzten. Azkenean, Akademiaren espazioa txikiegia gelditu
zitzaienez, 130 ikasleak berriro Artes y Oficioseko eskolara
itzuli ziren. Bartzelonako katedrak ere lau urteko hutsunea izan
zuen, 1923an Miguel de Alzo kaputxinoak “Solar Vasco-
Navarro”n hasi zituen euskarazko eskolek ez zutelako aurrera
egin®'. 1928an berreskuratu ziren, oraingoan Ateneoan. M.
Lekuonaz gain, beste bi irakasle hartu behar izan zituzten®?.
Eusko ITkaskuntzaren laguntzaz Bizkaian, Larreako karmelitak,
eta Nafarroan, Lekarozko kaputxinoak, eskolak euskaraz
ematen zituzten. Azken honetan, arrakastaren adierazgarri gisa,
1929-30 ikasturtean, Eusko Ikaskuntzarekin batera ospatu zen
Euskararen Festan 160 ikaslek jaso zituzten sariak®’.

Aurreko urteetako erritmo bizia moteldu arren, antolatzen
ziren aktibitateekin jarraitzen da. RIEV aldizkariak berdin
jarraitzen du, bere maila zientifiko gorenari eutsiz. Segida
ematen zaie euskara hutsean antolatzen ziren Herri Hitzaldiei.
Bestalde, Espainiako nola atzerriko hizkuntz eta kultur-
erakunde akademikoekin jarraitzen dute harremanetan,
eskatzen den laguntza elkarri eskainiz. Oro har, lan gehiegia
behar ez zuten ekitaldiak antolatzen ziren. Urteurren
ospaketak, esaterako, herrian harrera ona izaten zuten eta
hainbat egin ziren. Euskararen ingurukoen artean pare bat
gogoangarriak, Eusko Ikaskuntzak berak Iztuetari eskaini ziona
edo, beste erakunde batzuekin batera, Larrramendiri eskaini
zitzaizkion Omenaldia eta Astea.

2.2.3. Gizartearen iraultza: erakundeen sormena

“Hizkuntzari dagokion denak interes handia sortzen
duela zalantzarik ez dago; gizartea ohartzen da hauxe
dela herriaren arazorik gaitzena, Zumarragan ikusi zen
bezala, zenbait gazteren deiari euskaltzale adoretsuen

giza kopuru ikaragarriak erantzuten”**.

Elorzaren hitz hauek ondo agertzen dute nola sortu zen, bat-
batean eta ustekabean, euskararen aldeko herri mugimendua.
Agian, horren arrazoia izan daiteke gizarteak urte horietan
bizi izan zuen euskararen aurkako erreakzioa. Baina, neurri
on batean, sortzen diren talde berriek, Eusko Ikaskuntzak
nola Euskaltzaindiak euskararen inguruan egiten dutena
indartu eta eraberritu nahi dute eta erakunde eraginkor eta
malguen bitartez, ideologia politikoetatik at, euskararen alde
gogor ekiteko prest daude. Talde horien sortzaileak euskal
kulturaren eta Eusko Ikaskuntzaren inguruan mugitzen
direnak dira, eta duten helburua: euskara erakutsi, sustatu eta
zabaldu.

Kronologikoki lehenengoa Nafarroan sortzen da, Euskeraren
Adiskideak, 1925ean. Sortzaile nagusia Arturo Campion izan
zen. Hurrengo urtean, Gipuzkoan, Euskaltzaleak elkartea, Eusko
Tkaskuntza eta Fuskal-Esnalearen eskutik sortu zena®®.
Azkenik, 1928an, Arabako Eusko Ikaskuntzaren ordezkaritzak
“Baraibar” saila sortzen du. Helburua: Arabako euskal
herrietan euskararen alde lana gogor egitea euskara
mantendu zedin®®.

Urte horretan, Eusko Tkaskuntzak antolatu zuen batzar batera
gomitatu zituen euskararen sustapenerako sortuak zeuden
erakundeak®’. Batzar horretan, Federacién de Accion Popular
Euskerista/Euskal Elkarte Bazpatza (FAPE) sortu zuten®®.
Erabaki zen arabera, erakunde berri honek Eusko Tkaskuntzaren
inguruan elkartzen zituen beste guztiak, bakoitzak bere
autonomia gordez eta bere baliabide propioak bermatuz,
finantzaketa barne. Batzarrean bertan finkatu ziren elkarte
berriaren funtzionamenduko oinarriak Eusko Ikaskuntzaren
Batzorde Iraunkorrean osatu eta onartu ziren, babesa eta
finantzaketa bere kontu hartuz. Erakunde berriaren
batzordearen konposizioa eratu zen: erakunde bakoitzeko
ordezkari bat eta lehendakaria Eusko Tkaskuntzako
batzordekide bat. Kargu honetarako, hasieratik erakunde berria

sortzeko atzetik ibili zena, Bonifacio Echegaray, hautatu zen.
Egoitza Eusko ITkaskuntzarenean jarri zen eta hasieratik
eurentzat lana egingo zuen langile berri bat ezarri zen®’.
Aurrerago, 1934an, izena aldatu zioten Euskal-Bazkunen
Alkartasuna ipiniz®°.

Ordutik, elkarte berri horrekin, euskarak beste aire bat hartzen
du gizartean. Gazte sutsuen indarrez, ekitaldi herrikoiak
sustatzen dituzte: euskarazko idazkiak egunkarietan, euskal
liburuen banaketak, udako ikastaroetan egiten zituzten
euskarazko azterketak, Euskararen Egunen antolaketak eta
Euskal Herriko lurralde guztietan prestatzen diren euskararen
inguruko herri bestak®'. Oinarri bikaina 1930tik aurrera
datorren garai loretsua zabaltzeko.

2.3.1936ra arteko ekintzak

1930etik gerra sortu arte euskararen inguruan egin ziren lanak
biltzea oso luzea litzateke. Urte haietan bazirudien euskararen
historia osoan egin ez zena dena batera egin nahi zela. Eusko
Tkaskuntzak partaidetza handia izan zuen euskararen aldeko
eginkizunetan. Askotan ekitaldien antolatzaile eta
errebindikazioen eusle, eta beti laguntzaile.

Bartzelonan, Ateneoko euskarazko eskolez gain, han zuen
delegazioak Unibertsitatean, 1930eko azaroan, euskararen
katedra zabaldu zuen, bi ikastarokin: bat hizkuntzakoa eta
bestea euskara eta erromantzearen harremanen ingurukoa.
Eskola Odon Apraizek hasi zuen, eta 1934tik aurrera Angel
Apraizek jarraitu zuen. Madrileko Filosofia eta Letren
fakultatean beste katedra unibertsitario bat sortu zen, ordurako
Madrilen bizi zen Odon Apraizek hartu zuena.®

2.3.1. Kongresuak eta ikastaroak

Garai honetan bi kongresu ospatu ziren eta hirugarrena, esan
bezala, gerrarengatik bertan behera utzi behar izan zen.
Lehenengoa, hasierakotik bosgarrena, 1930ean Bergaran
ospatu zen “Euskal Arte Errikoia” gaiarekin. M. Lekuona, Azkue
eta A. Donostiaren olerkien, herri sineskerien eta abestien
inguruko hitzaldiak kenduta, euskararekin zuzen lotzen ziren
gairik ez zen egon. Hala ere, Ume Euskaldunaren Eguna;

Emakumeen Omenaldia Fuskarari; Euskararen Eguna ekitaldiak
ospatu ziren. Hona kongresuaren kronika egin zuen batek, nola
deskribatzen zuen Bergaran zegoen giroa:

“Batzarkideai ongi etorririk egokiena egin nahiz,
zoritxarrez kutxa zarrean gordeta, pipiaren mende euki
oi dugun euskal jazkera apafiena jantzi du [Bergarak]:
euskera dario leio ta balkoi guzitatik, euskera saletxe
iragarkietan, euskera ezpain geienetatik. “Euskera, beti
erri onetako izkera” dio leio batek”®3.

Urteroko udako ikastaroak, 1927tik 193 5eraino, Donostian
antolatzen ziren, zenbaitetan, Bergara, Bilbo, Irufiea edo
Gasteiz bezalako lurraldetara zabalduz, eta maiz Iparraldera
txangoak ere antolatzen ziren. Aipagarria, Donostian,
1935ean, Hizkuntza, Literatura, Historia eta Euskal kirola
gaien inguruan egin zena. A. Irigarayk, J. M. Barandiaranek, B.
Echegarayk, J. M. Leizaolak, J. Gorostiagak parte hartu zuten,
besteak beste.

2.3.2. Buskara ofizialtzeko bidean

Laburki bada ere, ekarri nahi da 193 1ko ekainaren 14an
Lizarran, Euskal Udalen 1go. Batzarreko Euskal Estatutua,
Lizarrako Estatutua izenaz ezagutzen dena, jatorriz Euskal Estatuko
Estatutu Nagusia: Sozietatearen Aurreproicktua, Eusko Ikaskuntzak
idatzia. Aipaturiko Batzarrean Alkateen aurrean aurkeztua eta
aldaketa gutxi batzuekin onartua. 5. Tituluak, Hizkuntza
izenburupean, horrela zioen:

“16. art. Euskaldunen hizkuntza nazionala euskara da.
Bera izango da ofizial bezala onetsia gaztelaniaren
baldintza berdinetan.

17. art. Lurralde euskaldunetan irakaskuntzarako
hizkuntza bezala, euskara erabiliko da, gaztelania
ikasgaia izango delarik irakats maila guztietan;
gaztelania hizkuntzako lurraldeetan, ordea, irakaskuntza
hizkuntza horretan izango da, euskara ikasiko delarik
irakats maila guztietan.

Lehenengoetan lan egiten duten funtzionario denek,
hala administraritzako nola epaitegietakoek, euskaraz
jakin beharko dute.

Aldundi bakoitzak xedatuko ditu, artikulu honen
ondorioei dagokienez, lurralde euskaldunak™®*.

Euskararen estatusaren historian lehenengo aldia zen testu
artikulatu batean biltzen zela. Une hartan, 700.000 biztanle
euskaldunen hizkuntza bakarra babesteko zorian jartzen zen®.

Bestalde, garai hartan kokatzen dira ere, irakaskuntza eta
udaletxeetako funtzionarioak besteak beste, euskararen
ezagutza maila egiaztatze beharrari erantzuteko, Eusko
Tkaskuntzaren udako ikastaroetan egiten ziren azterketak®.

2.3.3. Argitalpenak

Eskoletarako argitalpenen arloko iniziatibak ez ziren gutxi,
baina ez aski euskararen eta euskal irakaskuntzaren
beharrizanei aurre egiteko®’. Eusko Ikaskuntzak bere
prioritateen artean euskarazko eskola-liburugintza sustatzea eta
laguntzea zuen. Horren adierazgarri da argitaratzeko eskaintzen
zuen dirua. Esaterako, 193 1rako aurrekontuan 5.000 pezeta
ezartzen ditu horretarako, baina urte berean eta zegoen
eskariari aurre egiteko 8.000raino igo zuen®®.

Eusko Tkaskuntzako Lehen Irakaskuntzako Komisioak 193 1n
argitaratu zituen: P. Iturriozen Txomin ikasle, bizkaieraz eta
gipuzkeraz eginak; Umearen laguna eta Martin Txilibitu, biak I.
Lopez Mendizabalenak®. Aurretik, Bernardo Estornesek Sabin
Euskalduna (1931) idatzi zuen’®. I. Lopez Mendizabalek, aho
batez eskaka ari ziren Xabiertxo liburuaren edizio berri bat
paratu zuen, hau ere, bi euskalkietan emana, bizkaieraz eta
gipuzkeraz, 1932an’".

Interesgarria gertatzen da Ariztimunoren lana. Erronkariera
zegoen egoeratik ateratzeko, Izaban eta Uztarrotzen haur-
eskola bana zabaltzeko lanetan ibili zen. Horrez gain,
erronkarieraz elkarrizketako eskuliburu bat prestatzen aritu zen
eta Erronkarin eta Zaraitzun banatzeko euskal orriak
prestatzeko asmoa ere ibili zuen’?.

M. Lekuonaren zuzendaritzapean, Euskaltzaindiaren Laguntzaileak
taldekoek euskararen mapa egiteko eta argitaratzeko egitasmoa
zuten’’. Interesa sortu zuen eta nahi zen egin, besteak beste,
eskoletan ikasmaterial gisa zabaltzeko.

2.3.4. Elizaren jarrera

Kontutan hartuz zein errotua zegoen Eliza garai honetako
gizartean, oso garrantzitsua gertatzen da haren jarrera
euskararen erabilerari dagokionez. Euskararen alde egiten
zutenak ez ziren elizaren agintariak, iniziatibak eta ekintzak
beste bide batetik joaten ziren, bakarka edo taldean, baina
gutxitan goitik bultzaturik.

Bizkaiako Jaungoiko-zale bazkunak, Gipuzkoara ere zabaldu
zena, indar handia zuen eta ekitaldi asko egiten zituen elizari
zegozkion jardunetan euskara erabiltzeko eta baita suspertzeko
ere. Dotrina euskaraz emateaz gain, dotrinaren azterketak ere
euskaraz egin zitezen haren batzarretara ordezkari bat joaten
zen, apeza eta idazlea zen Juan Bautista Eguzkitza gehienetan.
Erasoak ere izan zituzten, esaterako, 193 5ean debekua jaso
zuten Dotrinaren ohizko azterketak Zornotzan egiteko,
argitalpenetara ere debekua zabalduz’*. Hauek eta gehiago ere
etorriko zirenen aurrekariak ziren.

Mateo Mugika gipuzkoarra, euskalduna eta Eusko Ikaskuntzako
bazkidea zena’®, 1922tik 1928an Gasteiza joan arte, Irufieko
gotzain izan zen’¢. Euskararekiko jarrera aktiboa eta baikorra
izan zuen eta urratsak eman zituen: 1925ean euskaraz atera
zuen pastoral bat; Seminarioan seminaristen plangintza
didaktikoan euskal formazioa sartu zuen (1926); haren
enkarguz, D. de Inzak Kristau Ikasbidea (1927) argitaratu zuen.
Baina Huelvatik etorri zen hurrengoarekin gauzak okertu egin
ziren alde baino aurka gehiago egin zuelako. Euskal Adiskideen
Elkartearen inguruan mugitzen ziren apez eta erlijiosoak
hainbat ziren, baina goitik ez zuten laguntzarik jasotzen.
Birritan eskatu zuen Eusko Ikaskuntzak herri euskaldunetara
apez euskaldunak bidaltzea. Bigarrenean, lehendakaria bera
pertsonalki, Elkarteko kideez lagundurik, Gotzainari eskatzera
joan zitzaion. Ez zen deus lortu. Batzorde Iraunkorrak gerra
aurretik egin zuen azken batzarrean, A. Irigarayren eskariz
hartu zen akordioa, Irunieko gotzain berri bezala Marcelino
Olaechea zoriontzeko eta, euskalduna izaki, euskararen
inguruko aurreko gatazkak konponduko zituen itxaropena
agertzeko’’.

Adierazgarria izan zen A. Irigarayk, herriz herriko informazioa
batu ondoren, prestatu zuen txostena. Bertan, euskaraz baizik
egiten ez zen herritan apez erdaldunak bidaltzen zirela eta,

ondorioz, elizkizun guztiak, dotrinaren irakaskuntza barne,
gazteleraz ematen zirela agertzen zuen’®.

Araban, mende hasieratik, J. Cadena y Eleta gotzaiak izan zuen
jarreraz giro txarra zegoen’’. 1928tik aurrera, Mugikarekin,
gauzak ez ziren asko aldatu eta Fusko Ikaskuntzak birritan
egindako eskaria, parrokia-eskoletan ezarri ziren irizpide
elebidunak gordetzea, ez zuen kontutan hartu. Bestalde,
Araban, 1932ko abenduan hasita, euskara loratzeko lurralde
hartan, 26ko apez taldea sortu zen eta beste lurraldetako 53
batu zitzaizkien. Lortutakoarekin poza zuten eta metodo eta
ekintza berriak lantzeko asmoa agertzen zuten®’.

2.3.5. Euskararen eguna

Euskaltzaleak taldea talde dinamiko eta imaginatiboari “Egunak”
ipintzea otu zitzaien: “Ume euskaldunaren Eguna”, “Olerki
euskaldunaren Eguna” eta abarren artean “Euskeraren Eguna”.
1930aren aurretik Gipuzkoan antolatzen ziren eta arrakasta
handia izan zuten Arrasaten, Zumarragan, Bergaran, Seguran.
Beste herrialdetan, EBAk antolatuz: 1927an Donibane Garazin;
distira berezia izan zuen 1930ean Iruniekoak. 193 1koa Altsasun
antolatzea egoki iruditu zitzaien®'. Hala ere, Elkarteko
lehendakariak, Echegarayk, uste zuenez “Altsasun eta inguruetan
jaso ziren zantzuen arabera, ez zirudien susmoek ekintza han eta
orain egitea aholkatzen zutenik”®?. Ondarroan, Txomin Agirreri
eskaini behar zitzaion omenaldiarekin batera egiteko utzi zen.

1934koa Araban egitea egoki izango zela eta Laudio hautatu
zen. Pentsatu zuten aldi berean, hautaketa horri aukera gehiago
emateko, irailean Bilbon ospatu behar zen VI. Kongresuaren
ondoren izango zenez, Laudio Bilbotik hurbil gelditzen zela
eta, jendea besta eta euskal giroa gozatzera gustura joango zela.
Eusko Ikaskuntzari laguntza eskatzeko asmoa agertu zuten®.
Dena prest zutenean, gobernuaren debekuz ezin izan zen
ospatu. Berdin gertatu zen 193 5ean. Eta ezinezkoa izan zen
1936ko irailerako Baranbion antolatua zutenarekin.

3. Errepresio urteak

Tkusi den loraldiaren garaiak beste iraun zuten gerraren
ondoren euskarari jausi zitzaizkion burdin eta suzko urteek.

Gogorrak haiek, aurretik gogoz eta kemenez lortu zen dena
galerazi eta errotik ateraz: euskara eskoletatik erabat kendu,
ikastolak itxi, argitalpenak debekatu, euskaraz publikoan egitea
zigortu, etxeetan izan zitezkeen idazki eta liburuak entregarazi
mehatxupean, e. ab. luzea®. Elizkizunetatik ere baztertua izan
zen eta zenbait apaizek, sermoia euskaraz egiteagatik, zigorrak
eta isunak jasan zituzten. Aurretik nabarmendu ziren
euskaltzale eta abertzaleak erbestera alde egin behar izan zuten,
tusilatuak izatetik ihes egin nahi bazuten®®, beste aunitzen
artean bi baino ez aipatzearren, “Aitzol”, J. Ariztimufio, eta
“Lauaxeta”, E. Urkiaga, izan ziren bezala. Eta hoberenean,
urteetako kartzela. Ulergarria da, beraz, jasanezina zen giro
hartan, Eusko Ikaskuntzaren isilaldia.

Gerra garaian euskararen historiari orri berezi bat zabaldu
zitzaion, sortu berria zen Eusko Jaurlaritzaren eskutik, Estatuto
de Autonomia del Pais Vasco indarrean jarri zenean®®. Beste
aitorpenen artean, euskara, gaztelera bezala, Euskal Herriko
hizkuntza ofizial ezarri zen. Epe laburrean iraun bazuen ere,
1937ko ekainean Bilbo jausi zen arte, Eusko Jaurlaritzak
agintea zuen lurraldeetan, Bizkaian, Arabako iparraldeko
lurraldeetan eta Gipuzkoako mendebaleko Eibar eta Elgetan,
estatus berriari zegokion maila guztietan garapena izan zuen.
Irakaskuntzan, agindu ofizialetan, elizkizunetan, e. ab. Horrez
gain, Eguna sortu zen, lehenengo euskal egunkaria, 1937ko
hasieratik ekainera arte egunero argitaratu zena. Laster
berreskuratuko zen itxaropenaz itxi zen. Inork ez zuen usteko
berrogei urtetik gora iraungo zuela itxierak. Bitartean,

194 1ean, Eusko Kontseilu Nazionala sortu zen erakundearen
itzalpean, M. Irujok idatzi zuen Konstituzio-Proiektuan euskara
hizkuntza nazionala zela adierazten zen®.

3.1. Euskara Iparraldean eta munduan:
argitalpenak

Urte hajetan euskarak izan zituen arnasa-guneak erbestera
alde egin zuten euskaltzaleei esker agertu ziren. Iparraldean,
Barandiaranen eskutik, Institut Basque de Recherches —
Gernika sortu zen sei ataletan banandua, horietako bat
hizkuntzari zuzendua. Erakundearen aldizkaria, Ikuska, egiten
ziren lan zientifikoak argitaratzeko. Euskararen aldetik, ahozko
literaturaren ingurukoak eta lexikografiakoak izan ziren
argitaratu ziren lanak. Bestalde, 1948an, Baionan, Eusko

Ikaskuntzaren itzalpean eta haren hedapen gisa, Société
Internationale d’Etudes Basques eta EuskoYakintza aldizkaria
sortu ziren. Lagungarri gertatu ziren elkarte berriak, urte
horretan antolatu zen Eusko Ikaskuntzaren Kongresuan
parte hartze garrantzitsua izan baitzuten, hori, geroko lana
ahantzi gabe.

Urte haietan euskaldunek elkarrekin komunikatzeko zuten
beharrari erantzuteko argitalpen ugari sortu zen. Ez daitezke
hona argitaratu ziren denak ekarri, iraupen laburra izan zuten
gehienak, eta, askotan, euskarari ez zitzaion toki handirik
ematen, ezer ematen zitzaionetan ere. Horietako batzuk:
1939an, Euzko Enda, Baionan, eta Anayak, Parisen. Aurrerago,
1948an, Donibane Lohizunetik, Rafael Pikabearen
zuzendaritzaz, Gernika atera zen, jakintza arlo ezberdinez osatua.
Barandiaran, Orixe, Iratzeder, Basarri, Mirande, Villasante,
Krutwig izan ziren, besteak beste, han idatzi zutenak. Baionan,
Eskualduna desagertu ondoren, 1944an, Herria sortu zen, P
Lafitteren zuzendaritzapean. Urte gutxiren buruan 10.000 ale
banatzen zituen eta %99a euskaraz zen. Euskal liburuak ere,
neurri murritzagoan, argitaratu ziren: Iparraldetik at,
Frantziako zenbait hirietan, eta Madrilen bertan ere bai,
esaterako, Azkueren Euskalerriaren Yakintza®®.

Latinoamerikara joan ziren erbesteratuak, han kokatu ahala hasi
ziren etengabe euskal kultura ekoizten. Idazleek, neurri
txikiagoan, jarraitu zuten euskaraz idazten eta zenbait klasiko
euskarara itzultzen ere. Ondorioz, non argitaratu beharrezkoa
zen. Buenos Aires, Caracas, Guatemala, Montebideo, Mexico,
besteak beste, hiri eta herrialde aukerakoak ziren
argitaletxeetarako eta aldizkariak eta liburuak kaleratzeko. P
Irujo, I. Lopez-Mendizabal, Monzon, Zaitegi, Orixe,
Ibinagabeitia, e. abar protagonista ezagunenetarikoak izan
ziren. Ekin, Euskal Idaztiak, Euzko-Gogoa, Boletin del Instituto Americano de
Estudios Vascos argitaletxe eta aldizkari sonatuen artean
aipatuenak.

Leku aktiboenetakoena Argentina izan dela ez dago dudarik.
XIX. mendetik hasi ziren euskararen mundua lantzen, baina,
Espainiako gerra izan zela eta, erbesteratuen laguntzaz
euskararen presentziak indar handia hartu zuen. Argitaletxe eta
euskal argitalpenez gain, euskararen irakaskuntza asko garatu
zen. 1955ean zeuden 24 euskal etxeetatik, 9tan euskarazko
eskolak ematen ziren. Euskaltzaleak fundazioak eragin handiko

partaidetza izan zuen. Horren adibide esanguratsu bakar bat
ekarriz, balia dezake hain aipatua izan den lehenengo Euskararen
Eguna, Buenos Airesen 1949an antolatua®.

3.2. Kongresuak

Zazpigarrena Biarritzen ospatu zen 1948an. Manu de la Sota
aspalditik ideia horri biraka zebilen eta J. A. Aguirre
Lehendakariaren laguntzarekin aurrera egin zuen. Ameriketan
zeuden euskaldunen hornidura ekonomikoa izan zuen eta, sortu
berriak ziren “Gernika” Euskal Institutua eta Nazioarteko Eusko
Ikaskuntzen Lagunartea erakundeekin, adituen laguntzarekin
batera, kontatu zen. Helburu nagusia azken hamalau urteetan
Euskal Herriko eta mundu guztiko euskaltzaleek egin zuten lanen
berri edukitzea izan zen*. Lau hizkuntzetan eskaini zen programa,
eta han bildu zen euskaltzaleen andanaz gain, nazioarteko jakintsu
ugarik ere parte hartu zuen, eta, denera, 15 jakintza-arlo landu eta
260 txosten eskaini ziren. Hizkuntzalaritzarena ondo ordezkatua
egon zen: H. Gavel, R. Lafon, P, Lafitte, P Bosch Gimpera, A. Tovar,
Tagliavini, besteak beste. Hala ere, zenbaitek, J. Caro Baroja eta
Menéndez Pidal barne, bisa ezin lortuz, ez zuten joaterik izan.
Bestalde, kongresuaren zientzia eta jakintza ondorioez landa,
Frantziako Hezkuntzako Ministroak Bordelen euskararen katedra
bat sortzea agindu zuen; P Lhanderen Basque-francais hiztegia
falta zitzaion Francais-basque partearekin osatzea eta euskararen
hizkuntzalaritzako atlasa egitea Jon Bilbaok zuzendutako talde
batekin erabaki zen. Atal berezia hartu zuen Euskararen
Nazioarteko Egunaren ospakizunak. Lotsa handia litzateke guk,
Euskaldunok, geure hizkuntza galtzen ikustea lelopean, abenduaren 3an, San
Frantzisko Xabierren egunean ospatzea erabaki zen®'. Lehenengoa,
goian ikusi den bezala, 1949an, Buenos Airesen, Laurak Bat
elkartearen ardurapean izan zen. 199 5etik aurrera, Eusko
Jaurlaritzak, Euskaltzaindiarekin batera, ospakizun hori bera eta
haren egun berean, Euskararen eguna izenarekin ezarri zuen Euskal
Autonomia Erkidegorako, eta ordutik urtero ospatzen da. Aipa
dezagun, azkenik, Eusko Ikaskuntzak urtero kudeatzen duen ENE
(Euskararen Nazioarteko Eguna) saria, euskara Euskal Herritik at
bultzatzen eta garatzen gehien saiatu den erakundearen lana
nabarmentzeko.

Zortzigarren kongresuan (Baiona, 1954) euskarari eskaini
zitzaion atala xumeagoa izan zen. Gorostiaga, Altube eta beste
batzuk izan ziren parte hartzaileak®”.

Azkenik, Eusko Jaurlaritzak antolatu zuen Nazioarteko I. Euskal
Kongresua, Parisen 1956. urtean ospatu zen. Bertan, Euskal
Kulturaren Alde — EKA erakundea sortu ondoren, programa
eraginkor bat garatu nahi izan zuten euskara salbatzeko
helburuarekin. Partaideak: J. Zaitegi, lehendakaria; J. M.
Barandiaran, Leizaola, J. Solaun, T. Monzon, taldekideak;
Nardiz, diruzaina. Bestalde, kongresu honetan euskal
kolektibitateek partaidetza bizia izan zuten, esaterako,
Argentinatik bi txosten aurkeztu ziren®*.

3.3. Galdua berreskuratzen

Errepresioaren urteek aurrera egin ahala, egoera, oso astiro,
zerbait bigunduz joan zen. 50eko hamarkadaren erdi aldera
gertatu zen ikasle gazteen artean euskara berreskuratzeko
mugimendua. 1960ko hamarkada, izan zitezkeen beldurrak
saihestuz, bereziki nabarmentzen da, lehenengo aldaketak arlo
ezberdinetan zabaltzen hasten direlako: irakaskuntzan,
argitalpenetan, euskal kantetan.

Kronologiara lotuz, 1944an Euskalerriaren Adiskideen Elkartea
berriro sortu zen eta lau urtera, 1948an, Egan buletina
argitaratzen hasi zen. Hasiera elebiduna izan zuen, eta
Mitxelenaren luma ale gehienetan agertzen zen. 1954tik
aurrera, Mitxelenak, Irigarayk eta Arruek idatzi zuten “Asmo
berri” izenburuko editorialarekin hasi zen euskara hutsean
argitaratzen, eta horrela jarraitu zuen 1987ra arte, zuzendaria
K. Mitxelena izan zuelarik. 1954an, euskal hizkuntza eta
literatura lanetarako gaztelerazko Anuario del Seminario de Filologia
Vasca “Julio de Urquijo” — ASJU Koldo Mitxelena eta Manuel
Agudek Gipuzkoako Aldundian eratu zuten mintegiaren
itzalpean sortu zen. Nafarroan, Diputazioaren Vianako Printzea
Erakundeak, kulturaren kudeaketarako sortua, euskararen
aldeko mugimendua hasi zuen. 1940an sortu zen Principe de
Viana kultur aldizkariaren babesaz eta bere adar bezala,
1969an, Fontes LinguaeVasconum. Studia et documenta — FLV, aldizkari
berria sortzeko. Oraindik bizirik dirauten azken bi aldizkari
hauek, ASJU eta FLV, euskal filologoen aterpe eta babes
bihurtu ziren.

Euskaltzaindiak, batez ere Azkueren eta Krutwigen eskutik,
nola edo hala aurrera egin zuen 50eko urte gogorretan.
1954an arautegia berritu eta euskaltzain osoak hautatu ziren.

Muga data bezala, 1956an Arantzazun egin zuten gerraondoko
batzarra hartzen da. Izen berriko euskaltzale gazteak sartu ziren
eta beste martxa bat eman zioten erakundeari eta Euskara
buletina argitaratzen hasi zen. Bestalde, gizartea eskaka zegoen
bere funtzioei erantzuna emateko testuinguruan, 1968an, izan
zen Arantzazuko batzar ospetsua. K. Mitxelenaren
lidergoarekin, hizkuntza idatziaren batasunerako oinarrizko
arauak ezarri ziren: maila ortografikoan, morfo-sintaktikoan
eta lexikoan. Horrela XIX. mendetik zetorren eskariari
erantzuna eman zitzaion’*.

Hizkuntza normalizatu hori —“Euskara batua” — zuzenean
zegozkion instantzietan sartuz joan zen: administrazioan,
irakaskuntzan, komunikabideetan. Hala ere, eta normaltzat jo
daitekeen bezala, ez zen hain ondo hartua izan zenbait
sektoretan eta baziren ere hartu ziren erabakiak onartzen ez
zituztenak®. Dena den, denbora pasa ahala, euskara batua
zabaltzen eta finkatzen joan zen hizkuntza idatzian eta
irakaskuntzako maila ezberdinetan.

Gerora, Euskaltzaindiaren ibilbidea oparoa izan da. Gramatika
eta hiztegi arautuaz gain, aipagarriak dira, besteak beste,
Orotariko Euskal Hiztegia eta Euskeraren Herri Hizkeren Atlasa (EHHA).

Ezarri beharko bagenu epe honetako euskararen loraldia,
ezbairik gabe, 60ko hamarkada hautatuko genuke. Indarrez
hasi ziren ugaritzen, lurralde guztietan, ikastolak eta, horrekin
batera, liburugintza hazten hasi zen. Nafarroako
Unibertsitateak 1963an sortu zuen Euskal hizkuntza eta
kulturako katedra. Helburu nagusia: hizkuntzako eta
etnologiako ikerketak eta euskararen ezagutza bultzatu. J. M.
Barandiaran eta Jose Basterretxea izan ziren lehenengo
irakasleak. Deustuko Unibertsitatean, ikasleek irakasleren
batekin 1967-68 ikasturtean lortu zuten Euskal Kultur Mintegia —
EKM sortzea. Besteak beste, euskararekiko eta euskal kulturako
moldeak berritzea eta euskara ere unibertsitateko maila
zientifikora igotzea eta lantzea bilatzen zuten. Handik gutxira,
unibertsitatearen babesaz, hasi ziren: irakaskuntzan, euskarazko
eskolak ematen; mintegietan, euskal kultura jorratzen;
aldizkariak argitaratzen eta beste hainbat ekitaldi antolatzen:
hitzaldiak, mahai-inguruak, euskal asteak, kantaldiak,
bertsolaritza saioak, errebindikazio kanpainak euskal
unibertsitatea sortzeko, eta abar’®. Baina, ez zen kasu bakarra
izan, unibertsitatetik at ere mugimendua beste erakunde eta

arloetan martxan zegoen eta orduantxe agertu ziren euskal
kulturaren inguruan lehenengo emanaldiak.

Hala ere, hurrengo hamarkadan joango da dena finkatuz eta
gotortuz. Deustuko Unibertsitateak, 1976-77 ikasturtean
Euskal Filologiako lizentziatura ezarriz, euskarak lortu zuen,
lehenengo aldiz bere historian, errekonozimendu ofiziala
unibertsitatean. Ordurako, unibertsitate berean, Zuzendaritza
fakultatean euskaraz ere erakusten zen. 80ko hamarkadan,
Euskal Herriko Unibertsitatean, zabalduko da jakin-arlo
guztietara irakaskuntza euskaraz. Gaur egun unibertsitate
guztiek, Pau eta Pays de I’Adourrekoak barne, dauzkate euskara
beren programetan eta hizkuntzaren normalkuntzarako planak.

4. Azkenean ofiziala!

Euskararen garapenari babesa egoera politikoaren aldaketarekin
etorriko zaio Gobernabide autonomikoaren testuinguruan.
1979an, indarrean jarritako EAEko Euskadiko Estatutuan
—komunki Gernikako Estatutua deitua— esaten da: “Euskara,
Euskal Herriaren berezko hizkuntza denez, hizkuntza ofizialen
maila izango du Euskal Herrian, gaztelaniarekin batera, eta
guztiek dute bi hizkuntzok ezagutzeko eta erabiltzeko
eskubidea” (6. 1 art.). Honen garapena gero egingo da
Euskararen Erabilpena Arauzkotzakoa (1982) legearen bidez.

Nafarroan, 1982an, Nafarroako Foruen Hobekuntzak biltzen
du euskararen estatusa. Horren arabera, gaztelera da
Nafarroako hizkuntza ofiziala eta Nafarroa hiru hizkuntza-
eremutan banatzen da, euskara ez delarik ofiziala eremu
euskaldunetan izan ezik (9. art.). Horren garapena Ley Foral
del Vascuence (1986),2017an, izena aldatuz, Euskararen Foru
Legea deitzen den legean egiten da’”. Iparraldean, irakaskuntza
mailan batez ere, aldeko urrats nabarmenak ematen ari dira.

Ezaguna da legeek eta arauek, berez, ez dutela bermatzen
estutasunetan aurkitzen den hizkuntzaren salbamena, baina,
gutxienez, hizkuntzak gizartean behar dituen errekonozimendu
eta duintasunerako aurreneko eskubide eta betebeharrak dira.
Zentzu onez bildu zen Gernikako Estatutuan:

“Komunitate Autonomoko Erakunde Amankomunek,
Euskal Herriko egoera soziolinguistikoaren fiabardurak

kontutan izanik, bi hizkuntzen erabilpena bermatuko
dute, beroien ofizialtasuna erregulatuz, eta beroien
ezagutza segurtatzeko behar diren neurriak eta
baliabideak erabaki eta baliaraziko dituzte” (6.2 art.).

Gizartearen funtzioa oso garrantzitsua zen eta ondo ezagutzeaz
eta onartzeaz gain, irudi onez eta batasunez agertzea
beharrezkoa zen eta horretarako alderdi politikoen papera
garrantzitsua:

“Egoera hartan euskararen biziraupen eta hazkunderako
ezinbestekoa zen alderdi politikoen artean ahalik eta
kontsentsu gehiena erdietsi zezakeen prozesu bat jarri
zuen martxan Legeak”?®.

EAEn, Euskararen Legea indarrean jartzearekin, jarraian
ahalbideratu ziren, nagusiki, honako erakundeak: Euskararen
Aholku Batzordea (1982); Euskal Irrati Telebista (1982);
Hezkuntza ez unibertsitarioko Hizkuntza Ofizialen Erabilera
Dekretua (1983); Herri Arduralaritzaren Euskal Erakundea
(1983); Hizkuntza Politikarako Idazkaritza Nagusia (1983,
1995); Euskal Herri Administrazioetarako Hizkuntza
Normalkuntzarako Plana (1989). Irakaskuntzak ere hartu zuen
lehenengo mailako protagonismoa. Ikastolen garapenaz gain,
zentro guztietan aplikatzeko hizkuntza ereduak ezarri ziren.
Ikasleen euskalduntze planekin batera, irakasleria ere
euskalduna behar izan zen, eta hortik abiatu zen Irakaslegoaren
Alfabetatze-Euskalduntze programa — IRALE. Eta, noski, beste
sailetako funtzionarioekin prozesu bera, gizartera ere zabaldu
zena. Horrela sortzen dira HABE, AEK, Udal-Euskaltegiak,
Udako Ikastaroak, eta hainbeste euskaltegi. Azken urteotan,
Euskararen Aholku Batzordearen Euskara Biziberritzeko Plana
jarraitzen da. Bestalde, Eusko Jaurlaritzak sortutako Etxepare
institutuari esker, euskara eta bere kultura mundu guztian
zabaltzen ari dira.

Ez dago dena aipatzerik, baina ezin daitezke ekarri gabe utzi
herri mugimenduen indarra eta aniztasuna. Komunikabideak
euskaraz: irratiak, telebista pribatuak, Euskaldunon Equnkaria®,
astekariak. Literatura eta liburugintzaren ugaltasuna. Ikus-
entzunezkoak: kantak, diskoak, euskal zinema, haurrentzako
euskarazko ipuin eta kontakizunak..., Durangoko Azoka. Eta,
hainbat sektore euskalduntzeko ahaleginak: enpresa,
merkataritza, etab.

193



5. Eusko lkaskuntzaren bigarren epea

Galdua irudi lezakeena berreskuratzeko ez zen asti askoren
beharrik izan. Eusko Ikaskuntzaren bigarren epeari 1978an
Onatin ospatu zen Batzar Nagusian eman zitzaion jarraia. Han
hartu ziren garai berriari ekiteko eta Sailak birsortzeko
erabakiak'?. Jakintza arlo bakoitzaren berri emateko, hamahiru
orotara, arduradun bat hautatu zen, eta Manuel Lekuonari
esleitu zitzaion Hizkuntza eta Literaturakoa aurkezteko.
Bestalde, kontutan hartuz Eusko Ikaskuntzaren historian
kongresuak izan zirela Euskal Herriko erreferentea bai zientzia
bai kultura arloetan, hastapeneko egitasmoetan horiei jarraia
ematea izan zen erabaki garrantzitsuenetako bat.

5.1. Kongresuak

Eusko Ikaskuntzen IX. Kongresua, Bilbon ospatu zen 1983an,
“Gaurko euskal gizartearen sorburu hurbilak. XVIII-XIX
mendeak” izenburuz. Hizkuntzari zegokion hitzaldi nagusia K.
Mitxelenak eman zuen “Euskara eta euskararekiko ikerlanak
(1700-1880)" gaiarekin.

“Kultur antolabide berriak: Euskal Herria eta Europa” izenaz
antolatu zen Hamaikagarrena (Donostia,1991), eta
hizkuntzari eremu zabala eskaini zitzaion. Lehenengo atalak,
“Zibilizazioa, hizkuntza eta kulturen arteko gurutzaguneak®,
hizkuntzen etorkizuna marko eta ikuspegi ezberdinetatik
aztertzen zituen. Lau izan ziren enkarguko hitzaldiak, eta garbi
ageri zuten garaiko norabidea: J. Maurais: “Las relaciones
entre lengua y sociedad en una perspectiva de
modernizaciéon”; K. Rotaetxe: “Lengua, cultura y civilizacién:
delimitaciones reciprocas y situacion vasca”; J. Arenas:
“Lengua, sociedad y escuela en la Europa del 2000” eta J. M.
Sanchez Carrién: “Las lenguas vistas desde la historia versus la
historia vista desde las lenguas”. Gainerakoen txostenek egoki
osatu zuten marko anitz hori, batez ere Europaren
zerikusiekiko ikuspuntuetatik, euskararen hizkuntza
politikarenetik eta dialektologiaren arlotik ere.

1993. urtekoa, hamabigarrena, hezkuntza arloari zegokionez,
elebiduntasunak eta eleaniztasunak eskoletan zezaketen arazoez
eta betebeharrez aritu zen, besteak beste. Beti ere, irakaskuntza
hizkeraren arlo tekniko-aplikatutik, eta komunikazio

zereginetik. Euskal gaien egoerak eta beharrak Euskal Herriko
unibertsitateetan ere bere gunea izan zuten. Kongresuko
ondorioetan bat, euskara gradu-ondoetako, masterretako eta
doktoregoko programetan sendotu beharrarena atera zen eta,
horrekin batera, baita beste unibertsitateekin eta ikerketa
zentroekin harremanak eta elkartrukea sustatu beharra.

5.2. Argitalpenak

Burdinazko urteetan isilik egon behar izan zuen Revista
Internacional de los Estudios Vascos, RIEV aldizkariak, J. Caro Barojaren
eskutik argia ikusi zuen arte 1983an. Formatua aldatuz gain,
gaien eremua arlo askotara zabaldu zuen. Hizkuntzalaritzak eta
euskarak beren gunea zuten, noski, baina diziplinartekoa

bihurtu zenez, hura mugatuagoa gelditu zen'".

Nolanahi ere, hizkuntzaren arloa ez zen umezurtz gelditu. Izan
ere, sailak osatzen zituzten ikertzaileei, nola kanpokoei, beren
ikerketa lanak argitaratzeko gune zientifiko bat eskaintzeko
asmoz, sail bakoitzari bere argitalpen propioak izateko aukera
eman zitzaion “Cuadernos de Secciéon” izen generikoaz.
Horrela sortu zen, 1982an, Hizkuntza eta Literatura bilduma.
1997an, Oihenart. Cuadernos de Lengua y Literatura izena hartu zuen
eta horri eutsi zion 2013an azken zenbakiak argia ikusi zuen
arte. Azken urteetan formatu digital askean argitaratzen zen.
Urtekaria ez bazen ere, ia urtero editatu zen ale bat, eta inoiz,
urte berean bi ale argitaratzea ere gerta zitekeen.

Hizkuntzara mugatuz, aberatsa izan da horrenbeste urtez
euskarari eman zaion tratamendua. Hizkuntzaren arlo guztiak:
fonetikoa, morfologikoa, sintaktikoa aztertu dira, baita
lexikografikoa eta lexikologiakoa ere, onomastikari eskaini
zitzaion arreta aparta ahantzi gabe. Lan diakronikoak zein
sinkronikoak, deskriptiboak eta enpirikoak. Agian, toponimia
eta dialektologia izan dira gehientsu aztertu direnak. Tarteka,
hasierako urteetan batez ere, ale batzuk gai monografikoaz
osatu ziren. Hizkuntzaren ingurukoak hiru hauek: “Aingeru
Irigarayri omenaldia” (1985); Eusko Ikaskuntzak emandako
bekaren bidez, Nafarroan jasotako inkesten erantzunak (1989);
eta Tafallako toponimiari buruzkoa (1989). 2006tik aurrera,
lau ale monografiko atera ziren Sailak antolatu zituen
“Jornadas de Lingtiistica vasco-romanica”en emaitzen aktekin,
azkena, 28garrena, 2013an.

Hezkuntza sailak garrantzi berezia eman zion hizkuntzari,
denera argitaratu zituen 19 zenbakietatik, 6 gai horri
eskaintzeak agertzen duen bezala. Hona hemen argitaratuak:
“Hezkuntza eta heziketa prozesuak: hezkuntza eleaniztasuna”
(2010); “Euskal testuen azterketa eta euskararen irakaskuntza:
ikerketak eta gogoetak” (2005); “Kode bereizketa eta
bateraketa eremu urriko hizkuntzarekiko elebitasun
goiztiarrean” eta “Nuevos caminos para la ensefanza
plurilingtie”, (2000) biak; “Planificacién y organizacién en la
escuela plurilingtie” (1997) eta “Las ikastolas de Bizkaia,
1957-1972: sus origenes y organizacién” (1993).

Aipatzekoak dira, Sailen argitalpenen atal honetan, Mediatika.
Cuadernos de Medios de Comunicacion bildumak, lehenengo aleko
“Coyuntura de la prensa vasca. Aproximacion al suceso social y
al problema lingiiistico” (1984) eta “Euskal prentsaren sorrera
eta garapena (1834-1939)” (1995). Bukatzeko, Eleria. Euskal
Herriko Legeriaren Aldizkaria (1996-2013), Eusko Ikaskuntzak
argitaratua, ezin daiteke baztertu, hizkuntza juridikoaren
normalkuntzari eskaini dion gunea garrantzitsua izan baita.
Bereizgarria da “Euskararen Normalkuntzarako Legea aztergai”
izenez eskaini zen zenbakia. Izan ere, Eusko Ikaskuntzak,
HAEE/IVAP erakundearen laguntzaz, euskararen
normalkuntzaren legearen XVI. urteurrena zela eta, ospatu
zituen jardunaldien emaitzak batzen ditu'®”.

Eusko Ikaskuntzaren Lankidetzan bildumako ‘Monografiak’
direlako atalean, euskararen inguruan, Resurreccion M de Azkue:
euskal kulturaren erraldoia eta funtsezko zutabea (2003)'%* argitaratu zen.
Bestalde, atal horretatik at, 15 afos de la ley del Euskera en la Educacion,
Administracion y Medios de Comunicacion (1998)'°*; Euskal nortasuna eta
kultura XXI. mendearen hasieran (2006)'%%; Euskarazko aldizkari, equtegi eta
almanaken erroldea (1834-1959); El espacio bilingiie (Aspectos
etnolingiiisticos del bilingiiismo y teoria lingiiistica de los espacios)'®.

5.3. Ikastaroak, jardunaldiak, ikerketak, bekak,
sariak

Garai honetan, arrazoizkoa zen bezala, irakaskuntza euskaraz
indartzearekin, irakasleak prestatu eta trebatu behar ziren beren
lana bermetasunez egin zezaten. Premia garrantzitsu horri
erantzuteko adi, Eusko Tkaskuntzak ikastaroak eta jardunaldiak
eratu zituen. Lehenengoak, irakasleei zuzenduak, euskal

gramatikaren ezagutza sakonagoa lortzeko bi urte jarraitutan
eskaini ziren, 1983 eta 1984an. Aurrerago, gai honen
inguruan, 201 1n, euskal doinuaren inguruko mintegiak.
Bestalde, itzulpengintza landuz, 1984 eta 1985ean, ikastaro bat
itzultzaileei eskaini zitzaien, ahantzi gabe, 1982an, Kimikako
eskuliburuak ere itzuli zirela.

Euskara komunikabideetan aski landua izan da eta, zegokion
Sailetik egindako lanak baztertu gabe, bereziki aipa daiteke
1998ko udako ikastaroetan “Medios de Comunicacién y
lengua estandar: los grandes idiomas y las lenguas minotarias”
mintegian euskarak hartu zuen toki garrantzitsua.

Tkerketa arloa Eusko Tkaskuntzak arreta bereziaz zaindu du beti,
eta euskararena erreferentziakotzat izan du. Alde batera utziz
goian aipatutako Hizkuntza eta Literatura Sailak 28 zenbakitan
argitaratu dituen lanak, euskarari beren beregi eskainitako
hainbat ikerketa lan bultzatu du. Ez dago hemen lagundu izan
dituen denak aipatzerik. Esate baterako, 1986tik 2010era arte,
euskararen alderdi desberdinetara zuzenduriko iker lanetarako
50 laguntza banandu zituen. Hizkuntzaren arlo guztiak eta
metodologia ezberdinak landu dira, azken urteetan teknologia
berriak erabiliz barne. Bestalde, Eusko Ikaskuntzak berak
antolatu eta kudeatu du soziolinguistikako esparrua edo,
zuzenago esanda, hizkuntzaren soziologiarena. DIKOMA —
Hizkuntza ekologikoaren diskurtsoa eta komunitatearen ahalmentzea
egitasmoa garatu du 2012-2014 bitartean, Soziolinguistika
Klusterrarekin batera. Aldi berean, aurreko egitasmoaren
emaitza bezala, EkoLingua solas-jokoa egin zuen. Azkenetariko
egitasmoa Eusko Jaurlaritzako Hizkuntza Politika sailetik
2014an EGOD egitasmo berria sustatu eta Eusko Ikaskuntzak
gidatu zuen. Euskarari buruzko oinarrizko diskurtsoak
aztertzea, proposamenak egitea eta hizkuntzaren ikuskera
gizarte baldintza berrietara egokitzea bilatzen zuen. 201 5etik
aurrera, Ekinez programan kokatzen den Euskararen etorkizuneko
eszenarioak ikerketa egitasmoa garatzen ari da, Eusko
Ikaskuntzaren Mendeurrenean ospatuko den XVIII.
Kongresuaren markoan burutuko dena.

Euskara suspertzeko edo eta duen egoera hobeto ezagutzeko
eman izan diren bekak sail ezberdinen artean banandu izan
dira. Apraizenak: 1993an, “El euskera en Navarra: encuestas
lingtiisticas (1965-1967)”, argitalpenetan aipatua; 1994an,
“Euskarazko prentsa lokala: edukiaren azterketa”; 2010ean,

“Hizkerak adierazten duena. Goizuetako adibidea”.
Zumalaberen beka: 1996an, “Euskarazko testu juridiko
historikoak: Bibliografia” lantzeko. Beste erakundeekin batera,
2005ean, Institut d’Estudis Catalansekin “Atzerritarren
hizkuntza integrazioa Katalunian eta Euskal Herrian”.
Nazioarteko mailakoak dira 2005etik 2013ra, Eusko
Tkaskuntzak Ginebrako Unibertsitatearekin sinaturiko
kolaborazioko hitzarmenaren pean, bekaz lagundu dituen
Psikologia eta Hezkuntza zientzietako ikerlariak, Hote de Relations
Internationales bezala. Irakaskuntzari zuzenduak, euskara aztergai
izan zuten bederatzi beka banandu ziren.

Bukatzeko, hizkuntzalari saridunen palmaresa ere esanguratsua
izan da, Manuel Lekuonaren saria hainbat euskal hizkuntzalarik
jasoa: Manuel Lekuonak berak 1983an; Odon Apraizek (1984);
Gerardo Lopez de Gerenuk (1990); Jose M*. Jimeno Juriok
(1998); Piarres Charritonek (1999); J. A. Arana Martijak
(2010); Jean Haritschelharek (2004); eta Txomin Peillenek
(2009). Prix Ville de Baiona jaso zuten Xarles Videgainek 2007an
eta Benlat Oyharcabalek 2008an. Eusko Ikaskuntza-Laboral
Kutxarena Luis Villasantek 1997an eta Jean-Baptiste Orpustanek
2014an.

Azkena

Eusko Tkaskuntza sortu zutenen helburuak eta ametsak,
euskarari dagokionez, aisa bete dira eta harro egongo lirateke,
igaro direnak igaro, lortu dena ikusiz. Ze esango lukete Barojak
eta Unamunok ez unibertsitatean, baizik mundu guztian
mugitzen diren sareetan beste hizkuntza handien parera
euskara kokatzen dela ikusiz? Izan ere, ehun urte hauetan
mundua aldatu den heinean Euskal Herria ere aldatu eta airoski
egokitu da. Oraingo erronkak hagitz bestelakoak dira. Begirada
altxatuz eta aitzinera begiratuz, zein diren ongi asmatu behar
da eta nola bideratu ere. Helburu nagusia, ordea, ez da pittinik
ere aldatu: euskara hizkuntza sendo bihurtzea Euskal Herri
guztian eta komunikazio maila guztietan erabiltzea. Hori
erdiestea konplexua da. Hala ere, Eusko Ikaskuntzaren egiturak
eta norabideak egokiak dira ‘bide luze bezain malkor’ horretan
urratsak ematen laguntzeko.

Oharrak

1. Euskaldunen kopurua I. Velascok 1879. urtean batu zituen datuen
arabera hau zen: Iparraldean, Bizkaian eta Gipuzkoan % 82,73koa zen.
Nafarroan %19,98 eta Araban % 9,59. J. Intxausti (1990:124).

2. M. Unamuno, VI. alea (1958:330). Sabino Arana ere irudi
berdintsuaz baliatu zen Hendaian, Ortografiako kongresuan (1901).
3. Romanonesek emandako EA 1902/11/21. Testigantzen bilduma
Joan Mari Torrealdaik batzen du (1998:42 eta hur.).

4. Xehetasun gehiagoz haren lana eta ondarearen edizioa web orri
honetan ikus daiteke: http://bonaparte.deusto.eus (2018/06)

5. Baroja liburu dendaren babesaz argitaratu zen. Horrela esan zen
azken zenbakia atera ondoren:

“1918ko urriaren 15ean, XXXIX. urtekoa, LXXIX. aleari zegokion
zenbakiarekin argitalpenak eten zuen, laster berragertzea espero da. Baroja
Liburutegia. Donostia”. (Itzulpena: Rosa Miren Pagola. Hurrengoetan,
euskarara eginiko itzulpenetan, R.M.P. bezala aipatuko da).

6. Revista deVizcaya, 1886ko apirileko 12, 15.

7. Ez dira aipatu Eliza ingurukoen eraginez argitaratzen ziren
aldizkariak eta etxe arrunt askotan hartzen zirenak, hala nola: Jaungoiko-
zale, Zornotza; Irugarren Prantzisko tarra, Irufa; Jesus’en Biotzaren Deya, Bilbo;
Zeruko-Argia, Irufa.

8. Urte hartan Unamuno Salamancako unibertsitateko errektore
izendatua izan zen.

9. Ikus: B. Urmeneta (1997).

10. Alberto Barandiaranek (1998) argitaratu zituen sarituak izan ziren
lanak.

11. Itzultzaileen gutunak argitaratuta daude. Ikus A. Urrutia (2015).

12. Aipu hau eta hurrengo biak Euskararen liburu zuria (1978:395)tik
jasoak dira.

13. Itzulpena: R.M.P.

14. 1919. urtean, organo ofizial bezala, Eusko Ikaskuntzaren Deia,
hiruhileko buletina sortu zen. Lehenengo epe honetan eten gabe
argitaratu zen 1936ra arte.

Eusko Tkaskuntzari dagokionez, artikulu honetan ematen den
informazio nagusia bertatik jasoa da. (Aurrerantzean, buletin hau EID
bezala aipatuko da). Eusko Ikaskuntza 1918ko abenduaren 22an egin
zen lehenengo batzar ofizialean behin-betiko sortu zen. EID 1
(1919:4).

15. Goi-maila zientifikoa emateko kanpotik hizkuntzalari ospetsuak
ekartzea nahi izan zuen, baina, denbora faltaz batez ere, hemengoekin
antolatu zen. “Hizkuntzari dagokion saila hagitz muga murritz eta
apaletan garatu behar zen, euskarologiaren egungo loratze mailari
erantzuten ez diotenetan”. J. Urquijo (1918:14). (Itzulpena R.M.P).

16. Ekartzen diren eskari hauek eta aurreko oharrekoa Kongresuan
eman zuen “Euskarari dagozkion ikasketen egungo egoera” hitzaldian
esan zituen.

17. “Miresmen adierazgarri bezala jaun horrek euskal ikasketekin
loturiko zenbait jakintza gaietan garatu duen hainbesteko maisu-
lanaren erakusgarri bezala”. EID 1, (1919,5). (Itzulpena R.M.P).

18.RIEV 1 (1907:48). (Itzulpena R.M.P).

19. Eduardo de Landetak 1923an 8000 haur baino gehiago zirela
Bizkaian euskaldun elebakarrak esaten zuen. I. Estornés (1983:
196)tik hartua.

20. “Escuelas de barriada” deituak.

21.1920. urtean, Bizkaiko Aldundiak deialdi publiko bat egin zuen
hauetako 50 eskola irakasleekin hornitzeko. 3.000 pezetako soldata
eskaintzen zien, euskaraz ala erdaraz, herriaren arabera, eskolak
emateko. EID 6 (1920:29).

22. Eskola hauek, hizkuntzari dagokionez ere, aurreratuak izan
ziren, herrietan egiten zen hizkuntzaren arabera —euskaraz ala
gazteleraz—, bi taldetan sailkatuak bait zeuden. Bestalde, Eusko
Tkaskuntzako kideak izan ziren Bizkaiko Aldundiari ezartzeko
egitasmoa aurkeztu zioten hiru lagunetik bi, Aldundiko Junta de
Instruccion delako kideak zirenak, Eduardo Landeta eta Luis Eleizalde.
Hauei buruz, aurrerago hitz egingo da Kongresuei zuzentzen zaien
atalean. Tkus, bestalde, argitalpenen inguruan, Bizkaiko Aldundiak
babesturik —ahaztu gabe aurreko mendeko S. Aranaren Umiaren lenengo
aizkidea (1897) eta I. Lopez Mendizabalen Ume koxkorrentzat euzkeraz
egindako zenbakiztiya (1913)—, 1920an argitaratutako Euskeraz irakurteko
irakazpidea ta lenengo irakurkizunak. Bizkai-Aldundiaren Erri-Iraskuntza
Batzordearen arduraz ta ordaifiez argitaldua. Bilbaon, Alvarezen
irarkolan. I. Lopez de Mendizabalena: Umiaren laguna (1923) eta bi
urte geroago hain arrakasta handia izan zuen Xabiertxo irakurketa
liburua.

23. Dagoeneko, Bilbon R. M. Azkueren eskutik, mutilentzat soilik,
ikastetxe bat sortua zegoen (1896-97) eta Gipuzkoan M. Muifioak,
1914ean, neska eta mutilentzat Koruko Andra Mariaren ikastetxea
zabaldu zuen.

24. Ez zioten eskaria onartu. Eduardo Alonso (1998: XX-XXI).

25. Aipatutakoaz gain, Lizarran 1933an; Baionan H. Gavelek ere bi
kudeatuko ditu, bat Seminarioan eta bestea lizeoan; Bartzelonan —
Miguel de Alzo kaputxinoa irakasle— bi katedra izatera iritsi ziren;
Madrilen, 1921ean, Juan de la Escalera Maidaganek, Eusko
Tkaskuntzako bazkideak ematen zituen eskolak Ateneoan; Zurichen,
Odon Apraiz irakaslearekin.

26. Zegoeneko agertzen hasiak ziren. Aurreko urtean argitaratu zen
euskaraz ikasteko eskuliburua: Euskaltzale Bazkuna — Método gradual para
aprender el euzkera. Primer Grado. Publicaciones Editorial Vasca, Euzko
Argitaldia: Bilbao, 1918.

27.EID 2 (1919:12). (Itzulpena R.M.P).

28. Lehenengo artikulua RIEV 13,2 (1922:113-509) eta azkena
27,1(1936: 167-176). 1923an zendu zenez Eleizalde, urte horretako
4. zenbakitik aurrera argitaratu ziren denak hilondokoak izan ziren.
29. Aipatzekoa da Gregorio Mujikak zuzentzen zuen Euskal-Esnalea
aldizkaria ere, zeinetan, maila apalagoxea bazen ere, hainbat
euskaltzalek idatzi zuen.

30. Idazkari G. Lacombek jarraitu zuen. EID 11 (1921:4).

31. Aurretik ere, A. G. de Urquijok, Bizkaiko Aldundiko
Lehendakariak, “Academia de la Lengua Vascongada” izenez,
Aldundiari berari egin zion eskaria ikusteko RIEV 1 (1907:31-36). Eta
Kosme Elgezabalek Bizkaiko Aldundiari, 1918ko urtarrilaren 25ean,
aurkeztutako idazkia, Euskera 1-1 (1920:39-41)

32.EID 2 (1919:21-22).

33. “Sozietatea” aipatzen denean, “Eusko Ikaskuntza” adierazten da.
EID 2 (1919:6). (Itzulpena R.M.P).

34.EID 2 (1919:6). (Itzulpena R.M.P).
35.EID 2 (1919:11-13).

36.EID 4 (1919:3-4). Euskaltzaindiak urtero, baita urte txarrenetan
ere, 3.000 pezetako laguntza jaso zuen 193 6ra arte.

37.EID 4 (1919:16-17).

38.EID 4 (1919:17).

39.EID 5 (1920:13-14). Horrela egin zen, aipaturiko datan han
esandakoa aktan bilduz gain, Euskaltzaindia izena Luis de Eleizaldek
proposatutakoa zela esaten da. EID 6 (1920:4-5).

40. Azkuek, “Gipuzkera osotua” eredua ezarri nahi zuen, Ardi galdua
eleberria eredu gisa proposatuz. Ortografiari buruz De fonética vasca
(1919) idatziko du. Honen eta txostenaren inguruan esaten dena
zehatzago ikusi nahi izanez gero, R. M. Pagola (1991:164-168 eta
177-178).

41. Tkus R.M. Pagola (1991: 179-182).

42. Ondorioak jaso zituen akta elebidunean honela agertzen da
Sailaren izena, “Seccion de Lengua” gaztelaniaz eta “Euskal-Saila”
euskaraz. “Conclusiones de la Secciéon de Lengua” (1923:105).
Sailerako izendatu ziren sei kideetatik ez zen Arabakorik ez eta
Iparraldekorik ere; beste lurraldeek, Bizkaia, Gipuzkoa eta Nafarroa,
bakoitzak bi izan zituen. Hona, jarraiberean, izenak: K. Elgezabal eta
N. Oleaga; A, Zatarain eta M. Ureta; J. Beuntza, I. Arantzadi.

43. Cronica del Tercer Congreso de Estudios Vascos. Preliminares (1923:16).

44. Garai honetan euskarak jasan zuen errepresioa zehaztasun
gehiagoz ezagutu nahi izanez gero, ikus: Torrealdai (1998:70-80).
45. Madrilekoak, Direktorio Militarretik behin-behingo hersketa
agindua 1924aren hasieran jaso zuen. Hilabete bat lehenago, 1923ko
abenduan, gauza bera Gasteizen ixteko agindua institutuko zuzendariari
igorri zitzaion, Ateneoaren egoitza, Arabako Aldundiaren baimenez,
institutuan zegoelako. M. Lekuona irakasleak, 1923ko abenduan, Eusko
Tkaskuntzari horren komunikazioa igorri zion. EID 21 (1924-6-7).

46. Hauteskundeen ondoren, Nazionalistek, R. Sota buru zelarik,
Diputazioa galdu zenean, Liga de Accion Mondrquicarekin hasi ziren
arazoak. Nabarmentzekoa, 1924tik 1927ra arte, Eusko Ikaskuntzari
subentzioa ere erretiratu egin zitzaiola.

47. Eusko Ikaskuntzako Batzorde Iraunkorrari, 1923ko ekainaren
30ean, egiten dion eskaria. EID 19 (1923:6). (Itzulpena R.M.P).
48. 1. Estornés (1983:27). (Itzulpena R.M.P).

49. Zaragiieta izan zen Landetaren mozioaren aurka atera zena.
Erabaki hori zela bide, Landetak Eusko Ikaskuntzan bere dimisioa
aurkeztu eta baja eman zuen. Aurrerago, berriro kide egin zen EID
25 (1925:3).

50. Merezi du irakurtzeak euskararen aldeko alegatoa: EID 24
(1924:17-18).

S1.EID 17 (1923:42).

52.7. Unzalu eta P. Anitua. EID 41 (1929:16).

53.EID 37 (1929:36; 43-44).

54. Zumarragan ospatu zen Euskararen egunaren ondoren Elorzak
—Eusko Ikaskuntzaren izenean egon zenak— Apraizi, 1928ko urriaren
10ean, idatzitako gutuna. I. Estornés (1983:185). (Itzulpena R.M.P).
55. Aurreko urtean, Hondarribian, Gipuzkoako Aldundiak antolatu
zituen Euskal Besten markoan atera zen sortzearen ideia. EID 28
(1925:7). Edonola ere, Gipuzkoatik beste lurraldeetara zabaltzen
dira. Esaterako, 1930ean Bizkaian ehundaka bazkide zituzten eta
batzorde propioa ere. EID 47 (1930:35).

56. Hona sortzen den uneko egitasmoak: “Araban oraindik euskara
gordetzen duten familien zentsu bat egin, haurren heziketa
euskalduna sustatu, euskararen zabalkuntza, desagertzeko arrisku
handiena duten probintziako lurraldeetan euskararen erabilera
susper dezaketen lehiaketak eta norgehiagokak eta herri festak
antolatu, e.ab.”. EID 38 (1928:10). (Itzulpena R.M.P).

57.Irekia izan zenez, batzarrean jende asko egon zen. Bildu ziren
erakundeak hauek izan ziren: Eskualzaleen Biltzarra, Jaungoiko-Zale, Euskal-
Esnalea, Euskeraren Adiskideak, Euskaltzaleak eta Baraibar taldea.

58. Bi hilabeteren buruan, Iparraldetik, J. Etchepare, Eskualzaleen
Biltzarrako lehendakariaren gutun baten bidez, elkartearekiko
atxikipena agertzen du. Bide batez, Eskualzaleen Biltzarraren egoera
azaltzen du, adibide moduan, bazkideen kopurua urtetik urtera
biziki handitzen dituela, eskoletan haurren artean egiten diren
txapelketak arrakastatsuak direla, urte horretan bertan, 1928an, 42
ikastetxetatik 650 lan eder aurkeztu zirela. EID 39 (1928:18).
FAPE sortu eta hiru hilabeteren ondoren, Eusko Ikaskuntzan
Euskaltzaindiaren komunikazioa jasotzen da, bere ohiko batzarrean
erakunde berriarekin bat egiten duela eta B. Echegaray bera,
euskaltzaina zena, ordezkari izendatzen dutela. EID 39 (1928:21).
Urte berean ere, A. Donostiak, Eusko Ikaskuntzari jakinarazi zion
Saski-Naski elkartea sortu zuela eta Elkartearen harremanak eta babesa
ere jaso nahi zuela. EID 40 (1928:8-9).

199



1934an Euskaltzaindiaren Laguntzaileak elkarteari sartzeko gomita luzatu
zitzaion eta gauza bera 1936an Gipuzkoan sortu berria zen Jaungoiko-
zale elkarteari.

59.EID 39 (1928:15-20) han ematen da sorkuntzaren informazio
zehatza.

60. EID 63 (1934:14). Hurrengoetan elkarte hau izen honen siglaz
aipatuko da EBA, alegia

61. Errenderin Euskal Tkastetxea zabaltzeko zeuden oztopoak gainditu
zituzten eta baita Gasteizko euskarazko eskolak berriro hasteko
ekintzak bideratu, besteak beste.

62.EID 48 (1930:41) eta 65 (1935:13).

63. Luzear goitizenarekin sinatua, “Euskera, Eusko-Ikaskuntzaren V
Batzarrean” izenburuko idazkia. EID 47 (1930:37). Bestalde, seigarren
kongresuak (Bilbo, 1934) bi ikas-arlo izan zituen. Euskarari buruz ez
zen ezer egin; ez zen aurrekoaren girorik; ez zen agintaririk etorri,

“matxinada giroan gertatzen zelako”; eta ez zen euskal bestarik ospatu.

64. Itzulpena (R.M.P).

65. Kopurua Intxausti (1990:125)tik jasoa.

66. Azterketak Euskal Elkarte Bazpatzak, EBAk, Euskaltzaindiarekin
batera, egiten zituen. Tkus: EID 50 (1931:20); 52 (1931:8).

67. Gero eta beharrezkoago gertatzen ziren euskal eskolen
hazkundearen aurrean. Besteak beste, 1931-32 ikasturtean, Nafarroako
Euskararen Adiskideak Irufiako lehenengo euskal eskola sortu zuen.
1932an Bizkaiko Euskal Eskolen Federazioa sortu zen. Gipuzkoan

1914an Munoak zabaldu zuen bidea gero eta zabalagoa egiten ari zen.

68. Aurrekontua: EID 48 (1931:35); egiten duen jasoketa: EID 53
(1932:9).

69. Eusko Ikaskuntzak saldu zituen (pezeta bat lehenengoa eta 10
zentimo bestea, eta beherapenarekin bazkideei eta ordaindu ezin
zutenei). EID 53 (1932:3).

70. Agustin Zumalabek euskaratua. Liburu hau izan zen jatorriz
euskaraz idatzi ez zen bakarra.

71. Eskoletarako entziklopedia bat argitaratzeko bidean zegoela
agertzen du. Bestalde, Nafarroatik, Archancok eta Irigarayk, eskoletan
euskal liburuen falta handia zegoela eta, argitaratu beharko zirela Elri
eskatzen zioten. Horrez gain, Xabiertxo liburua, nafar-lapurterazko
bertsioan atera beharko litzatekeela eskatzen zuten. EID 56
(1932:12-13). Idatzitako beste batzuk: Iturriozen Lutelestia; Gasteizko
seminaristak, Barandiaranen zuzendaritzapean, Lege Zarra. Zientzien
arloan, aurretik, Lépez Mendizabalek ateratako Ume koxkorentzat euzkeraz
egindako zenbakiztiya edo aritmetika (1913) liburuaren ildotik, Eleizaldek,
Zenbakiztia: lenengo mallea (1920) paratu zuen; J.M. Zabala-Aranak,
Brufloren eskutik, bi egin zituen Euskerazko Zenbakera (1929) eta
Zenbakizti lengaien ikastia (1933), egile berak, 1923an, geometria
lantzeko liburua ere eman zuen argitara: Daneurtiztie: amabi ataltxotan
(1923). J. Jauregik Pisia (1935) eta Kimia (1936) paratu zituen.
Gehienak Eusko Ikaskuntzak finantziatuak izan ziren.

72.Asmo horiek agertzen dizkio EBAri. EID 47 (1930:35).
Ariztimufiok berak, itzulpengintza arloan, Euskaltzaleak izenez,
Schilleren Gillermo Tell liburua eta Henri Gheonen Lucha de idiomas
bilduma euskarara itzuli eta argitaratu zirelaren informazioa EBAri
ematen dio. EID 67 (1935:4).

73. Eusko Ikaskuntzari egindako eskariak: EID 60 (1933:12) eta 65
(1935:15). Esan gabe uzten da J. Urquijok hainbeste aldiz euskal
atlasa egiteko enpresa bideratzeko Iparraldean eman zituen lehen
urratsak.

74. Manterolak EBAri emandako informazioa. EID 65 (1935:15).
75.EID 37 (1928:22).

76.Agian izango zuen eragina Nafarroan III. Kongresuan egin zen
eskariak: elizbarrutiko gotzainak euskaldunak izan zitezela.

77. Batzarra 1935ko irailaren 22an egin zen. EID 69 (1936:9-10).
78. Bailara hauetako herrietan: Esteribar, Aezkoa, Zaraitzu, Basaburua,
Ultzama, Odieta, Atez, Imoz, Burunda, Larraun. Eta gehiengo
euskalduna zutenetan ere berdin: Juslapainen besteak beste. A. Irigaray
(1974:42-46).

79. Laburki ikusteko, J. Intxausti (1990:136).

80. 1933ko ekainaren 29an EBAri bidalitako gutuna. Euskaltzaindiko
Jagon sailaren filial bezala aurkezten ziren eta, bide batez, Eusko
Ikaskuntzaren babesa eskatzen zuten. EID 58 (1933:12-13).

81. “Aditzera emanez Euskaltzaindiak bere hurrengo urteko
Euskararen eguna ospatu behar zuela eta, ziurrenez ez lukeela
eragozpenik izango Altsasuko organizazioari eransteko”. EID 49
(1931:16).

82.EID 50 (1931:19).

83.EID 63 (1934:14-15).

84. Testigantzetarako, J.M. Torrealdai (1998:85-147). Merezi du
irakurtzea, Ricardo Sanz Iturriak, Lizarran, hango alkate zen Fortunato
Agirre fusilatu baino lau egun aurretik, 1936ko irailaren 25ean, eman
zuen Bandoa”. J.M. Torrealdai (1998:86).

85. Zerrenda luze bezain saminetik, Eusko Ikaskuntzarekin izan zuten
harreman estuagatik, D. de Inza eta J. M. Barandiaran aipa daitezke.
86.Valentzian zeuden Gorteetan, 193 6ko urriaren lean.

87.J. Intxausti (1990:156).

88. Espasa Calpen, hiru liburukietan, 1942-47 urteen artean atera zen.
89. Euskal munduak zuen indarra ikusteko adierazle onak dira
ekitaldira joan ziren erakundeak: “Euskal Echea, Gure Echea, Centro
Navarro, Laurak Bat, Euzko Txokoa, Euskaltzaleak,

Asociacion Coral Lagun Onak, la audicién Programa Vasco,
Agrupacion Saski-Naski, Liga de Amigos de los Vascos, el periddico
Euzko Deya, Accién Vasca de la Argentina, Emakume Abertzale Batza
de Buenos Aires y el Instituto Americano de Estudios Vascos”.
Magdalena E. Mignaburu (2015:52).

90. Kongresu honi buruzko informazioa Larronde (2003)tik jasoa.

200



91. Larronde (2003:42).

92. Boletin de Estudios Americanos (1954:234-238).

93. Lehenengoa, Bonifazio de Ataunek aurkeztu zuen izenburu
honekin: “Asmozko jomugatzat Herria erabat euskalduntzea lortzeko,
kanpaina intentsibo baten plangintza eratu”; bigarrena, lau Euskal
Etxek aurkeztua: “Euskararen defentsa eta suspertzearen alde”
izenarekin. M. E. Mignaburu (2015:52-53). (Itzulpena R.M.P).

94. Euskara batuaren premiaz XIX. mendetik hasita maiz hitz egin
bazen ere, agerpen formala eta ofiziala, Eusko Ikaskuntzako Batzorde
Iraunkorrak, gorago aipatu den Euskaltzaindia sortzeko Aldundiei
bidaltzen dien idazkian ageri da, bere funtzioak eta egitekoak zein
izan zitezkeen azaldu bidenabar. Izan ere, I. Kongresuko Hizkuntza
sailak aho batez eskatu zuen bide horretan aurrerapausoak ematea.
Hona, aipaturiko zirkularrean esaten zena: “Bere eginkizun praktikoak
bideratuko dira bereziki (eta Ofiatiko kongresuan zegokion sailean
aho batez onartutako ondorioen arabera) hizkuntzaren batasun lexiko,
fonetiko eta grafikoa finkatzera, ezinbesteko oinarri bezala euskaldun
guztien ametsa den hizkera literarioaren behar- beharrezko eta behin
betiko bateratasuna”. EID 2 (1919:12). (Itzulpena R.M.P).

95. Horrek eragin zion orduko Euskaltzaindiko Lehendakariari, Luis
Villasanteri, Hacia la lengua literaria comdn (1970) liburua idaztera.

96. Informazio zehatzagoa R. M. Pagola (2013:114-124).
97.2017ko ekainaren 22an, Nafarroako legebiltzarrean onartu zen.
Izena aldatzeaz gain, Eremu mixtoa beste 44 herritara zabaldu zen eta
Atez euskal eremuan sartu zen.

98.J. Bengoetxea eta I. Alkorta, editoreak, Eleria 5 (2000:9).

99. Estatuko hainbat arloetan euskararen presentzia eguneroko prentsa
idatzian irentsi ezina agertzen du Egunkariarekin egin zenak: zuzendaria
eta arduradunak atxilotu eta egunkaria itxi. Berria sortu behar izan zen
ondorioz.

100. Sail horiek 2013ra arte iraun zuten, egungo erronkei eta datozen
denbora berriei hobeki erantzuteko Erakundea beste modu batera
egituratu delarik.

101. Zuzendari bakoitzak eman izan dio bere nortasuna: J. Garmendia
Larraiagak, G. Monrealek, Aingeru Zabalak, Nicanor Ursuak. Edonola
ere, joera eta teoria zientifikoen elkartoki eta eztabaida leku izatea du
xede nagusia. Bestalde, aldizkariaren mendeurrena ospatu zenean,
luzapen gisa, RIEV. Cuadernos periodikotasun finkorik gabeko
monografia bilduma sortu zen.

102. Eleria 5,1-196, Donostia, 2000.

103. Bazan, Inaki eta Garamendi, Maite egileak. Donostia: Eusko
Tkaskuntza.

104. Gregorio Monreal et alii, Donostia: Eusko Ikaskuntza, 1998.

105. Euskal nortasuna eta kulturaren inguruan Euskal Herriko lurralde
guztietan egindako inkesten emaitzak.

http:/ /www.eusko-ikaskuntza.eus/PDFAnlt/mono/ident/eu/ident.pdf
(2018.05).

106. Sanchez Carrién, José Maria: El espacio bilingiie. (Aspectos etnolingiisticos
del bilingiiismo y teoria lingiistica de los espacios). Donostia: Eusko Ikaskuntza,
1981.

201



Zientzia Eusko Ikaskuntzako

. . eta Historia saileko
Historikoak, ckarpenak Zientzia
19182018 Historikoen esparruan

Joseba Agirreazkuenaga
Universidad del Pais Vasco
Euskal Herriko Unibertsitatea







Sarrera

Eusko Ikaskuntzaren Ofatiko Batzarrean (1918) bai egitarauan,
emaitzetan zein ondorengo urteetan,iraganari buruzko
gogoetek eta begirada historikoek berebiziko garrantzia izan
zuten. Batzarraren ondoren, 1919an egindako argitalpenaren
sarreran adibidez,talde antolatzaileko idazkari izan zen Gregorio
Mujikak idatzi zuen Kongresuak helburu nagusi bat izan zuela:
“Gure edesti ahaztu eta ilundua argiz ase nahiz”. Iraganak
historia berria behar zuen etorkizun berria eraiki ahal izateko.

Urte batzuk lehenago, 1897an, Donibane Lohizunen, Udalaren
ekimenez, Euskal Herriko tradizioari buruzko Kongresu
zientifikoa antolatu zuten (“Fétes internationales de la
Tradition Basque” Zazpiak bat), iraganari buruzkoa alegia,
Societé d’Ethnographie Nationale et d’Art Populaire Frantziako
erakunde zientifikoaren laguntzaz. Bertara, adituak, politikariak
eta jakintza zaleak bildu ziren. Hego Euskal Herriko ikerlariak
ere izan ziren, adibidez, R.M. Azkue eta baita Beasaingo
dantzariak eta Gipuzkoako Aldundiko presidentea, besteak
beste. Gai desberdinak landu ziren: antropologia, historia,
zuzenbidea, soziologia, antzerkia, literatura, musika eta
hizkuntza. Historiaren atalean Adrien Planté jakintsuaren
hitzaldiaren izenburua hauxe izan zen: Baina euskaldunek ba ote dute

historiarik? Herri txikiak historiarik gabeko herri bihurtu ziren,
eta XIX. mende bukaeran estatu-nazioek sorturiko
kontakizunak eta iragana azaltzeko narratibak, konstituzioaren
bidez legalizatutako historia bakarra sortu zuten. Eta hiritargo
berriak hala onartu behar zuen. Eta Europako Estatu-nazio
hauek koloniak Afrikan, Asian eta Ameriketan sortu ahala,
metahistoria baten kontakizuna asmatu zuten, esentzialismoan
oinarriturik, menpeko lurralde guztietako biztanleentzat
historia berbera, azken batean, Estatu-nazioaren agintaritza
bermatzeko. Historia eskubide zibilen iturri eta bitartekaria
bihurtzen zen.

Beraz, zentzuzkoa zen galdera bera egitea: euskaldunek iragana
zutela ez zegoen zalantzarik, antzinateko herri primitiboen
atalean kokatzen zirelako; baina historiarik agian ez, historiarik
ez zutelako sortu, estatu zehatzik osatu ez zutelako XIX. mende
bukaeran. Donibane Lohizuneko alkate zenak, Albert
Goyeneche euskaltzaleak (1848-1900), adierazi zuen
euskaldunen historia ikusten ez zen horietakoa zela, ganorazko
emakumezkoen antzekoa, historia gabea, alegia'. Dena dela A.
Planték erakutsi zuen euskal nazionalitateak zuzenbide arloan
Pirinio mendietan sortu eta garaturiko erakundeetan ageri
zuela bere historia eta, azken batean, euskaldunen iragana,
historikotasunean kokatu eta aztertzeko gai zela frogatu zuen.

Parisen, erakusketa unibertsalaren giroan, 1900an, Palais des
Congrés delakoan, Julien Vinsonek Congrés d’Etudes Basques
antolatu zuen eta bertan Telesforo Aranzadi partaide izan zen®.
1901ean, Hendaian, euskaltzaleak bildu ziren euskararen
etorkizuna gizarte berrian galtzen ari zelako. Eta 1911an,
Biarritzen, Baiona, Biarritz eta hego mendebaleko Frantziako
“societés historiques” delakoen laguntzaz, beste Kongresu bat
ere antolatu zen®.

Beraz, 1897tik 1918ra, euskal gizartean jakintsu eta adituen
artean, euskal kulturaz eta iraganaz jakin-mina pizturik zegoen,
etorkizun berritzaileak iragan berritzailea behar zuelako.
Bestalde, bazen gabeziaren bat, ezinegona ere bai, euskaldunen
ikusgarritasunaz, euskaldunen desagertzeaz. Baina ez soilik
historialarien artean, baita hizkuntzaz, agintaritzaz eta politikaz
arduratzen zirenen artean ere bai.

Onatiko Kongresuko egitarauan kezka hori islatu zen:
euskaldunen nortasunaren ikusgarritasuna, bai iraganean eta
baita etorkizunari begira, iluntasunetik atera eta argien bidez
arakatua izatea eskatzen ari ziren. Eta hauxe nabarmendu
behar dugu lehendabizi ekarpen handitzat: Onatin bildu ziren
garaikide ziren akademiko, ikerlari eta kultur zaleak.
Lehendabizikoz, euskal komunitate zientifikoaren
antolaketarako ekimen bateratu bat antolatzeko gai izan ziren,
jainkotiarrak eta ez jainkotiarrak bildu ziren eta guztia lau
euskal Aldundien babespean eta hiru eliz-barruti katolikoen
laguntzaz ere, Irufiea, Baiona, Gasteiz. Ondorioz, Eusko
Tkaskuntzaren ekarpena osotasunean aztertu beharra dago eta,
horregatik, ez da mugatu behar bertan sortu zen historia
sailaren ekintza soilera. Izan ere, 1877tik abiatu zen euskal
pizkundeak 1918an lortu zuen lehen erakundetze zabala
euskal gizartean.

Laburbilduz, 1918ko Kongresuak, alde batetik, euskaldunei
buruzko ezagutzan sakontzea zuen helburu; bestetik, metodo
zientifikoen eta kultura zientifikoen arauak zabaltzea eta
aplikatzea. Horretarako euskal unibertsitatea eskatu zen eta
autogobernu politikoa. Eta, horrela, zientzia historikoen
bidezko azterketaren bidez, iragan hori, historia bihurtzeko
erronka planteatu zen. G. Mujikak idatzi zuen bezala, iragana
edesti edo historia bihurtzea, argiz, zientziaren argitan,
iluntasunak azalduz. Beraz, lehendabizi, ikertzaileak bildu eta
antolatu behar ziren.

Aurrerantzean Euskal Herriko biztanleak historiaren eta
kontakizunaren erdi erdian kokatu behar ziren, bizitzako arlo
guztietan, analisiaren erdigune edo subjektu bihurtzeko. Eta
horretan datza 1918ko Kongresuaren garrantzia: Euskal
Herriko komunitate zientifikoa bildu eta bertatik Eusko
Tkaskuntzan erakundeturik atera ziren, eta 1919an
Euskaltzaindia ere eratu zen®.

Ehun urteko ibilbide honetan, historiaren atalari ekingo
diogu. Hiru aldi kronologiko aintzat harturik, lehendabizi
sarrera labur batean, euskal historiografiaren egoera azalduko
dugu. Ondoren, Eusko Ikaskuntza erakundearen ondoko
bidezko ekarpenak:

Lehena 1918tik 193 6ra: euskaldunen iraganari buruzko
historia berritzailearen sistematizazioa eta azpiegituraren
antolaketa, Europan barreneko zientzia historikoen metodo
eta protokoloen bidez burutzeko asmoz. Hala ere arazoak
agiri ziren. Adibidez, 1924an Bizkaiko Diputazioko agintari
monarkikoek azaldu zuten Eusko Ikaskuntzako kideen
artean “manifiesta tendencia contra el sentimiento
espafiolista del Pais” zegoela; beraz, erakunde berria ez
laguntzea erabaki zuten.

Bigarrena, 1945-1954: Eusko Ikaskuntzaren 7. eta 8.
Kongresuak Biarritzen eta Baionan antolatu ziren, Ipar Euskal
Herrian erakundeturik, Societé International d’Etudes Basques
delakoaren bidez.

Hirugarrena: 1978an Onatin Eusko Ikaskuntzaren
berregituratzea eta historia saileko kideen ekintzabideak.

Aldi bakoitzean atal bi bereziko ditugu: zientzia historikoen
arloko eztabaida edo kezka historiografikoen nondik norakoak,
eta zeintzuk ziren ikerketa gai arazo nagusiak. Bestetik,
historiaren produkzio horretan nortzuk nabarmendu diren
aipatuko dugu.

Ondoan, bibliografia zehatza bezain zabala ageri da eta, beraz,
aipamenak murritzak izango dira. Horrez gain Eusko
Tkaskuntzak argitaratu ohi dituen aldizkariak arakatuko ditugu,
Revista Internacional de Estudios Vascos, Gernika Eusko Jakintza Revue des Etudes
Basques eta 1983tik Cuadernos de Historia—Geografia aldizkaria, gerora
Vasconia izena hartuko zuena. Aunamendi Entziklopedia Eusko

Ikaskuntzen hiztegitzat ere har daiteke. Bernardo Estornes Lasak
entziklopediaren hastapenari ekin zion 193 5ean, Eusko
Tkaskuntzako langile zela. Ondoren, 1960ko hamarkadan,
Txiletik itzultzerakoan entziklopedia sortzeari ekin zion,
argitaletxea horretarako sortuz. Eta, azkenik, Eusko Tkaskuntzaren
ondare bihurtu da azken hogei urteotan. Beraz, entziklopediak
ere bere atal berezia beharko luke, Eusko Ikaskuntza eta euskal
historiografiaren isla eta zabaltzailea delako.

Baina Historia esaten dugunean zer adierazi nahi dugu?
Iraganeko denborari buruz, alde batetik, lehen historia edo
aurre historia legoke ondoan dugularik antzinatea, erromatar
zibilizazioa eta horren hondamendia. Arkeologiaren bidezko
arakatzeak berebiziko garrantzia du. Bestetik, 1000. urtean
jartzen dugu mugarri bereizgarria, Irufieako erresumaren
aginte antolaketa ageri delako, hau da, euskal agintaritza
nabarmen eta dokumentatuaren sorrera dugu Europako
testuinguruan. Agiri idatziak eta ahozkoak, arkeologiaz gain
sortzen diren ebidentziak baino ezagunagoak dira, Europan
barrena gertatzen den bezalaxe. Beraz, XI. mendeaz geroztik,
euskaldunen “ipse” delakoa, nortasuna, norberekotasuna,
agintaritza batean ere egituratu zen eta horren araberako
agintaritzak, bizipenak eta ekintzak antolatzen hasi ziren.

1. Euskal Pizkundearen abiadan
(1876-1918): iragana, metakontakizunak
eta historia

XIX. mendean barrena, jatorriari eta euskaldunen balizko
antzinateari buruzkoa zen kezka iturri nagusi, euskal
erromantizismoaren isla, A. Txahoren euskaldunen iraganaz
idatzitakoa horren adierazle eta adibidea zelarik. Baina
iraganari buruzko kontakizunaren protagonistak euskaldunak
ziren. Iparraldean, ohiko erakundeak iraultza frantsesaren
(1789) ondorioz ezabaturik, euskaldunei buruzko gogoetak,
kontakizunak, historiak erruz zabaltzen ari ziren. Hego Euskal
Herriko historialariak berriz, Foruen bidezko erakundeen
kontakizunean, legitimazio historikoan egon ziren murgildurik
1877ra arte; aginte publikoen iraupena zegoen jokoan.

Aldi berean, oraindik orain, iraganari buruzko gogoeta
metakontakizunen bidez egin ohi zen. Bibliaren informazioa
hartzen zen iraganari buruzko ezagutza bidetzat. Horrela, J. P.

Astarloak, Bilbon fraide zela, 1818an idatzi zuen “Antzinako
euskaldunen alabantzak” eta, bertan, Bibliatik abiaturik
euskaldunen iragana azaldu zuen eta etorkizunari begira
egitasmoa argi eta garbi formulatu zuen: Euskaldunek
betidanik, defenditu ohi dute erlijio katolikoa, “geure legeak,
geure euskera”. J.A. Zamakolak, masoia eta liberala izanik,
euskaldunen historia lana burutzeko A. Oihenarteren ildoa
hartu zuen eta ondoko liburua argitaratu zuen: Historia de las
naciones bascas® Euskal gizartea eta herria hartzen ditu gaitzat,
Europako batasuna eta federazioa helburu. Zamakolaren
historia berriztatzailea da gai eta kezka berriak dituelako, baina
aldi berean garaiko uste ustel eta mito ugari erabiltzen ditu.
Baina iraganari buruzko jenero narratiboak arrakasta izan zuen.
Kontakizunak eta nobelak idatzi ziren irudipen berriak
asmatuz. Navarro Villosladaren Amaya o los vascos en el sigloVIII
lanak izan zuen arrakastarik handiena.

Beraz, iragana eta historia berezi beharra dugu. Iragan urruna
eta hurbila ditugu eta gertakizun horietaz historia edo
historiak idazten dira, zientzia historikoen bidez. Euskaldunen
iraganari buruz, kontakizunen bidez, literaturan edo
bertsolaritzan ageri zaizkigu ikuspegiak. Erakundeetan foruen
bidezko erakundetzea defendatzea zuen helburu, bai monarkia
konposatuaren garaian, zein estatu-nazio liberalaren garaian.
Gazteleraz eta latinez produzitzen da Nafarroan eta bestelako
herrialdeetako Batzar Nagusietan. Espainietako erresumaren
baitan zabaltzeko kontakizunak ziren.

Hala ere, J. I. Iztueta iraganari buruzko bi kontakizunak, ahoz
aho hedatutakoa eta kultua, uztartzeko ahalegina agiri zen eta
Gipuzkoako historia euskaraz idatzi zuen®. Sekularizazioa
indartu ahala, zientzia historikoen bidezko iraganari buruzko
ezagutza nagusitzen eta bereizten joan zen, metahistoria
literarioak alde batera utziaz.

Bereizketa eta garapen honetan, Arturo Campion eta Carmelo
Echegaray nabarmendu ziren. Bi historialari hauek, 1918an,
Eusko Ikaskuntzaren sorreran erreferentziazko historialariak
ziren. Arturo Campidének Euskal Herriko ikuspegia lantzeko,
Nafarroako erresumaren aginte egituratik abiatu zen. Horrez
gainera, ondo bereizten zituen fikziozko generoak. Alde batetik,
nobela eta kontakizun historikoak idazten zituen. Baina,
bestetik, iragana aztertzeko, positibismo historiografikoan
oinarriturik, zientzia historikoen bidezko metodologiak eta

teoriak erabili zituen. Bere lanetan garaikide zituen Frantziako
edo Erresuma Batuko historialariak ageri dira: Thomas Carlyle,
Jules Michelet, Lord Macaulay, Augustin Thierry, Edgar Quinet,
Lucien Febvre. Bere kezka nagusia erakundetze politikoa zen eta
Nafarroaren historia egiten du Euskal Herrikoa ulergarri
bihurtzeko. Adibidez, XIX. mendeko karlismoaren gorakada eta
arrakasta azaltzeko, psikologismoaren bidez azaltzen saiatu zen’.
Adiskide zuen Carmelo Echegarayren omenez idatzitako testuan
historiak egia bilatu behar zuela aldarrikatu zuen baina, aldi
berean, era ederrean azaltzeko gaitasuna ere erakutsi behar
zuela, “busca la verdad y la dice luego bellamente”®.

Bestalde, Carmelo Echegaray izan zen Onatiko Kongresuan
1918an, historiari buruzko hitzaldi nagusia egin zuena. Hogei
urte lehenago, 1898an, Trabgjos de un cronista® liburuan, bere
helburu historiografikoa argi eta garbi adierazi zuen:

“La renovacion de los estudios historicos relativos al
pais vascongado (...). La historia no es obra exclusiva
de los grandes, de los proceres, de los caudillos; mas
que de ellos, es obra de los pequenos, de los
desconocidos, de los anénimos, de los invisibles, de
aquellos que constituyen lo que llamamos pueblo”.

Ez da mugatzen agirien positibismora. Frantziako Augustin
Thierry izango zuen eredu eta XIX. mendeko historizismoa.

Garaikide zituen Sabin Arana eta Anjel Zabala euskaldunen
iragana euskal abertzaletasunaren ikuspegitik irakurtzen hasi
ziren. Historia baino kontakizun berria asmatzen saiatu ziren.
Ez zuten gogoko C. Echegarayren ildoa. J.A. Zamakola eta Pedro
Novia de Salcedorenen liburuetan'® oinarriturik, foruen
bidezko erakunde publikoen burujabetzaz kezkaturik zeuden.
Iraganeko kontakizun politikoa idatzi zuten, etorkizunari
begirako proiektuaren arabera. Zientzia historikoen metodoak
eta garaikide zituzten joera historiografikoen araberako
historiarik ez zuten idatzi. Hala ere, beraien kontakizunaren
bidez, XX. mendean euskaldunak subjektu kolektibo gisa
lehenetsiaz, eragina izan zuten. 1877an Batzar Nagusiak eta
ohiko Foru gobernuak Espainiakoak desegin zituenean,
euskaldunen nortasun politikoa kezka iturri bihurtu zen.

Telesforo Aranzadi dugu, C. Echegarayrekin batera, beste
pertsonaia garrantzitsua eta 1918ko Kongresuaren eragile

zuzena. Unibertsitateko goi mailako irakaslea, ikertzailea eta
Eusko Ikaskuntzaren bultzagile handia izan zen. XIX. mende
amaieran, euskaldunei buruz burutu zuen bere doktoretza,
euskaldunen jatorriaz, baina zientzia gizon zorrotza izanik,
arkeologia eta historiaurrea edo lehen historiazko metodo
zientifikoaren aplikazioa ezarri zuen. Aditu eta ikerlarien
belaunaldi berri baten maisu bihurtu zen, bereziki Jose Miguel
Barandiaranena, arkeologian eta historiaurrean sakontzeko.

Hala ere argi eta garbi adierazi eta idatzi zuen 1934ean, J M.
Barandiaranen Breve historia del hombre primitivo liburuaren
sarreran: “Al querer clasificar a los vascos, que ni son
primitivos estancados o arrinconados, ni indistintos, (...)
entercados en querer utilizarlos como ejemplo argumental de
teorias trasnochadas”''. Euskaldunak ez ziren beraz
primitiboak, antzinakoak. Nolabait horrekin adierazi nahi zuen
helburu bat izan daitekeela jatorrizko kulturak ezagutzea. Baina
gaur eguneko zenbait aztarna jatorri ezezagun batekin lotura
zuzenean jartzea ez zela guztiz bidezkoa. Aztarnak izan arren,
garrantzitsuena, bizitza modernoaren ibilbidea, azken mila
urteetan garatu eta gertaturiko bilakaera historikoa litzateke.

Hermes aldizkaria J. Sarriak sortu zuen 1917an. Argitalpena
euskaltzaletasun kosmopolitaren erakusle bihurtu zen.
Hermesek Eusko Tkaskuntzen Kongresuaren alde egin zuen eta
J. Sarria eta lankideak Onatira joan ziren. Euskal historia Europa
eta munduko historiarekin uztartzeko ahalegina egin zuen'”.

Geografia general del PaisVasco-navarro izeneko entziklopedia
Kataluniako argitaletxearen bidez abian jarri zen, Francisco
Carreras Candik zuzendua. 191 1an abiatu zen lehen liburukia
eta 1925ean seigarren liburuki handia argitaratu zen.
TIkonografia modernista berritzaile batez azaldurik,
Entziklopedia honetan, herriz herriko historiak erakusten ziren
eta, horrez gainera, herrialdez herrialdekoa. Garaian garaiko
historia eta geografiaren ezagutzarako lan sistematiko
garrantzitsua izan zen.

Azkenik, gogoratu behar da, XX. mende hasieran, jadanik,
Euskal Herriko Bizkaia eta Gipuzkoan gizarte eraberriturik
zegoela, iraultza industrialaren arrakastaren ondorioz.
Europako beste leku industrialetan bezala, gihartzen ari zen
sakoneko haustura gizartean eta iragan galduaren mina ere
agiri zen.

Beraz, 1918an, iragana metodologia zientifikoetan oinarriturik
historia bihurtzeko premia nabari zuten eta aldi berean Angel
Apraiz eta beste ikertzaileek Europako unibertsitateetan zegoen
ezagutza zientifikoa Euskal Herrian gihartu nahi zuten.

2. Onatiko Eusko lkaskuntzen kongresua
1918an: Historia saila

Kongresuaren ideia eta zergatia Angel Apraizek Bilbon azaldu
zuen 1917an: Euskal Herri berriak, industrigintzan
oinarriturik aldaketa ekonomikoan abiatu zenak, premiazkoa
zuen ezagutza berriez jabetzea arlo guztietan, metodo
zientifikoen bidez. Kongresuko deialdiak, euskal herritarren
gizartearen premian jarri zuen begirada eta, horretarako,
zientzi sistema edo unibertsitatea sortu beharra zegoela
azpimarratu zuen. Laburbilduz, euskal unibertsitatea
aldarrikatu zuen. Unibertsitate ereduak ezagutzeko A. Apraizek
munduan barrena bidaiak egin zituen eta kongresuen
dinamika akademikoen eraginez, euskal unibertsitaterantz
abiatu nahi zuen. Kongresua, euskal eta Euskal Herriaz
arduratzen ziren ikertzaile eta akademiko guztien topagune
bihurtu nahi izan zuen eta Onatin lortu ere. Euskal Herriko lau
Aldundiak eta Gasteiz, Irufiea eta Baionako Elizbarrutiak izan
ziren antolatzaileak. Bizkaiko Aldundian lehendabizikoz,
Jeltzaleak ziren nagusi; Gipuzkoan, integrista katolikoak eta
karlistak; Araban eta Nafarroan monarkikoak.

Kongresuaren antolaketan eta hitzaldi guztietan iraganari
buruzko begirada eta azterketa nabarmena zen, galtzear zegoen
Euskal Herria eta jatorrizko Euskal Herri jatorra zertan zetzan
ezagutu nahi zuten. Hala ere, garaian garaiko osasun arazoak
edo hirigintza eta ekonomia ingurukoak ere aztergai izan
ziren. Baina zera nabarmendu behar dugu: Kongresu osoaren
dinamikan metodo zientifikoen bidezko ezagutza egin behar
zela zabaldu zen, eta iragana aztertzeko unean zientzia
historikoen eta arkeologiaren bidez egingo zela. Gizarte
berriak eta etorkizunak iraganaren irakurketa berria eskatzen
zuten, hots, historia berria.

Historia sailera atxikiturik, Angel Apraizen hitzaldiak eta testuak
hartu behar ditugu aztergai. Salamancako Unibertsitateko
katedraduna literatura eta arte ederretako sailean zen Apraiz.
Euskaldunen iragana diskurtso historikoaren argitan interpretatu

nahi izan zuen. Izenburuan bertan kezka berri bat adierazi zuen
hitzaldi nagusian: Euskaldunen egitekoa kultura unibertsalaren
erronken aurrean, “La labor del pueblo vasco ante la cultura
universal”. Eta hitzaldiaren lehen lerroan helburua zehaztu zuen:
“Colocar los asuntos que afectan a la vida de nuestro pueblo mas
profundamente, en un plano de universalidad”. Euskaldunen
izaeran eta nortasunean honakoa zen bereizgarria: borondatea
eta ekiteko gogoa. Arlo guztietan ageri da grinazko borondatea,
energia, konstantzia. Ikuspegi globalean kokatuz, euskaldunen
ekarpenaz jabetu behar zen. Horretarako, pertsona konkretuak
aztertu zituen. Mundu ikuspegitik abiatuz, lehendabizi,
euskaldunak marinel, merkatari eta itsas gizaki legez goratzen
ditu, balearen bila aurrenekoz joanda eta itsasoan barrena ibiliak.
Itsasoaren bidez burutu zen lehen mundializazioa eta bertan
euskaldunak izan ziren. Zuzenbide arloan Francisco de Vitoria
eta Inazio Loiolakoa erlijioaren esparruan (“elevadisima esfera
de la accién religiosa”) eta beste batzuk aipatzen ditu. Ondoren,
Sociedad de Amigos del Pais XVIII. mendean, zientzien arloko
lorpenengatik eta musikariengatik jartzen du agerian. Euskararen
geroaz kezkaturik ageri da eta euskara euskal nortasunaren
oinarritzat hartzen du. Hala laburbiltzen du: “Asi el
conocimiento propio, base del saber, y la concentracion del
esfuerzo que es el principio de toda accién, serdn nuestras
mejores ofrendas al patrimonio comun de todos los hombres” 3.
Baina zentzu hertsian, historia saileko hitzaldi nagusia, C.
Echegarayk egin zuen. Bera zen historialari ofizioa zeukana.
Araba, Bizkaia eta Gipuzkoako Aldundien kronista ofizialaren
izendapena zuen. Erdi Aroaz aritu zen historia sailean,
aspaldian idatzi zuen liburuaren laburpena eginez'*; ekarpen
zehatza izan zen eta historiografia europarren ereduari
atxikiturik. Bestalde, gizarte zientzien sailean ere beste hitzaldi
bat egin zuen, Derecho politico vasco, gai berari buruz, eta bertan
adierazi zuen “necesidad de dar a este estudio una base
cientifica” eta hemen ere historiaz ari zen, euskal zuzenbide
historikoaren aginteak aztertzeko premiaz, alegia. Euskal
zuzenbidea, zuzenbideren ibilbidea Euskal Herrian denboran
barrena aztertzea aldarrikatu zuen, etorkizuneko euskal
autogobernuaren gaiari eusteko abiapuntua zelakoan,
autogobernu politikoa 1917tik Aldundien eskakizun komuna
baitzen.

Historia sailean, azpimarratzekoa da Eugenio Urrozek aurkeztu
zuen Euskal Herriari buruzko Historia religiosa. Gaiari buruzko

ezagutza sakona erakusten du, mito zahar batzuk kritikatuz,
euskaldunen monoteismoa, adibidez. Eta, bukaeran, euskal
elizaren historia baterako metodologia ere proposatu zuen.
Kristautasunaren aurreko erlijioa alde batetik eta antolaketa
eklesiastikoaren azterketa bestetik aztertzeko egitasmoa burutu
zuen. Arlo berean, J.A. Lizarraldek ere ekarpena egin zuen.
Bestalde Tedfilo Guiard Bilbori buruzko historialaria eta itsas
historian adituak ere bere ekarpena egin zuen historia sailean.
Gregorio Mujikak ohiturak landu zituen. Pedro Mourlanek,
euskarazko poesia. Bibliografiaren gaia eta inprentaren historia
baterako abiapuntua ezarri zuen Juan Allende-Salazarrek.
Armarrien eta genealogiaren gaiari buruz Juan Carlos Guerrak
egin zuen hitzaldia. Fuskal Biblioteka nagusi baten premiaz
aritu zen Tomas Echevarria. Azkenik, Gregorio Balparda
Bizkaian liberal monarkikoen buru zenak, euskal
abertzaletasunaren ikuspegiaren aurka eginez, euskal
herritarren espainolismoa goratu zuen, eta espainiar
naziogintzan euskaldunen parte-hartzea azaltzea izan zen bere
helburua. XVIII mendeko Konbentzioko gerran gertaturikoa
hartu zuen abiapuntu eta adibidetzat.

Baina iraganari buruzko ikuspegia edo interpretazioa, beste
sailetan ere landu zen. Artearen sailean, adibidez, Angel
Apraizen ekarpena eta Ricardo Gutierrezen hitzaldia
berritzaileak izan ziren. Manuel M. Smithek, bestalde, hiri eta
herrien hirigintza denboran barrena izan zuen aztergai.

Historiaurrea edo lehen historiari dagokionez, Jose Miguel
Barandiaranek arraza zeritzon atalean, mundu eta Europako
egoera aztertu ondoren Euskal Herrikoari ekin zion. Egin zuen
ekarpenak berebiziko garrantzia izan zuen. Historiaurrea
arakatzeko arkeologiaren bidezko metodoa azaldu zuen.
Frantziako Manuel de recherches prehistoriques delakoa hartu zuen
oinarri eta Euskal Herrira aplikatu zuen. Une horretan,
Santimamineko indusketa hasia zeukaten. Frantziako beste
kobazuloetan aurkituriko estratigrafiaren arabera, Euskal
Herrikoak ere eskema estratigrafiko eta teoriko berberaren
argitan uler zitekeela uste zuten. Une oro, ikertzaile zientifikoa
zen heinean, ondorioztatzen zuen aurrerantzean Euskal
Herriko historiaurreko garaia ikerketa berrien bidez moldatu
eta aldatu beharko zirela.

Laburbilduz, Ofatin egindako Kongresuaren ekarpen
nagusiena historia sailean, hauxe dugu: Aurrerantzean,

iraganari buruzko ezagutza lortzeko, zientzietan oinarrituriko
historia behar zuen izan. Ikerketa lerro berriak galdera
berritzailez azaldu behar ziren eta arlo bakoitzean zientzia
historikoen metodologiak, garaiko joera historiografikoak,
teoriak eta ikuspegiak erabili behar ziren. Erudizio enpirikoan
oinarrituriko ezagutzan sakonduz, euskal herritarren historia
ulergarria eta interpretagarria, kultura unibertsalaren baitan
burutu behar zen, azken batean, euskaldunei buruzko historia
berria honela asmatuko zelakoan. Iraganaz aritzeko eta iragana
ezagutzeko bazeuden bai bestelako bideak, asmakizun edo
tikziozko ipuinen bidezkoak adibidez edo han hemengo
kontakizunak. Baina oinarri zientifikoetan finkatu gabeko
hurbilketa litzateke eta ez historia.

Beraz, frogak eta agiriak behar ziren eta horrela historia
sailean, etorkizunari begira, agiritegien eta artxiboen
antolaketak egin behar zirela ondorioztatu zen, Serapio
Mujikak Gipuzkoan egin zuena eredutzat harturik. Agirien
argitalpenak eginez, euskal herritarren historiaz azterketa
berritzaileak sortuko ziren. Baina oraindik positibismoaren
berezko ekarpenetan gehiegi sinisten zen. Monografia
historikoen aldeko aldarria egin zuten.

Horrez gainera “Euskal Herriko ikastetxeetan erabiltzeko,
Euskal Herriaren edesti labur bat egiteko eskatu” zen. Hau da,
euskaldunen historiaz eskuliburua idatzi behar zen, eskola
guztietan irakasteko. Historiari buruzko aldizkari baten premia
ere aldarrikatu zen. Historiaurre edo lehen historiaren atalean
eta etnografian eskakizun zehatzak ere egin ziren etorkizunari
begira: Euskal Museoaren eraketa, euskaraz hitz egiteagatik
eraztunaren zigorraren erabilpena eskoletan ezabatzea eta
haitzuloen katalogoa egitea, besteak beste.

Carmelo Echegaray eta Juan Allende-Salazar aukeratu ziren
historia saileko ordezkari izateko Eusko Ikaskuntzako batzorde
iraunkorrean.

3. Historia, historiaurre eta arkeologia
arloko ekarpenik nabarmenenak:
1918-1936

Lehen historian edo historiaurrean arkeologiaren bidez
aurrerapen eta ekarpen nabarmenak egin ziren. Hiru izen

gogoratu behar dira: Telesforo Aranzadi, J. M. Barandiaran eta
Esteban Eguren. Baina, horrez gain, J.M. Barandiaranek
ikuspegi orokorreko laburpenak argitaratu zituen eta bere
lana Eusko Ikaskuntzaren ekintzabide zientifikoaren ikur
bihurtu zen.

Historiaren arloan, aldiz, ekarpenak murritzagoak izan ziren,
baina, hala ere, bi izen nabarmen ditugu: Carmelo Echegaray
eta Bonifacio Echegaray'®.

3.1.Jose Miguel Barandiaran

1917an jadanik Gasteizen argitaratu zuen Resumen de la prehistoria
del PaisVasco lana eta Eusko Ikaskuntzan historiaurreari buruzko
atala garatu eta arautu egin zuen, begirada berritzailea eskainiz.
Horrez gainera, Eusko Folklore elkartearen bidez ahozko
metodologiak eta inkesta etnografikoak erabiltzen zituen.
Inkesta sistematikoen bidez, iturri berriak sortzeko
metodologia indarrean jarri zuen. Eusko Folklore Gasteizen
sortu zuen, elizbarrutiko apaiztegian, bertan, J. M. Barandiaran
irakasle zelako. Baina laster Eusko Ikaskuntzaren atal bihurtu
zen. Etnografiaren bidezko informazioak aintzat harturik,
ohiko euskal zibilizazioaren ezagutza lortzeko bidea abian jarri
zuen. Lege zaharraren garaiko Euskal Herria ezagutzeko,
bereziki XVII. mendeaz geroztikoa, Eusko Folkloreren bidezko
argitalpenetan aurkitzen da materiala. Inkestak eta ahozko
informazioaren bidez, herritarren bizimodua eta iraganari
buruz zuten ikuspegia biltzen zuen eta historia eremurako
sorburu berritzaileak ziren. Herriz herri jasotako informazioak,
bestelako herritarren historia, ikusgarri bihurtu zuen Eusko
Folkloreren bidez. Eta aldizkari horretan J. M. Barandiaranek
herrien sorrera eta garapenari buruz bere interpretazio
historikoa azaldu zuen.

Hala ere historiaurreari buruzko atalean bere ekarpenak
nabarmenagoak izan ziren agian eta 1919an Eusko Ikaskuntzak
J.M. Barandiaran, Telesforo Aranzadi eta Enrique Egurenen
ikerketak eta prospekzioak finantzatu zituen. 1925ean
Gasteizko Arte eta ofizioetako eskolan arkeologia batzarra
antolatu zen eta Centro de Investigaciones Prehistoricas delakoa sortu
zuten. Breve historia del hombre primitivo liburu orokorra argitaratu
zuen 1933an, etnografia eta arkeologiaren bidez, lehen garaiko
zibilizazioen ezagutza lortzeko. Eta, ondoren, eskema hori

Euskal Herrira aplikatu zuen. 1934an J.M. Barandianek Euskal
Herriko lehen gizona liburua euskaraz eta El hombre primitivo en el Pais
Vasco gazteleraz argitaratu zituen. Aurrerantzean historiaurreko
interpretazioa sistematizaturik geratu zen arkeologiaren bidez
corpus enpirikoa erabat berritua. J. M. Barandiaranen ustean,
hogeigarren mendean oraindik orain lehen gizakien aztarnak
euskaldunen artean aurkitzen ziren. Horrela, euskaldun
garaikidea eta lehen gizakien arteko lotura zegoela proposatu
zuen. Bereziki gaur egungo euskaldunak epipaleolitiko eta
neolitiko gizakiekin loturik zeuden. 1953an idatzi zuen liburu
berrian, euskaldunak antzinako gizakien ondoko zuzenak
lirateke. Pirinioetan gertatu zen bilakaera hori. Baina Europako
mendebaldeko gizakiak izanik, halabeharrez historian
barreneko aldaketak, pentsaerak eta bilakaerak ere sortzen joan
ziren, historialariok azaltzen saiatzen garelarik.

Laburbilduz, T. Aranzadik antropologia fisikoan eta J. M.
Barandiaranek historiaurreari buruzko ikerketetan, Europako
ikerlarien giroan pareko ari ziren.

3.2. Carmelo Echegaray

Arturo Campion historialaria zen Eusko Ikaskuntzako ohorezko
lehendakaria eta maisua euskal historialarientzat. Baina historia
sailaren ardura C. Echegarayk hartu zuen. Historia sailean
iturrien katalogoen bidez ikerketarako azpiegiturak sortu behar
zirela erabaki zen. Horrela, C. Echegaray Espainiako eta
Europako artxiboetan aurkitzen ziren iturri dokumentalen
berri eman zuen eta bazirudien hori zela historia saileko
egiteko nagusia'®. Baina 1925ean hil zen eta bere omenez
1928an Eusko Ikaskuntzak liburua prestatu zuen'’. Liburua
garai bateko euskal historiografiaren isla dugu. Ikerlariak
artean agirien menpekoak ziren, historialari baino gehiago
berri eta albiste biltzaileak ziren, hori bai, ohiko kontakizunak
alboratzeko metodotzat harturik. Baina historiak, halabeharrez,
hari interpretatzaile eta narratiboa behar zuen. Agiriak ez dira
bere horretan historiaren argitzaileak, historialariak bihurtzen
ditu argitzaile. Horregatik, ekarpen guztiak agirien bidezko
datu zehatzen bilketa izatea ez da aski. C. Echegarayren
omenezko liburuan, J.M.Barandiaranek Mariri buruzko
ikerketa zabala eta interpretazioa argitaratu zuen. Bestalde,
University of Californiako Beatrice Quijadak F. Navarro
Villosladaren nobela historikoari buruzko ekarpena egin zuen.

Liburu horretan A. Campioének historiari buruzko gogoeta
jakingarria egin zuen.

Hurrengo urtean, 1929an, bere anaiak, Bonifacio Echegarayk,
Vasconia izeneko sarreran Euskal Herriaren historia ulertzeko
laburpena argitaratu zuen Espasa-Calperen hiztegi
entziklopedikoan.

3.3. Bonifacio Echegaray, Eusko Ikaskuntzako
historialaria eta beste egitasmoak

Eusko ITkaskuntzak 1918ko kongresuan erabaki zena burutu
nahi izan zuen, hau da, Euskal Herriaren historia berria
idaztea. Horretarako lehiaketa deitu zuen baina arrakastarik
gabe. Horregatik, azkenean, B. Echegarayri agindu zion idaztea
eta honek ekarpenak egin zituen, zuzenbidea abiapuntutzat
harturik, monografia sendoak idatziz: bizitza merkatari eta
zibilari buruz, heriotzaren inguruko erritoez, auzokidetasunaz
eta horrek sortzen zituen harremanei buruz'®. Baina ez zuen
argitaratu Euskal Herriko historia orokorrik.

Bitartean, Eusko Ikaskuntzako langilea zen Bernardo Estornesek
1932an Historia del PaisVasco argitaratu zuen, euskal
abertzaletasunen ikuspegitik. Euskal entziklopedia baten
beharraz jabetu zen eta etorkizunean egin ere, Aunamendi
Eusko Entziklopedia'®.

Monografiak egitea eta XIX. mendeko gerra zibilen erakusketa
izan zen beste egitasmoa, baina ez zen burutu. Karlista eta Lib-
eralen arteko gerra zibilen esperientzia eta ondoko ezinikusiek
artean bizirik zirauten eta liberalak karlisten interpretazioaren
eraginaren beldur ziren. Tamalez, 1936an, karlistek beste gerra
bat piztu zuten bereziki Euskal Herrian eta erakusketa ez ezik
gerraren errealitate gordina Euskal Herrian biziberritu zen.

Eusko ITkaskuntzen VII. Kongresua prestatzen ari ziren 1936an
eta Jose Maria Lacarra gaztea tarteko zen. Euskal Herriaren
historian sakontzea zuen helburu eta egitaraua oso erakargarria
zen. Liburu honen lehen zatian aipatzen dira 11 gai nagusi.
Iragana zientzia historikoen bidez ikertzeko asmoa agiri du
egitasmoak eta garaiko historialarien profesionaltasunaren isla
ere badugu Kongresuaren egitaraua. Bazirudien euskal sistema
historiografikoa sortzeko ekimenak aurrera egingo zuela

Kongresuaren ostean. Historia ekonomiko eta soziala ere
aintzat hartzen zen, Ildefonso Gurrutxagaren bidez. Théodore
Lefebvreren ekarpena ere agiri zen. 193 6ko irailerako iragarrita
zegoen Estella-Lizarran. Baina, tamalez, 193 6an karlistek eta
frankistek Errepublikaren aurka antolatu zuten kolpe militarrak
bertan behera utzi zuen zazpigarren Eusko ITkaskuntzen
Kongresua eta Eusko Tkaskuntza erakundea ere.

Liburu honen lehen zatian (ikus 2.3 kapitulua, 52 or.),
aipatzen da zer hamaika sailetan banatu behar zuten 1936ko
Historiari buruzko Kongresua. Gai horien aipamenak indartu
egiten du guk hemen defendatzen dugun hipotesia; alegia,
jakintzagai hori gero eta profesionalizatuago zegoela eta
ordurako jada bazela historialari-komunitate bat.

3.4. Euskal Herriko historiaren berrikuntza:
Théodore Lefebvre, Les modes de vie dans les Pyrénées
Atlantiques orientales (1933)

Theodore Lefebvre-ren ikerketa eta argitalpena ez zen egin
Eusko Tkaskuntzaren inguruan. Baina bere ekarpena handia izan
zen ikuspuntu historiografikotik eta Eusko Ikaskuntzan ezaguna
bihurtu zen. Euskal herritarren zibilizazio materialaren ikerketa
sistematikoa burutu zuen, bereziki azken 500 urteetakoa®.
Iraganari buruzko ikerketa etnografikoetan datarik ez izan
arren, Lefebvreren ekarpenean azalpen demografikoaren
ondoren, zibilizazio materialaren antolaketa eta egituraketa
azaltzen zen. Aurrerantzean, beraz, ikuspegi sozio-
ekonomikorako eta ingurune fisikoaren azterketan, oinarrizko
abiapuntua jarri zuen. J. Thalamasek, Eusko Ikaskuntzako kideak,
193 5ean, gaztelaniaz, Aspectos de la vida profesiondl vasca liburuan,
ikerketa horren laburpena eta zabalkundea egin zuen eta
ezinbestekoa bihurtu zen euskal historiografiarako.

4. Eusko lkaskuntzaren eta historialarien
nazioarteratzea garai zailetan, diktadura
eta erbestean (1936-1978): Jose Miguel
Barandiaran, Philippe Veyrin, lldefonso
Gurrutxaga, Julio Caro Baroja, Jon Bilbao

193 6an, Espainian, militar batzuek eta, Euskal Herrian,
bereziki karlistek II. Errepublikaren kontra jo zutenean, Eusko

TIkaskuntzako presidentea politiko bat zen, Julian Elorza karlista
ezaguna, Komunion Tradizionalistako kidea. Baina Fusko
Tkaskuntzako gidaritza idazkari nagusiaren bidez burutzen zen,
Angel Apraiz irakasle unibertsitarioa, liberal eta euskaltzalearen
ekimenez. Sail zientifikoak ugari ziren guztira 23
ordezkarirekin. Historia saileko ordezkaria Serapio Mujika zen,
aipatu dugun bezala, Gipuzkoako artxiboen antolatzaile
nagusia. Lehen historia eta antropologiakoa, J. M. Barandiaran.
Zuzenbidekoa, B. Echegaray. Gehienek, abokatuak edo ikasketa
unibertsitarioak zituzten.

Eusko ITkaskuntzakoak, batez ere katolikoen eremu
soziologikoan kokatzen ziren, karlistak eta jelkideak, besteak
beste. Baina Eusko Ikaskuntzak ez zuen jarraipenik izan
frankismoak ezarritako Estatu totalitario berrian. Aldi berean,
Bizkaiko eta Gipuzkoako Aldundietan Kontzertu ekonomikoa
ezabatua izan zenean, ahalmen ekonomikoa ere erabat mugatu
zitzaien. Jesus Elosegik?' J. M. Barandiarani azaldu bezala,
badirudi, J. Urquijo eta Eusko Ikaskuntzako kide karlista eta,
beraz, frankismoan diktadurarekin lerroturik zirenek, ez zutela
interesik Eusko Ikaskuntzaren jarraipenean. Eta 194 5an beste
elkarte berri bat birfundatu zuten: Real Sociedad Vascongada de
Amigos del Pais. R. M. Azkuek, aldiz, Euskaltzaindiari nola-hala
jarraipena eman zion, erakundea neurri batean frankisten
aginduetara moldatu eta egokiturik.

Hala ere, Eusko Ikaskuntzaren giroan, zientzia historikoen
bidez, Euskal Herriko iragana aztertzeko joerak bere jarraipena
izan zuen, harik eta 1978an berriz historia saila indarrean
jarri arte??.

4.1. Eusko Ikaskuntzaren eragina eta euskal
historialariak testuinguru berrietan: Biarritz
(1948), Buenos Aires (1950) Baiona (1954),
Reno (Nevada) (1967)

Jose Migel Barandiaran erbesteraturik bizi zen iparraldean eta
helburua argi zuen: 1918ko ildoaren jarraipena, ikerketak
egiten eta zientifikoak biltzen. 1945ean Gernika Institutuaren
inguruan eta 1947an Gernika Eusko Jakintza. Revue des Etudes Basques-
Revista de EstudiosVascos delakoan argitaratzen hasi zen eta,
ondoren, Biarritzen, Eusko Tkaskuntzen VII. 1948ko Kongresua
antolatzeko Eusko Ikaskuntzen lagunartea, Societé International

d’Etudes Basques izeneko elkartea sortu zen eta Jose Migel
Barandiaran izan zen presidentea. Idazkari lanetan eta J. M.
Barandiaranen laguntzaile Jon Bilbao historialari gaztea
zegoen”. Eusko Tkaskuntza eta, bereziki, euskaldunen iraganari
buruzko gaia, nazioarteko ikerlari eta jakintsuen arazoa ere zela
frogatu nahi zuten. Giro honetan, Baionako Euskal Museoa, eta
bertako batzordekoa zen Philippe Veyrin ere partaide zen.
1943an liburu garrantzitsua argitaratu zuen. Liburu horretan
Lapurdi, Behe Nafarroa eta Zuberoko euskaldunak izan zituen
aztergai eta bereziki iparraldeko euskaldunen historia
laburbildu zuen?.

Biarritzen 1948an antolatu zen Eusko Ikaskuntzen zazpigarren
Kongresuan, beste behin historiari buruzko lan ugari aurkeztu
ziren. Baina hegoaldekoek bertan partaide zuzenak izateko,
oztopoak eta debekuak izan zituzten. Nazioarteko giroa
nagusitu zen eta Frantziako ikerlariak tarteko, basques edo
euskaldunak zeuden ekarpen zientifikoen erdigunean. Jon
Bilbaok giro honetan hasi zuen bere Eusko bibliografiaren lana
eta, bestalde, Manuel Ynchausti euskaldunen zabalkundeaz eta
eraginez munduan barrena arduratu zen. Kongresuaren
ondoren, ekimenari jarraipena emateko asmoz, Udako
unibertsitatea sortzea izan zuten helburu. Eusko ikaskuntzen
erakundetze unibertsitario bideratu nahi zen, baina ekimenak
arrakasta mugatua izan zuen?.

VIIL Kongresua 1954an Baionan antolatu zen*. Baionako
Euskal museoaren, Musée Basque de Bayonne delakoaren
eragina ageri da eta bertan Manuel Ynchaustik burututako Salle de
I'Expansion Basque, euskaldunen zabalkundea eta eragina munduan
barrena agiri da. Beraz, 1918an, A. Apraizek landu zuenaren
ildotik abiatu zen. M. Ynchaustiren ahalegina historia globalean
euskaldunen ikusgarritasuna erakusten eta azaltzen saiatu zen.

Bestalde, 1943an Buenos Airesen Instituto Americano de
Estudios Vascos antolatu zen. Eusko Tkaskuntzaren ikurrean
oinarritu zen Institutu berria. Aldizkaria argitaratzen hasi ziren
eta, bertan, historiako gaiak lantzen dira, bereziki, Gabino
Garriga eta Ildefonso Gurrutxagaren eraginez. Gurrutxagak
193 6an Eusko Ikaskuntzako historiako Kongresurako hitzaldia
prestatu behar zuen eta, gerora, erbestean, euskal herritarren
historia landu zuen. Tkuspegi kritikoa eta zorrotza erabili zuen,
zientzia historikoen arlokoa eta J.A. Aguirre lehendakariarekin
Euskal Herriko historia berritzailea, orokorra eta euskal

ikuspegi nazionalekoa lantzen saiatu zen baina, azkenik, ez
zuen burutu”’.

Euskaldunen eragina munduan barrena aztertzeko, Jon Bilbao
historialariaren eraginez, Nevadako unibertsitatean izan zuen
jarraipena eta 1967an Basque Studies Program delakoa
erakundetu egin zen. Bertan, 197 5ean, W. Douglassek eta J.
Bilbaok euskaldunen migrazio eta diasporari buruzko historia
liburua, Amerikanuak. Basques in the New World argitaratu zuten’®.
Jon Bilbaoren eraginez, Eusko Ikaskuntzak sortu zuen historia
egiteko metodologia, joera eta begirada nabari da liburuan.
Liburu hau, aurrerantzean euskal migrazio eta diasporari
buruzko historia lantzeko ezinbesteko erreferentzia bihurtu da.
Gaur egun The William A. Douglass Center for Basque Studies,
Renon (University of Nevada), Eusko Ikaskuntzen
ikerketetarako, euskaldunen historia ikertzeko, nazioarteko
gune garrantzitsua bihurtu da.

4.2. Eusko Ikaskuntzako historialarien jarraipena
Donostian: Real Sociedad Vascongada de Amigos
del Pais. Julio Caro Baroja, LosVascos (1949)

1953an J. M. Barandiaran hegoaldera etorri zen. Jesus Elosegi
izan zuen lokarri, zientzi gizona eta antolatzaile bikaina.
Iparraldeko eusko ikaskuntzen ekimen eta argitalpenetan
partaide izan zen eta gero Aranzadi zientzi elkartearen eragilea
(1947) Real Sociedad Vascongada de Amigos del Pais
elkartearen babespean. 1948an ezin izan zuen parte hartu
Biarritzen, baimenik ez zuelako lortu. Eusko Ikaskuntzen
jarraipenerako hegoaldean, egoeraren berri zehatza ematen
zion J.M. Barandiarani, eta Eusko Tkaskuntza elkartearen
jarraipen edo biziberritzea ezinezkoa zela adierazi zion.

1945an beste elkarte bat abiarazi zen, Francoren diktadurak
asmaturiko legalitateari egokiturik: Real Sociedad Vascongada
de Amigos del Pais RSVAP. Euskal Herriari buruzko jakintzak
eta ikaskuntzak lantzeko eta zabaltzeko sortu zen. Historiazko
lanak Boletinean argitaratzen ziren. Eta Gipuzkoako Aldundian
biltzen ziren, mintegiak antolatzeko. Bertako partaideen artean
Julio Caro Baroja edo Fausto Arocena zeuden besteak beste.
Eusko Ikaskuntzako giroan hezituak izan ziren eta hasiera bidea
eta lehen argitalpenak Eusko Ikaskuntzan egin zituzten. Giro
horretan, 1949an, J. Carok LosVascos liburu bikaina argitaratu

zuen?. Liburu hau historiografia berritzailearen ildoan kokatu
zen, Parisen Annales aldizkariko eskolakoa bete-betean, Henry
Lapeyrek argitaratutako aipamenean agiri bezala*®. Euskal
herritar guztiak hartzen zituen aztergai, ipar zein hegokoak.
Bukaeran oraindik orain erabilgarria den eskema
historiografiko oro hartzailea burutu zuen. Liburu honetan,
euskal herritarren azken mila urteetako bizimoduak eta
bilakaerak azaltzen zituen. Aurre historiaren eragina
erromatarren ondokoa baino garrantzitsuagoa izan zela
azpimarratu zuen. Eusko Ikaskuntzen ildoko historia liburua
dugu, aurrerantzean ezinbestekoa izango zena.

Lehen historia eta aurre historiaren atalean zein etnografian
Jesus Elosegiren laguntzaz, Aranzadi zientzia elkartean, RSVAP
aipatu elkartearen babespean, J. M. Barandiaranek hegoaldean
bere ikerketak jarraitu zituen. Izenez ez baina izatez, Aranzadi
elkarteak, eusko ikaskuntzen dinamikan ikerlari jarraitzeko,

J. M. Barandiarani babesgunea eman zion. Horrez gain,
1953an J. M. Barandiaranek, Buenos Aireseko Ekin
argitaletxean, beste lan sistematiko bat argitaratu zuen, Euskal
Herrian antzinako eta paleolito aroko gizakien bizipenari
buruzkoa, nolabait euskaldunen jatorriaren galderari
erantzuteko asmoz; liburu bikaina.

Azkenik, historiaren arloan, Donostian, Eusko Tkaskuntzan
aritutako Fausto Arocenaren produkzio historikoa nabarmendu
behar dugu. Bilbon, aldiz, J. L. Goti medikuaren eraginez,
Bilboko zientzia medikuen akademia eta Deustuko
Unibertsitateko laguntzaz, 1970an, Semana de antropologia
vasca antolatu zen. Bigarren astean, J. Caro Barojaren
zuzendaritzapean, historia arloa landu zen Eusko Ikaskuntzen
gaiak, ikerketa akademikoen baitan kokatzeko asmoz.
Belaunaldi berrientzat ekimen hauek zubi lana izan ziren harik
eta, berriz, Eusko Ikaskuntza elkartea indarrean jarri arte.

5. 1978ko Eusko lkaskuntzaren berpiztea
eta antolaketa Onatin: “lkerketa oinarritzat
darabilen elkartea”, Jose Miguel
Barandiaran

1936ko Eusko Tkaskuntzako Batzorde iraunkorreko sei kide
bizi ziren eta hauen artean Jose Miguel Barandiaran lokarria eta
buru zela, 1936ko batzorde iraunkorraren jarraipenaren berme

bihurtu ziren. Barandiaranek, beste behin, Fusko Tkaskuntza zer
izan behar zuen etorkizunean, argi eta garbi adierazi zuen:
“Ikerketa oinarritzat darabilen elkartea”. Jakintza lortzeko
ikerketa zientifikoak burutu behar zirela aldarrikatu zen
1918an eta 1978an, helburu bera berriz gogoratu zuen. Eusko
Tkaskuntzak erromatarren ondokoa, bereziki, kultura
zientifikoaren sustatzaile eta zabaltzailea izan behar zuen.

1978an Onatiko bilkuran, historiari buruzko lanak alde
batetik, eta lehen historia edo aurre historia eta arkeologiari
buruzkoak bestetik, antolatu ziren eta, guztira, Eusko
Tkaskuntza berrituan 12 ikerketa sail zientifiko eratu ziren.

Historia sailean hitzaldi nagusia Deustuko Unibertsitateko irakasle
zen Andres Maflarikuak egin zuen. Historiografian aditua, Euskal
Herriko ebaluazio historiografiko orokorra azaldu zuen. Baina
historiarekiko bere begirada murritza izan zen. Alde batetik,
positibismoaren korronte historiografikoaren baitan kokatzen
zuen bere burua eta, bestetik zera lehenesten zuen: erakundeen
historia, gizartearen isla nagusitzat harturik, historia egiteko
bestelako kezka edo ikuspegiak aipatu gabe. Euskal Herriko histo-
ria orokorraren gabeziaz jabeturik zegoen, bide horretan,
azpiegiturazko lan historiografikoen premia eta monografia
berriak behar zirela azaldu zuen. Euskal Herriko historiari
buruzko aldizkariak aipatu zituen, historiografia berriaren isla
haietan agiri zela adieraziz. Deustuko Unibertsitatean lizentziatura
gradua lortzeko egiten ziren ikerlanak aintzat harturik,
demografia eta gizarte gaiak ugarienak zirela azpimarratu zuen
eta beraz historiaren esparru tematikoa zabaltzen zihoala. Horre-
gatik, historia osoa burutzeko, osotasunean, erakunde eta ideia
politikoen historia ez ezik, ekonomiaren eta gizartea eta kultur-
aren ikerketak ezinbestekoak ziren. 1978an jadanik, iraganari
buruzko laburbildumazko azterketa historiko berritzaileak burutu
ziren, abiapuntutzat hartu beharrekoak hartuta, adibidez, aipatu
ditugun Lefebvre (1933) eta Julio Caro Barojarena (1949). Baina
historiaren arloan, J. M. Barandiaranen azterketa ugari ere sartu
behar ziren, herritarren mentalitateei buruzkoak edo tokian
tokiko herrien bilakaerari buruzkoak.

Historiaurreari buruzko gaia, 1978an Jesus Altuna
Unibertsitateko irakasleak egin zuen laburpen historiografikoa
eta honako ondorioa adierazi zuen: lehen historiako ikerketa
zientifikoek garapen handia lortu zutela eta, beraz, sendoturik
zeudela: Munibe aldizkaria horren erakusle. Aranzadi elkarteak

argitaratzen zuen aldizkaria goi mailako aldizkari zientifiko
bihurturik zegoen. Lehen historiaren arloan eta arkeologian
Eusko Ikaskuntza ez zen ondoko urteetan gehiegi nabarmendu.
Beste erakunde batzuk, Aranzadi edo UPV/EHU arduratu eta
nabarmendu ziren arkeologiaren bidezko ikerketetan.

6. Eusko lkaskuntzako Historia-Geografia
saileko historialarien ekarpenak: 1979-2012

Historia-Geografia saila izan arren, berez geografia arlokoak
Andres Urdaneta Euskal Geografi Elkargoan (INGEBA)
antolaturik zeuden eta horrela jarraitu zuten. Aurrerantzean
Historia-Geografia sailean bereziki historialarien saila izan ohi
da. 1978an Historia saila antolatzen hasi zenean, bazkide
ugariren ikasketak, jadanik, unibertsitate mailakoak ziren.
Historiari buruzko lanak aldizkari batzuetan argitaratzen ziren
baina historia berria idazteko kezka eta erronkak handiak ziren.
Historia ikasketak Valladolid, Salamanca, Bartzelona, Zaragoza
eta Madrilen egiten ohi zituzten eta 1963tik Deustuko
Unibertsitatean ere. Beste horrenbeste Nafarroako
Unibertsitatean, Irufiean, eta 1979tik Euskal Herriko
unibertsitate publikoan ere, Gasteizen, Historia ikasketak
egiteko aukera zabaldu zen, Beraz, aurrerantzean
unibertsitatearen bidezko ikerlari gazteak lizentziaturako
ikerketak egitea gero eta arruntagoa zen eta doktoregoa
lortzeko programak indarrean jarri zirenez gero, doktoretza
burutzeko ikerketak ugaldu ziren. Beraz, iragana aztertzeko eta
ezagutzeko, metodo zientifikoen bidez historia burutzeko,
Euskal Herrian unibertsitateak zeuden.

Horrez gainera, Deustuko Unibertsitatean, Fuskal Kultur
Mintegiak Eusko Ikaskuntzaren ikurra erabili eta zabaldu egin
zuen eta euskal ikasketen aldeko zaletasuna bultzatzen hasi zen,
besteak beste, Gonzalo Duo ekintzailearen eskutik. Udako Tkas-
taro Unibertsitarioak antolatzen hasi ziren, 1972tik, Loiolan
eta gero Onati eta Azkoitian. Udako Euskal Unibertsitatea
1973an eratu zen historia sailaren ikerketak eta ikasketak
euskaraz burutuz. Beraz, 1948ko Eusko Ikaskuntzaren udako
unibertsitatearen ekimena, ildo berri eta iraunkor bihurtu zen.

Giro berri honetan®!, Eusko Ikaskuntzaren Historia saileko
kideen lehen bilera Donostian izan zen, 1979ko otsailaren
10ean, eta Jose Maria Jimeno Jurio izan zen lehen sailburua.

Geografia eta historia arloko ikerlariak biltzen zituen sailak.
1980ko apirilean, Inaki Zumalde sailburu berria aukeratua izan
zen eta 1985 arte iraun zuen. Gerora, Historia sailburuak
hauek izan ziren eta azpimarratzekoa da guztiak Historian
doktoredunak, beraz goi mailako ikerketa zientifikoetan
adituak: Joseba Agirreazkuenaga, (1985-1992), Lola Valverde
(1992-1996), Josu Chueca (1996-1999) Ifiaki Bazan (1999-
2010) Juan Carlos Jimenez de Aberasturi (2010-2012).
Historia saileko historialarien azken bilera eta akta 2012ko
abenduaren 27koa dugu. Gaur egun Eusko Ikaskuntzako
historialariek Vasconia aldizkariaren argitalpenari eusten diote.

Eusko Ikaskuntzako Historia sailaren ekarpenak zehazki
laburbiltzeko, ondoko ekimenak eta kezkak bideratu izana,
aipatu behar dira:

1. Historian trebatzeko eta ikerketa zientifikoak eragiteko,
premiazko azpiegiturak.

2. Euskal sistema historiografikoaren sarea eta antolaketa:
Vasconia aldizkaria.

3. Eusko Tkaskuntzaren Kongresuak: historiaz, bereziki, IX.
eta X.ak.

4. Tkerketarako programak: tokian tokiko historiak
burutzeko jardunaldiak.

5. Ikerlarien arteko jardunaldi eta bilkurak.

6. Tkerketarako zaletasuna eragiteko laguntzak
bazkideentzat, bereziki ikerlari gazteentzat, ikerketa
munduan sartzeko eta ikerketak burutu eta
argitaratzeko.

6.1. Historian trebatzeko eta ikerketa zientifikoak
eragiteko, premiazko azpiegiturak

Eusko Ikaskuntzako Historia saileko lehen bileretan artxiboen
eta agiritegien egoeraz kezka bizia adierazi zen. Azpiegitura
historiografikoak berritu behar ziren. Artxibo publiko
batzuetara ez zegoen sartzerik eta beste batzuetan ez zegoen
katalogorik. Onatin A. Manaricuak agirien katalogoen premia
azaldu zuen. Horren ondorioz, arlo honetan bi egitasmo eta
ekimen burutu dira:

— Erdi Aroko agirien transkripzio eta argitalpena: Historia
saila antolatu eta lasterrera, 1980an, ekimena abiatu zen,

Eusko Jaurlaritzako artxibo eta biblioteken zuzendari-
arekin, Aingeru Zabalarekin, hitz egin ondoren.
Deustuko Unibertsitateko irakaslea zen eta gaia
ezagutzen zuen eta Bizkaiko Foru Aldundian zegoenean
ere eragile zuzena izan zen. Bestalde 1981ean Donosti-
ako forua eta bere garaiari buruzko Kongresua izan zen
eta bertan ere egitasmoaren premia aldarrikatu zen. Eta
horrela, Jose Luis Orellaren zuzendaritzapean argitalpe-
nak hasi ziren. Egitasmoaren izenburua, hauxe: Fuentes
documentales medievales del PaisVasco. Bilduma honek 1982an
argitaratu zuen lehen liburukia eta, azkena, oraintsu 153
liburukia. Lan hori guztia Eusko Tkaskuntzako web-
gunean dago arakatzeko prest. Goi Erdi Arotik XVI.
mende bitarteko agiriak transkribaturik argitaratu dira,
Euskal Herri osokoak®”. Ekimen hau eredugarria bihurtu
da, metodologikoki ondo taxutua izan delako, tran-
skripzioetarako eredugarria eta, oro har, ikerlariek erraz
ezagutzeko moduan, agiriak guztion esku jarri direlako.
Hainbat Kongresu eta bilkuretan txalotua izan da
ekarpen hau eta espero dugu aurrerantzean jarraipena
izatea. Eusko Ikaskuntzan argitaratuak izateak zera
erakusten du, euskal agiritegien arteko bateratasuna eta
oinarri zientifikoetan sustatutako egitasmoa dela.

Euskal Herriko Historia garaikiderako agiritegia, Centro
de documentacién de Historia Contemporanea del Pais
Vasco. Agiritegiaren ekimena eta proposamena Juan
Carlos Jimenez de Aberasturik aurkeztu zuen, 1979an,
Historia saileko lehen bileran, eta onartua izan zen.
Hondarribiko Ramery Jauregian izan zuen egoitza.
Garaian garaiko literatura grisa delakoaren bilduma
burutu zuen: kartelak, aldizkariak, panfletoak, argazkiak
eta abar. Horrez gainera, artxibo pribatuak ere bildu
zituen, partidu, sindikatu eta elkarteen agiritegien
bilduma. 40 urte igaro ondoren, balio handia hartu du
bildutako agiritegiak, ezinbestekoa, Euskal Herriko histo-
ria garaikidea burutzeko. Horrez gainera, zentroak 8
argitalpen monografiko egin zituen. Historia saileko
kideen ekimen kolektibo bihurtu zen eta, azkenean,
Eusko Ikaskuntzak bilduma baliotsu batez, ekarpen
nabarmena egin du. Une honetan, ikerlarien eskuetan
kontsultagai egoteko guztiaren digitalizazioa premiazkoa
litzateke eta Euskadiko artxibo historikoan uztea erabaki
du Eusko Ikaskuntzak.

6.2. Euskal sistema historiografikoaren sarea eta
antolaketa: Vasconia aldizkaria

Eusko ITkaskuntzako 15 sailetako kideek ikerketak argitaratzeko
aldizkari zientifikoen premia zegoela ikusi zuten eta Historia
saileko kideek ere Euskal Herriko historiari buruzko ikerketen
zabalkudearen premia ikusi ondoren, historia aldizkaria sortzea
pentsatu zuten eta 1983an Cuadernos de Seccion. Historia-Geografia
izenarekin sortu ere. Historia sailean gertatu den ekintzarik
sendoena eta iraunkorrena dugu aldizkariaren sorrera eta
garapena. Euskal Herriko sistema historiografikoa garatzeko
ezinbesteko tresna eta historialarien bilgunearen ekimen eta
ekarpen iraunkorraren ikurra da.

1990ean, goi mailako aldizkari zientifikoen arauak aplikatu
zituen, kontseilua osatu eta 1996tik Vasconia izena hartu zuen,
latinezko izen klasikoa. Espainiako ikerketarako kontseiluak,
Hispania deitzen den historia aldizkaria argitaratzen du.

Aldizkari honetan ageri dira historia arloko ikerlarien kezka eta
ildo berriak. Europako historiografietan lantzen diren ikerketa
joeren ildokoa bihurtua da Vasconia eta, azken batean, euskal
sistema historiografiko baten egituraketarako bidea artikulatzen
du. Guztira, 41 ale argitaratu dira. European Reference Index for
Humanities delako sailkapenean onartua dago aldizkaria, Euro-
pean Science Foundation delakoaren atalean, alegia. Espainiako
beste index delakoetan ere aintzat hartzen da eta aurrerantzean
beste data bildumetan sailkatzeko ahaleginean ari da.

2003an, Carmelo Landak aldizkariaren 20 urteetako ibilbidea
aztertu zuen®®. “Revista Vasconia, cantera de la nueva
historiografia vasca (1983-2003)", Vasconia. Cuadernos de Historia-
Geografia, 34 (2005). Guztira 33 ale aztertzen ditu. 356
pertsonak artikuluak argitaratu dituzte eta, horietarik, 238,
Eusko Tkaskuntzako kideak izan dira. Askorentzat, ikerketa
zientifikoak argitaratzeko lehen eskola bihurtu zen aldizkaria.
Eusko Ikaskuntzak ikerketarako laguntzak ematen zituen eta,
ondoren, emaitzak argitaratzen ziren. Datua aintzat hartzekoa
da eta horretan oinarriturik, historialari zientifikoen eskolatzat
har dezakegu Vasconia aldizkaria. C. Landak azpimarratzen
duenez, 1992an, 19. zenbakian UNESCOren aldizkari
zientifikoen araudia aplikatzen hasi zenez gero, aldizkariaren
homologazio zientifikoa burutu zen eta 24. zenbakitik Vasconia
izena hartu zen. Aldizkaria 1996an egonkortu egin zen.

Artikuluak argitaratu baino lehen, bi adituk irakurri behar
dituzte ebaluazioa egiteko. Aldizkariaren zuzendaria eta
idazkaria, saileko lehendakaria eta idazkaria ziren.

1983tik 2003ra, 33 zenbakitan, guztira 484 testu argitaratu
ziren eta autoreak 356 pertsona izan ziren. Artikulu gehienak,
428 (%88), gaztelaniaz argitaraturik daude; euskaraz, 29 (%6);
frantsesez, 5 (%1), eta ingelesez 2 artikulu. Gaiei buruz, C.
Landaren zifrak borobilduz, %30 historia sozialari buruzkoak
dira, % 20 historia politikoaz, %10 historia ekonomikoaz,
zuzenbide, administrazio eta lurralde antolaketaz %13, %8
historiografiaz eta %5, kulturaz. Aldizkariaren bilduman 4
monografia eta horrez gainera, antolaturiko jardunaldi eta
mintegietako ekarpenak ere argitaratu dira.

Baina 2005tik 2017ra, 34 zenbakitik 41 zenbakira, aurreko
dinamika moteldu egin da pixka bat. Hala ere, 147 artikulu
argitaratu dira eta gehienak autore bakarrekoak. Moteltzearen
zergatietan sakonduz, bereziki faktore bi daude: ikerlari
gazteentzat laguntzak desagertu direla eta beste bat, agian
nabarmenena, historia saileko kideen antolaketa arautua eta
bilkurak egiteko dinamika ezabatu egin dela, Eusko
Ikaskuntzako zuzendaritzak hala erabaki zuelako. Euskal
Herriko historia gaietan ikerlari garenok sakabanaturik
gaude eta aldizkariaren argitalpena bihurtu da nolabaiteko
lotura arina.

Beraz, guztira 631 artikulu argitaratu dira eta 400 ikerlarik
ekarpenak egin dituzte. Euskal historiografian, zalantzarik
gabe, izugarrizko ekarpena egin dela erakusten du. Zientzia
historikoen metodoaren bidez lantzen da Euskal Herriko
historia eta Vasconia aldizkaria euskal historiografian
erreferentzia bihurtu da ikerlari berrientzat. Une honetan,
“Open Journal System” delakoan kokaturik argitaratzen
jarraitzeko asmoa da.

6.3. Eusko Ikaskuntzaren Kongresuak, IX. eta X.

Bederatzi eta hamargarren kongresuak zientzia historikoei
loturikoak ditugu. IX. kongresua Bilbon 1983an antolatu zen
eta euskal gizarte berriaren aurrekari hurbilak izan zituen gai
nagusitzat. Horren ondorioz, bertan landu ziren gaiak XVIII.
eta XIX. mendeko gaiak izan ziren, arlo guztietan baina

bereziki historia ekonomiko eta sozialekoak. Gaia berritzailea
zen, bai teoria arloan, bai metodologian. Horrez gainera,
kultura literarioa eta beste gai batzuk aztertu ziren. Azterketa
historiografikoa ere nabarmena izan zen. Komunikazioen
arloan, belaunaldi berri baten ekarpenak ageri ziren.

X. Kongresua 1987an Irufiean antolatu zen. Artxiboak, biblioteka
eta museoak aztertzeko bildu ziren adituak. Historialarientzat
kongresu jakingarria izan zen, azken batean, artxiboetan lehen
eskuko sorburuak daudelako eta biblioteka eta museoak, aldi
berean, historia ikerketak zabaltzeko izaten direlako.

Ondoko kongresuetan ere historiari buruzko gogoetak eta
ekarpenak egin izan dira, baina beste gai nagusien atalen
baitan. Azpimarratzekoa dugu 1993ko Kongresuan egindakoak,
hezkuntzari buruzkoan Gasteizen.

6.4. Ikerketarako programak: tokian tokiko
historiak burutzeko jardunaldiak

1987an Historia sailak ikerketa programa berri bati ekitea
erabaki zuen. Eta aurreko tradizioa aintzat harturik, ikerlariak
trebatzeko ikastaroa antolatu zuen, lehendabizi, Bilbon eta
Irufiean. Tokian tokiko historiak burutzeko, metodologia
ikastaroa antolatu zen ikerlari gazteak eta ez hain gazteak
hezitzeko asmoz. Tkastaroen argitalpena ere egin zen**.

Ondoren, 1988ko azaroaren 24 eta 25ean, Donostian, Dr.
Camino liburutegian, Tokian tokiko historian sakontzeko Euskal Herrian
barne lehen jardunaldia antolatu zen eta gai nagusia aginteak
izan ziren, bereziki, politikoak: Erdi arotik gaur egunera arteko
arlo guztietako aginteak izan ziren aztergai. Guztira, 1988tik
2006ra bitartean, 9 jardunaldi arrakastatsu antolatu dira eta
emaitzak Vasconia aldizkarian argitaratu. Jardunaldi hauek eta
ekarpenak Eusko Ikaskuntzako historialarien ekimenaren
erakusleak ditugu. Honako gaiak izan dira aztergai: aginte
politikoak, gizartea eta gatazka, hirien espazioa, kulturaren giza
transmisio erak, familia eta senitartekoak, lana, emakumeak eta
gizonak, generoen historia eta tokian tokiko foruetatik udal
ordenantzetara.

Tokian tokiko Jardunaldien giroan ondoko ekimenak ildo
berean, 1996tik aurrera antolatu ohi dira Bilboko historiari

buruzkoak. Bidebarrieta Kulturgunea eta Eusko Ikaskuntzaren
ekimen bateratua dugu. Guztira, 21 Symposium antolatu dira
eta 300 ikerlarik baino gehiagok Bilbori buruzko iragana
aztertuz, Bilbori buruzko historia ezagunagoa egin da.
Emaitzak, orain arte, Bidebarrieta aldizkarian argitaratu dira®.

6.5. Jardunaldiak eta ikerlarien arteko bilkurak

Beste Jardunaldi batzuk ere aipagarriak dira: geografiari
buruzkoa, Nafarroako konkistaren 47 5eko urteurrena, Felix M.
Ugarteri omenaldia, Gerra zibilak eta biolentzia, Bilboko
setioaren 150. urteurrena, Arrasate Kobentzioko gerra garaian,
Manuel Irujo Ollo, Ahozko historiaz eta Arnaud Oihenarti
buruzkoa. Jardunaldi horiek ikerlarien kezka iturrien adibide
eta isla garbiak dira. Historia saileko bileretan proposatu,
eztabaidatu eta onartuak izan ziren.

6.6. Ikerketarako laguntzak bazkideentzat,
bereziki ikerlari gazteentzat ikerketa munduan
sartzeko eta ikerketak burutu eta argitaratzeko

Tkerlari berriak sortzeko, giroa eta sareak ezinbestekoak dira.
Euskal Herriko historiaren zaletasuna ikerlarien artean sustatzeko
ere ekimen kolektiboa premiazkoa da. Unibertsitatean
sozializazio sistema bat indarrean jartzen da, baina historia
arloko ikerketak beste eremu ugaritan ere lantzen dira. Modu
honetan, belaunaldi berriek aurrekoen esperientzia jaso eta
erronka berriak azaltzen dituzte. Eusko Ikaskuntzak ikerketarako
zaletasuna sortzeko diru laguntzak ezarri zituen indarrean.
Batzorde batek ikerketen balioa eta kalitatea ebaluatu ondoren
ikerketak erabaki eta egiten ziren. Gazteentzat ikerketa giroan
abiatzeko aukera zen, gero emaitzak aldizkarian argitaratzeko.
Ekintzabide honek, euskal sistema historiografikoaren aztarna eta
egituraketa egonkortzea lortzen du.

Ondorioak

Azken ehun urteotan Eusko Ikaskuntzaren ekarpen nagusiena
historiaren ezagutzaren arloan ondoko hau izan da: Euskal
Herriko iragana aztertzeko euskaldunak hartu dituela oinarri
eta abiapuntu gisa, eta ezagutza hori lortzeko metodo

zientifikoen erabilpena eta zabalkundea egin duela. Euskal
herritarren historia burutzeko zientzia historikoen bidez egin
behar zela aldarrikatu eta praktikarazi zuten Eusko
Tkaskuntzako historialari eta bestelako ikerlariek.

Ekarpenak hiru alditan banatu ditugu:

1. 1918tik 193 6ra: Euskal Herritarren jatorriaz kezkaturik,
aurrehistoria edo lehen historia, arkeologia eta metodo
zientifikoen erabilpena sustatzea eta sustraitzea lortu zuten. Eta
ondoko historian ere beste horrenbeste aldarrikatu zen eta
etorkizunerako bide berrien oinarria jarrita geratu ziren.

2. 1936tik 1978ra: Eusko Ikaskuntzak jarri zituen oinarriak eta
dinamika erroturik zeudenez gero, erakundeak jarraipenik
lortu ez arren 1936an, bai ipar Euskal Herrian, bai hego Euskal
Herrian eta Ameriketan, abiadura zientifikoaren inertziak
jarraipena lortu zuen.

Iparraldean eusko ikaskuntzen gaiak eta historiako ikerketak
nazioartean, 1945etik 1954ra, zabaldu ziren. Ameriketan,
hegoaldean eta iparraldean, euskaldunen eragin historikoa
aztergai bihurtu zen. Baionako Euskal Museoan, Buenos
Airesen eta Renoko Nevadako Unibertsitatean euskaldunen
historiari buruzko ikerketak erakundetu egin ziren. Renoko
Center for Basque Studies delakoan euskal historiari buruzko
ikerketek 1967az geroztik, Eusko Ikaskuntzen ildoan,
Nevadako Unibertsitatean jarraipena dute.

Hegoaldean, Real Sociedad Vascongada Amigos del Pais eta
Aranzadi zientzia elkartearen bidez, lehen historiako eta
